
ᐱᖓᔪᐊᓐᓂᒃ ᑲᑎᒪᓂᖅ ᐊᐃᑉᐹᓂᒃ ᒪᓕᒐᓕᐅᖅᑏᑦ 
 
 

ᒪᓕᒐᓕᐅᖅᑏᑦ ᑲᑎᒪᐅᑎᒥᓂᖏᑦ  
 
 

ᑎᑎᕋᖅᓯᒪᓂᖏᑦ 

ᖁᑉᐱᕐᓂᓖᑦ 496ᒥᒃ 561ᒧᑦ 
 
 

ᐃᖃᓗᐃᑦ 
 
 

ᐅᖃᖅᑎ: ᔫᐱ ᓄᑕᕋᒃ, ᒪᓕᒐᓕᐅᖅᑎ 



ᓄᓇᕗᑦ ᒪᓕᒐᓕᐅᕐᕕᖓ  
 

ᐅᖃᖅᑎ 
ᔫᐱ ᓄᑕᕋᒃ (ᑐᓄᓂᖅ) 

ᐃᒃᓯᕙᐅᑕᖅ, ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔨᒃᑯᓐᓄᑦ 
 

ᐊᖓᔪᖅᑲ ᓕᐅᓇ ᐊᒡᓘᒃᑲᖅ 
(ᓇᑦᑎᓕᒃ) 

ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ  
 

ᐊᖓᔪᖅᑲ ᐅᓛᔪᒃ ᐊᑭᓱᒃ 
(ᕿᑭᖅᑖᓘᑉ ᓂᒋᐊᓂ) 

ᒥᓂᔅᑕ ᐊᕙᑎᓕᕆᓂᕐᒧᑦ; ᒥᓂᔅᑕ 
ᑲᒪᒋᔭᓕᒃ ᓄᓇᕘᒥ 

ᐃᒡᓗᓕᕆᔨᖅᔪᑲᒃᑯᓐᓂᑦ; ᒥᓂᔅᑕ 
ᑲᒪᒋᔭᓕᒃ ᐃᖅᑲᓇᐃᔭᖅᑎᓂᑦ 

ᐋᓐᓂᖅᑐᓕᕆᔨᒃᑯᑦ ᑲᑎᒪᔨᖏᓐᓂᑦ 
 

ᑕᐃᕕᑎ ᐊᓚᕋᓚᒃ 
(ᐊᕐᕕᐊᑦ) 

ᐃᒃᓯᕙᐅᑕᖅ, ᐊᓂᐊᖅᑐᓕᕆᓂᕐᒧᑦ 
ᐃᓕᓐᓂᐊᖅᑐᓕᕆᓂᕐᒧᓪᓗ 

ᑲᑎᒪᔨᕋᓛᖏᓐᓄᑦ 
 

ᔭᐃᒥᓯ ᐋᕆᐊᒃ 
(ᐅᖅᑯᕐᒥᐅᑦ) 

ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 
ᑲᑎᒪᔨᕋᓛᖑᑎᓪᓗᒋᑦ 

 
ᓖᕙᐃ ᐹᓇᐸᔅ 
(ᖁᑦᑎᒃᑐᖅ) 

 
ᐊᖓᔪᖅᑲ ᓚᕖᓐᓂᐊ ᐳᕋᐅᓐ 

(ᑲᖏᖅᖠᓂᐅᑉ ᓂᒋᐊᓂ - ᑎᑭᕋᕐᔪᐊᖅ) 
ᓯᕗᓕᖅᑎᐅᑉ ᑐᓪᓕᐊ; ᒥᓂᔅᑕ ᓄᓇᓕᓐᓂ  

ᐊᒻᒪ ᒐᕙᒪᒃᑯᓐᓂ ᐱᔨᑦᑎᕋᐅᑎᓂᑦ 
 
 

 
 

ᑕᒑᖅ ᑰᓕ 
(ᑲᖏᖅᖠᓂᐅᑉ ᑐᓄᕕᐊᓂ) 
ᐃᒃᓯᕙᐅᑕᖅ, ᐃᒡᓗᓕᕆᓂᕐᒧᑦ 
ᐱᕙᓪᓕᐊᔪᓕᕆᓂᕐᒧᓪᓗ 
ᑲᑎᒪᔨᕋᓛᖏᓐᓄᑦ           

 
ᔫ ᐋᓚᓐ ᐃᕝᔭᕈᑕᐃᓚᒃ 

(ᖁᕐᓗᖅᑑᖅ) 
ᐃᒃᓯᕙᐅᑕᐅᑉ ᑐᓪᓕᐊ, ᒪᓕᒐᓕᐅᖅᑏᑦ 

ᑲᑎᒪᔨᕋᓛᖑᑎᓪᓗᒋᑦ; 
ᐃᒃᓯᕙᐅᑕᖅ, 

ᒪᓕᒐᓕᐅᖅᑎᑐᐃᓐᓇᓕᒫᓄᑦ 
 

ᐲᑕ ᑲᑦᑐᒃ 
(ᓴᓂᑭᓗᐊᖅ) 

 
ᐊᖓᔪᖅᑲ ᐲᑕ ᕿᓚᕝᕙᖅ 

(ᐸᓐᓂᖅᑑᖅ) 
ᒥᓂᔅᑕ ᐱᕈᖅᐸᓪᓕᐊᔪᓕᕆᓂᕐᒧᑦ ᐊᒻᒪ 

ᐃᖏᕐᕋᔪᓕᕆᓂᕐᒧᑦ; ᒐᕙᒪᒃᑯᑦ 
ᓯᕗᓕᖅᑎᖓᑦ ᑲᑎᒪᕕᒻᒥ; ᒐᕙᒪᒃᑯᓐᓄᑦ 

ᓯᕗᓕᖅᑎ ᒪᓕᒐᓕᐅᕐᕕᒻᒥ; 
ᐊᐅᓚᑦᑎᓂᕐᒧᑦ ᐱᔨᑦᑎᕋᐅᑎᓄᑦ ᑲᑎᒪᔩᑦ 
 

ᓯᑏᕝ ᒪᑉᓴᓚᒃ 
(ᐊᑯᓪᓕᖅ) 

ᐃᒃᓯᕙᐅᑕᖅ, ᐊᔭᐅᖅᑏᑦ 
ᑲᑎᒪᔨᕋᓛᖏᓐᓄᑦ 

 
Hᐊᓐᑕ ᑐᑐ 

(ᐃᖃᓗᐃᑦ ᕿᑎᖓᓂ) 
ᐃᒃᓯᕙᐅᑕᖅ, ᒐᕙᒪᒃᑯᑦ ᐊᐅᓚᓂᖏᓐᓄᑦ 

ᓵᑕᐅᔪᓐᓇᕐᓂᖏᓐᓄᓪᓗ 
ᑲᑎᒪᔨᕋᓛᖏᓐᓄᑦ; ᐃᒃᓯᕙᐅᑕᖅ, 
ᒪᓕᒐᓕᕆᓂᕐᒧᑦ ᐊᑐᐊᒐᓄᓪᓗ 

ᐃᓕᖅᑯᓯᖏᓐᓄᓪᓗ ᑲᑎᒪᔨᕋᓛᖏᓐᓄᑦ 

ᓯᕗᓕᖅᑎ ᐹᓪ ᐅᑲᓕᖅ 
(ᐃᖃᓗᐃᑦ ᐅᐊᓐᓇᖓᓂ) 

ᓯᕗᓕᖅᑎ; ᒥᓂᔅᑕ 
ᐃᖅᑲᖅᑐᐃᔪᓕᕆᓂᕐᒧᑦ; ᒥᓂᔅᑕ ᒐᕙᒪᒃᑯᑦ 

ᓯᕗᓕᖅᑎᖏᓐᓂ ᐊᒻᒪᓗ 
ᒐᕙᒪᐅᖃᑎᒌᑦᑐᓕᕆᓂᕐᒥ 

 
ᑮᑦ ᐲᑕᓴᓐ 

(ᐃᖃᓗᑦᑑᑦᑎᐊᖅ) 
 

ᐊᖓᔪᖅᑲ ᐃᐊᑦ ᐲᑯ 
(ᐃᖃᓗᐃᑦ ᑲᓇᓐᓇᖓᓂ) 

ᒥᓂᔅᑕ ᐃᓕᓐᓂᐊᖅᑐᓕᕆᓂᕐᒧᑦ; ᒥᓂᔅᑕ 
ᐃᑯᒻᒪᖅᑯᑎᓕᕆᓂᕐᒧᑦ; ᒥᓂᔅᑕ ᑲᒪᒋᔭᓕᒃ 

ᐃᓕᖅᑯᓯᖃᑎᒌᓐᖏᑦᑐᓕᕆᓂᕐᒧᑦ, 
ᐊᖏᕐᕋᖃᓐᖏᑦᑐᓕᕆᓂᕐᒧᑦ ᐊᒻᒪ 
ᓄᓇᑖᖅᐸᓪᓕᐊᔪᓕᕆᓂᕐᒥᒃ 

 
ᐊᖓᔪᖅᑲ ᑕᐃᕕᑦ ᓯᒪᐃᓚᒃ 

(ᖃᒪᓂᖅᑐᐊᖅ) 
ᒥᓂᔅᑕ ᑮᓇᐅᔭᓕᕆᓂᕐᒧᑦ; ᐃᒃᓯᕙᐅᑕᖅ 

ᑮᓇᐅᔭᓂᑦ ᐊᐅᓚᑦᑎᓂᕐᒧᑦ 
ᑲᑎᒪᔨᒃᑯᓐᓄᑦ 

 
ᐊᖓᔪᖅᑲ ᓗᐃ ᑕᐹᖅᔪᒃ 

(ᐊᒥᑦᑐᖅ) 
ᒥᓂᔅᑕ ᐃᓕᖅᑯᓯᓕᕆᓂᕐᒧᑦ; ᒥᓂᔅᑕ 

ᐃᖅᑲᓇᐃᔭᖅᑐᓕᕆᔨᒃᑯᑦ 
 

ᐸᑎᖅ ᓇᑦᑎᖅ 
(ᓇᓄᓕᒃ) 

ᐅᖃᖅᑎᐅᑉ ᑐᓪᓕᐊ 
 

 

 
ᐊᐅᓚᑦᑎᔩᑦ 

ᐊᓪᓚᑦᑎ ᔮᓐ ᑯᐊᒃ 
 

ᐊᒡᓚᑦᑎᐅᑉ ᑐᓪᓕᐊ 
ᓈᓐᓯ ᑐᐱᖅ 

ᑲᑎᒪᔨᕋᓛᓄᑦ ᐊᓪᓚᑦᑎ 
ᖂᔪ ᓄᓱᑦᑕᖅ 

 ᒪᓕᒐᓕᕆᔨ 
ᓲᓴᓐ ᑰᐸ   

ᐃᖅᓱᒃᑎ 
ᓴᐃᒪᓂᖅ ᕿᓚᕝᕙᖅ  

ᑲᑎᒪᐅᑎᓂᒃ ᐋᖅᑭᒃᓱᐃᔩᑦ 
ᐃᓐᓂᕐᕕᒃ ᐃᑲᔪᖅᑏᑦ  

 
ᒪᓕᒐᓕᐅᕐᕕᒃ ᓄᓇᕘᒧᑦ 
ᑎᑎᖅᑲᒃᑯᕕᒃ 1200 

ᐃᖃᓗᐃᑦ, ᓄᓇᕗᑦ X0A 0H0 
ᐅᖄᓚᐅᑖ (867) 975-5000 ᓱᒃᑲᕈᑖ (867) 975-5190 ᐊᑭᖃᖏᑦᑐᖅ (877) 334-7266 

ᖃᕆᑕᐅᔭᑎᒎᖓᔪᖅ ᓯᓚᕐᔪᐊᒧᑦ: www.assembly.nu.ca



ᐃᓗᓕᖏᑕ ᓇᓕᖅᑲᖏᑦ 

ᐃᖃᓗᐃᑦ, ᓄᓇᕗᑦ 
ᓇᒡᒐᔾᔭᐅ ᓄᕕᐱᕆ 28, 2005 

 
ᒪᓕᒐᓕᐅᖅᑏᑦ ᐅᐸᒃᑐᑦ: 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ, ᐊᖓᔪᖅᑳ ᐅᓛᔪᒃ ᐊᑭᓱᒃ, ᑕᐃᕕᑎ ᐊᓚᕋᓚᒃ, ᔭᐃᒥᓯ ᐋᕆᐊᒃ, ᓖᕙᐃ ᐹᓇᐸᔅ, 
ᐊᖓᔪᖅᑳ ᓚᕖᓐᓂᐊ ᐳᕋᐅᕐ, ᑕᒑᖅ ᑰᓕ, ᔫ ᐋᓚᓐ ᐃᕝᔭᕈᑕᐃᓚᒃ, ᐲᑕ ᑲᑦᑐᒃ, ᐊᖓᔪᖅᑳ ᐲᑕ ᕿᓚᕝᕙᖅ, ᓯᑏᕝ 
ᒪᑉᓴᓚᒃ, ᐸᑎᖅ ᓇᑦᑎᖅ, ᐅᖃᖅᑎ ᔫᐱ ᓄᑕᕋᒃ, ᓯᕗᓕᖅᑎ ᐹᓪ ᐅᑲᓕᖅ, ᑮᑦ ᐲᑕᓴᓐ, ᐊᖓᔪᖅᑳ ᐃᐊᑦ ᐲᑯ, 
ᐊᖓᔪᖅᑳ ᑕᐃᕕᑎ ᓯᒪᐃᓚᒃ, ᐊᖓᔪᖅᑳ ᓗᐃ ᑕᐹᖅᔪᒃ, Hᐊᓐᑕ ᑐᑐ. 
 

ᑲᑎᒪᔾᔪᑎᒃᓴᖅ 1: ᑐᒃᓯᐊᕐᓂᕐᒧᑦ ᒪᑐᐃᖅᑕᐅᓂᖓ 
 
ᐅᖃᖅᑎ: ᑕᐃᒪ ᐊᐱᕆᓂᐊᖅᑕᕋ ᑐᒃᓯᐊᕈᓐᓇᕐᒪ `ᖔᖅ ᐊᖓᔪᖅᑳ ᐳᕋᐅᓐ. 
 
>>ᑐᒃᓯᐊᕐᓂᖅ 
 
ᐅᖃᖅᑎ: ᐅᓐᓄᓴᒃᑯᑦ. ᓯᕗᓕᖅᑏ ᐅᑎᖅᑐᐊᕐᓅᒐᕕᑦ ᖁᔭᓐᓇᒦᒃ. ᒥᓂᔅᑕᐃᑦ, ᒪᓕᒐᓕᐅᖅᑏᓐ. ᑲᑎᒪᔾᔪᑎᒃᓴᑎᓐᓄᑦ 
ᓈᓴᐅᑎᖓ 2, ᒥᓂᔅᑕᐃᑦ ᐅᖃᐅᓯᖏᑦ. ᑕ `ᐹᖅᔪᒃ. 
 

ᑲᑎᒪᔾᔪᑎᒃᓴᖅ 2: ᐊᖓᔪᖅᑳᑦ ᐅᖃᐅᓯᖏᑦ 
 
ᐊᖓᔪᖅᑳᑉ ᐅᖃᐅᓯᖓ 034 - 2(3): ᐅᐃᒍᓕᖅᑕᐅᓂᖓ ᓯᕗᓪᓕᐅᔾᔭᐅᓇᓱᒋᐊᓖᑦ ᐃᖅᑲᓇᐃᔭᖅᑏᑦ 

ᐊᑐᐊᒐᖓᑦ (ᑕᐹᖅᔪᒃ) 
 
ᐊᖓᔪᖅᑳ ᑕᐹᖅᔪᒃ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᓐᓄᓴᒃᑲᓐᓂᖅ ᑕᐃᒪ ᓴᖅᑮᓂᐊᕋᒪ ᐊᑐᐊᒐᕆᕙᑦᑎᑕᓐᓂᒃ 
ᐃᖅᑲᓇᐃᔭᖅᑎᑎᓐᓄᑦ ᑐ `ᕌᖓᔪᑦ ᑕᒪᒃᑯᐊ ᓯᕗᓪᓕᐅᔾᔭᐅᓇᓱᒋᐊᓖᑦ ᐃᖅᑲᓇᐃᔭᖅᑏᑦ.  
 
ᐃᖅᑲᓇᐃᔭᖅᑎᓐ 1999-ᒥᓂᑦ ᔫᓐ 2005-ᒧᑦ ᑎᑭᑦᖢᒍ ᓄᓇᑖᖃᑕᐅᓯᒪᔪᑦ ᐊᑎᖃᖃᑕᐅᔪᑦ ᒐᕙᒪᒃᑯᓐᓄᑦ 
ᐃᖅᑲᓇᐃᔭᖅᑐᓐ 1,013-ᖑᓕᓚᐅᖅᑐᓐ. ᑕᒪᒃᑯᐊᓗ 44-ᐳᓴᖓᓐᓂ ᐅᓄᖅᓯᕚᓪᓕᓚᐅᖅᑐᓐ ᐃᖅᑲᓇᐃᔭᖅᑐᓐ ᔫᓐ 
1999-ᒥᑦ ᔫᓐ 2005-ᒧᑦ 80-ᐳᓴᓐ ᐃᖅᑲᓇᐃᔭᓕᖅᐳᓪ ᑖᒃᑯᓗᖓ ᒐᕙᒪᒃᑯᓐᓄᑦ. 
 
ᐅᖃᖅᑏ, ᑖᒃᑯᐊ ᓄᓇᑖᖃᑕᐅᓯᒪᔪᑦ ᐃᖅᑲᓇᐃᔭᖅᑎᖏᓐ ᐅᓄᖅᓯᕚᓪᓕᕈᓐᓇᖁᓪᓗᒋᑦ ᐋᖅᑭᒋᐊᓕᓚᐅᕐᕋᑦᑕ 
ᐊᑐᐊᒐᑦᑎᓐᓂ: 
 

• ᑖᒃᑯᐊ ᐊᑐᐊᒐᖅᐳᓐ ᐃᓚᖃᕐᓂᐊᕐᓕᖅᖢᑎᒃ ᑕᒪᒃᑯᓄᖓ ᑎᒥᖁᑎᒋᔭᐅᔪᓄᑦ, ᑲᑎᒪᔨᐅᔪᓄᑦ ᒐᕙᒪᒃᑯᓐᓄᑦ 
ᐊᒃᑐᐊᓂᖃᑦᑐᓄᑦ; 

• ᐊᒻᒪᓗ ᑖᒃᑯᐊ ᓇᓗᓇᐃᖅᓯᒪᓂᐊᕐᕆᓪᓗᑎᒃᑕᐅᖅ ᑕᒪᒃᑯᓄᖓ ᒪᓕᒐᕐᓄᑦ ᓴᖅᑭᐸᓪᓕᐊᓂᐊᖅᑕᑎᓐᓄᑦ 
2009-ᒥ ᕿᒥᕐᕈᑎᐊᒃᑲᓐᓂᕈᒫᖅᖢᑕ ᐊᒃᑑᕙ 2007-ᒧᑦ ᖃᓄᐃᓕᖓᓪᓚᕆᓕᕐᒪᖔᖅ 
ᑐᑭᓯᒋᐊᒃᑲᓐᓂᕆᐊᓱᖓᓪᓗᑕ.  

ᑖᒃᑯᐊ ᒪᓕᒃᑕᖅᑎᒍᑦ ᓄᓇᑖᕈᑎᓄᑦ, Article 23, ᓇᓗᓇᐃᖅᓯᒪᒻᒪᑦ ᐃᖅᑲᓇᐃᔭᖅᑏᑦ ᓄᓇᑖᖃᑕᐅᓯᒪᔪᑦ 
ᒐᕙᒪᒃᑯᓐᓄᑦ ᐃᖅᑲᓇᐃᔭᖅᕕᖓᓃᔾᔪᒥᔭᕆᐊᖃᒻᒪᑕ. ᖁᔭᓐᓇᒦᒃ, ᐅᖃᖅᑎᑦᑎᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦ, ᒥᓂᔅᑕᐃᑦ ᐅᖃᐅᓯᖏᑦ. ᐊᑭᓱᒃ. 
 
ᐊᖓᔪᖅᑳᑉ ᐅᖃᐅᓯᖓ 035 - 2(3): ᓄᓇᖅᔪᐊᒥ ᑲᑐᔾᔨᖃᑎᒌᑦ ᑲᑎᒪᕕᒃᔪᐊᕐᓂᖓ ᓯᓚ 

ᐊᓯᔾᔨᖅᐸᓪᓕᐊᓂᖓᓄᑦ (ᐊᑭᓱᒃ)  
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑲᓇᑕᒥ ᓅᕕᕙᒥ 27 ᑎᓯᕙ 9-ᖑᑎᓪᓗᒍ, ᑲᓇᑕᒥ 
ᓄᓇᕐᔪᐊᕐᒥ ᑲᑎᒪᕐᔪᐊᕐᓂᐊᖅᑐᑦ ᑕᐃᒃᑯᐊ ᐅᖅᓱᐊᓗᓕᕆᓂᕐᒧᑦ, ᐃᓛᒃ ᐆᒪᖅᑯᑎᓕᕆᓂᕐᒧᑦ ᐱᔾᔪᑎᖃᑦᑐᑦ 
ᒫᑐᕆᐊᒥ. ᑖᒃᑯᐊᑕᐅᖅ 11-ᕙᒋᔭᖓᓐᓂ ᑲᑎᒪᓂᐊᖅᖢᑎᒃ. ᑖᒃᑯᐊ MOP 1 ᐊᒻᒪᓗ COP 11-
ᕙᖑᓂᕋᖅᑕᐅᓪᓗᑎᒃ. ᑖᒃᑯᐊ ᐱᒋᐊᕐᓚᐅᖅᓯᒪᒻᒪᑦ ᕖᕗᐊᕆ 2005-ᖑᓚᐅᖅᑐᒥ. ᑖᓐᓇ ᓯᕗᓪᓕᖅᐹᒥ 
ᑲᑎᒪᔾᔪᑎᒋᔭᐅᓂᐊᖅᖢᓂ ᐊᑎᓕᐅᕐᓗᑎᒃ ᑖᔅᓱᒥᖓ.  
 
ᑖᒃᑯᐊ 10,000 ᑭᒡᒐᑐᖅᑏᓐ 189-ᓂ ᓄᓇᓕᕐᔪᐊᕐᓂ ᐃᓚᐅᓂᐊᖅᐳᑦ ᐊᖏᓛᖑᔪᒥᒃ ᒐᕙᒪᓕᒫᓄᑦ 
ᑲᑎᒪᕐᔪᐊᕐᕈᑎᐅᓂᐊᖅᑐᓂ. ᑕᒪᓐᓇ Kyoto Protocol-ᖑᓂᕋᖅᑕᐅᔪᖅ ᐊᖏᖅᑕᐅᓚᐅᖅᑎᓪᓗᒍ 1997-ᕙᒥ. 
ᑕᒪᒃᑯᐊ ᐅᖃᐅᓯᕆᔭᐅᓂᐊᖅᑐᓐ ᓯᓚᐅᑉ ᐊᓯᔾᔨᐸᓪᓕᐊᓂᖓᓄᑦ ᐅᖃᐅᓯᖃᕐᓂᐊᖅᐳᓐ. ᐊᑯᓐᓂᖓᓂ 2013 ᐊᒻᒪᓗ 
ᐅᖓᑖᓄᑦ ᐊᕐᕌᒍᓐ. 
 
ᑖᒃᑯᐊ ᐅᖃᐅᓯᕆᔭᐅᓂᐊᖅᑐᓐ ᐱᒻᒪᕆᐅᓂᐊᖅᐳᓐ ᓄᓇᕗᒻᒥᐅᓄᑦ ᐊᒻᒪᓗ ᖃᐅᔨᒪᕗᒍᑦ ᑕᒪᒃᑯᐊ 
ᐃᑉᐱᓐᓇᕈᑕᐅᓂᐊᕐᒪᑕ ᐃᓅᓯᖏᓐᓄᑦ ᓄᓇᕗᒻᒥᐅᑕᐅᔪᑦ ᓯᕗᓂᒃᓴᐅᓂᐊᖅᑐᒧᑦ.  
 
ᑖᒃᑯᐊ ᓄᓇᕗᒻᒥᐅᑦ ᑭᒡᒐᑐᖅᑕᐅᑦᓯᐊᕈᓐᓇᖁᓪᓗᒋᑦ ᐊᕙᑎᒥᐅᑕᓕᕆᔨᒃᑯᑦ ᐋᖅᑭᒃᓯᓯᒪᕗᑦ ᑲᑎᒪᖃᑕᐅᒍᒪᓪᓗᑎᒃ 
COP 11-ᕙᖑᓂᕋᖅᑕᐅᔪᒧᑦ. ᑕᐃᒪ ᑲᒪᒋᔭᖃᕐᓂᐊᖅᐳᒍᑦ ᑕᑯᒃᓴᐅᑎᑦᑎᓗᑕᓗ ᐊᓯᖏᓐᓂᓪᓗ ᓄᓇᓕᕐᔪᐊᕐᓂᒃ 
ᐅᖃᐅᓯᕋᕐᓂᐊᖅᐳᒍᑦ ᓄᓇᐅᑉ ᐊᓯᔾᔨᐸᓪᓕᐊᓂᖓᓂᒃ ᐅᑭᐅᖅᑕᖅᑐᒥ ᐊᒻᒪᓗ ᐃᑉᐱᒋᔭᐅᓂᖓᓄᑦ ᐃᓄᓐᓄᑦ.  
 
ᑕᒪᒃᑯᐊ ᐱᓇᓱᐊᖅᑕᕗᑦ 2004-2009-ᒧᑦ ᑖᒃᑯᐊ ᐊᑐᕐᓗᒋᑦ ᐃᑲᔪᕐᓗᑕ ᓄᓇᓕᕐᔪᐊᕐᓂᒃ ᐃᓚᐅᑦᑎᐊᓯᕐᓗᑕᓗ 
ᑲᓇᑕᒥᐅᑕᐅᔪᓄᑦ ᐃᓅᓯᕆᔭᖏᑦ ᐅᑭᐅᖅᑕᖅᑐᒥᐅᓐ ᐱᑦᔪᑎᒋᓪᓗᒋᑦ. 
 
ᑕᐃᒪ ᐃᓚᐅᑦᓯᐊᕐᓗᑕ ᑲᑎᒪᓐᓇᐅᓂᐊᖅᑐᓂ ᖃᐅᔨᒪᕗᖓ ᑖᒃᑯᐊ ᓄᓇᕗᑦ ᐃᑲᔪᖅᑕᐅᓂᐊᕐᒪᑕ 
ᐅᖃᐅᓯᕆᔭᐅᓂᐊᖅᑐᓄᑦ ᓯᓚ ᐱᐅᒍᓐᓃᐸᓪᓕᐊᓂᖓᓄᑦ ᒑᓯᓄᑦ, ᐊᒻᒪᓗ ᐊᓯᔾᔨᐸᓪᓕᐊᓂᖓᓄᑦ ᓯᓚᐅᑉ. 
ᖁᔭᓐᓇᒦᒃ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐃᑦ ᐅᖃᐅᓯᖏᑦ. ᐊᒡᓘᒃᑲᖅ. 

ᐊᖓᔪᖅᑳᑉ ᐅᖃᐅᓯᖓ 036 - 2(3): ᐃᓕᑕᕆᔭᐅᓂᖓ ᓰᓚ ᐅᐊᑦ ᑯᓘᑦᓯᐊ (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑖᒃᑯᐊ ᐅᖃᐅᓯᕆᔪᒪᔭᒃᑲ ᓰᓚ ᐅᐊᑦ 
ᑯᓘᑦᓯᐊ ᐱᓕᕆᐊᕆᓯᒪᔭᖏᑦ ᐃᓕᑕᕆᔭᐅᓚᐅᖅᑐᓂ ᐅᑭᐅᖅᑕᖅᑐᒥᐅᑕᐅᓂᖓᓄᑦ Up Here magazine-ᑯᑎᒍᑦ.  
 
ᐅᕙᒍᑦ ᐊᕐᓇᐃᑦ ᑲᑎᒪᔨᖏᓐᓂᒃ ᐱᓕᕆᐊᖃᑦᑐᖓ ᖁᕕᐊᓱᒃᐳᖓ ᑖᒃᑯᐊ ᐃᑲᔪᖅᑕᐅᑦᑎᐊᖃᑦᑕᕐᒪᑕ.  
 
ᒥᓯᔅ. ᐅᐊᑦ ᑯᓘᑦᓯᐊ ᑕᐃᒪᓐᓇ ᐃᓄᓐᓂᒃ ᖃᐅᔨᒪᕚᓪᓕᖅᓯᒪᓕᖅᐳᖅ ᐅᑭᐅᖅᑕᖅᑐᒥᐅᑕᐅᔪᓂᓪᓗ. ᑕᒪᓐᓇ ᓯᓚ 
ᐱᑦᔪᑎᒋᓪᓗᒍ. ᒥᔅ. ᐅᐊᑦ ᑯᓘᑦᓯᐊ ᐃᓇᐅᓕᖅᖢᓂ ᐃᒪᓐᓇ ᓴᐳᔾᔨᓇᓱᐊᖅᓯᒪᒻᒪᑦ ᐋᖅᑭᒃᓱᐃᒐᓱᐊᖅᓯᒪᓪᓗᓂᓗ 
ᐊᕙᑎᒥᐅᑕᑦᑎᓐᓂᒃ, ᐃᓄᓐᓂgᐃᓐᓇᐅᖏᑦᑐᖅ, ᐃᓄᓕᒫᓄᑦ ᑕᒪᐃᓐᓄᑦ.  
 
ᐅᖃᖅᑏ, ᑕᒪᓐᓇ ᓯᓚᐅᑉ ᐊᓯᔾᔨᐸᓪᓕᐊᓂᖓ ᐃᑉᐱᓐᓇᕈᑕᐅᒻᒪᑦ ᐃᓕᖅᑯᓯᑐᖃᑦᑎᓐᓄᑦ. ᑕᐃᒪᓐᓇ ᐊᒃᓱᕈᖅᓯᒪᒻᒪᑦ 
ᓯᓚᕐᔪᐊᕐᒥᐅᓂᒃ ᖃᐅᔨᑦᑎᒃᑲᐃᒐᓱᐊᖅᓯᒪᓪᓗᓂ ᐊᓯᔾᔩᒋᐊᖃᕐᓂᖏᓐᓄᑦ ᐱᓕᕆᒍᑎᒋᖃᑦᑕᖅᑕᒥᓂᒃ ᑭᒡᒐᖅᑐᐃᓪᓗᓂ 
ᒪᓕᒐᓕᐅᖅᑎᒃᑯᓐᓂᑦ ᐅᐱᒋᒍᔭᒪᕋ ᓰᓚ ᐅᐊᑦ-ᒃᓘᑦᓴᐃ. ᑕᐃᓐᓇ ᐃᓕᑕᕆᔭᐅᕋᑖᓚᐅᕐᒥᖕᒪᑦ ᐊᕐᕌᒍᓂ.  
 
ᐅᖃᖅᑏ, ᐊᒃᓱᕈᕐᓂᒋᔭᖏᑦ ᑕᐃᒪᓐᓇ ᐃᓄᐃᑦ ᐃᓅᓯᖃᑦᑎᐊᖅᑎᑕᐅᓂᐊᕐᒪᑕ ᒫᓐᓇᐅᓕᖅᑐᒥ ᑕᐃᒪᓐᓇ 
ᑲᒪᒋᔭᐅᑦᑎᐊᕐᓗᑎᒃ ᐊᒻᒪᓗᑦᑕᐅᖅ ᑕᒪᒃᑯᐊ ᐃᓕᖅᑯᓯᑐᖃᕗᑦ ᐊᑐᐃᓐᓇᕐᓗᒋᑦ ᐃᓅᓇᓱᐊᕈᓐᓇᕐᓂᐊᕋᑦᑕ ᒫᓐᓇᐅᔪᒥ 
ᓯᕗᓂᒃᓴᐅᓂᐊᖅᑐᒥᓗ.  
 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᑉ ᐅᖃᐅᓯᖏᑦ. ᑕᐹᖅᔪᒃ. 
 
ᐊᖓᔪᖅᑳᑉ ᐅᖃᐅᓯᖓ 037 - 2(3): ᐃᓄᐃᑦ ᐅᖃᐅᓯᖓᑕ ᒪᓕᒐᒃᓴᖓᓄᑦ ᑐᓴᒐᒃᓴᐃᑦ (ᑕᐹᖅᔪᒃ) 
  
ᐊᖓᔪᖅᑳ ᓗᐃ ᑕᐹᖅᔪᒃ: ᖁᔭᓐᓇᒦᒃ ᐅᖃᖅᑎᑦᓯᔩ. ᑕᒪᒃᑯᐊᐃᓛᒃ ᐃᓄᒃᑐᑦ ᐅᖃᐅᓰᑦ ᓴᐳᒻᒥᔭᐅᔭᕆᐊᖃᕐᓂᖓᓗ 
ᐊᒻᒪᓗ ᐊᑐᖅᑕᐅᑦᑎᐊᕋᓱᒋᐊᖃᕐᓂᖓ ᒐᕙᒪᒋᔭᑦᑎᓐᓄᑦ ᐊᒃᓱᕉᑎᒋᔭᐅᒻᒪᕆᖕᒪᑦ ᓇᓗᓇᐃᖅᓯᒪᓪᓗᓂᓗ 
ᐱᓇᓱᐊᖅᑕᕗᓐᓂᑦ.  
 
ᑖᒃᑯᐊ ᐱᓕᕆᕝᕕᒋᔭᒃᑲ ᖃᓄᖅᑑᖃᑎᖃᖅᓯᒪᕈᓘᔭᕐᒪᑕ ᐊᔾᔨᒌᖏᑦᑐᓂᒃ ᐊᕕᒃᑐᖅᓯᒪᔪᓂᑦ ᐊᒻᒪᓗ ᑐᓐᖓᕕᒃᑯᓐᓂᑦ 
ᑕᒪᓐᓇ ᐅᖃᐅᓯᓕᕆᓂᕐᒧᑦ ᒪᓕᒐᒃᓴᐅᓇᔭᖅᑐᖅ ᖃᓄᖅ ᐋᖅᑭᒃᓯᒪᒃᐸᑦ ᐱᐅᓂᖅᐹᖑᓇᔭᕐᒪᖔᑦ.  
 
ᓯᕗᓂᕆᓂᐊᖅᑕᑦᑎᓐᓂᑦ ᒪᕐᕉᖕᓂᒃ ᒪᓕᒑᖕᓂᒃ ᓴᖅᑮᓂᐊᕋᑦᑕ ᐱᖃᑖ ᐃᓄᐃᑦ ᐅᖃᐅᓯᖓᑕ ᓴᐳᒻᒥᔭᐅᓂᖓᓄᑦ 
ᐱᖁᔭᖅ, ᐊᒻᒪᓗ ᑖᒃᑯᓇᓂ ᓇᓗᓇᐃᖅᓯᒪᓂᐊᕆᓪᓗᓂ ᐃᓄᒃᑐᓪᓗ ᐃᓄᐃᓐᓇᖅᑐᓪᓗ ᐅᖃᐅᓯᖅ 
ᐊᑐᖅᑕᐅᖃᑦᑕᕐᓂᐊᖅᐳᖅ ᒐᕙᒪᒃᑯᑦ ᐱᓕᕆᑎᓪᓗᒋᑦ.  

ᓄᓇᕘᒻᒥᐅᓂᑦ ᑖᒃᑯᐊ ᐃᑲᔪᖅᓱᕐᓂᐊᕐᒪᑕ ᓲᖃᐃᒻᒪ ᓄᑕᖅᑲᓪᓗ ᐃᓄᒃᑐᑦ ᐃᓕᓐᓂᐊᕆᐊᖃᖅᖢᑎᐅᒐᒥᒃ ᑕᒪᒃᑯᐊᓗ 
ᐱᔅᓂᓯᖃᖅᑎᐅᔪᑦ ᐱᔨᑦᑎᕋᖃᑦᑕᕆᐊᖃᕐᓂᐊᕐᒪᑕ ᐃᓄᒃᑐᑦ ᐅᖃᐅᓯᖅ ᒪᓕᒃᓗᒍ. ᐃᓄᐃᑦ ᐅᖃᐅᓯᖓᑦ 
ᓴᓐᖏᖁᓪᓗᒍ ᐊᒻᒪᓗ ᒐᕙᒪᒋᔭᕗᑦ ᐃᓕᓴᕆᔭᐅᔾᔪᑎᒃᓴᒥᒃ ᐅᖃᐅᓯᕐᒥ ᐱᖁᔭᖓᓄᑦ ᐋᖅᑭᓱᐃᕙᓪᓕᐊᓕᕐᒥᖕᒪᑦᑕᐅᖅ 
ᑖᒃᑯᐊ ᐅᐃᕖᑐᓪᓗ ᖃᓪᓗᓈᑎᑐᓪᓗ ᐃᓄᒃᑐᓪᓗ ᐊᔾᔨᒌᒥᒃ ᓴᓐᖏᓂᖃᕐᓂᐊᖅᑑᑎᓪᓗᒋᑦ.  
 
ᑕᒪᒃᑯᐊ ᐃᓛᒃ ᑕᒪᓐᓇᐃᓛᒃ ᐸᕐᓇᒃᑕᐅᕙᓪᓕᐊᓕᕐᒪᑦ ᐊᒻᒪᓗ ᐃᓱᒪᓇᖅᐳᖅ ᑕᐃᒃᑯᐊ ᓄᓇᓖᑦ ᐃᓛᒃ 
ᐅᐸᒃᑕᐅᖃᑦᑕᕐᓂᐊᕐᓗᑎᒃ ᐅᐱᕐᖓᒃᓵᖅ 2006 ᒪᓕᒐᒃᓴᖅ ᑖᓐᓇ ᖃᓄᖅ ᐃᓱᒪᒋᔭᐅᖕᒪᖔᑦ 
ᑐᑭᓯᕙᓪᓕᐊᖅᑕᐅᓇᓱᓕᕐᓗᓂ.  
 
ᖁᔭᓐᓇᒦᒃ ᐅᖃᖅᑎᑦᓯᔩ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒥᓂᔅᑕᐅᑉ ᐅᖃᐅᓯᖏᑦ. ᒥᓂᔅᑕᐅᑉ ᐅᖃᐅᓯᖏᑦ. ᑲᑎᒪᔾᔪᑎᒃᓴᖅ ᓈᓴᐅᑎᖓ 3. 
ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᒪᑉᓴᓚᒃ. 
 

ᑲᑎᒪᔾᔪᑎᒃᓴᖅ 3: ᒪᓕᒐᓕᐅᖅᑏᑦ ᐅᖃᐅᓯᖏᑦ 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 065 - 2(3): ᐃᓕᓐᓂᐊᕆᐊᖅᓯᒪᖃᑦᑕᓚᐅᖅᓯᒪᔪᓄᑦ ᐊᖏᕈᑕᐅᓂᖓ (ᒪᑉᓴᓛ) 
 
ᒪᑉᓴᓚᒃ (ᑐᓵᔨᑎᒍᑦ) : ᖁᔭᓐᓇᒦᒃ ᐅᖃᖅᑏ. ᐅᓪᓗᒥ ᓂᑯᕕᑦᑐᖓ ᖁᔭᒋᔭᕋ ᐅᖃᐅᓯᕆᒍᒪᓪᓗᒍ ᑕᐃᒃᑯᐊ 
ᓇᓗᓇᐃᖅᓯᓚᐅᕐᒪᑕ ᐃᓕᓐᓂᐊᕆᐊᖅᓯᒪᖃᑦᑕᓚᐅᖅᓯᒪᔪᑦ ᐊᖏᕈᑎ ᐊᑭᓕᖅᑕᐅᓂᖏᑦ ᐊᖏᕈᑕᐅᓯᒪᓕᕐᒪᑦ 
ᑲᓇᑕᐅᑉ ᒐᕙᒪᒃᑯᖏᓐᓄᑦ.  
 
ᐅᖃᖅᑏ ᑕᒪᑦᑕᓗᒃᑖᖅ ᐃᓚᖃᕋᑦᑕ ᖃᐅᔨᒪᔭᖃᖅᖢᑕᓗ ᐃᓕᓐᓂᐊᕆᐊᖃᑦᑕᓚᐅᖅᓯᒪᔪᓂᑦ. 
ᐊᖏᕐᕋᒥᓃᓐᖔᖅᑎᑕᐅᓪᓗᑎᒃ ᐊᒥᓱᓪᓗ ᐃᒪᓐᓇ ᐊᑲᐅᓐᖏᓕᐅᕈᑎᖃᖃᑦᑕᓚᐅᕐᒪᑕ ᐃᓅᓯᓗᒃᑖᒥᓄᓪᓗ 
ᐊᑲᓐᐅᖏᓕᐅᕈᑎᖃᓕᖅᑎᑕᐅᓕᖅᖢᑎᒃ.  
 
ᐅᖃᖅᑏ ᐃᓕᑕᖅᓯᓯᒪᔨᐊᖃᖅᑐᒍᑦ ᑕᒪᒃᑯᐊ ᐊᒥᓱᑦ ᐃᓄᐃᑦ ᐃᓕᓐᓂᐊᖅᑎᑕᐅᑦᓯᐊᓚᐅᕐᒪᑕ ᑖᓐᑯᓇᓂ 
ᐃᓕᓐᓂᐊᕐᕕᒋᔭᖏᓐᓂᑦ ᑭᓯᐊᓂᓗ ᐊᓯᖏᑦ ᐋᓐᓂᖅᓯᖅᑕᐅᖃᑦᑕᖅᖢᑎᒃ ᐊᒻᒪᓗ ᖁᓄᔪᕐᓂᐊᖅᑕᐅᖃᑦᑕᖅᖢᑎᒃ.  
 
ᐅᖃᖅᑏ ᖃᐅᔨᒪᖁᔨᔪᖓ ᑖᒃᑯᐊ ᐃᓄᐃᑦ ᓲᕐᓗ ᔮᒃ ᐊᓇᕈᐊᖅ, ᒥᐊᕆᐊᔅ ᑐᓐᓂᓕᒃ ᐊᒻᒪ ᐲᑕ ᐃᕐᓂᖅ 
ᐱᓕᕆᑦᑎᐊᖅᓯᒪᖕᒪᑦ ᑕᒪᑐᒪ ᒥᒃᓵᓄᑦ ᐋᖅᑭᒃᑕᐅᒍᑎᒃᓴᓂᑦ. ᐅᖃᖅᑏ ᓂᕆᐅᒃᐳᖓ ᑕᒪᓐᓇ ᐊᖏᕈᑎᒋᔭᐅᔪᖅ 
ᒪᒥᓴᖅᐸᓪᓕᐊᒍᑕᐅᒋᐊᕈᓐᓇᖁᓪᓗᒍ.  
 
ᖁᔭᓐᓇᒦᒃ ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᐱᑕᓴᓐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 066 - 2(3): ᐃᖃᓗᒃᑑᑦᓯᐊᒥ ᐊᖑᑏᓪᓗ ᐊᕐᓇᐃᓪᓗ ᐸᔅᑲᑦᐹᖅᑎᖏᑦ 

(ᐲᑕᓴᓐ)ᓐ) 
 
ᐲᑕᓴᓐ (ᑐᓵᓕᑎᒍᑦ) : ᖁᔭᓐᓇᒦᒃ ᐅᖃᖅᑏ. ᐅᖃᖅᑏᑦ ᐅᓪᓗᒥ ᓂᑯᕕᑉᐳᖓ ᐅᖃᕈᒪᓪᓗᖓ ᑕᒪᒃᑯᓂᖓ 
ᐱᓕᕆᐊᕆᔭᐅᔪᓂᑦ ᐃᖃᓗᒃᑑᑦᓯᐊᒃᑯᑦ ᓲᕐᓗ ᐊᖑᑏᓪᓗ ᐊᕐᓇᐃᓪᓗ ᐸᔅᑲᑦᐹᖅᑎᖏᓐᓄᑦ.  

ᐅᖃᖅᑏ ᑕᒪᓐᓇ ᐹᔅᑲᑦᐹᕈᑎᒋᔭᖓᑦ ᑲᔪᓯᑦᓯᐊᕐᒪᑦ ᑕᐃᑲᓂ ᐃᖃᓗᒃᑑᑦᓯᐊᒥ ᓄᓇᕘᒥ. ᑖᒃᑯᐊ ᐊᖑᑎᑦ ᐊᕐᓇᐃᓪᓗ 
ᒪᒃᑯᒃᑐᑦ ᐃᒪᓐᓇ ᐃᓕᑕᕆᔭᐅᖃᑦᑕᖅᓯᒪᖕᒪᑕ.  
 
ᐅᖃᖅᑏ ᐅᐱᒋᒻᒪᕆᒃᐸᕗᓪᓗ ᑖᒃᑯᐊ ᑭᒡᒐᖅᑐᐃᓂᐊᖅᑐᑦ ᓄᓇᑦᑎᓐᓂᑦ ᑖᒃᑯᐊᓗ ᐱᓐᖑᐊᖅᑎᐅᖃᑦᑕᖅᑐᑦ ᐃᒪᓐᓇ 
ᐊᑲᐅᓯᕚᓪᓕᖅᐸᓪᓕᐊᒐᓱᐊᖏᓐᓇᕐᒪᑕ. ᐅᖃᖅᑏ, ᑖᒃᑯᐊ ᐱᓐᖑᐊᖅᑎᖏᑦ ᐊᐅᓚᑦᓯᔨᖏᓪᓗ ᐸᕐᓇᐅᑎᖃᕐᒪᑕ 
ᑭᐅᐸᒧᐊᕐᓂᐊᖅᖢᑎᒃ ᐄᑉᐳ 2006ᖑᓕᖅᐸᑦ.  
 
ᐅᖃᖅᑏ, ᑕᐃᒪᓐᓇᓗ $70,000-ᓂᒃ ᐊᕙᑎᓐᓂᒃ ᑕᐃᑲᓂ ᐱᖓᓱᓂᓪᓗ ᐊᐅᒪᑦᑎᔨᓂᑦ ᐊᒻᒪᓗ ᐱᖓᓱᒃᑲᓂᕐᓂᑦ 
ᑲᒪᔨᐅᓂᐊᖅᑐᓂᒃ ᐱᖃᑎᖃᕈᒪᓪᓗᑎᒃ. ᖁᕕᐊᓱᑉᐳᖓ $15,000-ᓂᒃ ᑮᓇᐅᔭᖅᑖᖅᓯᒪᓕᕐᒪᑕ 
ᓂᐅᕕᐅᑎᖃᖃᑦᑕᖅᑐᑎᒃ.  
 
ᐅᖃᖅᑏ, ᖃᐅᔨᒪᓪᓗᑎᓪᓗ ᑕᐃᒪᓐᓇ ᖃᓄᐃᑦᑐᓂᒃ ᑮᓇᐅᔭᓂᒃ ᑲᑎᑦᓯᒐᓱᐊᕈᑎᖃᕈᓐᓇᕋᔭᕐᒪᖔᕐᒥᒃ. ᐊᒻᒪᓗ ᓲᕐᓗ 
ᓯᐊᕐᕆᔮᖅᑎᑦᑎᖃᑦᑕᖅᑐᑎᒃ ᐊᓯᖏᓐᓂᓪᓗ.  
 
ᐅᖃᖅᑏ, ᑕᒪᒃᑯᐊ ᐃᓚᐅᒍᒪᑦᑎᐊᕐᒪᑕ ᐊᐅᓪᓚᖅᓯᒪᓗᑎᒃ. 
 
ᐅᖃᖅᑏ, ᑕᐃᒪᓐᓇᓗ 90-ᐳᓴᑦ ᐃᓕᓐᓂᐊᕆᐊᖏᓐᓇᖃᑦᑕᕆᐊᖃᖅᑐᑎᒃ ᐃᓚᐅᓂᐊᕈᑎᒃ. ᐃᓕᓴᐃᔨᓂᓪᓗ 
ᑕᐃᒪᓐᓇ ᖃᐅᔨᓴᐃᓐᓇᕐᓗᑎᒃ ᐱᓕᕆᐊᕆᔭᖏᓐᓂᑦ.  
 
ᐅᖃᖅᑏ, ᑕᐃᒪ ᐃᒻᒪᖃ ᒪᓕᒐᓕᐅᖅᑎᐅᓪᓗᑕ ᑖᒃᑯᓂᖓ ᖃᓄᖅ ᐊᒃᓱᕈᕐᓂᕐᒥᑦ ᐅᖃᐅᓯᖃᕆᐊᖃᖅᐳᒍᑦ ᑕᐃᒪᓐᓇ 
ᑲᔪᓯᑦᑎᐊᕈᓐᓇᖁᓪᓗᓯ.  
 
ᑕᐃᒪᓐᓇ ᐊᒃᓱᕈᖅᑎᒋᒋᐊᖃᖅᐳᒍᑦ ᐊᐅᓚᑦᑎᔨᖏᓪᓗ ᑖᒃᑯᐊ ᖁᔭᓐᓇᒦᖅᑕᐅᒋᐊᖃᖅᐳᑦ. ᐃᖃᓗᑦᑑᑦᑎᐊᕐᒥ ᑕᐃᓯ 
ᐃᔨᒋᑦᑐᖅ, ᑎᐅᕆ ᐊᕐᓇᕕᒐᖅ, ᐊᒻᒪᓗ ᔮᒃ ᑭᑭᐊᓇ ᓄᑲᖅᑎᖅ ᐃᑲᔪᑦᑎᐊᖃᒃᑕᕐᒪᑕ ᑖᒃᑯᓂᖓ 
ᐱᓐᖑᐊᖅᑎᐅᖃᑦᑕᖅᑐᓂᒃ ᑲᔪᓯᑦᑎᐊᖁᓪᓗᒋᑦ ᖃᓄᑐᐃᓐᓇᖅ.  
 
ᐅᖃᖅᑏ, ᑖᒃᑯᐊ ᑲᑎᒪᔨᐅᖃᑎᒃᑲ ᐃᑉᐱᒋᒋᐊᖃᑎᒋᔪᒪᔭᒃᑲ ᐃᖃᓗᑦᑑᑦᑎᐊᕐᒥᑦ ᐊᕐᓇᐃᓪᓗ ᐊᖑᑏᓪᓗ 
ᕚᔅᑲᕝᕚᖅᑎᖏᓐᓂᑦ ᑕᐃᒪᓐᓇ ᑮᓇᐅᔭᓂᑦ ᐱᕈᖅᓰᒐᓱᐊᖅᑎᓪᓗᒋᑦ ᑕᖅᑭᓂᒃ ᓯᑕᒪᐅᓂᐊᖅᑐᓂᒃ. ᖁᔭᓐᓇᒦᒃ, 
ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᓇᑦᑎᖅ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 067 - 2(3): ᓴᓪᓕᓂ ᐃᓕᓐᓂᐊᕈᑎᒃᓴᖃᓐᖏᓗᐊᕐᓂᖏᑦ ᐃᓕᓐᓂᐊᕐᕕᖏᓐᓂᑦ 

(ᓇᑦᑎᖅ) 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᓪᓗᒥ ᓂᑯᕕᑉᐳᖓ ᐅᖃᐅᓯᖃᕈᒪᓪᓗᖓ ᑖᒃᑯᓂᖓ 
ᐃᓕᓐᓂᐊᖅᑐᓕᕆᔨᒃᑯᑦ ᓴᓪᓕᕐᓂ ᐅᖃᐅᓯᕆᓯᒪᔭᖏᓐᓂᑦ. ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᓴᓪᓕᕐᒥ 
ᐃᓱᒫᓗᒍᑎᖃᕐᒪᑕ ᐊᑐᐃᓐᓇᐅᖃᑦᑕᐸᓐᖏᒻᒪᑕ ᐃᓕᓐᓂᐊᕈᑎᔅᓴᐃᑦ. 
 
ᐅᖃᖅᑏ, ᐃᓕᑕᕆᔭᒃᑲ ᑖᒃᑯᐊ ᐃᓕᓐᓂᐊᖅᑎᑦᑎᔩᑦ, ᐃᓕᓐᓂᐊᕈᑎᖃᕆᐊᖃᕐᓂᕐᒥᓄᑦ ᒪᓕᒐᔅᓴᖃᕆᐊᖃᑦᑕᕐᒪᑕ. 
ᑭᓯᐊᓂ ᐊᑲᐅᓐᖏᓕᐅᕈᑎᖃᓐᖏᑦᑐᑦ ᐊᑐᐊᒐᕐᒥᑦ ᐃᒪᓐᓇ ᐃᓕᓐᓂᐊᕈᑎᔅᓴᓕᐅᕈᓐᓇᖃᑦᑕᖏᒻᒪᑕ ᐃᓕᓐᓂᐊᖅᑎᓄᑦ 
ᐃᓕᓐᓂᐊᕈᑎᔅᓴᓂᑦ. 
 
ᐅᖃᖅᑏ, ᑕᐃᒪ ᐆᑦᑑᑎᖃᕐᓂᐊᖅᐳᖓ ᐃᓄᓕᕆᓂᕐᒧᑦ ᑖᒃᑯᐊ ᐱᓕᕆᐊᕆᔭᐅᔪᑦ ᐃᓕᓴᖅᑐᑦ, ᐃᓕᓐᓂᐊᓕᓵᖅᑐᑦ 
ᒍᕋᐃ 6-ᒧᑦ ᑎᑭᑦᑐᒍ ᑕᐃᒪᓐᓇ ᐊᑐᕋᓱᐊᖃᑦᑕᕐᒪᑕ ᑕᒪᒃᑯᓂᖓ ᐃᓕᓐᓂᐊᕈᑎᓂᑦ. ᒍᕋᐃ 7-ᒨᕌᖓᒥ 
ᐊᑐᐃᓐᓇᐸᑦᑑᒐᓗᐊᑦ ᑭᓯᐊᓂ ᓄᑕᐅᓐᖏᑐᒻᒪᕆᐊᓘᓕᕐᒪᑕ. 
 
ᐅᖃᖅᑏ, ᑕᐃᒪ ᑕᐃᒪᓐᓇᑦᑎᐊᖅ ᐊᑲᐅᓐᖏᓕᐅᕈᑎᖃᕋᑦᑕ ᓱᓇᑐᐃᓐᓇᓕᕆᓂᕐᒧᑦ ᐃᓕᓐᓂᐊᓕᓵᖅᑐᓂᒃ ᒍᕋᐃ 12, 
ᒍᕋᐃᑦ 6-ᒧᑦ ᑎᑭᓪᓗᒍ. ᑕᒪᒃᑯᐊ ᐃᓕᓐᓂᐊᖅᑐᑦ ᖁᑦᑎᑦᑐᒧᐊᖅᐸᓪᓕᐊᓕᕌᖓᒥᑦ ᐃᓕᓐᓂᐊᕈᑎᔅᓴᖃᖃᑦᑕᖏᒻᒪᑕ. 
 
ᐅᖃᐅᓯᓕᕆᓂᖅᑕᐅᖅ ᑕᒪᓐᓇ ᐊᑲᐅᓐᖏᓕᐅᕈᑎᒋᔭᐅᒻᒪᑦ ᑕᐃᒪᓐᓇ ᐃᓕᓐᓂᐊᕈᑎᔅᓴᖅᑕᖃᓐᖏᓗᐊᕐᒪᑕ 
ᐅᖃᓕᒫᒐᕐᓂᑦ ᐊᓯᖏᓐᓂᓪᓗ ᐊᑐᖅᑕᐅᔪᔅᓴᓂᑦ. ᐊᒥᓱᑦ ᐃᓕᓐᓂᐊᖅᑎᑦᑎᔩᑦ ᑕᐃᒪᓐᓇ ᓂᕈᐊᖃᑦᑕᕐᒪᑕ 
ᐃᓕᓴᕈᑎᒋᔭᐅᓂᐊᖅᑐᓂᑦ ᑭᓯᐊᓂ ᐅᖃᓕᒫᕈᓐᓇᖅᓯᓂᕐᒧᑦ ᑕᒪᒃᑯᐊ ᑕᒪᐃᓐᓄᑦ ᐋᖅᑭᔅᓯᒪᓇᑎᒃ. 
 
ᐅᖃᖅᑏ, ᑕᒪᒃᑯᐊ ᓈᒻᒪᖃᑦᑕᖏᓐᓂᖏᑦ ᐊᑐᐃᓐᓇᐅᔪᖃᖃᑦᑕᖏᓐᓂᖓᓗ ᐃᓕᓐᓂᐊᖅᑎᑦᑎᓂᕐᒧᑦ ᐊᓯᖏᓪᓗ 
ᐊᒃᓱᕈᕈᑕᐅᖃᑦᑕᕐᒪᑕ ᐃᓕᓴᐃᔨᓄᑦ ᑕᐃᒪᓐᓇ ᐃᓕᓐᓂᐊᑎᑦᑎᒐᓱᐊᕋᓗᐊᕐᓗᑎᒃ. ᐊᒃᓱᕈᕐᓇᖅᑐᑎᓪᓗ 
ᐃᓕᓐᓂᐊᖅᑎᒧᑦ ᑕᐃᒪᓐᓇ ᐃᓕᓐᓂᐊᖅᓯᒪᔭᒥᓂᒃ ᖃᐅᔨᒪᓗᐊᖃᑦᑕᖏᒻᒪᑕ ᐊᕐᕌᒍᓂᑦ. 
 
ᐅᖃᖅᑏ, ᐃᓕᓐᓂᐊᖅᑎᑦᑎᔨᕗᑦ ᓄᑖᓂᒃ ᐃᓕᓐᓂᐊᖅᑎᑦᑎᔾᔪᑎᖃᕆᐊᖃᖃᑦᑕᕐᒪᑕ ᓴᓇᔭᐅᖏᓐᓇᖃᑦᑕᖅᑐᓂᒃ 
ᑐᑭᓯᔭᐅᑦᑎᐊᕈᓐᓇᖅᑐᓂᒃ ᐃᓕᓐᓂᐊᖅᑎᓄᑦ. ᓈᒻᒪᑦᑎᐊᕆᐊᖃᖅᑐᑎᓪᓗ ᐃᓕᓐᓂᐊᕈᑎᔅᓴᖏᑦ ᐃᓕᓴᖅᑐᓄᑦ. 
ᑕᐃᒪᓐᓇᓗ ᓴᓗᒪᑦᑎᐊᕐᓗᑎᒃ ᐊᓕᔅᓯᒪᓐᖏᓪᓗᑎᓪᓗ.  
 
ᐅᖃᐃᓐᓇᖃᑦᑕᕋᑦᑕ ᑕᒪᓐᓇ ᐃᓕᓐᓂᐊᕐᓂᖅ ᓯᕗᓂᔅᓴᕆᒐᑦᑎᒍ. ᑕᐃᒪᓐᓇ ᑕᕝᕙ ᑲᒪᒋᑦᑎᐊᕆᐊᖃᖅᐸᕗᑦ 
ᒪᑐᐃᖔᖅᑎᑦᑎᐊᕐᓗᒋᑦ ᑕᒪᒃᑯᐊ ᐃᓕᓐᓂᐊᕐᕖᑦ.  
 
ᖁᔭᓐᓇᒦᒃ, ᐅᖃᖅᑏ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᑦ ᐅᖃᐅᓯᖏᑦ. ᕿᓚᕝᕙᖅ. 

ᒪᓕᒐᓕᐅᖅᑎᐅᑉ ᐅᖃᐅᓯᖓ 068 - 2(3): ᐊᒃᓱᐊᓗᒃ ᐊᓄᕌᓕᖅᑐᒥᓂᐅᓂᖓ ᐸᓐᓂᖅᑑᒥ (ᕿᓚᕝᕙᖅ) 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐅᖃᖅᑏ. ᒫᓐᓇ ᖄᖏᓚᐅᖅᑐᒥᑦ ᐅᓂᒃᑳᕐᓂᐊᓚᐅᕋᓗᐊᕋᒪ ᑖᒃᑯᐊ 60-
ᐸᐅᓐ ᑕᐃᒪᓐᖓᓂᑦ ᓂᕆᔭᒃᑲ ᐊᓯᕈᕆᐊᔪᒐᒃᑭᑦ ᔫᓂ ᐱᒋᐊᓕᖅᑎᓪᓗᒍ ᖃᓄᐃᓕᖓᓕᕋᓗᐊᕐᒪᖔᑕ ᑭᓯᐊᓂ 
ᐊᓯᖔᖓᓂᑦ ᐅᓂᒃᑳᔅᓴᖃᕋᒪ. 
 
ᐅᖃᖅᑏ, ᑕᒫᓂ ᓯᕙᑖᕐᕕᐅᓚᐅᖅᑐᒥᑦ ᓅᕕᕝᕙ 26 ᐋᓯᑦ ᐸᓐᓂᖅᑑᒥ ᐊᔅᓱᐊᓗᒃ ᐊᓄᕌᓕᖅᑐᒥᓂᐅᓚᐅᕐᒪᑦ. 
ᑭᓯᐊᓂ ᖁᕕᐊᑦᑐᖓ ᐋᓐᓂᖅᑐᖃᓚᐅᖏᒻᒪᑦ ᐊᑕᐅᓯᕐᒥᓘᓐᓃᑦ. ᑖᓐᓇ ᖃᖓᑕᑑᓲᒃᑯᕕᒻᒥ 
ᑎᑎᖅᑐᐸᓪᓕᐊᓲᖑᒐᓗᐊᕐᖓᑕ ᖃᓄᑎᒋᑦ ᐊᓄᕆ ᓴᓐᖏᓂᖃᓚᐅᕐᒪᖔᖅ, ᑭᓯᐊᓂ ᖃᐅᒪᖃᕐᓇᓂᓗ. 
ᖃᒥᖔᑎᓪᓗᒋᑦ ᑖᒃᑯᐊ ᐊᓄᕆᐅᑉ ᓴᓐᖏᓂᖏᑦ ᑎᑎᖅᓯᒪᒍᓐᓃᓂᕐᒪᑕ. ᑭᓯᐊᓂ ᖁᕕᐊᓇᓚᐅᕐᒥᔪᖅ ᐃᑭᓐᓂᒃ 
ᖃᓕᕋᓕᓐᓂᒃ ᓂᐅᓯᔭᖅᑐᖅᓯᒪᔪᑦ ᐸ̀ᖕᓂᖅᑑᒧᑦ, ᐊᓄᕆᓂᒃ ᓴᓐᖏᓂᖏᓐᓂᒃ ᑎᑎᖅᑐᐃᕙᓪᓕᐊᖃᑕᖓᑕᑦᑕᐅᖅ. 
ᐅᒥᐊᕐᔪᐊᕐᒥ ᑎᑎᖅᑕᒥᓂᒃ ᓴᓐᖏᓂᐹᖑᓚᐅᖅᑐᕉᒃ 155 kilometres an hour.  
 
ᑖᓐᓇ ᓇᓗᓇᐃᕈᑎᒋᔪᖅ ᖃᓄᑎᒋ ᓴᓐᖏᔪᒥᒃ ᐊᓄᕌᕐᓂᕐᒪᖔᖅ ᐸᖕᓂᖅᑑᖅ. ᑕᐃᒪᐃᑎᓪᓗᒍ ᐃᓚᖓ ᓄᓇᓕᑦᑕ 
ᖃᒥᓐᖔᓕᓚᐅᕐᒪᑕ, ᑖᒃᑯᐊᓗ ᐃᓚᖏᑦ ᐅᖄᓚᐅᑏᓐ ᐱᔪᓐᓇᐃᓕᓪᓗᑎᒃ ᐅᐊᔭᐃᑦ ᓱᕋᔅᓯᒪᓂᖏᓐᓄᑦ.  
 
ᐅᓪᓗᒥ ᓂᑯᕕᔾᔪᑎᒋᒃᑲᓂᖅᑕᕋ ᖁᔭᓐᓇᒦᕈᒪᓪᓗᖓ ᕕᓕ ᐃᕕᒃ, ᑖᓐᓇ ᖁᔭᓐᓇᒦᕈᒪᓪᓗᒍ, 
ᐃᓕᑕᕆᔭᐅᑦᑎᐊᖁᓪᓗᒍ. ᑖᓐᓇ ᐃᑲᔪᓚᐅᖏᒃᑯᓂ ᑖᒃᑯᐊ ᓄᓇᓕᑉᐳᑦ ᐃᓚᖏᑦ ᐊᕕᑦᑐᖅᓯᒪᓂᖏᓐᓂ ᓱᓕ 
ᐊᑯᓂᐅᓂᖅᓴᖅ ᐊᑲᐅᖏᑐᒃᑰᕐᓗᑎᓪᓗ, ᖃᐅᔨᒪᖏᓂᕐᒧᑦ ᐱᒐᔭᓚᐅᕐᒪᑕ. ᑭᓯᐊᓂ ᐃᑲᔪᕐᓂᕆᓚᐅᖅᑕᖓᓄᑦ ᐅᓪᓗᒥ 
ᕕᓕ ᐃᕕᒃ ᖁᔭᓇᒦᑦᑎᐊᖅᑕᕋ ᑖᒃᑯᐊ ᒪᕐᕉᒃ ᓴᓇᖃᑎᖏᒃ. ᐊᒻᒪᑦᑕᐅᖅ ᖁᔭᓐᓇᒦᒻᒥᔭᒃᑲ ᑖᒃᑯᐊ ᓄᓇᓕᓐᓂ 
ᒐᕙᒪᓕᕆᔨᒃᑯᑦ, ᐱᓕᕆᔨᖏᑦ, ᑐᐊᕕᓐᓇᖅᑐᓕᕆᔩᒃ ᖃᐅᔨᒪᖃᑕᐅᑦᑎᐊᕐᓚᐅᕐᒥᒻᒪᑕ ᖃᐅᔨᒪᑎᑦᑎᑎᐊᖅᑐᑎᓪᓗ 
ᐸᖕ̀ᓂᖅᑑᒥᐅᓄᑦ ᖃᓄᐃᓕᐅᕐᓂᐊᕐᒪᖔᑕ ᑕᒫᓐᖓᑦ.  
 
ᐊᒻᒪᑕᐅᖅ ᒫᓐᓇ ᒪᐃᔭᒋᑲᐃᓐᓇᖅᑕᕗᑦ ᓴᑭᐊᓯ ᓴᐅᓪᓗᐊᐱᒃ. ᑖᒃᑯᐊ ᐃᑲᔪᕐᓂᖃᓪᓚᕆᓚᐅᕐᖓᑕᑦᑕᐅᕐᖔᓯᑦ 
ᓄᓇᓕᓐᓂ ᑕᒪᒃᑯᐊ ᐃᓐᓇᑐᖃᐃᓐ ᐊᒻᒪᓗ ᒪᑯᓄᖓ ᓱᐴᔫᖅᓯᐅᑎᓄᑦ ᖃᒥᓐᖔᖅᑐᓄᑦ 
ᑲᒪᑦᑎᐊᖅᑐᒥᓂᐅᓂᕆᓚᐅᖅᑕᖏᓐᓄᑦ ᖁᔭᓐᓇᒦᕈᑎᒋᔭᒃᑲ ᐅᓪᓗᒥ.  
 
ᑖᒃᑯᐊ ᑲᒪᒋᔭᐅᓂᕆᓚᐅᖅᑕᖓ ᐊᒃᓱᐊᓗᒃ ᐃᖏᕐᕋᑎᐊᖅᑐᒥᓂᐅᓂᓚᐅᕐᖓ ᐃᑲᔪᖅᑎᐅᓚᐅᖅᑐᓐ ᖁᔭᓐᓇᒦᖅᐸᒃᑲ 
ᐅᓪᓗᒥ ᒪᓕᒐᓕᐅᖅᕕᒻᒥ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖁᔭᓐᓇᒦᒃ. ᒪᓕᒐᓕᐅᖅᑏᓐ ᐅᖃᐅᓯᖏᑦ. ᑐᑐ. 
 
ᒪᓕᒐᓕᐅᖅᑎᐅᑉ ᐅᖃᐅᓯᖓ 069 - 2(3): ᓄᑖᖑᔪᒥᒃ ᐳᐃᔾᔪᕌᕐᕕᒃᓴᒧᑦ ᑐᒃᓯᕋᐅᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᓪᓗᒥ ᓂᑯᕕᑉᐳᖓ ᑖᒃᑯᐊ ᖁᕝᕙᐹᓕᑎᑦᑎᓂᐊᖅᑐᒃᓴᐅᕗᑦ 
ᒪᓕᒐᓕᐅᖅᑎᓂᒃ.  
 
ᑕᖅᑭᐅᓚᐅᖅᑐᒥ ᖃᐅᔨᓴᖅᑐᖃᓚᐅᖅᓯᒪᒻᒪᑦ ᑲᑎᒪᔨᐅᔪᒥᑦ ᓄᑖᖑᔪᒥᒃ ᐊᒻᒪ ᐳᐃᔾᔪᕋᖅᕕᒃᓴᐅᒐᔭᖅᑐᒧᑦ 
ᐱᔭᕇᖅᑕᐅᓚᐅᕐᒪᑦ. ᐃᖃᓗᐃᑦ ᐱᕈᑉᐸᓪᓕᐊᑐᐃᓐᓇᕐᖓᑦ ᐊᒻᒪᓗ ᑕᐃᓐᓇ ᐳᐃᔾᔪᕋᖅᕕᐅᔪᖅ ᒥᑭᓗᐊᕐᓕᖅᑐᓂ. 
ᐊᒻᒪᓗ ᒪᑐᐃᖓᕙᑦᑕᖅᑐᓂ 70-ᓂᑦ ᐃᑲᕐᕋᓂ ᐱᓇᓱᐊᕈᓯᕐᒥ.  
 
ᐊᒻᒪᓗ ᑕᐃᓐᓇᓗ ᐊᑐᖅᑐᐊᖅᑕᐅᔾᔪᑎᒋᔭᖓ ᐅᖓᕙᕆᐊᖅᑕᐅᖏᑐᐃᓐᓇᕆᐊᖃᓐᖓᑦ. ᓱᕈ `ᓰᑦ ᐅᑕᖅᑭᕙᑦᑐᓐ 
ᐃᑲᕐᕋᐸᓗᒻᒧᑦ ᑕᐃᒃᑯᖓ ᐳᐃᔾᔪᕋᖅᕕᒻᒨᕈᒪᓪᓗᑎᒃ.  

ᑕᐃᒪᓕ ᑭᓯᐊᓂ ᐃᓯᖅᑐᐃᓐᓇᐅᒍᓐᓇᐸᖏᒻᒥᔪᑦ. ᐅᖃᖅᑏ, ᑖᓐᓇ ᐃᖃᓗᐃᓐ ᓱᕈᓯᖏᓐᓄᑑᖏᒻᒪᑦ ᐳᐃᔾᔪᕋᖅᕕᒃ. 
ᑕᒪᒃᑯᐊ ᓄᓇᓕᓐᓃᒐᖅᑐᓐ ᓄᓇᓕᓐᓂ ᐃᓕᓐᓂᐊᕐᕕᓐᓄᑦ ᐱᓐᖑᐊᕆᐊᖅᑐᖅᑐᑎᒃ ᑕᐃᒃᑯᐊ 
ᐳᐃᔾᔪᕋᖅᕕᒻᒨᕋᔪᒻᒥᒻᒪᑕ.  
 
ᐅᖃᖅᑏ, ᒪᓕᒐᓕᐅᖅᑎᓕᒫᑦ ᐅᖃᖃᑦᑕᖅᓯᒪᔪᑦ ᐃᓅᓱᒃᑐᕆᔭᕗᑦ ᑕᒪᒃᑯᓂᖓ ᐊᑐᐃᓐᓇᖃᕆᐊᖃᖓᑕ ᑎᒥᖏᓐᓄᑦ 
ᐱᐅᔾᔪᑎᒋᔭᖏᓐᓂᒃ. ᐳᐃᔾᔪᕋᖅᕕᐅᔪᖅ ᐱᕕᖃᑦᑎᑎᑦᑎᐊᕐᕈᓐᓇᕐᒪᑦ ᐃᓅᓱᒃᑐᓂᒃ.  
 
ᐅᖃᖅᑏ, ᐳᐃᔾᔪᕋᕐᓂᖅ ᐅᕕᒃᑲᐃᓐᓇᕐᒨᖏᑦᑐᖅ ᑭᓯᐊᓂᒃᑕᐅᖅ ᑭᒃᑯᑐᐃᓐᓇᓕᒫᓄᑦ ᐱᐅᒋᔭᐅᓲᖅ, 
ᐃᖃᐃᓕᓴᕈᑕᐅᓪᓗᓂ. ᐊᒻᒪᓗ ᒥᔅᑕ. ᕿᓚᕝᕙᖅ 60-ᐸᐅᓐᔅᓂᒃ ᐅᕿᓪᓕᒋᐊᖅᑐᒥᓂᖅ.  
 
ᐳᐃᔾᔪᕋᕆᐅᖅᓯᒪᓂᖅ ᐃᓅᓯᓕᒫᒧᑦ ᐊᑐᕐᓂᖃᕐᖓᑦ. ᐅᖃᖅᑏ, ᐊᒻᒪᓗ ᖃᔭᖅᑐᖅᑐᖃᑉᐸᑭᓪᓗᓂ ᑕᑉᐱᑲᓂ. 
ᓇᒧᓐᖓᕕᔅᓴᖃᔾᔮᓛᕈᓐᓃᕐᖓᑕ ᑕᑉᐱᓐᓇ ᒪᑐᓐᓂᖅᑲᓐ.  
 
ᐅᖃᖅᑏ, ᑕᐃᓐᓇ ᖃᐅᔨᓴᕐᓂᐅᓚᐅᖅᓯᒪᔪᖅ ᓯᑎᒃᑯᑦ ᑲᑎᒪᔨᖏᓐᓄᑦ ᑎᓯᕙ 6-ᒥ ᓴᖅᑭᓚᐅᖅᑐᖅ, ᑭᓯᐊᓂ 
ᐃᓱᒪᓕᐅᖅᓯᒪᖏᑦᑐᓐ. ᐅᖃᖅᑏ, ᑕᐃᒪᓕ ᐃᓱᒪᒋᐊᕐᓂᐊᕐᑐᒃᓴᐅᒐᓗᐊᖅᑯᓐ ᓄᑖᒥᒃ ᐳᐃᔾᔪᕋᖅᕕᑖᕐᓗᑎᒃ ᐊᒻᒪ, 
ᐅᖃᖅᑏ, ᓄᓇᕗᑦ ᒐᕙᒪᒃᑯᖏᑦ ᓄᓇᓕᓐᓂ ᒐᕙᒪᓕᕆᔨᒃᑯᓐ ᐱᓕᕆᖃᑎᒋᓂᐊᕐᓗᓂᒋᑦ ᓴᖅᑮᓇᓱᓐᓂᕐᒥᒃ 
ᑕᐃᒪᐃᑦᑐᒥᒃ ᑐᕋᖅᑐᒥᒃ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑏ: ᖁᔭᓐᓇᒦᒃ. ᒪᓕᒐᓕᐅᖅᑏᓐ ᐅᖃᐅᓯᖏᑦ. ᒪᓕᒐᓕᐅᖅᑏ ᐅᖃᐅᓯᖏᑦ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 4 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 5, ᑐᓐᖓᓱᒃᑎᑦᑎᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ, ᐲᑯ. 
 

ᑲᑎᒪᔾᔪᑎᔅᓴᖅ 5: ᐃᓕᑕᖅᓯᓂᖅ ᑐᓵᔭᖅᑐᖅᓯᒪᔪᓂᒃ ᒪᓕᒐᓕᐅᕐᕕᒻᒧᑦ 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖁᕕᐊᓱᒃᐳᖓ ᑐᓐᖓᓱᒃᑎᑦᑎᒍᒪᓪᓗᖓ, ᑖᒃᑯᐊ 
ᖃᐅᔨᒪᔭᐅᑦᑎᐊᖅᑐᓐ ᓄᓇᕗᒻᒥ ᐊᒻᒪᓗ ᐃᓕᓐᓂᐊᖅᑎᐅᔪᐃᓐ ᓄᓇᕗᑦ ᓯᓚᑦᑐᕐᓴᖅᕕᖓᓂ.  
 
ᑖᒃᑯᐊ ᐃᓕᓐᓂᐊᖅᑐᓐ Northern Government-ᖃᕐᓂᕐᒥᒃ ᐅᑭᐅᖅᑕᖅᑐᒥ. ᐃᓕᓐᓂᐊᕐᑎᑦᑎᔪᑦ ᑕᐃᒃᑯᐊ 
ᕼᐋᒻᓚᒃᑯᓐᓂᑦ.  
 
ᑖᒃᑯᐊ ᓯᕗᓪᓕᖅᐹᖅ, ᒥᔅᑕ. ᐳᕉᔅ ᐋᕐᓄᑦ, ᑮᑦ ᐸᐃᓐ, ᐹᓪ ᐱᐅᕆᐅᓪ, ᒪᐃᑲ ᐃᑦᑐᐊᓐᖓᑦ, ᓵᓕ ᑯᓄᒃ, ᓯᐅᕋ 
ᒪᓐᓂᐊᐱᒃ, ᔮᓂᑕᓐ, ᐋᓐᑎ ᑭᐅᕆᐅ, ᓴᓐᑎ ᑕᐃᓗᕐ, ᖃᐅᔨᒪᔨᑕᖓᓗ, ᓯᕗᓕᖅᑎᐅᓚᐅᖅᓯᒪᔪᖅ ᓄᓇᑦᑎᐊᕐᒥ, ᒥᔅᑕ. 
ᑎᐊᓂᔅ ᐹᑐᓴᓐ. 
 
>>ᐸᑦᑕᑐᖅᑐᑦ 
 
ᐊᒻᒪᓗᒃᑕᐅᖅ ᑖᓐᓇ ᐃᑲᔪᖅᑐᐃᖃᑕᐅᕙᒻᒥᔪᖅᑕᐅᖅ ᓯᑳᒍ ᐸᓛᒃ ᕼᐊᒃᓯᑯ, ᐃᑲᔪᖅᑐᐃᕙᑦᑐᖅ  

ᐃᓕᓴᕆᔭᐅᓯᒪᓪᓗᓂᓗ ᑕᒫᓂ ᒪᓕᒐᓕᕆᓂᕐᒧᑦ, ᓂᐅᓪ ᓵᑭ. ᖁᔭᓐᓇᒦ, ᐅᖃᖅᑏ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. ᐅᖃᖅᑎᑦᑎᔩ, ᐃᓕᓴᖅᓯᔪᒪᒥᒐᒪᑦᑕᐅᖅ ᑖᒃᑯᐊ ᖃᐅᓱᐃᑦᑐᒥᐅᑦ.  
 
ᒫᓐᓇ ᓯᕗᓪᓕᐅᑎᓗᒍ ᐃᓕᑕᕆᔪᒪᔭᕋ ᕼᐊᓐᔅ ᒥᑎᖅ ᐋᕋᓐᓴᓐ. ᑖᓐᓇ 1996-ᖑᑎᓪᓗᒍ ᑕᒪᐅᖓ 
ᑲᓇᑕᒨᓚᐅᖅᓯᒪᔪᖅ. ᓄᑖᖑᓂᖅᐹᑦᑎᐊᖅ ᑲᓇᑕᒥᐅᑕᓐᖑᖅᖢᓂ 2005, ᓄᕖᕙ 25-ᒥ ᑲᓇᑕᒥᐅᑕᓐᖑᓚᐅᖅᑐᖅ.  
 
>>ᐸᑦᑕᑐᖅᑐᑦ 
 
ᑖᓐᓇ ᐊᖑᓇᓱᒃᑎᐅᓪᓗᓂ ᐃᑲᔪᖅᓯᒪᖃᑦᑕᕐᒪᕆᒻᒪᑦ ᑕᑉᐱᑲᓂ ᖃᐅᓱᐃᑦᑐᒥᒃ, ᓂᕿᒃᓴᖃᑦᑎᑦᑎᕙᑦᑐᓂ, 
ᐃᓐᓇᑐᖃᕐᓂᒃ. ᐊᒻᒪᑕᐅᖅ ᐃᓕᑕᕆᔪᒪᔭᕋ ᑖᓐᓇ ᐊᐃᑉᐸᖓ ᓯᐳᐊᕋ ᑲᓪᓗᒃ ᐊᐅᕆᓐᓴᓐ.  
 
ᑖᓐᓇ ᑲᑎᒪᔨᐅᕕᖄᓄᓂᖅᑐᓂ. ᑕᐃᔭᐃᓐᓇᕆᓇᓱᓐᓂᐊᖅᑕᕋᓗᐊᒃᑲ, ᒪᒥᐊᓇᐅᒐᓗᐊᖅ ᐃᓚᖏᓐᓂᒃ ᑭᑭᑦᑎᓐᓂᕈᒪ. 
ᑖᓐᓇ, ᐃᓪᓗᓕᕆᔨᒃᑯᓐᓄᑦ ᐃᒃᓯᕙᐅᑕᕆᔭᐅᔪᖅ, ᐃᒃᓯᕙᐅᑕᕆᔭᐅᒋᓪᓗᓂ ᑖᒃᑯᓄᖓ ᐃᓕᓐᓂᐊᖅᑐᓕᕆᔨᒃᑯᓐᓄᑦ, 
ᕼᐊᒻᓚᒃᑯᓐᓄᑦ ᑲᑎᒪᔨᐅᔪᖅ, ᑐᔾᔮᑦ ᑯᐊᐸᒃᑯᓐᓄᑦ ᑲᑎᒪᔨᐅᔪᖅ, Economic Development-ᑯᓐᓄᑦ ᑲᑎᒪᔨᐅᔪᖅ 
ᐊᒻᒪᓗ ᓴᐳᓐᓂᐊᑎᒃᑯᓐᓄᑦ Court Worker-ᑯᖑᔪᖅ ᑕᑉᐱᑲᓂ ᖃᐅᓱᐃᑦᑐᒥᒃ. ᑖᒃᑯᐊ ᓇᒻᒥᓂᖃᒻᒪᑎᒃ ᒪᐅᖓ 
ᑲᑎᒪᔭᖅᑐᖃᑕᐅᓯᒪᔫᒃ ᑖᒃᑯᓄᖓ ᐱᕙᓪᓕᐊᔪᓕᕆᔨᒃᑯᓐᓄᑦ.  
 
ᑖᓐᓇ ᓇᒻᒥᓂᕆᔭᖓ ᐆᑦᑐᖅ ᐊᒻᒪ ᒥᑎᖅ Outfitting Hunters, ᑖᒃᑯᓂᖓ ᓇᒥᓂᖃᑦᑐᓐ.  
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦᓯ ᒪᓕᒐᓕᐅᖅᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᓐᖓᓱᒃᑎᑦᑎᔪᒪᔪᖓ ᒪᓕᒐᓕᐅᖅᕕᒻᒧᑦ ᒥᔅᑕ. ᑕᐃᕕᑦ ᓛᖕ 
ᒥᐅᕆᒫᒃᑯᓐᓂᑦ ᐊᖓᔪᖅᑳᖓᑕ. ᑖᓐᓇ ᑎᑭᓚᐅᕐᖓᓐ ᕚᓐᑯᕙᒥᒃ ᓂᕆᔭᖅᑐᑎᑦᑎᓂᐊᕐᕋᒥ ᐊᒻᒪᓗ ᐅᕙᑦᑎᓐᓂᑦ 
ᐅᓂᒃᑳᕆᐊᖅᑐᕐᓗᓂ. 2006, 2007, 2008-ᒥ ᐅᔭᕋᕐᓂᐊᕐᕕᒃᓴᐅᔪᒫᓐᓂᐊᖅᑐᒥ ᕿᑎᕐᒥᐅᓂ. ᖁᔭᓐᓇᒦ, ᐅᖃᖅᑎ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᑐᓐᖓᓱᒋᑦ ᒪᓕᒐᓕᐅᖅᕕᒻᒧᑦ. ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄᑦ. 
ᐃᓕᓴᖅᓯᓂᖅ ᐳᓛᕆᐊᖅᓯᒪᔪᓂᒃ ᒪᓕᒐᓕᐅᖅᕕᐅᑉ ᐃᓗᐊᓄ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 6. ᐅᖃᐅᓯᒃᑯᑦ 
ᐊᐱᖅᑯᑎᑦ. ᓇᓄᓕᖕᓄᑦ ᒪᓕᒐᓕᐅᖅᑎ ᓇᑦᓯᖅ. 

ᑲᑎᒪᔾᔪᑎᒃᓴᖅ 6: ᐅᖃᐅᓯᒃᑯᑦ ᐊᐱᖅᑯᑎᑦ 

 
ᐊᐱᖅᑯᑦ 081 - 2(3): ᓈᒪᒃᑐᓂᒃ ᐃᓕᓐᓂᐊᕈᑎᒃᓴᓂ ᐊᑐᐃᓐᓇᖅᑕᖃᐃᓐᓇᕈᓐᓇᖁᓪᓗᒍ (ᓇᑦᑎᖅ) 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ ᐊᐱᕆᔪᒪᔪᖓ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓄᑦ.  
 
ᐅᖃᖅᑲᐅᒐᒪ ᐅᐊᑦᑎᐊᕈᒧᑦ ᐃᓕᓐᓂᐊᕈᑎᒃᓴᐃᑦ ᐊᒥᒐᖃᑦᑕᕐᓂᖏᓐᓂᑦ ᐃᓕᓴᐃᔨᓄᑦ ᐊᑐᕐᓂᐊᕐᓗᑎᒃ 
ᐃᓕᓐᓂᐊᕈᑎᒋᔭᐅᔭᕆᐊᖃᖅᑐᓂᒃ ᐊᔾᔨᒌᖃᑦᑕᖏᒻᒪᑕ ᐊᕐᕌᒍᖏᑦ ᐊᕐᕌᒍᒧᑦ, ᐊᒻᒪᓗ ᑕᐃᒃᑯᐊ ᐃᓕᓐᓂᐊᖅᑎᐅᔪᑦ 
ᐊᒃᓱᕈᓕᖃᑦᑕᕐᖓᑕ. 
 
ᓴᓪᓖᑦ ᑕᐃᒪᐃᑦᑑᔪᑑᔪᒃᓴᐅᖏᑦᑐᑦ ᐊᑲᐅᓐᖏᓕᐅᕈᑎᓖᑦ ᑕᐃᒪᐃᑦᑐᒥᒃ. ᒥᓂᔅᑲᑕᐅᔪᖅ ᐅᖃᕈᓐᓇᖅᑲ 
ᖃᓄᐅᓕᐅᖅᐸᓪᓕᐊᖕᒪᖔᑕ ᐱᓕᕆᕝᕕᒋᔭᖏᑦ ᓈᒪᒃᑐᓂᒃ ᐃᓕᓐᓂᐊᕈᑎᒃᓴᓂ ᐊᑐᐃᓐᓇᖅᑕᖃᐃᓐᓇᕈᓐᓇᖁᓪᓗᒍ. 
ᖁᔭᓐᓇᒦ ᐅᖃᖅᑏ. 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒥᒃ ᐱᓕᕆᐊᓕᒃ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᐊᒃᓱᕈᖅᓯᑎᒪᕕᒃᔪᐊᕋᓗᐊᖅᑐᒍᑦ ᑕᖅᑭᓂᒃ 12ᓂᒃ 
ᐱᖃᓯᐅᑎᓂᐊᕐᓗᑕ ᐃᓕᓐᓂᐊᕈᑎᒃᓴᓂᒃ.  
 
ᐅᒃᑑᑎᒋᓗᒍ ᓄᑖᖑᔪᒥᒃ ᑕᒪᒃᑯᓄᖓ ᒍᕋᐃᑦ 8ᖑᔪᓄᑦ ᓄᓇᒋᔭᐅᖃᑦᑕᖅᑐᒥᓂᕐᓂ ᐊᒻᒪ ᒍᕋᐃᑦ 1ᖑᔪᓄᑦ 
ᐊᔾᔨᒌᖏᑦᑐᓂᒃ ᖃᓪᓗᓈᑎᑐᓪᓗ ᐃᓕᓐᓂᐊᓕᓵᖅᑐᓄᑦ ᐊᒻᒪᓗ ᒍᕋᐃᑦ 8 ᐊᒻᒪ ᒍᕋᐃᑦ 9 ᐃᓚᖓᓪᓗ ᒍᕋᐃᑦ 12 
ᐊᒻᒪᓗ ᐃᓄᒃᑎᑐᑦ ᒍᕋᐃᑦ 12ᒥᒃ, ᖃᓪᓗᓈᑎᑐᑦ ᐅᖃᐅᓯᖃᕐᓂᕐᒧᑦ ᐊᔾᔨᒌᖏᑦᑐᑦ ᒍᕋᐃᖏᓐᓂᑦ 7ᓂᒃ ᐊᒻᒪᓗ 
ᐃᓕᓴᐃᔨᓂᒃ ᒪᓕᒃᑕᐅᔪᒃᓴᐅᓪᓗᓂ. 
 
ᑕᐃᒪᓗ ᐱᑕᖃᕆᓪᓗᓂ ᐃᓕᓐᓂᐊᕈᑎᒃᓴᐅᔪᓂᒃ ᐋᖅᑭᒃᓱᐃᔨᓂᒃ ᐱᑕᖃᓐᖏᒻᒥᔪᖅ ᐊᔾᔨᒌᖏᑦᑐᓂᑦ ᐊᕐᕕᐊᓂ 
ᑕᐃᒃᑯᐊ ᕿᒥᕐᕈᐃᓇᖅᑐᑦ ᐃᓕᓐᓂᐊᕈᑎᒃᓴᓂᒃ ᐊᒻᒪᓗ ᐋᖅᑭᒋᐊᕆᕙᒃᑐᑎᒃ ᐃᑲᔪᖅᑐᕈᑎᒃᓴᐅᔪᓂᑦ 
ᐃᓕᓐᓂᐊᖅᑎᑦᓯᔾᔪᑎᒃᓴᓄᑦ. ᖁᔭᓐᓇᒦ ᐅᖃᖅᑏ, ᑖᔅᓱᒧᖓ ᐊᐱᖅᑯᑎᒋᖅᑲᐅᔭᖓᓄᑦ ᖁᔭᓐᓇᒦᒃ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ ᓇᑦᓰᖅ. 
 
ᓇᑦᑎᖅ: ᐄ, ᖁᔭᓐᓇᒦᒃ (ᑐᓵᔨᒃᑯᑦ)ᑕᒪᒃᑯᐊ ᖃᓄᐃᖏᑦᑐᑦ ᐱᐅᔫᒐᓗᐊᑦ ᑭᓯᐊᓂ ᐃᓛᒃ ᒪᓕᖕᓂᕗᑦ 
ᐅᖃᐅᔾᔭᐅᓯᒪᒐᑦᑕᓗ ᐃᓕᓐᓂᐊᖅᑐᓕᕆᔨᒃᑯᑦ ᐊᕐᕕᐊᕐᒥ ᐊᒃᓱᕈᑦᑎᐊᕐᒪᑕ ᓄᓇᕘᒥ ᐃᓕᓐᓂᐊᕈᑎᒃᓴᓂᑦ ᓴᓇᓪᓗᑎᒃ.  
 



ᓇᒡᒐᔾᔭᐅ, ᓄᕕᐱᕆ 28, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

506

ᒥᓂᔅᑕᐅᔪᖅ ᓇᓗᓇᐃᖅᓯᒍᓐᓇᖅᑳ ᖃᓄᐃᓕᐅᕋᓱᖕᒪᖔᑕ ᓇᓗᓇᐃᖅᓯᓂᕐᒧᑦ ᑕᒪᒃᑯᓂᖓ 
ᐃᓕᓐᓂᐊᕈᑎᒃᓴᐅᓂᐊᖅᑐᓂᒃ ᐋᖅᑭᒃᑕᐅᓯᒪᔪᓂᒃ ᐃᓕᓐᓂᐊᕈᑎᒃᓴᓄᑦ. ᖁᔭᓐᓇᒦᒃ ᐅᖃᖅᑎ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᑖᒃᑯᐊ ᐃᓕᓐᓂᐊᕈᑎᒃᓴᐅᔪᑦ ᐃᓕᓐᓂᐊᕕᒃᔪᐊᒥ 
ᓴᓇᔭᐅᓯᒪᔪᑦ ᐊᖏᖅᑕᐅᓯᒪᕙᒃᑐᑦ ᐃᓕᓐᓂᐊᖅᑐᓕᕆᔨᒃᑯᓐᓂᑦ.  
 
ᐊᑕᐅᑎᒃᑯᓪᓗ ᐅᖃᖅᑏ, ᒫᓐᓇ ᐊᑐᖅᐸᒃᑕᕗᑦ ᐱᖃᓯᐅᑎᔪᑦ ᓴᖅᑭᔮᖅᓯᒪᔪᑦ ᐱᓚᐅᖅᓯᒪᔭᕗᑦ ᓄᓇᑦᓯᐊᕐᒥ. ᑕᐃᒃᑯᐊ 
ᐅᐊᓕᓂᕐᒥ ᐊᑐᖅᑕᐅᖃᑦᑕᖅᑐᑦ ᐳᕆᑎᔅᑲᓚᒻᐱᐊ, ᓄᓇᑦᓯᐊ, ᔪᑳᓐ, ᓴᒃᑳᑦᓱᐊᓐ, ᐊᐅᓪᐴᑕᓗ ᑖᒃᑯᐊ 
ᐊᑐᖃᑦᑕᕋᑦᑎᒍᑦ ᐊᒻᒪᓗ ᐊᔾᔨᒌᑦᑐᓂᒃ ᐃᓕᓐᓂᐊᒐᒃᓴᐅᒐᔭᖅᑐᓂᒃ ᑕᕝᕗᖓᕆᒐᔭᖅᑐᑦ. 
 
ᑖᒃᑯᐊᓗ ᑕᕝᕙᓂ ᓴᓇᔭᐅᕙᖕᒥᔪᑦ ᑕᐃᒃᑯᐊ ᐅᖃᐅᓯᕆᕋᑖᖅᑕᒃᑲᑦ. ᖁᔭᓐᓇᒦ ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ ᐊᐱᖅᑯᑎ ᓇᑦᓰᖅ. 
 
ᓇᑦᑎᖅ (ᑐᓵᔨᒃᑯᑦ): ᖁᔭᓐᓇᒦ ᐅᖃᖅᑏ ᒥᓂᔅᑕᐅᔪᖅ ᐊᖏᕈᓐᓇᖅᐹᖅ ᑕᒪᒃᑯᓂᖓ ᓄᓇᕗᓕᒫᒥ 
ᐃᓕᓐᓂᐊᕈᑎᒃᓴᐅᔪᓂᒃ ᐊᒻᒪᓗ ᑐᓴᖅᑎᑦᑎᑎᓗᓂ ᖃᓄᖅ ᖃᐅᔨᓚᐅᖅᑕᖏᓐᓂᑦ ᐊᒻᒪᓗ ᑕᒪᒃᑯᐊ 
ᐊᒥᒐᖅᓯᓂᐅᖃᑦᑕᓂᐊᖅᑐᑦ ᐋᖅᑭᒃᓯᒪᖃᑦᑕᕐᓂᐊᕐᒪᖔᑕ. ᖁᔭᓐᓇᒦᒃ ᐅᖃᖅᑏ. 
  
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ ᐅᖃᖅᑏ. ᕿᒥᕐᕈᓇᐃᓐᓇᕋᓗᐊᖅᑐᒍ ᐃᓕᓐᓂᐊᕈᑎᒃᓴᐅᔪᓂᒃ 
ᐋᖅᑭᒃᓯᒪᔪᓂᒃ ᐱᓗᐊᖅᑐᒥᒃ ᑖᓐᓇ ᒪᓕᒐᓕᐅᖅᑎᐅᑉ ᐅᖃᐅᓯᕆᖅᑲᐅᔭᖓ ᐅᖃᐅᓯᖏᓐᓂᑦ ᓴᓪᓕᓂᑦ 
ᐃᓕᓐᓂᐊᕈᑎᒃᓴᓂ ᐊᑐᐃᓐᓇᖃᖏᓐᓂᖏᓐᓄᑦ.  
 
ᑖᓐᓇ ᖃᐅᔨᒋᐊᖅᑕᐅᑎᒋᓂᐊᖅᑕᕗᑦ ᑭᓱᓪᓚᑦᑖᖑᒻᒪᖔᑦ ᐃᓕᓐᓂᐊᕐᕕᖓᓂᑦ ᓇᓗᓇᐃᖅᓯᖃᐅᒻᒪᑦ 
ᐊᑐᐃᓐᓇᖃᖅᑎᑕᐅᕙᒻᒪᑕ ᑕᒪᒃᑯᐊ ᐃᓕᓴᐃᔨᐅᔪᑦ.  
 
ᐃᓕᓐᓂᐊᕈᑎᒃᓴᐅᔪᓄᑦ ᑐᓴᖅᑎᑕᐅᕙᒃᑐᑎᒃ ᖃᑯᑎᒃᑯᑦ ᑖᓐᓇ ᐃᓱᒫᓗᒍᑕᐅᔪᖅ ᐊᒥᒐᖅᓯᑉᐸᑕ ᐃᓕᓐᓂᐊᕈᑎᔅᓴᓂᑦ 
ᐋᖅᑭᒌᑲᐅᖅᑐᕈᓐᓇᖅᑕᕗᑦ ᑖᓐᓇ.  
 
ᖃᐅᔨᒋᐊᓪᓚᕆᓐᓂᐊᖅᑕᕋ ᑖᓐᓇ ᖃᓄᐃᓕᖓᒻᒪᖔᖅ ᖃᓄᕐᓗ ᐋᖅᑭᑦᑕᐅᑎᒋᒋᐊᕈᓐᓇᕐᒪᖔᑎᒍ. ᖁᔭᓐᓇᒦᒃ, 
ᐅᖃᖅᑏ. 

ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᖁᑦᑎᑦᑐᕐᒧᑦ ᒪᓕᒐᓕᐅᖅᑎ, ᐹᓇᐸᔅ. 
 

ᐊᐱᖅᑯᑦ 082 - 2(3): ᓛᒐ ᕿᑭᖅᑖᓗᒻᒥ ᑐᔪᕐᒥᕕᐅᖃᑦᑕᖅᑑᑉ ᒥᒃᓵᓄᑦ ᑐᓴᒐᒃᓴᖅ (ᐹᓇᐸᔅ) 
 

ᐹᓇᐸᔅ: ᖁᔭᓐᓇᒦᒃ ᐅᖃᖅᑏ. ᐅᖃᖅᑏ, ᐊᐱᖅᑯᑎᒃᓴᕋ ᑐᕌᖅᑎᓐᓂᐊᖅᑕᕋ ᑖᒃᑯᓄᖓ 
ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐊᖓᔪᖅᑳᖓᓐᓄᑦ, ᐊᒻᒪᓗ ᐃᓕᖅᑯᓯᓕᕆᔨᒃᑯᑦ ᐱᔨᑦᓯᕋᖅᑎᖏᓐᓄᑦ. 
ᖃᖓᑲᓪᓚᐅᓕᖅᑐᖅ ᒪᓕᒐᓕᐅᖅᑎᐅᓪᓗᖓ ᐅᖅᑯᕐᒥᐅᓄᑦ ᐅᖃᓪᓚᖃᑎᒋᓚᐅᖅᓯᒪᒐᒃᑯ ᑕᐃᔅᓱᒪᓂ 
ᐊᖓᔪᖅᑳᖑᓚᐅᖅᓯᒪᔪᖅ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓄᑦ ᐊᒻᒪᓗ ᑖᒃᑯᐊ ᐃᖅᑲᓇᐃᔭᖅᑎᖏᑦ ᑕᒪᔅᓱᒥᖓ 
ᐱᔾᔪᑎᖃᖅᑐᑕ ᓛᒐ ᕿᑭᖅᑖᓗᒻᒥ ᑐᔪᕐᒥᕕᐅᖃᑦᑕᖅᑑᑉ ᒥᔅᓵᓄᑦ ᐋᑐᕚᒥ. ᑕᐃᑲᓃᑎᓪᓗᑕ ᑕᒪᒃᑯᓂᖓ 
ᑲᑎᒪᔾᔪᑎᖃᓚᐅᖅᓯᒪᒐᑦᑕ ᑖᒃᑯᓂᖓ ᑕᕝᕙᓃᑦᑐᓂᑦ ᑐᔪᕐᒥᔪᓂᑦ ᐊᒻᒪᓗ ᐃᖅᑲᓇᐃᔭᖅᑎᖏᓐᓂᑦ 
ᐃᓱᒫᓘᑎᒋᔭᐅᔪᓂᑦ ᑐᓴᕋᓱᐊᖅᑐᑕ ᐊᒻᒪᓗ ᖃᓄᖅ ᐋᖅᑭᒋᐊᒃᑲᓐᓂᕈᑎᒃᓴᐅᔪᓂᑦ ᑐᓴᕋᓱᐊᖅᑐᑕ ᑕᒪᓐᓇ 
ᐱᕚᓪᓕᕈᓐᓇᖁᓪᓗᒍ ᐱᔨᑦᓯᕋᕐᓂᐅᔪᖅ ᑕᕝᕙᓂ ᑐᔪᕐᒥᕕᐅᔪᒥᑦ. 
 

ᐊᖓᔪᖅᑳᖃᐃ ᑖᓐᓇ ᐅᓪᓗᒥᒨᖓᔪᓂᑦ ᓴᖅᑭᑦᑎᔪᓐᓇᖅᐸ ᖃᓄᐃᓕᐅᖅᓯᒪᓕᕐᒪᖔᑕ ᑕᒪᒃᑯᓂᖓ 
ᑐᓴᓚᐅᖅᓯᒪᔭᑦᑎᓐᓂᑦ ᐃᓱᒫᓘᑎᒋᔭᐅᔪᓂᑦ ᑕᐃᑲᓂ ᑲᑎᒪᓂᖃᖅᑎᓪᓗᑕ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐱᓕᕆᐊᓕᒃ, ᐊᓪᓘᒃᑲᖅ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᑦᑑᕙᖑᑎᓪᓗᒍ ᑖᓐᓇ ᑕᑯᔭᖅᑐᖅᓯᒪᓚᐅᕋᒃᑯ 
ᓛᒐ ᐋᑐᕚ . . . ᑕᐃᑯᖓ ᑐᔪᕐᒥᕕᒋᔭᐅᖃᑦᑕᖅᑐᒧᐊᓚᐅᖅᓯᒪᒐᑦᑕ, ᐊᒻᒪᓗ ᑲᑎᒪᖃᑎᒋᓪᓗᒋᑦ ᑕᐃᒃᑯᐊ 
ᐋᓐᓂᐊᕕᒻᒧᑦ ᑕᑯᔭᖅᑐᓚᐅᖅᓯᒪᔭᕗᑦ. ᐃᖅᑲᓇᐃᔭᖅᑎᒋᔭᐅᔪᑦ ᑕᐃᑲᓂ ᑲᑎᒪᖃᑎᒋᓚᐅᖅᓯᒪᓪᓗᑎᒍ ᑕᐃᒃᑯᐊ 
ᕿᑭᖅᑖᓗᒻᒥᐅᑕᐃᑦ. ᐊᒻᒪᓗ ᑐᔪᕐᒥᕕᐅᑉ ᐊᐅᓚᓂᖓ ᐅᖃᐅᓯᕆᓚᐅᖅᓯᒪᔭᕗᑦ ᑲᑎᒪᖃᑎᒋᓪᓗᑎᒃᑯᓪᓗ. ᑕᐃᒃᑯᐊ 
ᐃᖅᑲᓇᐃᔭᖅᑏᑦ ᖁᕕᐊᓱᑦᑎᐊᖏᑦᑐᕈᓘᓚᐅᖅᓯᒪᒻᒪᑕ ᑕᐃᑲᓂ. ᐊᒻᒪᓗ ᑕᐃᒃᑯᐊ ᑲᑎᒪᖃᑎᒋᓚᐅᖅᓯᒪᒻᒥᔭᕗᑦ 
ᓄᓇᓯᒃᑯᑦ ᐊᐅᓚᔾᔨᔨᒋᔭᐅᖃᑦᑕᖅᑐᑦ ᑕᐃᑲᓂ ᑐᔪᕐᒥᕕᐅᖃᑦᑕᖅᑐᒥᑦ ᐋᑐᕚᒥ ᐃᖅᑲᓇᐃᔭᖅᑐᓕᕆᔨᒃᑯᑦ ᐊᒻᒪᓗ 
ᐃᓄᓕᕆᔨᒃᑯᑦ ᑕᐃᑲᓂ ᐃᖅᑲᓇᐃᔭᖅᐸᑦᑐᑦ ᐊᒻᒪᓗ ᑖᓐᓇ ᑐᔪᕐᒥᕕᒃ ᓄᑖᕈᕆᐊᖅᑎᑕᐅᓂᐊᓚᐅᕐᒪᑦ  
 

ᑕᐃᓐᓇ ᐅᖃᐅᓯᕆᖃᓯᐅᑎᒋᓚᐅᖅᓯᒪᒻᒥᔭᕗᑦ ᐱᔭᕇᖅᓯᒪᓐᖏᑦᑐᒎᒐᓗᐊᖅ ᑭᓯᐊᓂ ᖃᐅᑉᐸᓪᓘᓐᓃᑦ 
ᒫᓐᓇᕈᓘᓂᐊᖅᑐᖅ ᑲᑎᒪᖃᑎᒋᔪᒫᕐᓂᐊᖅᓯᒪᔭᕗᑦ ᖃᓄᐃᓕᖓᓕᕐᒪᖔᖅ ᑐᑭᓯᑦᑎᐊᕐᓂᐊᕋᑦᑕ ᑕᐃᓐᓇ 
ᑐᔪᕐᒥᕕᐅᖃᑦᑕᖅᑐᖅ. ᐊᒻᒪᓗ ᖃᓄᕐᓗ ᐊᖏᓪᓕᒋᐊᖅᑕᐅᔪᓐᓇᕐᓂᐊᕐᒪᖔᖅ ᑕᐃᒃᑯᐊᓗ ᑲᓇᑕᐅᑉ ᒐᕙᒪᒃᑯᖏᑦ 
ᑲᑎᒪᖃᑎᒋᓛᕐᒥᔭᕗᑦ ᑮᓇᐅᔭᖅᑖᕐᕕᒋᓇᓱᑦᑐᑎᒍ ᑖᔅᓱᒧᖓ ᑐᔪᕐᒥᕕᒻᒧᑦ ᐊᑐᕋᔭᖅᑐᓂᑦ. 
 

ᒫᓐᓇ ᐅᑕᖅᑭᑐᐃᓐᓇᓕᖅᑐᒍᑦ ᑮᓇᐅᔭᓂᒃ ᑕᐃᒃᑯᐊ ᖃᐃᑕᐅᑉᐸᑕ ᑕᐃᓐᓇ ᑐᔪᕐᒥᕕᒃ ᐱᓕᒻᒪᓴᖅᑕᐅᓂᐊᖁᖅᑐᖅ 
ᓄᑖᕈᕆᐊᖅᑎᑕᐅᓗᓂᓗ ᓄᓇᓯᒃᑯᑦ ᐊᒻᒪᓗ ᑲᓇᑕᐅᑉ ᓄᓇᕗᓪᓗ ᒐᕙᒪᒃᑯᖏᒃ, ᐋᔩᒃᑰᕈᑎᖃᖅᑎᑕᐅᓯᒪᕗᑦ ᒫᓐᓇᒧᑦ 
ᑎᑭᑦᑐᒍ.  ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᐹᓇᐸᔅ. 
 

ᐹᓇᐸᔅ: ᖁᔭᓐᓇᒦᒃ, ᐅᖃᖅᑏ. . . . ᑕᐃᑯᖓ ᑐᔪᕐᒥᕕᐅᑉ ᒥᔅᓵᓄᑦ ᐊᒻᒪᓗ ᑕᒪᓐᓇ ᖃᖓᓂᑲᓪᓚᐅᓕᖅᑐᖅ 
ᐃᓱᒫᓘᑎᒋᔭᐅᓪᓗᓂ ᐅᖃᐅᓯᐅᖃᑦᑕᕐᒪᑦ. ᖃᓄᕐᓕᑭᐊᖅ ᑕᒪᓐᓇ ᐋᖅᑭᒋᐊᖅᑕᐅᓯᒪᓕᖅᐸ ᑖᓐᓇ 
ᑕᑕᓗᐊᖃᑦᑕᕐᓂᖓᑕ ᑐᔪᕐᒥᕕᐅᑉ ᒥᔅᓵᓄᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᐊᒡᓘᒃᑲᖅ. 
 

ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇ ᐃᖅᑲᓇᐃᔭᖃᑎᖃᖅᑐᒍᑦ ᓄᓇᓯᒃᑯᓐᓂᑦ 
ᔫ ᐃᓄᓪᓗ ᑲᑎᒪᖃᑎᒋᔭᖅᑐᓚᐅᕐᒥᔭᕗᑦ ᑕᐃᑲᓂ ᐋᑐᕚᒥ. ᐊᒻᒪᓗ ᕿᒥᕐᕈᓇᓚᐅᖅᑐᒍᑦ ᖃᓄᖅ ᑖᓐᓇ ᐃᓪᓗ 
ᐊᖏᓪᓕᒋᐊᖅᑕᐅᓂᐊᕐᒪᖔᖅ ᐊᑐᕋᔭᕐᒪᖔᓪᓗ ᓴᓇᔭᐅᒃᑲᓐᓂᓕᕈᓂ. ᑕᒪᒃᑯᐊᓕᒫᑦ ᐊᖏᕈᑎᒋᔭᐅᕌᓂᒃᓯᒪᓕᖅᐸᑕ 
ᒐᕙᒪᒃᑯᓐᓄᑦ, ᓄᓇᓯᒃᑯᓄᓪᓗ, ᐃᖅᑲᓇᐃᔮᕆᓯᒋᐊᓂᐊᖅᑕᕗᑦ ᐊᒻᒪᓗ ᓯᕗᒧᐊᑉᐸᓪᓕᐊᔾᔪᑎᒋᔪᒪᓪᓗᑎᒃᑯ. 
ᐃᓪᓗᖁᑎᖃᕈᒪᒐᑦᑕ ᐊᖏᓂᖅᓴᒥᒃ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᑐᒡᓗᐊᓄᑦ ᐊᐱᖅᑯᑎ ᐃᓚᒋᐊᕈᑦ. ᐹᓇᐸᔅ. 

ᐹᓇᐸᔅ: ᖁᔭᓐᓇᒦ, ᐅᖃᖅᑏ. ᑖᒃᑯᐊ ᐊᑦᑕᓇᖅᑐᒦᑦᑕᕆᐊᖃᕐᓂᖏᑦ ᐅᖃᐅᓯᐅᖃᑦᑕᓚᐅᖅᓯᒪᒻᒪᑕ. ᑖᓐᓇ ᑐᔪᕐᒥᕕᒃ 
ᐃᓂᒋᔭᖓ ᐱᑦᔪᑎᒋᓪᓗᒍ. ᐊᒻᒪᓗ ᑕᒪᓐᓇ ᑐᓴᐅᒪᑎᑕᐅᓚᐅᖅᖢᑕ ᑕᐃᑲᓂ ᑲᑎᒪᑎᓪᓗᑕ ᑕᒪᑐᒪ ᒥᒃᓵᓄᑦ 
ᑕᒪᓐᓇᑭᐊᖅ ᖃᓄᐃᓕᐅᕈᑕᐅᓯᒪᓕᖅᐸ ᐅᓪᓗᒥᒧᑦ. ᖁᔭᓐᓇᒦ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᑐᑭᓯᖏᒻᒪᒍᒎᖅ, ᐅᖃᖅᑲᓂᕐᓕ. 
 
ᐅᖃᖅᑎ: ᐅᖃᑦᑎᐅᑲᓐᓂᐊᕐᓚᒍᑦ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦ, ᐅᖃᖅᑎᑦᑎᔩ. ᖃᓪᓗᓇᑎᑑᕈᒃᑯᖃᐃ ᑐᑭᓯᑦᑎᐊᕐᓂᐊᕐᒪᑦ. (ᑐᓵᔨᒃᑯᑦ) ᑕᒪᓐᓇ ᑕᐃᒃᑯᐊ ᑐᔪᕐᒥᔪᑦ 
ᐊᑕᓇᐃᖅᓯᒪᑦᑎᐊᕐᕆᐊᖃᕋᓗᐊᕐᒪᑕ, ᖃᓄᐃᓕᐅᖅᓯᒪᓕᖅᐸᓪᓕ ᒐᕙᒪᒃᑯᑦ ᑕᒪᓐᓇ ᐱᑦᔪᑎᒋᓪᓗᒍ.  
 
ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᑕᐃᒃᑯᐊ ᑐᔪᕐᒥᔪᑦ 
ᐊᑦᑕᓇᖅᔭᐃᖅᓯᒪᔭᐊᕐᕆᐊᖃᕐᓂᖏᓐᓄᑦ ᐅᖃᐅᓯᐅᓚᐅᖅᓯᒪᒻᒪᑦ ᐊᒻᒪᓗ ᑕᐃᒃᑯᐊ ᐊᑦᔨᓕᐅᕈᑏᓐ ᑖᕗᖓ 
ᐃᓕᐅᖅᑲᖅᓯᒪᓕᖅᑐᓐ ᐸᓖᓯᒃᑯᑦ ᑖᕙᓃᕋᔭᖃᑦᑕᖅᑐᑎᒃ. ᑕᐃᒪᐃᑦᑑᑕᕐᒪᑦ. ᐹᓂᒃ ᓄᑖᓂᒃ ᐃᓕᐅᖅᑲᐃᓯᒪᓕᖅᑐᑦ 
ᐊᑦᔨᓕᐅᕈᑎᖃᑦᑐᑎᒃ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦ, ᐅᖃᖅᑎᑦᑎᔩ. ᑕᐃᒃᓱᒪᓂ ᐳᓛᖅᑎᓪᓗᑕ ᑐᓴᓚᐅᖅᓯᒪᒐᑦᑕ ᑕᒪᓐᓇ ᐱᑦᔪᑎᖃᑦᑐᖅ 
ᐃᓐᓇᑐᖃᐃᓐ ᑕᐃᑲᓂ ᐃᓂᖃᖃᑦᑕᕐᓂᖏᑕ ᒥᒃᓵᓄᑦ. ᖃᓄᕐᓕᑭᐊᖅ ᑕᒪᓐᓇ ᐋᖅᑭᒋᐊᕈᑕᐅᓯᒪᓕᖅᐸ ᐃᓐᓇᑐᖃᐃᓐ 
ᐱᑦᔪᑎᒋᓪᓗᒋᑦ ᐱᓗᐊᕐᖑᐊᖅᑐᒥᒃ ᑕᒪᒃᑯᐊ ᖃᓪᓗᓈᑎᑐᓐ ᐅᖃᕈᓐᓇᖏᑦᑐᓐ. ᖁᔭᓐᓇᒦ, ᐅᖃᖅᑎᑦᑎᔩ. 
 
ᐅᖃᖅᑎ: ᐊᒡᓘᒃᑲᖅ. 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᐃᓄᒃᑎᑑᓕᕆᔨᖃᐅᖅᑐᖅ ᑕᐃᑲᓂ ᑐᔪᕐᒥᕕᒻᒥ 
ᐊᒻᒪᓗ ᖃᓪᓗᓇᐅᔭᕈᓐᓇᖏᑦᑐᓄᑦ ᑖᒃᑯᐊ ᐱᔨᑦᑎᖅᑕᐅᖃᑦᑕᖅᖢᑎᒃ. ᐄ, ᖃᐅᔨᒪᓪᓗᖓ ᑕᐃᓐᓇ ᑐᔪᕐᒥᕕᒃ 
ᒥᑭᓗᐊᕐᒪᑦ ᒪᕐᕉᓪᓗᑎᓪᓗ. ᐃᓐᓇᐃᓐ ᑎᒥᒥᒍᑦ ᐊᔪᕈᑎᓖᓪᓘᓐᓃᒃ ᐅᕝᕙᓘᓐᓃᑦ ᐱᒡᒐᖅᑐᓐ 
ᐃᑲᔪᖅᑕᐅᑦᑎᐊᖃᑦᑕᖅᑐᓐ, ᐃᓄᒃᑎᑑᓕᕆᔨᓂᓪᓗ ᐃᑲᔪᖅᑎᖃᐅᖅᖢᑎᒃ ᐊᔾᔭᑐᖅᑕᐅᖃᑦᑕᖅᑐᖢᓪᓗ 
ᐋᓐᓂᐊᕕᓕᐊᕆᐊᖃᕐᓂᕈᑎᒃ, ᓘᑦᑖᓕᐊᕆᐊᖃᕐᓂᕈᑎᓪᓘᓐᓃᑦ.  
 
ᐃᑲᔪᖅᑕᐅᖃᑦᑕᖅᑐᓐ ᑕᐃᒃᑯᐊ ᖃᓪᓗᓇᐅᔭᕈᓐᓇᖏᑦᑐᓐ ᐃᓐᓇᐃᓐ. ᑖᓐᓇ ᐊᑐᓕᕈᔭᖅᑕᖃᓚᐅᖅᓯᒪᒻᒪᑦ ᐃᓐᓇᐃᑦ 
ᒥᒃᓵᓄᑦ ᑕᒪᒃᑯᐊ ᐊᑐᖅᑕᐅᓕᖅᑐᓐ. ᖁᔭᓐᓇᒦ, ᐅᖃᖅᑏ. 

ᐅᖃᖅᑎ: ᖁᔭᓐᓇ `ᒦᒃ. ᐅᖃᐅᓯᒃᑯᑦ ᐊᐱᖅᑯᑏ. ᐃᖃᓗᐃᑦ ᕿᑐᐊᓄᑦ ᒪᓕᒐᓕᐅᖅᑎ, ᑐᑐ. 
 
ᐊᐱᖅᑯᑦ 083 - 2(3): ᐊᓯᔾᔨᖅᑕᐅᓂᐊᕐᓂᖏ ᐃᓪᓗᓂᒃ ᓂᐅᕕᕐᓂᐊᖅᑐᓐ ᑮᓇᐅᔭᓂᒃ ᓴᕝᕙᐃᒋᐊᖃᓲᑦ 

ᐃᑲᔫᑎᓕᐊᕆᔭᐅᖃᑦᑕᕐᑐᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᑖᓐᓇ ᐊᐱᖅᑯᑎᒐᑦ ᑐᕌᖅᑎᓂᐊᖅᑕᕋ ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᑦ 
ᒥᓂᔅᑕᖓᓐᓄᑦ.  
 
ᐱᓇᓱᐊᕈᓯᐅᓚᐅᖅᑐᒥᒃ ᑖᓐᓇ ᒥᓂᔅᑕᕆᔭᐅᔪᖅ ᐅᖃᓪᓚᓚᐅᖅᓯᒪᒻᒪᑦ ᓇᓗᓇᐃᖅᓯᓪᓗᓂᓗ, 
ᐊᓯᔾᔨᖅᑕᐅᓂᐊᕐᓂᖏᓐᓂᒃ ᑕᐃᒃᑯᐊ ᐃᓪᓗᓂᒃ ᓂᐅᕕᕐᓂᐊᖅᑐᓐ ᑮᓇᐅᔭᓂᒃ ᓴᕝᕙᐃᒋᐊᖃᓲᖑᒻᒪᑕ ᑕᐃᒃᑯᐊᒎᖅ 
ᐊᖏᓪᓕᒋᐊᖅᑕᐅᓂᐊᕐᓕᕐᒪᑕ ᐃᑲᔫᑎᓕᐊᕆᔭᐅᖃᑦᑕᕐᑐᑦ ᒐᕙᒪᒃᑯᓐᓄᑦ. ᒫᓂ ᑐᑦᑕᕕᓐᓂ ᐃᖃᓗᒃᑑᑦᑎᐊᕐᒥ, 
ᑲᖏᖅᖠᓂᕐᒥᓗ, ᐃᖃᓗᓐᓂ ᐱᓐᖏᑕᑐᐊᕆᓪᓗᓂᐅᒃ ᑕᐃᒃᑯᐊ ᑮᓇᐅᔭᖅᑖᕆᔭᐅᒍᓐᓇᖅᑐᓐ ᐃᑲᔫᓯᐊᓐ 
ᐃᖃᓗᒻᒥᐅᓄᑦ ᓱᕐᕋᔾᔮᖏᑦᑐᓐ.  
 
ᐊᒻᒪᓗ ᖃᐅᔨᒪᒋᓪᓗᖓ ᐃᖅᑲᓇᐃᔭᖅᑎᐅᖃᑦᑕᓚᐅᖅᓯᒪᓪᓗᖓ ᐃᖃᓗᐃ ᐊᒃᓱᐊᓗᒃ ᐊᑭᑐᓂᖅᐹᖑᒻᒪᑦ. ᒫᓐᓇᒧᑦ 
ᑎᑭᑦᑐᖢᒍ ᐃᓪᓗᒥᒃ ᓂᐅᕕᕐᓂᐊᕐᓗᓂ ᐃᖃᓗᓐᓂ ᐊᒃᓱᐊᓗᒃ ᐊᑭᑐᑎᑕᐅᓲᖑᒻᒪᑕ. ᑕᐃᒃᑯᐊ ᒪᑯᐊᓗ 
ᐊᑭᑐᓗᐊᕐᓂᖏᓐᓄᑦ ᐃᓪᓗᑦ ᓴᕙᖅᑐᒃᓴᒥᓐᓂᒃ ᑮᓇᐅᔭᓂᒃ ᐱᔪᓐᓇᐃᓕᐅᖅᑲᖃᑦᑕᕐᒪᑕ ᐊᒻᒪᓗ ᑕᐃᒪᐃᓐᓂᖓᓄᑦ 
ᓇᒻᒥᓂᖅᑖᕈᓐᓇᐃᓕᖃᑦᑕᖅᑐᑦ ᐊᒻᒪᓗ ᐃᖅᑲᓇᐃᔭᖅᑎᐅᓂᖏ ᑭᓯᐊᓂ ᒪᓕᒃᑐᓂᔾᔪᑦ ᐃᓪᓗᖃᑦᑎᑕᐅᓲᓐ.  
 
ᑖᓐᓇᖃᐃ ᒥᓂᔅᑕᕆᔭᐅᔪᖅ ᐅᓂᒃᑳᕈᓐᓇᖅᑐᖅ ᖃᓄᖅ ᐊᑭᑦᑐᕆᐊᖅᑎᑕᐅᒍᓐᓇᕐᒪᖔᖏᑦ ᑕᐃᒃᑯᐊ ᑮᓇᐅᔭᓐ 
ᐃᖃᓗᓐᓄᑦ ᐃᑲᔫᓯᐊᖅᑖᕆᔭᐅᖃᑦᑕᖅᑐᓐ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᓄᓇᕗᒻᒥ ᐃᓪᓗᓕᕆᔨᕐᔪᐊᒃᑯᓐᓄᑦ ᐱᓕᕆᐊᓕᒃ, ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦ, ᐅᖃᖅᑏ. ᑖᒃᑯᐊ ᐃᓪᓗᓕᕆᓂᕐᒧᑦ ᐱᓕᕆᐊᕆᕙᓪᓕᐊᔭᕗᑦ. ᑕᒫᓂ 
ᐃᓪᓗᐃᓐ ᓴᓇᔭᐅᑦᓯᐊᕐᒪᑕ ᐃᖃᓗᓐᓂ. ᑖᒃᑯᐊ ᐃᓪᓗᓕᐅᕈᓐᓇᑐᓪᓗ ᐊᒥᓲᓂᖅᓴᐅᑦᓱᑎᒃ ᑖᒃᑯᐊ 
ᑕᐃᒪᐃᓕᖓᑎᓪᓗᒋᑦ ᑖᒃᑯᐊ ᐃᓪᓗᓕᐅᖅᑐᑦ ᑕᒫᓂ ᐃᖃᓗᓐᓂ ᐊᒥᓲᖃᑦᑕᕐᒪᑕ. ᑕᒪᓐᓇ 
ᑲᔪᓯᓂᖃᑦᓯᐊᕐᓂᖅᐸᐅᑦᓱᓂ ᑕᒫᓂ ᓄᓇᓕᓕᒫᓂ ᑕᒫᓂ ᓄᓇᕗᒻᒥ. ᑕᒪᓐᓇ ᐱᑦᔪᑎᒋᓪᓗᑎᒍ ᑕᐃᒪᐃᓕᖓᔪᖅ 
ᒫᓐᓇ. ᖁᔭᓐᓇᒦ. 
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᑐᑐ. 
 
ᑐᑐ (ᑐᓵᔨᒃᑯᓐ): ᖁᔭᓐᓇᒦ, ᐅᖃᖅᑎ. ᐄ, ᐃᓪᓗᓕᐅᖅᑐᔾᔪᐊᕐᒪᕆᐊᓗᐃᓐ ᑕᒫᓂ ᐃᖃᓗᓐᓂ ᖃᐅᔨᒪᔪᒍᑦ. ᐊᒻᒪᓗ 
ᐱᕈᖅᐸᓪᓕᐊᓂᖅᐹᖑᓪᓗᓂ ᐅᐱᓐᓇᕋᓂ ᒐᕙᒪᒃᑯᓐᓄᑦ ᑐᑦᑕᖅᕕᒋᔭᐅᒻᒪᑦ. ᐅᓄᖅᑐᐊᓗᐃᓐ ᑕᒪᐅᖓ ᐃᖃᓗᓐᓄᑦ 
ᓄᑦᑎᖅᓯᒪᓕᖅᑐᓐ.  
 
ᐊᒻᒪᓗ ᑕᑯᓯᒪᔭᒃᑲ ᒪᓕᒃᖢᒋᑦ, ᐹᓂ ᓄᑖᓐ ᐃᓪᓗᑦ ᓴᓇᔭᐅᓕᕐᒥᒻᒪᑕ ᖃᖅᑲᐅᑉ ᖄᖓᓂ. ᑕᐃᒃᑯᐊ ᐊᑐᖅᑕᐅᔪᓐ 
ᐊᑐᖅᑐᐊᒐᐃᑦ ᐊᑭᖏᑦ ᐊᑭᑦᑐᐸᓪᓕᐊᒻᒪᑕ ᐊᒻᒪᓗ ᐅᓄᖅᑐᓐ ᐃᖃᓗᒻᒥᐅᑕᐅᖏᑦᖢᑎᒃ ᑕᒪᐅᖓ ᓄᑦᑎᖅᑐᓐ. 
ᒫᓂᒥᐅᑕᖏᑦᑐᑦ ᐅᓄᖅᑑᒻᒪᑕ. ᐃᓚᖏᓪᓗ ᐃᓄᑑᓪᓗᑎᒃ ᐃᖅᑲᓇᐃᔭᖃᑦᑕᖅᑐᑎᒃ. ᑭᑭᑦᑎᔪᒍᑦ ᑕᐃᒃᑯᐊ 
ᐃᓪᓗᑖᕈᒪᔫᒐᓗᐊᓐ ᓇᒻᒥᓂᕐᒥᒃ ᐱᔪᓐᓇᖅᓯᒪᖏᑦᑐᑦ ᓴᖅᕙᕆᐊᓖᑦ ᑮᓇᐅᔭᓐ ᐅᓄᓗᐊᕐᓂᖏᑦ ᐱᑦᔪᑎᒋᓪᓗᒋᑦ 
ᑕᒪᒃᑯᐊ ᕿᒥᕐᕈᓇᖅᖢᒋᑦ.  

ᑕᒪᓐᓇᖃᐃ ᒐᕙᒪᒃᑯᓐᓄᑦ ᐃᖅᑲᓇᐃᔮᕆᔭᐅᓂᐊᖅᐳᖅ ᕿᒥᕐᕈᓇᒃᑕᐅᔪᓐᓇᓂᐊᖅᐸᓗ ᑕᐃᒃᑯᐊ ᐃᖃᓗᓐᓄᑦ 
ᐋᖅᑭᒃᑕᐅᓯᒪᔪᑦ ᐊᖏᓪᓕᐊᒋᐊᕈᓐᓇᖏᒃᑲᓗᐊᕐᒪᖔᑕ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ: ᖁᔭᓐᓇᒦᒃ, ᐅᖃᖅᑏ. ᐄ, ᑕᒪᓐᓇ ᕿᒥᕐᕈᒋᐊᑦᓯᐊᕐᓂᐊᖅᑲᕋ. ᐊᑦᔨᒌᖏᓐᓇᕐᓃᓛᒃ 
ᐃᓄᓐᓂᒃ ᑭᒡᒐᖅᑐᕈᒪᒐᓗᐊᕐᕋᑦᑕ. ᑕᒪᓐᓇ ᖃᓄᐃᓕᖓᒋᐊᒃᑲᓐᓂᕈᓐᓇᕐᒪᖔᑦᑎᒍᑦ ᑖᓐᓇᓗ 
ᐃᓪᓗᓕᐅᕋᓱᐊᕐᓂᕆᔭᕗᑦ ᐊᒥᓲᓂᖅᓴᓂᒃ ᐃᓪᓗᓕᐅᕈᒪᒐᓗᐊᕐᕋᑦᑕ ᐃᓪᓗᑭᒃᓴᓗᐊᕐᕋᑦᑕ.  
 
ᐄ, ᑖᓐᓇ ᕿᒥᖅᕈᒋᐊᑦᓯᐊᕐᓂᐊᖅᑲᕋ ᖃᓄᖅ ᑕᒪᓐᓇ ᐋᖅᑭᒋᐊᒃᑲᓂᖅᓯᒪᒍᓐᓇᕐᒪᖔᖅ ᓯᕗᓂᒃᓴᑎᓐᓂ ᑕᒪᐅᖓ 
ᐃᖃᓗᒻᒥᐅᓄᑦ. ᖁᔭᓐᓇᒦ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᕆᔪᒪᒻᒥᔭᕋ ᖃᖓ ᕿᒥᕐᕈᓇᓛᖅᐱᐅᒃ ᐊᒻᒪᓗ ᖃᖓ 
ᐅᓂᒃᑲᐅᓯᕆᔪᓐᓇᓛᖅᐱᐅᓐ ᑕᕝᕗᖓ ᒪᓕᒐᓕᐅᖅᕕᒻᒧᑦ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅ `ᑳ ᐅᓛᔪᒃ ᐊᑭᓱᒃ: ᖁᔭᓐᓇᒦ. ᐃᒻᒪᖃ ᐊᕐᕌᒍᒥ ᖃᐃᔪᒥ ᑕᒪᓐᓇ ᖃᓄᐃᓕᖓᒋᐊᒃᑲᓐᓂᕈᓐᓇᕐᒪᖔᑦᑎᒍ 
ᖃᐅᔨᒋᐊᕈᓐᓇᕋᔭᖅᑲᕗᑦ. ᑕᐃᒃᑯᐊ ᑮᓇᐅᔭᖁᑎᕗᑦ ᐊᑐᐃᓐᓇᐅᑎᓐᓂᐊᖅᑕᕗᑦ ᐊᓯᔾᔨᕆᐊᖏᓐᓂᖏᓐᓂᒃ 
ᖃᓄᐃᓕᖓᒃᑲᓐᓂᕈᓐᓇᕐᒪᖔᑕ ᕿᒥᕐᕈᒋᐊᕋᔭᖅᑲᕗᑦ. ᖁᔭᓐᓇᒦ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᓴᖅᑭᑦᑎᔪᓐᓇᖅᐸ ᐊᑐᓕᖁᔭᓐᓂᒃ ᐊᒻᒪᓗ 
ᑲᑎᒪᕕᔾᔪᐊᕐᓂᖃᒃᑲᓐᓂᓚᐅᖏᓂᑦᑎᓐᓂ ᖃᐃᑦᑎᕕᐅᒍᓐᓇᖅᐱᑖ ᐊᑐᓕᖁᔭᓕᐊᕐᕆᔭᐅᔪᓂᒃ ᖁᕕᐊᓱᒃᕕᐅᕌᓂᒃᐸᑦ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐊᑭᓱᒃ. 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᐅᑉᐱᕈᓱᒃᑐᖓ ᐃᒻᒪᖃ ᐱᒻᒪᕆᐅᓂᖅᓴᐅᓇᓱᒋᒐᒃᑯ 
ᑖᒃᑯᐊ ᑮᓇᐅᔭᖅᑐᕈᑎᒃᓴᕗᑦ ᖃᓄᐃᓕᖓᓂᐊᕐᓕᕐᒪᖔᑕ ᐊᑭᑐᔪᖅᑐᕈᑎᒃᓴᓄᑦ ᐊᒻᒪᓗ ᕿᒥᕐᕈᓇᒋᐊᖃᕐᓂᐊᕐᕋᑦᑕ 
ᕖᕝᕗᐊᕆᒥ ᐱᓵᓕᓂᖅᓴᕆᔪᓐᓇᕐᒪᖔᑦᑎᒍ ᒫᑦᓯᒥᓘᓐᓃᑦ ᐃᒻᒪᖃ ᖃᐅᔨᓵᓕᓂᖅᓴᐅᓂᐊᖅᑐᒍᑦ ᖃᑦᑎᑦᑖᓚᒥᒃ 
ᑮᓇᐅᔭᓂᒃ ᐊᑐᖅᓯᒪᓕᕐᒪᖔᑦᑕ ᓄᓇᕗᒻᒥ ᐃᓪᓗᑖᕋᓱᐊᖅᑐᓄᑦ ᐃᑲᔪᕈᑎᑦ ᑕᐃᒃᑯᐊ ᒪᓕᕐᖢᒋᑦ. ᐃᒻᒪᖃ ᓄᑖᑦ 
ᐊᑭᑐᔪᖅᑐᕈᑎᒃᓴᐃᑦ ᑕᐃᒃᑯᐊ ᓴᖅᑭᑉᐸᑕ ᑕᐃᒪᐃᑦᑐᒫᖅᐳᖅ. 
 
ᐅᖃᖅᑎ: ᐃᖃᓗᒃᑑᑎᐊᕐᒧᑦ ᒪᓕᒐᓕᐅᖅᑎ, ᐲᑕᓴᓐ. 
 
ᐊᐱᖅᑯᑦ 084 - 2(3): ᐃᓐᓇᐃᑦ ᐃᓕᓐᓂᐊᖅᑏᑦ ᖁᕝᕙᖅᓯᕚᓪᓕᕋᓱᑦᑎᓪᓗᒋᑦ ᑮᓇᐅᔭᑎᒍᑦ 

ᐃᑲᔪᖅᓱᖅᑕᐅᖁᔭᐅᓂᖏᑦ (ᐲᑕᓴᓐ) 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐊᐱᖅᑯᑎᒋᓂᐊᖅᑕᕋ ᐊᖓᔪᖅᑳᕆᔭᖓᓐᓄᑦ 
ᐃᓕᓐᓂᐊᖅᑐᓕᕆᔨᒃᑯᑦ.  

ᐅᖃᖅᑏ, ᐃᓚᖏᑦ ᐃᓐᓇᕐᓄᑦ ᐃᓕᓐᓂᐊᕈᑎᒃᓴᐅᔪᑦ ᑕᐃᒪᓐᓇ, ᐃᓕᓐᓂᐊᖅᑑᒐᓗᐊᓂᓛᒃ ᐃᓐᓇᐃᑦ 
ᑮᓇᐅᔭᓕᐅᓐᖏᓗᐊᕐᓂᑯᒧᑦ ᐊᒃᓱᕉᓴᖃᑦᑕᓕᕐᒪᑕ ᓄᓇᕗᒥ ᓯᓚᑦᑐᓴᕐᕕᒻᒥ ᐃᓕᓐᓂᐊᖅᑐᑦ. ᐅᖃᖅᑏ, ᑕᐃᒃᑯᐊ 
ᐱᒋᐊᕐᕕᒋᔭᐅᓂᖅᐹᖑᓲᖑᒻᒪᑕ ᐃᓕᓐᓂᐊᖅᑕᒥᓐᓂᒃ ᖁᕝᕙᖅᓯᕚᓪᓕᕋᓱᑦᑎᓪᓗᒋᑦ ᓯᕗᓂᒃᓴᒥᓂᒃ 
ᐃᖅᑲᓇᐃᔭᕈᑎᒋᓂᐊᖅᑕᖏᓐᓄᑦ.  
 
ᐊᐱᖅᑯᑎᒐ: ᖃᓄᐃᑦᑑᒻᒪᖔᖅ ᐃᓕᕆᕕᖓᑦ ᐃᓐᓇᕐᓄᑦ ᐃᓕᓐᓂᐊᕈᑎᔅᓴᓄᑦ ᓄᓇᕗᓕᒫᒧᑦ 
ᐊᖏᓪᓕᒋᐊᕈᑎᑕᖃᖅᐸ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᒥᕐᒥᑦ ᐱᓕᕆᐊᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑕᐃᒃᑯᐊ ᐃᓕᓐᓂᐊᖅᑐᓄᑦ ᓯᓚᑦᑐᓴᕐᕕᒻᒧᑦ 
ᐃᑲᔪᕈᑕᐅᔪᑦ ᑮᓇᐅᔭᐅᔭᓄᑦ ᐊᑐᖅᑕᐅᖃᑦᑕᕐᒪᑦ ᑕᐃᒃᑯᓄᖓ ᖁᕝᕙᓯᓐᓂᖅᓴᒥᑦ ᐃᓕᓐᓂᐊᕆᐊᖅᑎᓪᓗᒋᑦ 
ᐅᕝᕙᓘᓐᓃᑦ ᖃᓪᓗᓈᑦ ᓄᓇᖓᓐᓂ ᐃᓕᓐᓂᐊᖅᑐᓄᑦ ᐊᑐᖅᑕᐅᓲᑦ.  
 
ᑕᕝᕗᖓᓕ ᐅᖃᖅᑏ, ᐃᓚᖏᑎᖑᑦ ᐃᓕᓐᓂᐊᖅᑏᑦ ᑭᓇᒃᑰᒻᒪᖔᑕ ᒪᓕᓪᓗᒋᑦ ᖃᓄᐃᓐᓂᕆᔭᖏᑦ ᑕᐃᒃᑯᐊᓗ 
ᐃᓐᓇᐃᑦ ᐃᓕᓐᓂᐊᖅᑐᑦ ᐅᓄᕐᓂᖅᓴᐅᖃᑦᑕᕐᒪᑕ ᓂᖃᐃᓱᖅᐸᑦᑐᑦ ᑕᐃᒃᑯᐊ. ᐃᓚᒌᑦ ᖃᓄᐃᒻᒪᖔᑕ 
ᖃᓄᐃᓐᓂᕆᔭᖏᑦ ᒪᓕᓪᓗᒋᑦ ᑮᓇᐅᔭᖅᑖᖅᑎᑕᐅᖃᑦᑕᖅᑐᑦ ᐃᓕᓐᓂᐊᖅᑏᑦ ᑮᓇᐅᔭᐃᖅᑖᔅᓴᖏᓐᓂᑦ ᓯᓚᑦᑐᓴᕐᕕᒻᒥ 
ᐅᕝᕙᓘᓐᓃᑦ ᐃᓕᑕᕆᔭᐅᔾᔪᑎᑖᕐᓂᐊᕐᒪᖔᕐᒥᒃ. 
 
ᑕᐃᒃᑯᐊ ᐃᓐᓇᕐᓄᑦ ᐃᓕᓐᓂᐊᕈᑎᐅᖃᑦᑕᖅᑐᑦ ᕿᓚᒥᕈᓘᖃᑦᑕᕐᒪᑕ ᑕᐃᒃᑯᐊ ᐃᓕᑕᕆᔭᐅᔾᔪᑎᑖᖃᑦᑕᖅᑐᑎᓪᓗ 
ᑖᓐᓇ ᐱᔾᔪᑎᖏᓪᓗᒍ ᐃᓕᓐᓂᐊᖅᑏᑦ ᑕᐃᒪᓐᓇᐃᑦᑐᓂᒃ ᑮᓇᐅᔭᖅᑖᕈᑎᖃᕈᓐᓇᖏᑦᑐᑦ ᑕᐃᑲᓐᖔᖅᑐᓄᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑦ ᐊᐱᖅᑯᑎ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖓᔪᖅᑳ ᐅᖃᕋᑖᕐᒪᓂᓛᒃ ᑮᓇᐅᔭᓂᒃ ᐊᑐᐃᓐᓇᕈᖅᑎᑦᑎᖃᑦᑕᕐᒪᒡᒎᖅ 
ᐃᓐᓇᕐᓄᑦ ᐃᓕᓐᓂᐊᖃᑦᑕᖅᑐᓄᑦ, ᑕᐃᒃᑯᓂᖓᑐᐊᖑᓐᖏᑦᑐᖅ ᓂᖃᐃᓯᖅᐸᑦᑐᓄᑦ ᖃᓄᐃᒻᒪᓪᓕ ᐃᓚᓐᓇᖏᓐᓂᑦ 
ᑮᓇᐅᔭᖃᖅᑎᑦᑎᖃᑦᑕᖅᐸᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐃᒪᓐᓇ ᑕᐃᒃᑯᐊ ᓯᓚᑦᑐᓴᕐᕕᒻᒥ 
ᐃᓕᓐᓂᐊᖅᑎᓄᑦ ᑮᓇᐅᔭᖃᖃᑕᐅᔪᑦ ᐃᓕᓐᓂᐊᕐᓂᕐᒥᓂᒃ ᖁᕝᕙᔅᓯᒋᐊᖅᓯᒐᓱᑦᑎᓪᓗᒋᑦ ᓲᕐᓗ 
ᐱᓕᒻᒪᔅᓴᑐᐃᓐᓇᖏᑦᑎᓪᓗᒋᑦ, ᐃᓛ ᐃᓕᓐᓂᐊᕐᓂᕐᒥᓂᒃ ᖁᕝᕙᔅᓯᓇᓱᑐᐃᓐᓇᖅᑐᑦ ᑕᖅᑭᓄᑦ ᐱᖓᓱᓄᑦ 6-
ᓄᓪᓘᓐᓃᑦ ᑕᒫᓃᓲᖑᒻᒪᑕ. ᐃᖏᕐᕋᓂᖅᑕᖃᓐᖏᒻᒪᑦ ᐊᑐᖅᑕᐅᓲᖑᔪᓂᑦ ᐊᑐᐊᒐᖏᑎᒍᑦ ᐃᓕᓐᓂᐊᕆᐊᖃᑦᑕᖅᑐᑦ 
ᓯᓚᑦᑐᓴᕐᕕᒻᒥ ᑮᓇᐅᔭᖅᑖᕆᖃᑦᑕᖅᑕᖏᓐᓄᑦ, ᒪᓕᔅᓯᒪᑐᐃᓐᓇᖃᑦᑕᖅᑐᑦ ᐊᑐᓃᖓᑎᓪᓗᒋᑦ ᖃᓄᐃᓕᐅᕐᒪᖔᖅ 
ᑖᓐᓇ.  
 
ᐅᖃᖅᑏ, ᕿᒥᕐᕈᓇᑉᐸᓪᓕᐊᓕᖅᑕᕗᑦ ᐱᕕᔅᓴᖅᑕᖃᕐᒪᖔᑦ ᑕᐃᑲᓐᖓᑦ ᐃᓕᓐᓂᐊᖃᑦᑕᖅᑐᑦ ᓯᓚᑦᑐᓴᕐᕕᒻᒥ 
ᑮᓇᐅᔭᖅᑖᕈᑎᖏᓐᓄᑦ ᐃᓘᓐᓇᖏᓐᓅᓕᕆᐊᖅᑕᐅᔪᓐᓇᕐᒪᖔᑕ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎ, ᐲᑕᓴᓐ. 

ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖁᔭᓐᓇᒦᓪᓗ ᐊᖓᔪᖅᑳ ᑭᐅᔪᐊᓐᓅᒐᕕᑦ. ᐊᓕᐊᓇᐃᒍᓱᑉᐳᖓ 
ᑕᒪᑐᒥᐊ ᐊᓯᔾᔨᕈᓘᔭᖅᓯᔪᓐᓇᖅᓯᔪᒪᒻᒪᑦ. ᐅᓄᖅᑐᐃᖅᓱᖅᑐᑕ ᒪᓕᒐᓕᐅᕐᕕᒻᒥᑦ ᐃᓕᓐᓂᐊᖅᑐᓕᕆᓂᕐᒥᑦ 
ᐅᖃᐅᓯᖃᖃᑦᑕᑦᑕᕋᑦᑕ ᓯᕗᓂᔅᓴᕆᒻᒪᒍᒎᖅ ᓄᓇᕗᒥᐅᑦ  
 
ᑖᓐᓇ ᖁᕝᕙᓯᔅᓯᓇᓱᒃᑲᓗᐊᕐᓗᑎᒃ ᒍᕋᐃ 12-ᒥ ᐱᔭᕇᖅᓯᓇᓱᑦᑐᑦ ᑕᒪᒃᑯᐊ ᐃᑲᔪᖅᑕᐅᖃᑦᑕᕆᐊᓖᒐᓗᐊᖅᑕᐅᖅ, 
ᒪᓕᒐᓕᐅᕐᑯᒻᒥ ᐅᖃᐅᓯᕆᖃᑦᑕᕋᑦᑎᒍ ᑖᒃᑯᐊ ᐃᓐᓇᐃᓐ. ᐃᓐᓇᐅᓪᓗᑎᒃ ᐱᔭᕇᕋᓱᑦᑐᑦ ᐃᓕᓐᓂᐊᖅᑕᒥᓂᒃ ᑕᐃᒃᑯᐊ 
ᐊᓯᖏᓐᓂᑦ ᐱᑎᑕᐅᔪᓐᓇᕐᒥᔫᒐᓗᐊᑦ. 
 
ᐊᖓᔪᖅᑳ ᐅᖃᐅᔾᔨᔪᓐᓇᖅᐹ ᖃᓄᐃᑦᑐᓂᑦ ᐃᑲᔪᕈᑎᓂᑦ ᐃᓕᓐᓂᐊᖅᑎᓄᑦ ᖁᕝᕙᕆᐊᖅᓯᓇᓱᑦᑎᓪᓗᒋᑦ 
ᐱᔭᕇᖅᓯᓇᓱᑦᑎᓪᓗᒋᑦ ᐊᑐᐃᓐᓇᐅᑎᑦᑎᖃᑦᑕᖅᐱᓯ. ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᓄᓇᓕᓕᒫᑦᑎᐊᓂᑦ ᑕᐃᒃᑯᐊ ᓯᓚᑦᑐᓴᕐᕕᐅᔪᑦ 
ᐃᓐᓇᕐᓄᑦ ᐃᓕᓐᓂᐊᕈᑎᔅᓴᖏᓐᓂᑦ ᑮᓇᐅᔭᓂᒃ ᐊᑐᐃᓐᓇᖃᖅᑐᑦ. ABE-ᓚᒐᖓᕕᑦ ᑕᐃᒃᑯᓂᖓ ᑎᑎᕋᕆᐅᖅᓴᔪᑦ 
ᐅᖃᓕᒫᕆᐅᖅᓴᓂᕐᒥᑦ ᐊᒻᒪᓗ ᐱᓕᒻᒪᓴᕐᓂᕐᒧᑦ ᐃᓕᓐᓂᐊᖅᑐᑦ ᐊᑐᓂᑦ ᑕᐃᒪᓐᓇ ᐃᓕᓐᓂᐊᖅᑎᑦᑎᖃᑦᑕᖅᑐᑦ 
ᐊᑕᐅᑦᑎᑯᓪᓗ. 
 
ᐃᓐᓇᐃᑦ ᐃᓕᓴᐃᔨᖓᓂᑦ ᐱᑕᖃᕐᒥᔪᖅ ᐃᓚᐅᒻᒥᔪᐃᓴᐃᓂᑰᓪᓗᑎᓪᓗ ᑕᐃᒪᓐᓇᐃᑦᑐᓂᒃ 
ᐃᓕᓐᓂᐊᖅᑎᑦᑎᓇᓱᑦᑎᓪᓗᖏᑦ ᐃᓕᓐᓂᐊᕐᓂᕐᒥᓂᒃ ᖁᕝᕙᓯᔅᓯᕚᓪᓕᕋᓱᑦᑎᓪᓗᒋᑦ. ᐊᒻᒪᓗ 
ᐃᓅᓯᓕᕆᔨᖃᖃᑦᑕᕆᓪᓗᑎᒃ ᑕᐃᑲᓂ ᐊᒻᒪᓗᑦᑕᐅᖅ ᐃᖅᑲᓇᐃᔭᓕᒻᒪᔅᓴᐅᑎᔅᓴᖏᓐᓄᑦ ᐃᑲᔪᖅᓯᔨᖃᖅᑐᑎᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐊᖓᔪᖅᑳ ᐅᓇ ᐊᖏᕈᓐᓇᖅᐹ ᕿᒥᕐᕈᓐᓇᕐᓂᐊᕐᒪᖔᖅ ᒫᔅᓯ 31, 
2006 ᐃᓱᓕᓚᐅᓐᖏᓐᓂᖓᓂ ᐃᑲᔪᕈᓐᓇᕐᓂᐊᕐᒪᒋᑦ ᑕᐃᒃᑯᐊ ᖁᕝᕙᕆᐊᖅᓯᓇᓱᑦᑐᑦ ᐃᓕᓐᓂᐊᕐᓂᕐᒥᓂᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ, ᑐᓴᑦᑎᐊᕐᕈᒃᑯᑦ ᐊᐱᕆᕋᑖᖅᑐᖑᓇ ᐃᓘᓇᖏᑦ 
ᕿᒥᕐᕈᓇᒃᑕᐅᒍᓐᓇᕐᒪᖔᑕ AB-ᑯᑦ ᐃᓕᓐᓂᐊᕐᕈᑕᐅᖃᑦᑕᖅᑐᓂᒃ ᓄᓇᕗᒻᒥ ᓯᓚᑦᑐᕐᓴᖅᕕᐊᓂ.  
 
ᐅᖃᖅᑲᐅᒐᒪ ᐃᓘᓇᖏᑦ ᐃᓐᓇᕐᓄᑦ ᐃᓕᓐᓂᐊᖅᕕᐅᖃᑦᑕᖅᑐᓐ ᑖᒃᑯᐊ ᐃᓕᓐᓂᐊᕐᑎᑦᑎᔾᔪᑎᖃᑦᑐᓐ 
ᐱᔭᕇᖅᓯᓇᓱᒃᑎᓪᓗᒋᑦ ᒍᕋᐃᑦ 12-ᒥᒃ ᓄᓇᓕᓐᓂ ᐊᑐᓂ. 
 
ᐊᒻᒪᓗᒃᑕᐅᖅ ᑖᒃᑯᐊ ᒪᓕᖁᓇᐅᒐᓗᐊᖅ ᑐᒃᓯᕋᖅᑕᖓᓂᒃ ᐊᑐᓐᓇᕈᓛᕐᓗᑎᓪᓗ ᑕᐃᒃᓱᒪᓂᐅᓕᖅᐸᓐ. ᖁᔭᓐᓇᒦᒃ. 

ᐅᖃᖅᑎ: ᖁᔭᓐᓇᒦ. ᒪᓕᒐᓕᐅᖅᑎ ᑲᖏᖅᖠᓂᐅᑉ ᐅᐊᓐᓇᖓᓄᑦ, ᑰᓕ. 
 
ᐊᐱᖅᑯᑦ 085 - 2(3): ᑮᓇᐅᔭᐃᑦ ᐃᓕᓐᓂᐊᖅᑐᓕᕆᓂᕐᒧᑦ 50-ᐳᓴᓐᖏᓐ ᐃᖃᓗᓐᓅᖓᐅᓂᖏᑦ (ᑰᓕ) 
 
ᑰᓕ: ᖁᔭᓐᓇᒦ, ᐅᖃᖅᑏ. ᐊᐱᖅᑯᑎᒃᓴᖃᑦᑐᖓ ᑖᒃᓱᒧᖓ. ᒥᓂᔅᑑᖅᑰᑦᑐᒧᑦ ᓄᓇᕗᒻᒥᐅᓄᑦ. 
 
(ᑐᓵᔨᒃᑯᑦ) ᐅᖃᖅᑏ, ᐃᖅᑲᐅᒪᔭᕆᐊᖃᕋᑦᑕ ᓄᓇᕗᑦ ᓴᓇᔭᐅᓇᓱᓕᖅᑎᓪᓗᒍ ᐊᖏᖃᑎᒌᓚᖅᓯᒪᒐᑦᑕ ᔨᐊᓗᓇᐃᕝᒥᒃ 
ᓴᖅᑭᑦᑎᒃᑲᓐᓂᕈᒪᑐᐃᓐᓇᕐᓇᑕ.  
 
ᐅᖃᖅᑏ, ᐅᑉᐱᕈᓱᒃᑐᖓ ᑕᐃᒪᓐᓇᐃᓕᕙᓪᓕᐊᓕᕋᑦᑕ ᒫᓐᓇ. ᒥᓂᔅᑕᖓᓄᑦ ᐃᓕᓐᓂᐊᕐᓂᓕᕆᔨᕐᑯᓐᓄᑦ 
ᐊᐱᖅᑯᑎᒃᓴᖃᕋᒪ. ᑕᐃᒃᑯᓄᖓ ᑮᓇᐅᔭᐃᑦ ᐊᑭᑐᔪᖅᑐᕈᑎᒃᓴᖏᓐᓄᑦ 50-ᐳᓴᓐᖏᓐ ᐃᖃᓗᓐᓅᖓᐅᔪᑦ. 
 
25-ᐳᓴᓐᖏᑦ, 20-ᐳᓴᒋᒻᒪᒍ ᓄᓇᕗᒻᒥᐅᓐ. ᓄᓇᕗᒻᒥᐅᓄᑦ ᓈᒻᒪᓗᐊᖅᑐᑦ. ᑖᒃᑯᐊ ᐱᑦᔪᑎᒋᓪᓗᒋᑦ ᒥᓂᔅᑕ 
ᐅᐱᒋᓪᓗᒍ ᐅᖃᖅᑎᓪᓗᒍ ᓯᕗᓪᓕᖅᑎᑦ ᕿᒥᕐᕈᓇᐅᖅᑕᐅᑎᓪᓗᒍ ᓄᓇᕗᒻᒧᓕᒫᑦᑎᐊᓄᓐᒎᖅ ᐊᑦᔨᒌᑎᑦᑎᒥᐊᕐᒪᑦ. 
 
ᐱᓕᕆᕕᖓᓐ ᐃᓕᓐᓂᐊᕐᓂᓕᕆᔨᒃᑯᑦ 2006-2007-ᒧᑦ $9.7 ᒥᓕᐊᓐᖑᒻᒪᑕ ᓴᓂᒃᕙᑦᑕᐅᓯᒪᔪᑦ ᐃᖃᓗᒻᒥᐅᓄᑦ 
ᐊᑐᖅᑕᐅᓂᐊᖅᑐᖅ ᐱᓕᕆᐊᕐᖑᓗᑎᒃ. 50-ᐳᓴᓐᓗᐊᕆᒻᒪᒍ ᐊᑭᑐᔪᖅᑐᕈᑎᒃᓴᐃᓐ. 
 
ᖃᓄᐃᒻᒪᑦ ᒥᓂᔅᑕᐅᔪᖅ ᓄᓇᕗᒻᒥᐅᑦ ᐊᓯᖏᑦ ᓄᓇᓕᐅᔪᑦ ᐃᖃᓗᐃᑦ ᓯᓚᑖᓃᑦᑐᑦ ᓯᕗᓪᓕᐅᑎᓯᒪᖏᓚᐃᓐ. 
 
ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒥᒃ ᐱᓕᕆᐊᕐᓕᒃ ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐊᐱᖅᑯᑎᒋᔭᖓ ᑖᓐᓇ. ᓱᓕᑦᑎᐊᕐᓗᖓ ᑭᐅᑦᑎᐊᕐᕈᒪᒐᒪ 
ᑖᒃᓱᒧᖓ ᒪᓕᒐᓕᐅᖅᑎᒻᒧᑦ ᐊᐱᕆᓗᒍᓗ ᑭᒡᒍᓯᖓ. 
 
ᐃᓕᓐᓂᐊᖅᕖᑦ ᑭᖑᕝᕕᖅᑕᐅᔾᔪᑎᖏᑦ ᓄᑖᕈᕆᐊᕈᑏᓪᓗ ᐊᒻᒪᓗ ᐊᑭᑐᔪᓄᑦ ᐱᓕᕆᔾᔪᑎᐅᓂᐊᖅᑐᓐ 
ᐅᖃᐅᓯᕆᓚᐅᖅᑕᕗᑦ ᕿᑎᖅᑰᖑᑎᓪᓗᒍ ᑲᔪᓯᓂᐊᕐᒪᑕ ᐅᖃᐅᓯᕆᓗᑎᒍ. ᐃᓕᓐᓂᐊᖅᕖᓐ ᑭᖑᖅᕕᖅᑕᐅᖃᑦᑕᖅᑐᓐ 
ᓄᑖᕈᕆᐊᖅᑕᐅᖃᑦᑕᑐᓪᓗ ᒪᓕᒃᑕᐅᓪᓗᑎᒃ ᒪᓕᒐᖏᑦ. ᐅᕙᒍᑦ ᒐᕙᒪᑎᒍᑦ ᒪᓕᒐᖃᑦᑐᑐᐊᑦᑎᐊᖑᔪᒍᑦ 
ᐱᑐᖃᐅᓂᖓ ᐃᓕᓐᓂᐊᖅᕕᐅᑉ ᒪᓕᒃᑕᐅᓗᓂ, ᐊᖅᑕᐅᓂᕆᖃᑦᑕᖅᑕᖓᓗ.  
 
ᐱᔭᕇᕋᑖᓚᐅᕐᕋᑦᑎᒍᑦ ᐃᓕᓐᓂᐊᖅᕕᒃ ᖃᒪᓂᖅᑐᐊᕐᒥ ᒥᓕᐊᓐᓯᖏᓐᓂ ᐊᑭᖃᓚᐅᖅᑐᖅ ᐊᒻᒪᓗ ᐊᕐᕕᐊᓂ 
ᐃᓕᓐᓂᐊᖅᕕᒃ ᐱᔭᕇᖅᑕᐅᕋᑖᓚᐅᖅᑐᖅ ᑖᒃᑯᐊ ᒥᓕᐊᖏᓐᓃᓚᐅᖅᑐᓐ, ᐊᑭᑐᔪᒻᒪᕆᐊᓘᓪᓗᑎᓪᓗ. 
 
ᐊᒻᒪᓗᒃᑕᐅᖅ ᐃᓕᓐᓂᐊᖅᕕᓕᐅᕐᓂᐊᕐᒥᔪᒍᑦ ᐅᖅᓱᖅᑑᒻᒥ. 132-ᐳᓴᓐᒥᒃ ᐊᑐᖅᑕᐅᒻᒪᑦ. ᑕᐃᓐᓇ ᐲᑕ ᐱᑦᓯᐅᓛᖅ 
ᑭᓐᖓᕐᓂ ᑖᓐᓇ 115-ᐳᓴᒻᒦᑦᑐᓂ ᐊᑐᖅᑕᐅᓂᕆᔭᖓ. ᓴᓂᑭᓗᐊᕐᒥ 115ᐳᓴᒻᒥᒃ ᐊᑐᖅᑕᐅᓂᖃᑦᑐᖅ. ᑖᒃᑯᐊ 
ᐃᓕᓐᓂᐊᖅᕕᓕᒫᑦ ᐃᖃᓗᓐᓃᖏᑦᑐᖅ.  

ᓯᓚᑖᓃᑦᑐᓐ ᐊᑭᑐᔪᖅᑐᕈᑎᒃᓴᖅ ᐊᖑᔭᐅᓯᒪᒻᒪ ᐃᓕᓐᓂᐊᖅᕕᑉᐳᑦ ᐃᑯᐊᓚᓚᐅᖅᓯᒪᓂᖓᓄᑦ 
ᑭᖑᕙᕆᐊᕆᐊᖃᓚᐅᕐᕋᑦᑎᒍᑦ 10 ᒥᓕᐊᓐ ᐅᖓᑖᓄᑦ ᐊᑭᖃᓚᐅᖅᑐᖅ. ᐃᓄᒃᓱᒻᒥᓗ ᐃᓕᓐᓂᐊᖅᕕᐊᓗᒃ ᑕᑉᐱᓐᓇ 
ᐱᑐᖃᐅᓂᖅᐹᖑᖃᑕᐅᓕᕐᒪᑦ ᐅᖃᐅᓯᕆᓚᐅᖅᑕᕗᑦ ᕿᑎᖅᑰᖑᑎᓪᓗᒍ, ᓄᓇᕘᒻᒥ ᐱᑐᖃᐅᓂᖅᐹᖑᒻᒪᑦ.  
 
ᐊᖅᓴᕐᓃᓪᓗ ᐃᓕᓐᓂᐊᖅᕕᖓ ᑕᑉᐱᓐᓇ ᒥᑭᓗᐊᓯᑲᐅᑎᒋᓚᐅᖅᒪ ᒍᕋᐃᑦ 6, 7, 8-ᓄᑦ 
ᐊᑐᖅᑕᐅᓂᐊᓚᐅᖅᑑᒐᓗᐊᖅ ᒥᑭᓗᐊᕐᓕᕐᒪᑦ ᑕᐃᒃᑯᐊᓘᓐᓃᑦ ᐃᓕᓐᓂᐊᕐᓂᐊᕐᓚᐅᖅᑑᒐᓗᐊᑦ ᑕᑉᐱᑲᓂ 
ᐊᑐᖅᑕᐅᒍᓐᓃᕐᒪᑕ. 
 
ᐅᖃᖅᑏ, ᐅᓄᖅᑐᑲᓪᓚᐃᑦ ᐱᓕᕆᐊᒃᓴᐃᑦ ᑮᓇᐅᔭᖅᑐᕈᑎᒃᓴᓃᑦᑐᑦ ᑖᒃᑯᐊ ᓯᕗᒧᐊᖏᒻᒪᑕ 
ᒥᓂᔅᑕᕈᓚᐅᖅᑳᑎᓐᓇᖓᓘᓐᓃᑦ ᐃᓕᓐᓂᐊᖅᑐᓕᕆᔨᒃᑯᓐᓄᑦ. ᐃᖃᓗᓐᓄᑦ 
ᒪᓕᒐᓕᐅᖅᑎᓐᖑᓚᐅᖅᑳᑎᓐᓇᖓᓘᓐᓃᒃ. ᐅᖃᖅᑏ, ᑕᒪᔾᔭ ᓇᓗᓇᐃᖅᑎᐊᑐᒃᓴᐅᒐᓗᐊᖅᐳᖅ ᖃᓄᐃᒻᒪᒃᑭᐊᖓᐃ 
ᑮᓇᐅᔭᐃᑦ ᑕᕝᕗᖓ ᐊᑐᖅᓯᒪᒻᒪᖔᑕ ᑐᓐᖓᕕᖃᑐᐃᓐᓇᖏᑦᑐᑦ ᐊᑦᔨᒋᖏᑕᖓᓂᒃ.  
 
ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᐃᓚᒋᐊᕈᑎ ᐊᐱᖅᑯᑎᒧᑦ. ᑰᓕ. 
 
ᑰᓕ (ᑐᓵᔨᒃᑯᑦ): ᐅᖃᖅᑏ, ᐅᑉᐱᕈᓱᒃᑐᖓ ᒥᓂᔅᑕ ᓇᓗᓇᐃᖅᓯᓇᓱᕋᑳᑖᕐᒪᑦ ᖃᓄᐃᒻᒪᑦ ᑮᓇᐅᔭᓂᒃ ᐱᓯᒪᒻᒪᖔᑦᑕ. 
ᑭᓯᐊᓂ ᐃᖃᓗᓐᓂ ᓄᑖᓂᒃ ᐃᓕᓐᓂᐊᖅᕕᓕᐅᖅᓯᒪᓕᖅᐸᑦ ᖃᑦᓯᓂᒃ ᐊᕐᕌᒍᑦ ᑕᓪᓕᒪᑦ ᐃᓗᐊᓂ. ᐃᖅᑲᐅᒪᒍᒪ 
ᐱᖓᓲᓚᐅᕐᒪᑕ 1999-ᒥ ᐱᖓᓱᓂᒃ ᐃᓕᓐᓂᐊᕐᕕᓕᐅᖅᓯᒪᓕᕐᒪᑕ ᐃᖃᓗᖕᓂᑦ. ᓲᕐᓗ ᐊᔾᔨᒋᓐᖏᑕᖓᓂᑦ 
ᐅᐃᕈᑎᖃᖃᑦᑕᖏᒃᑯᓂᐊᑲᐅᓂᖅᓴᖅ. 
 
ᐅᖃᖅᑏ, ᐃᖅᑲᐃᑎᑦᑐᒪᔭᕋ ᒪᓕᒐᓕᐅᖅᑎ ᐃᓛ ᒥᓂᔅᑕᐅᔪᖅ ᑕᐃᒃᑯᐊ ᐊᑭᑐᔪᖅᑐᕈᑎᒃᓴᓄᑦ ᐊᕐᕌᓂ 
ᐊᑐᓚᐅᖅᑕᕗᑦ 100 ᒥᓕᐊᓐᑖᓚᔅ ᐅᖓᑖᓂ further work-ᑯᓯᖏᑦ ᐱᓕᕆᐊᑦ ᑐᓂᔭᐅᓚᐅᕐᒪᑕ ᐃᖃᓗᖕᓄᑦ. 
ᐅᖃᐅᓯᖃᑐᐃᓐᓇᖏᑦᑐᒍᑦ. ᐊᔾᔨᒋᖏᕆᔭᖓᓂᑦ ᑖᒃᑯᐊ ᑮᓇᐅᔭᐃᑦ ᑐᓂᐅᖅᑲᐅᖅᑕᐅᓂᕆᖃᑦᑕᖅᑕᖓ ᐊᕐᕌᒍᓂᑦ 
ᐊᓂᒍᖅᑐᓂᑦ. 
 
ᓇᓗᓇᕈᓐᓃᖅᐳᖅ ᒥᓂᔅᑕᐅᔪᖅ ᐱᓕᕆᐊᒃᓴᒥᓂᒃ ᐊᓯᖏᓐᓂᑦ ᓄᓇᓕᖕᓂᑦ ᐃᖃᓗᐃᑦ ᓯᓚᑖᓃᑦᑐᑦ 
ᐊᑭᑐᔪᖅᑐᕈᑎᑎᒍᑦ ᓇᓗᓇᐃᖅᓯᒪᔫᔮᖅᑐᑦ. 
 
ᒥᓂᔅᑕ ᐊᐱᕆᔪᒪᔭᕋ ᐃᓱᒪᒃᓴᖅᓯᐅᕈᑎᖃᒃᑲᓐᓂᕈᓐᓇᖅᐹ ᐊᕐᕌᒍᓛᖅᑐᖅ ᑮᓇᐅᔭᐃᑦ ᑐᓂᐅᖅᑲᖅᑕᐅᑦᑎᐊᖁᓪᓗᒋᑦ 
ᐊᔾᔨᒌᒃᑎᓪᓗᒋᑦ ᑕᒪᒃᑯᐊ ᓄᓇᕘᒥᐅᑦ ᐊᔾᔨᒌᒥᒃ ᐃᓚᐃᓐᓈᖅᓯᒪᖏᓪᓗᑎᒃ ᐊᑭᑐᔪᖅᑐᕈᑎᒃᓴᓂᑦ ᑐᓂᓯᓂᐊᕐᒪᑕ. 
ᖁᔭᓐᓇᒦᒃ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ) : ᖁᔭᓐᓇᒦᒃ. ᓇᓗᓇᐃᖅᓯᑦᑎᐊᒃᑲᓐᓂᖁᓪᓗᖓ ᑐᑭᓯᓇᕐᓂᐊᕐᒪᑦ. ᒪᓕᒐᓕᐅᖅᑎ 
ᐅᖃᕋᑖᕐᒪᑦ ᖃᔅᓰᒡᒎᖅ ᐃᒡᓗᑖᑦ ᐃᓕᓐᓂᐊᕐᕕᓐᓂᑦ ᐊᕐᕌᒍ ᖁᓖᑦ ᐃᓗᐊᓂᑦ ᓄᑖᑦ ᓴᓇᔭᐅᕙᑦ. ᐊᕐᕌᒍᑦ ᑕᓪᓕᒪᑦ.  
 
ᐅᖃᖅᑏ, ᐅᐃᕖᑦ ᐃᓕᓐᓂᐊᕐᕕᖓᑦ ᑲᓇᑕᐅᑉ ᒐᕙᒪᒃᑯᖏᓐᓄᑦ ᐊᑭᓕᖅᑕᐅᖤᓯᒪᔭᐅᓚᐅᖅᑐᖅ ᓄᑖᖅ. ᔫᒥ 
ᐃᓕᓐᓂᐊᕐᕕᒃ ᓴᓇᔭᐅᑦᑕᖅᑯᖅ ᐃᑯᐊᓪᓚᖕᒪᑦ ᐱᖃᑖ.  

ᐊᖅᓴᕐᓂᖅ ᐃᓕᓐᓂᐊᕐᕕᒃ ᓴᓇᔭᐅᒋᓪᓗᓂ ᑲᓇᑕᐅᑉ ᒐᕙᒪᒃᑯᖏᓐᓄᑦ ᑲᓇᑕᐅᑉ ᒐᕙᒪᒃᑯᖏᓐᓂᑦ 
ᐱᖁᑎᖅᔪᐊᖅᑖᕈᙱᓂᒃ ᑮᓇᐅᔭᓂᒃ ᐊᑐᖅᖢᑎᒃ.  
 
ᐄ, ᐊᒻᒪᓗᑦᑕᐅᖅ ᐅᖃᖅᑏ, ᖄᒃᑲᓐᓂᐊᒍᑦ ᓇᓗᓇᐃᖅᓯᕋᑖᖅᑐᖓ ᐊᕐᕌᓂᓂᑦ ᖃᒪᓂᑦᑐᐊᕐᒥ 
ᒥᓕᐊᖏᓐᓃᑦᑐᐊᓗᖕᓂᑦ ᐊᑐᓚᐅᖅᑐᑦ ᐊᕐᕕᐊᓂ ᒪᑐᐃᖅᓯᖃᑎᒋᓚᐅᖅᑕᕋᓘᓐᓃᑦ ᑖᓐᓇ ᒪᓕᒐᓕᐅᖅᑎᐅᔪᖅ 
ᐱᐅᓪᓚᕆᒃᖢᓂᓗ ᐃᓕᓐᓂᐊᕐᕕᒃ. ᑖᒃᑯᐊ ᐱᓕᕆᐊᕆᔭᐅᔪᑦ ᐅᒃᑑᑎᒋᓗᒍᑦᑕᐅ ᐅᖅᓱᖅᑑᕐᒥ ᑕᐃᒪᐃᑦᑐᓕᐅᕐᒪᑕ. 
 
ᒪᓕᒐᓕᐅᖅᑎ ᑖᓐᓇ ᐅᖃᖅᑯᐃᔨᖕᒪᑦ ᒥᓂᔅᑕᒎᖅ ᑮᓇᐅᔭᓂᒃ ᐊᐅᓚᑦᑎᖕᒪᑦ ᐃᖃᓗᖕᒥᐅᑦ ᐱᑎᑦᑎᓇᓱᒃᖢᒋᑦ. ᑖᓐᓇ 
ᐃᓚᐃᓐᓈᖅᓯᒪᖅᑰᕐᒪᑦ ᐅᖃᖅᑎᖓ. ᓇᓗᓇᐃᖅᓯᔾᔪᑎᒃᓴᒃᑲᓐᓂᕐᒥᒃ ᑲᑎᒪᑐᐃᓐᓇᓕᕈᑦᑕ 
ᓇᓗᓇᐃᖅᓯᑦᑎᐊᒃᑲᓐᓂᕈᒪᓂᐊᕐᒥᔪᖓ.  
 
ᐊᒻᒪᓗᑦᑕᐅᖅ ᐱᓕᕆᐊᑦ ᑕᒪᒃᑯᐊ ᑮᓇᐅᔭᖅᓱᕈᑎᒃᓴᒦᑦᑐᑦ ᐊᕐᕌᓂᓴᐅᖕᒪᑕ ᓄᑕᐅᖑᖏᑦᑐᓘᓐᓃᑦ. 
ᒥᓂᔅᑕᐅᓕᓵᖅᑎᓪᓗᖓ ᐊᕐᕌᓂ ᐱᒋᐊᓕᑕᐃᓐᓇᓚᐅᕋᒪ ᐃᓕᓐᓂᐊᕐᓂᓕᕆᓂᕐᒧᑦ. ᐊᓯᖏᖅᑲᐃ ᐱᒋᐊᖅᑕᕕᓂᒃᑲ 
ᓇᓂᔪᓐᓇᖅᐸᐃᑦ ᒥᓂᔅᑕᓐᖑᕋᑖᓚᐅᖅᑐᖓ ᐱᒋᐊᖅᓯᒪᓕᕇᑎᓪᓗᒋᑦ.  
 
ᐅᖃᖅᑏ, ᐃᒪᐃᓐᓇᓱᒃᑐᖓ ᒪᓕᒐᓕᐅᖅᑏᑦ ᖃᐅᔨᒪᓂᐊᕐᒪᑕ ᓱᓕᑦᑎᐊᕐᓗᖓ ᑭᒡᒐᖅᑐᐃᑦᑎᐊᕋᓱᖃᑦᑕᖅᑐᖓ 
ᒥᓂᔅᑕᐅᓪᓗᖓ ᐱᓕᕆᕕᖕᒧᑦ ᓇᓕᐊᓐᓄᑐᐃᓐᓇᖅ ᒥᓂᔅᑕᓐᖑᖅᑎᑕᐅᔭᕌᖓᒪ ᓄᓇᕘᒥᐅᓄᑦ 
ᐊᔾᔨᒌᒃᑎᑦᑎᓇᓱᖃᑦᑕᖅᑐᖓ. ᖁᔭᓐᓇᒦᒃ. 
 
ᐅᖃᖅᑎ: ᑐᒡᓕᐊᓂ ᐃᓚᒋᐊᕈᑦ ᐊᐱᖅᑯᑎ. ᑯᓕ. 
 
ᑯᓕ (ᑐᓵᔨᑎᒍᑦ): ᐄ, ᐅᖃᖅᑏ. ᑐᑭᓯᔭᕋ ᑖᓐᓇ ᒥᓂᔅᑕ ᑕᐃᒪᓐᓇ ᐅᖃᕋᓱᐊᕐᒪᑦ. ᒥᓂᔅᑕᐅᑦᑎᐊᕙᐅᓂᕋᖅᖢᓂ 
ᓄᓇᕘᒥᐅᑕᓗᒃᑖᓄᑦ. 50ᐳᓴᒋᔭᖏᑦ ᑖᒃᑯᐊ ᐊᑐᖅᑕᐅᓂᐊᖅᑐᑦ ᐊᕐᕋᒎᓂᐊᖅᑐᒥ ᐊᑕᐅᓯᕐᒧᑦ ᓄᓇᓕᖕᒧᑦ 
ᐱᔭᐅᓂᐊᕐᒪᑕ ᓲᕐᓗ ᔭᓗᓇᐃᖑᔫᔮᑐᐃᓐᓇᕆᓪᓗᓂ. ᓱᖕᒪᑦ 50ᐳᓴᒋᔭᖏᑦ… 
 
ᒪᓕᒐᓕᐅᖅᑏᑦ ᐃᓚᖓᑦ (ᑐᓵᔨᑎᒍᑦ): ᐃᓂᖅᑎᕆᔪᒪᓕᕐᒥᒐᒪ. 
 
ᐅᖃᖅᑎ: ᑐᑐ, ᑭᓱᒥᒃ ᐃᓂᖅᑎᕈᑎᖃᖅᐱᑦ? 
 

ᐃᓂᖅᑎᕆᓂᖅ 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦ ᐅᖃᖅᑏ ᐄ, ᐅᖃᖅᑏ ᑖᓇ ᑲᑎᒪᔨᐅᔪᖅ ᐅᖃᕋᓱᐊᕐᒪᑦ, ᑖᒃᑯᐊ 
ᐱᑎᑕᐅᓂᖅᓴᐅᓂᖏᓐᓄᑦ ᑮᓇᐅᔭᓂᒃ ᐃᓕᓐᓂᐊᖅᑐᓕᕆᔨᒃᑯᓐᓂᑦ ᐃᖃᓗᖕᓂᕐᒥᐅᑕᐅᑎᓪᓗᒍ ᑖᓐᓇ ᒥᓂᔅᑕ 
ᖃᓄᕐᓗ ᑖᒃᑯᐊᓗ ᐱᒋᐊᓚᐅᖅᓯᒪᖕᒪᖔᑕ ᓴᓇᔭᐅᕙᓪᓕᐊᔪᑦ.  
 
ᒪᓕᒐᕗᑦ ᒪᓕᒃᓗᒋᑦ ᑕᐃᒪᓐᓇ ᐅᖃᕋᓱᐊᕆᐊᖃᖏᑦᑐᒍᑦ ᑕᒪᒃᑯᓂᖓ ᓱᓕᖏᑦᑐᓂᒃ ᑎᑎᕋᖅᓯᒪᖏᑦᑐᓂᒃ ᑕᒪᓐᓇ 
ᐱᔾᔪᑎᒋᓪᓗᒍ ᑕᐃᒪ ᑕᐃᒪᓐᓇᑕᒡᒐ ᖁᕕᐊᒋᓐᖏᑕᕋ ᐅᖃᐅᓯᕆᔭᐅᔪᓂᒃ. ᐃᒻᒪᖄ ᑭᐅᔭᐅᖏᓐᓇᒥ. ᐃᒻᒪᖄ 
ᐊᔾᔨᓕᐅᖅᑕᐅᓯᒪᔪᓂᖃᐃ ᑐᓂᒍᑦᑎᒍᑦ ᖃᐅᔨᓂᖅᓴᐅᔪᓐᓇᕐᓂᐊᖅᐸ.  

ᑖᓐᓇ ᐱᔾᔪᑎᖃᖏᒻᒪᑦ ᑖᓐᓇ ᒥᓂᔅᑕᐅᔪᖅ. ᐃᒪᓐᓇ ᒥᓂᔅᑕ ᐅᕙᓐᖔᖅᓯᒪᓂᖓᓄᑦ ᐃᑲᔪᖅᓱᐃᓂᖅᓴᐅᓂᖓᓄᑦ 
ᐃᖃᓗᖕᓂᒥᐅᓂ ᐅᖃᐅᓯᒋᒐᓱᖕᒪᒍ ᑖᓐᓇ ᓱᓕᖏᒻᒪᑦ.  
 
ᐃᒪᓐᓇ ᓱᓕᖏᑦᑐᓂᒃ ᐅᖃᐅᓯᖃᕐᒪᑦ ᐅᖃᐅᓯᕆᔭᐅᔪᒧᑦ ᑭᐅᔾᔪᑎᒋᔭᐅᔪᒧᑦ ᑕᐃᒪᐃᓐᓇᐃᑦᑐᓂᒃ ᐅᖃᐅᓯᕐᓂᒃ 
ᐅᖃᖅᑐᖃᕆᐊᖃᖏᑦᑐᖅ ᑖᒃᑯᐊ ᐊᑐᐊᒐᖅᐳᑦ ᒪᓕᒐᓕᐅᖅᑎᐅᓂᕗᑦ ᐊᑐᖅᖢᒋᑦ. 
 
ᐃᒻᒪᖄ ᐊᖏᕐᕋᐅᑎᒋᓗᓂᒋᖅᑲᐃ ᑖᒃᑯᐊ ᑭᐅᔾᔪᑎᒋᔭᖏᑦ ᐅᖃᓕᒫᕐᓗᓂᒋᓪᓗ ᑕᐃᒪᓐᓇ ᐅᓂᒃᑳᖅᑕᐅᓯᐊᕈᓐᓇᖅᑐᖅ 
ᑕᓪᓕᒥᕐᒥ ᑕᐃᒪᓐᓇᐃᑦᑑᓚᐅᕋᑦᑕᑎᑐᑦ ᐃᒪᓐᓇ ᐃᓂᖅᑎᕆᖃᐅᕗᖓ ᑖᒃᑯᐊ ᐋᖅᑭᒃᑕᐅᖁᒐᓗᐊᖅᐸᒃᑲ ᐃᓕᖕᓄᑦ. 
ᖁᔭᓐᓇᒦᒃ. 
 
ᐅᖃᖅᑎ: ᑲᑎᒪᒐᑦᑕ ᐅᖃᐅᓯᕐᓂ ᐊᐱᖅᑯᑎᓃᒃᑲᑦᑕ ᑲᑎᒪᑦᑎᐊᕆᐊᓚᐅᑲᒃᑕ ᒫᓐᓇ. ᓄᖃᖓᓚᐅᑲᒃᑕ 
ᐃᓱᒪᒃᓴᖅᓯᐅᕈᑎᒋᓂᐊᕋᒃᑯ ᑖᓐᓇ ᑐᑭᓕᐊᕈᔭᐅᔪᖅ ᒫᓐᓇ. ᓄᖃᖓᓚᐅᑲᒃᑕ. 
 
>>ᓄᖅᑲᓚᐅᑲᒃᑐᑦ 14:42ᒥ ᐊᒻᒪ ᐱᒋᐊᒃᑲᓐᓂᖅᑐᑎᑦ 15:04ᒥ 
 

ᐅᖃᖅᑎᐅᑉ ᐋᖅᑭᑦᑕᖓ 
 
ᐅᖃᖅᑎ: ᖁᔭᓐᓇᒦᒃ, ᒪᓕᒐᓕᐅᖅᑏᓐ. ᐅᖃᑎᒋᐊᕈᒪᕙᒃᑲ ᒪᓕᒐᓕᐅᖅᑏᓐ ᐃᓱᒪᔅᓴᖅᓯᐅᕈᑎᒋᔪᓐᓇᓯᖅᑲᐅᒐᒃᑭᓐ 
ᐃᓂᖅᑎᕆᔾᔪᑕᐅᔪᑦ ᒪᓕᒐᓕᐅᖅᑎᒧᑦ ᐃᖃᓗᐃᑦ ᕿᑎᐊᓄᑦ. ᐱᑦᔪᑎᖃᑦᑐᓂ ᐅᖃᐅᓯᒃᑯᑦ ᐊᐱᖅᑯᑎᖃᓚᐅᖅᑎᓪᓗᒍ 
ᒪᓕᒐᓕᐅᖅᑎᖓ. ᑭᐅᔾᔪᑎᒋᔭᖓᓄᑦ ᒥᓂᔅᑕᖓᑕ ᐃᓕᓐᓂᐊᖅᑎᑐᓕᕆᔨᒃᑯᑦ.  
 
ᐃᓱᒪᒋᒐᒃᑯᓕ ᐃᓂᖅᑎᕈᑎᑕᖃᓐᖏᒋᐊᖓ ᐊᐃᕙᐅᑎᖃᑐᐃᓐᓇᕆᐊᖃᖅᑎᓪᓗᒋᑦ ᒪᓕᒐᓕᐅᖅᑎᐅᔪᑦ ᐊᑑᑎᖓᓂᒃ 
ᒐᕙᒪᒃᑯᑦ ᐊᑐᐊᒐᖏᑕ, ᐅᖃᐅᓯᖅᑕᖏᑦ ᐊᑐᖅᑕᐅᖅᑲᐅᔪᑦ ᒪᓕᒐᓕᐅᖅᑎᒧᑦ ᐊᐱᖅᓱᖅᑎᓪᓗᒍ 
ᓯᖁᒥᑦᑎᖅᑲᐅᖏᒻᒪᑦ ᒪᓕᒐᑦᑎᓐᓂᒃ. 
 
ᑕᐃᒪᐃᒻᒪᑦ, ᑎᓕᐅᕆᕗᖓ ᒪᓕᒐᓕᐅᖅᑎᓕᒫᓂᒃ ᐅᔾᔨᕐᓱᖃᑦᑕᖁᓪᓗᒋᑦ ᐅᖃᐅᓯᕐᓂᒃ ᐊᑐᓕᕌᖓᑕ, ᐊᒻᒪ 
ᓂᓪᓕᐅᑎᖃᖅᑕᐃᓕᒪᖃᑦᑕᕐᓗᑎᒃ ᑐᑭᓯᓂᕐᓗᒃᑕᐅᓂᐊᖅᑐᓂᒃ.  
 
ᒪᓕᒐᓕᐅᖅᑎ ᑲᖏᕐᖠᓂᐅᑉ ᐅᐊᖕᓇᖓᓄᑦ ᐅᖃᓪᓚᖅᑲᐅᔪᖅ. ᑕᐃᒪ ᐊᐱᖅᓱᕐᓂᕐᒧᑦ ᐅᑎᕐᓗᑕ, ᑰᓖ, 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᐊᐱᖅᑯᑎᒋᔭᕋ ᐊᖓᔪᖅᑳ ᑲᔪᓯᓂᐊᕋᒪ ᖃᐅᔨᒪᒐᑦᑕ ᑖᓐᓇ 
ᐊᖓᔪᖅᑳ ᐃᒪᓐᓇ ᓈᓴᐅᑎᓂᒃ ᐋᖅᑮᓯᒪᒐᓗᐊᖅᑎᓪᓗᒍ 2006-2007, ᐃᖃᓗᓐᓂᑦ ᓴᓇᔭᐅᓯᒪᔪᑦ 50-ᐳᓴᒋᔭᐅᔪᑦ 
ᐊᑐᖅᑕᐅᓂᐊᕐᒪᑕ ᐃᖃᓗᓐᓄᑦ. 
 
ᐊᖓᔪᖅᑳ, ᑕᐃᒪ ᐅᖃᖁᔭᕋ ᓄᓇᕗᒻᒥᐅᑕᐅᔪᓄᑦ ᑲᑎᒪᔨᓄᓪᓗ ᐅᕙᓂ ᓱᒻᒪᑦ ᑖᒃᑯᐊ ᐋᖅᑭᓱᑦᑎᐊᖅᓯᒪᒻᒪᖔᑕ 
ᑮᓇᐅᔭᑦ, ᐊᓯᖏᑦ ᓄᓇᓖᑦ ᐊᑐᕈᒪᑎᓪᓗᒋᑦᑕᐅᖅ 80-ᐳᓴᒋᔭᐅᔪᑦ ᓄᓇᕗᒻᒥᐅᑦ.  
 
ᐊᖓᔪᖅᑳ ᑖᓐᓇ ᐅᖃᐅᑎᒍᒪᔭᕋ ᐅᖃᖁᔭᕋᓗ ᑕᐃᒪᓐᓇᐃᓕᐅᖏᓐᓇᕐᓂᐊᖁᓐᖏᑦᑐᒍ ᐊᓯᖏᓐᓂᑦ ᓄᓇᓕᓐᓂᑦ 
ᑕᕝᕙ ᑮᓇᐅᔭᖅᑖᕆᐊᖃᖅᑐᑦ ᐱᑕᖃᕐᒥᒻᒪᑕ. ᖁᔭᓐᓇᒦᒃ, ᐅᖃᖅᑏ. 

ᐃᒃᓯᕙᐅᑕᖅ: ᖁᔭᓐᓇᒦᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᐅᖃᖅᑏ, ᓯᕗᓪᓕᖅᐹᒥ ᖁᔭᓐᓇᒦᒻᒪᕆᒃ ᑖᓐᓇ 
ᐋᖅᑭᕋᑖᕋᕕᐅᒃ. ᐊᒻᒪᓗ ᑲᑎᒪᔨᐅᔪᓄᑦ ᐊᐱᖅᑯᑎᒋᔭᐅᔪᖅ ᐱᖅᑯᑎᒋᓪᓗᒍ ᑖᓐᓇ ᐊᐱᖅᑯᑎᒋᔭᖓ ᐅᕙᓐᓄᑦ 
ᑐᕌᖅᑎᓗᐊᕌᓗᓐᖏᑕᕋᓗᐊᕋ ᑭᓯᐊᓂ ᓱᓕᓪᓚᕆᒻᒪᑦ ᑕᕝᕙᓂ ᑮᓇᐅᔭᓂᒃ ᐅᖃᐅᓯᕆᔭᑦᑎᓐᓂᑦ ᐅᖃᐅᓯᕆᓂᐊᖅᑕᒃᑲ 
ᑲᑎᒪᑐᐃᓐᓇᓕᖅᑎᓪᓗᑕ ᐅᓪᓗᒥ, ᑖᓐᓇ ᑲᑎᒪᔨᐅᔪᖅ ᐅᖃᕐᒥᒪᑦᑕᐅᖅ ᑖᒃᑯᓂᖓ ᓴᓇᔭᐅᓂᐊᖅᑐᓂᑦᑕᐅᖅ 
ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖏᑦ.. 
 
ᓄᑖᓂᑦ ᐃᓕᓐᓂᐊᕐᕕᖃᕋᑦᑕ ᒥᓕᐊᓃᑦᑐᐊᓘᓚᐅᖅᑐᓂᑦ ᑭᓐᖓᕐᓂ. ᑭᓐᖓᐃᑦ ᐃᖃᓗᓐᓃᖏᒻᒪᑦ ᐊᒻᒪᓗᑦᑕᐅᖅ 
ᓴᓇᔪᖃᕐᒥᒻᒪᑦ ᐅᖅᓱᖅᑑᒥ, ᐊᒥᓱᓂᑦ ᒥᓕᐊᓂᑦ ᐊᑐᕐᓂᐊᕆᓪᓗᑎᒃ, ᐅᖅᓱᖅᑑᖅ ᐃᖃᓗᓐᓃᓐᖏᒻᒪᑦ. ᐊᒻᒪᓗ 
ᐅᖃᖅᑏ, ᑕᐃᒪ ᐊᐱᖅᓱᖅᑕᐅᓂᐊᕆᓪᓗᓂ ᐃᓕᓐᓂᐊᕐᕕᒃ ᓴᓪᓕᕐᒥ ᐃᖃᓗᓐᓃᖏᑦᑐᓂᓗ ᓴᓪᓕᖅ. ᑖᒃᑯᐊ ᑮᓇᐅᔭᑦ 
ᐊᑐᕐᓂᐊᖅᑐᑦ ᐊᑭᑐᔫᑎᓄᑦ.  
 
ᐃᒪᓐᓇ ᐅᖃᕈᒪᔪᖓ, ᐅᖃᖅᑏ, ᑕᒃᑭᑯᐊ ᑲᑎᒪᔨᐅᔪᑦ ᓂᕈᐊᓚᐅᖅᓯᒪᒻᒪᑕ ᐊᖏᕈᑎᖃᖅᑐᑎᒃ 
ᐃᓕᓐᓂᐊᖅᑐᓕᕆᔨᒃᑯᑦ ᑮᓇᐅᔭᖁᑎᒋᓂᐊᖅᑕᖏᓐᓂᑦ ᐊᑭᑐᔪᓄᑦ ᐊᑦᑐᖅᑕᐅᓂᐊᖅᑐᓂᑦ. ᑖᓐᓇ ᑲᑎᒪᔨᐅᔪᖅ 
ᐃᓕᓐᓂᐊᖅᑐᓕᕆᔨᒃᑯᑦ ᐊᑐᕐᓂᐊᖅᑕᖏᓐᓂᑦ ᐊᑐᕐᓂᐊᖅᑕᖏᓐᓂᑦ ᓇᓗᓇᐃᔭᖅᓯᑦᑎᐊᓐᖏᒻᒪᑦ.  
 
ᐊᒻᒪᓗ ᐊᕐᕌᒎᓯᒪᓕᖅᑐᓂᑦ ᑕᓪᓕᒪᐅᓯᒪᓕᖅᑎᑐᓂᑦ ᓄᑖᓂᒃ ᐃᓕᓐᐊᓂᕐᕕᑦᑖᓚᐅᕐᒪᖔᑕ ᐊᐱᕆᖅᑲᐅᒻᒥᒻᒪᑦ 
ᑕᐃᒪᓐᖓᓂᑦ 2000-ᖑᓚᐅᖅᓯᒪᑎᓪᓗᒍ ᐊᑕᐅᓯᖅ ᐃᓕᓐᓂᐊᕐᕕᒃ ᓴᓇᔭᐅᓯᒪᔪᖅ, ᐃᖃᓗᓐᓂᑦ 
ᐱᐊᓂᑦᑕᐅᓚᐅᖅᑐᓂᓗ ᑕᐃᓐᓇ ᓄᑖᖅ ᔫᒥ ᐃᓕᓐᓂᐊᕐᕕᖓ ᐃᓇᖏᖅᑕᐅᓚᐅᕐᒪᑦ ᐃᑯᐊᓪᓚᓚᐅᖅᓯᒪᒻᒪᑦ. ᑖᒃᑯᐊ 
ᒪᕐᕉᒃ ᓴᓇᔭᐅᓚᐅᕐᒪᑎᒃ ᑲᓇᑕᐅᑉ ᒐᕙᒃᑯᖏᓐᓂᓕ ᑖᒃᑯᐊ ᑮᓇᐅᔭᖅᑐᕈᑎᑖᓚᐅᕐᒪᑕ, ᐅᐃᕖᒃᑯᓪᓗ ᐃᓕᓐᓂᐊᕐᕕᖓ. 
 
ᑕᒪᓐᓇ ᐱᔾᔪᑎᒋᓪᓗᒍ ᑮᓇᐅᔭᐃᑦ ᐊᑐᖅᑕᐅᒃᑲᓂᕐᓂᐊᖅᑐᑦ ᐃᖃᓗᓐᓂ ᐊᕐᕌᒎᔪᒥ ᑖᒃᑯᐊ ᐊᔾᔨᒌᓐᖏᑦᑐᓂᑦ 
ᑲᑎᖅᓱᐃᔫᔮᕐᒪᑦ, ᓯᓚᑦᑐᓴᕐᕕᒃ ᑖᓐᓇ ᓴᓇᔭᐅᓂᐊᕐᒥᒻᒪᑦ ᐃᓂᔅᓴᕆᓂᐊᖅᑕᖓᓂᑦ ᐃᓪᓗᒋᓂᐊᖅᑕᖏᓐᓄᑦ ᓲᕐᓗ 
ᓴᓇᓂᐊᕋᑦᑕ ᐊᑐᖅᑐᐊᕋᑦᑕ ᒫᓐᓇᐅᔪᖅ ᐱᐅᔫᑎᐅᓐᖏᑦᑐᑎᓪᓗ ᐃᓪᓗᖏᑦ ᓇᒻᒥᓂᖅ ᐃᓕᓐᓂᐊᖅᑐᓄᑦ 
ᐃᓂᔅᓴᓕᐅᕈᒪᒐᑦᑕ. ᐊᑭᑐᔫᑎᑎᒎᕐᓂᐊᕆᓪᓗᑎᒃ ᐊᒻᒪᓗ ᐃᓄᒃᓱᒃ ᐃᓕᓐᓂᐊᕐᕕᕐᔪᐊᖓ ᑕᒪᓐᓇ ᐱᔾᔪᑎᒋᔭᐅᒻᒥᒻᒪᑦ.  
 
ᑎᑎᕋᖅᓯᒪᔪᒍᑦ ᑕᕝᕙ ᑐᓂᐅᖅᑲᐃᔪᓐᓇᖅᑐᖓᓗ ᑖᒃᑯᓂᖓ ᐊᓯᖏᓐᓄᑦ ᐱᑎᑕᐅᓯᒪᔫᒐᓗᐊᑦ ᐃᓚᖏᑦ ᑲᑎᒪᔨᕋᓛᑦ 
ᑖᒃᑯᐊ ᑐᒃᓯᕋᓚᐅᕐᒥᒻᒪᑕ ᑕᐃᒪᓐᓇᐃᑦᑐᒥᑦ. ᒪᓕᒐᔅᓴᖃᕋᑦᑕ ᓴᐳᑎᓯᒪᓪᓗᑎᒍᓗ, ᓲᑑᕐᓗ ᐃᖃᓗᑦᑑᑦᑎᐊᕐᒥ ᑮᓇᐅᔭᑦ 
ᑕᐃᑯᓄᖓ ᐊᑐᖅᑕᐅᔪᒻᒪᕆᐅᓚᐅᖅᓯᒪᒻᒪᑕ ᑕᐃᔅᓱᒪᓂᓗ ᐅᕙᒍᑦ ᑲᑎᒪᔨᐅᓪᓗᑕ ᒐᕙᒪᐅᓕᕋᑦᑕ ᑕᐃᒪᓐᖓᓂᑦ 
1999-ᖑᑐᐃᓐᓇᖅᑐᒥᑦ. ᐊᓯᔾᔩᓚᐅᖅᓯᒪᒻᒪᑕ ᐊᑐᐅᒐᕐᒥᓂᒃ ᐃᓇᖏᖅᑕᐅᖁᓪᓗᒋᑦ ᑕᒪᒃᑯᐊ ᐱᖓᓱᑦ 
ᒪᓕᑦᑕᐅᒋᐊᓖᑦ ᒪᓕᓪᓗᖏᑦ, ᓲᕐᓗ ᖃᑦᑎᐅᓂᖏᑦ, ᖃᑦᑎᓪᓗ ᐊᑐᖅᑕᐅᖃᑦᑕᕐᓂᖏᑦ, ᐅᑭᐅᖃᕐᓂᖓᓗ 
ᐃᓪᓗᕐᔪᐊᖅ ᖃᓄᐃᑦᑑᓂᖓ. ᑕᕝᕙ ᑖᒃᑯᐊ ᐊᑐᕋᑦᑎᒍ ᒪᓕᒐᖅᑎᒍᑦ.  

ᑖᒃᑯᐊ ᑕᕝᕙᖃᐃ ᐅᖃᖅᑏ, ᑭᐅᑦᑎᐊᖅᐸᖅᑲᐃ ᑖᒃᑯᓂᖓ ᐊᐱᖅᑯᑎᒋᖅᑲᐅᔭᕐᒥᓂᒃ ᑖᒃᑯᓂᖓ ᑮᓇᐅᔭᓂᒃ ᐊᒻᒪᓗ 
ᖃᓄᐃᓗ ᓱᓐᓂᐅᑎᒋᖃᑦᑕᕐᒪᖔᑦᑎᒍ ᐊᑐᖅᑕᐅᓂᐊᖅᑐᓄᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦᒃ. ᑭᖑᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑖᓐᓇ ᖁᔭᓐᓇᒦᖅᑕᕋ ᒥᓂᔅᑐ ᐅᖃᑦᑎᐊᕋᓱᐊᕐᒪᑦ 50ᐳᓴᓐ ᑖᒃᑯᐊ 
ᑮᓇᐅᔭᑦ ᓄᓇᕗᒥᐅᑕᐅᔪᓄᑦ ᐊᑐᖅᑕᐅᔪᓐᓇᕋᔭᕐᒪᖔᑕ ᓯᓚᑖᓂ ᐃᖃᓗᐃᑦ. 
 
ᐅᖃᓚᐅᕋᒪ ᒥᓂᔅᑕᒧᑦ ᐃᓱᒪᖕᒪᑕ ᐃᒪᓐᓇ ᐱᒻᒪᕆᐅᓂᖓᓄᑦ ᖃᐅᔨᒪᒋᐊᖃᕐᒪᑦ ᒥᓂᔅᑐ ᓱᕐᓗ 
ᔭᓗᓚᐃᕝᖑᔫᔮᒃᑲᓐᓂᑐᐃᓐᓇᓕᕋᑦᑕ ᑕᐃᒪᓐᓇ ᐊᖓᔪᖅᑳᖃᕐᕕᐅᖁᔨᓕᖅᖢᑎᒃ ᐃᖃᓗᖕᓂ ᑕᐃᒪᓐᓇ ᐊᑕᐅᓯᕐᒥᒃ 
ᐃᑲᔪᖅᑐᕐᓂᖅᓴᐅᒋᐊᖃᕐᓂᒥᓅᖅᑕᐅᖏᑦᑑᒐᓗᐊᑦ, ᒥᓂᔅᑐ ᐊᐱᕆᒃᑲᓐᓂᕈᒪᔭᕋ. 
 
ᒥᓂᔅᑕ ᐃᓱᒪᒃᓴᖅᓯᐅᕈᑎᖃᖁᓐᓇᖅᐹ ᐋᖅᑭᒃᓯᒪᔪᒥᒃ ᐃᒪᓐᓇ ᓈᒻᒪᖕᓂᐊᖅᓴᐅᔪᒃᑯᑦ 
ᑮᓇᐅᔭᖅᑖᖅᑎᑕᐅᖃᑦᑕᖁᓪᓗᒋᑦ ᓄᓇᕗᒥᐅᑕᐅᔪᑦ ᐊᑕᐅᓯᐅᑐᐊᕐᒧᑦ ᓄᓇᓕᐸᐅᔭᕐᒧᑦ ᐊᑐᖏᓐᓂᖅᓴᐅᓗᑎᒃ. 
 
ᐅᓂᒃᑳᖃᐅᖕᒥᖕᒪᑦ ᒥᓂᔅᑕ 5 ᒥᓕᐊᓐᑖᓚᐃᑦ ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᑮᓇᐅᔭᖁᑎᒋᔭᖏᑦ ᐊᖅᓴᕐᓂᖅ 
ᐃᓕᓐᓂᐊᕐᕕᖓᓄᑦ ᐊᑐᖅᑕᐅᓚᐅᕐᒪᖔᑕ ᐊᕐᕋᓂᐅᓚᐅᖅᑐᒥᒃ. ᑖᒻᓇ ᒥᓂᔅᑐ ᐅᓂᒃᑳᑦᑎᐊᖁᔭᕋ ᓄᓇᕗᒥᐅᑕᐅᔪᓄᑦ 
ᐃᒪᓐᓇ ᐊᔾᔨᒌᒃᑎᑦᑎᔾᔫᒥᕙᓪᓕᐊᓂᐊᕐᓂᐊᕐᓂᕐᒥᓄᑦ ᓄᓇᕗᒥᐅᑕᐅᔪᓄᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᒐᕙᒪᒃᑯᑦ ᐊᕐᕌᒍᓄᑦ ᑕᓪᓕᒪᓄᑦ ᐊᑭᑐᔪᖅᑐᕈᑎᓄᑦ 
ᐸᕐᓇᒍᑎᖃᓲᖑᖕᒪᑕ ᐃᓕᓐᓂᐊᑐᓕᕆᔨᒃᑯᓐᓂ 20-ᓂᑦ ᐊᕐᕋᒍᓂᑦ ᐸᕐᓇᓯᒪᓚᐅᖅᑐᒍᑦ ᐊᑭᔪᖅᑐᕈᑎᒃᓴᓄᑦ 
ᐱᖃᓯᐅᑎᔪᑦ ᐃᓐᓇᕐᓄᑦ ᐃᓕᓴᕕᑦ ᓄᑖᓪᓗ ᐃᓕᓴᕕᐅᔪᑦ ᐱᖁᑎᕐᔪᐊᖑᔪᑦ.  
 
ᒪᓕᒐᓕᐅᖅᑎ ᐅᖃᖅᑲᐅᖕᒪᑦ ᐅᕙᖓᒎᖅ ᑕᒪᒃᑯᓂᖓ ᐱᔾᔪᑎᓪᓚᕆᖓᓂᒃ ᓇᓗᓇᐃᖅᓯᓚᐅᖏᓐᓇᒪ ᑕᕝᕙᓃᑎᓪᓗᒍ 
ᑖᒃᑯᐊᓗ ᐅᖃᐅᓯᕆᕋᑖᖅᑕᖏᑦ ᐊᔾᔨᒌᖏᑦᑐᑦ ᑖᒃᑯᐊ ᐃᓕᓐᓂᐊᕐᕖᑦ ᒪᓕᖃᑦᑕᕐᒪᑕ ᑭᙴᒪᔭᐅᓂᖏᓐᓄᑦ 
ᖃᓄᐃᓕᖓᓕᕐᓂᖓᓄᑦ. 
 
ᐃᓕᓐᓂᐊᕐᕕᐅᔪᑦ ᖃᓄᑎᒋᓗ ᒥᑭᓗᐊᓕᕐᒪᖔᑕ ᑖᒃᑯᐊ ᐋᖅᑭᒃᓯᒪᔪᑦ. 
 
ᑲᑎᒪᑐᐃᓐᓇᖅᑎᓪᓗᑕ ᐱᖁᔨᕗᖔᕈᑎᒃᓴᖃᖅᐸᑕ ᐊᑐᓕᖁᔨᓗᑎᒃ ᑮᓇᐅᔭᓂᒃ ᐊᑐᖅᑐᒃᓴᓂᒃ ᑕᐃᒪᓐᓇ 
ᐸᕐᓇᐅᑎᒋᓂᐊᖅᑕᑦᑎᓐᓂᒃ ᑕᐃᒪᐃᒍᓐᓇᑦᑎᐊᖅᑐᒍᑦ.  

ᑭᓯᐊᓂ ᐅᖃᖅᑎ, ᐊᔾᔨᒌᒥᒃ ᑐᓂᓯᖃᑦᑕᖅᑐᒍᑦ ᒪᓕᒐᓕᐅᖅᑎᐅᑉ ᐅᖃᐅᓯᕆᖃᐅᔭᖏᑦ ᑖᒃᑯᐊ ᑭᓇᐅᔭᐃᑦ 
ᐊᖅᓴᕐᓂᕐᒧᑦ ᐊᖏᖅᑕᐅᓚᐅᖅᓯᒪᖕᒥᔪᑦ ᒪᓕᒐᓕᐅᖅᑎᓂᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᐃᖃᓗᒻᒥᐅᑕᐅᓪᓗᓂ 
ᐃᖃᓗᖕᓄᐃᓐᓇᖅ ᑐᕌᖓᔪᓄᑦ ᑕᐃᒪᐃᓕᐅᓚᐅᖏᑦᑐᖅ. ᐊᒻᒪᓗ ᐅᖃᕋᑖᕐᒪᑦ ᒪᓕᒐᓕᐅᖅᑎᐅᔪᖅ ᐃᓚᖏᓐᓄᑦ 
ᓄᓇᕗᑦ ᒐᕙᒪᒃᑯᖏᑦ ᐃᖃᓗᖕᓄᐃᓐᓇᖅ ᑐᕌᖅᑎᑦᑎᓂᖓᓂᒃ.  
 
ᐊᒃᓱᕈᖃᑦᑕᕋᓗᐊᕋᒪ ᐊᒻᒪᓗ ᐱᔪᓐᓇᖅᑕᕋ ᒪᓕᒡᓗᒍ ᐱᓇᓱᑦᑎᐊᖃᑦᑕᕋᒪ ᐅᕗᖓ ᐃᖃᓗᖕᓄᐃᓐᓇᖅ 
ᐱᑎᑦᑎᒐᓱᑉᐸᖏᓐᓇᑕ. ᐅᖅᓱᖅᑎᕈᒻᒧᑦ ᓴᓪᓕᕐᓄᑦ ᐊᕐᕕᐊᓄᑦ, ᖃᒪᓂᑦᑐᐊᖅ ᑭᙵᐃᑦ ᑖᒃᑯᐊ 
ᐃᓕᓐᓂᐊᕐᕕᒃᑖᖅᑐᒡᒍᑕᐅᓂᐊᖅᑐᑦ ᓄᑖᓂᒃ ᑕᕝᕙ ᓴᖅᑭᔮᕇᖅᑐᖅ ᑕᕝᕘᓇ. ᖁᔭᓐᓇᒦᒃ. 
 
ᐅᖃᖅᑎ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑏᑦ. ᒪᓕᒐᓕᐅᖅᑎᐅᔪᖅ ᓇᓄᓕᖕᒧᑦ ᓇᑦᑎᖅ. 
 
ᐊᐱᖅᑯᑦ 086 - 2(3): ᐊᖓᒃᑯᐊᕿᓂᐅᑉ ᒥᒃᓵᓄᑦ  - ᐊᐱᖅᑯᑎᒋᔭᐅᒃᑲᓐᓂᕈᓐᓇᖏᓐᓂᖓ 
 
ᓇᑦᑎᖅ: ᖁᔭᓐᓇᒦᒃ. ᐅᖃᖅᑎ, ᐅᓇ ᒥᓂᔅᑐ ᑕᐹᖅᔪᒃ ᐅᑎᕐᕕᒋᔪᒪᓪᓗᒍ ᖃᐅᔨᒋᐊᕐᓂᐊᕐᓂᕋᓚᐅᕐᒪᑦ 
ᐊᖓᒃᑯᐊᕿᓂᐅᑉ ᒥᒃᓵᓄᑦ. ᑐᑭᓯᒋᐊᓚᐅᕐᒪᖔᑦ ᖃᐅᔨᔪᒥᓇᐅᒍᓗᐊᖅ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᑭᐅᓂᐊᕐᓂᕋᓚᐅᖅᓯᒪᖕᒪᒍ ᐊᐱᖅᑯᑎᒋᒃᑲᓐᓂᕈᓐᓇᖏᑕᐃᑦ ᒪᒥᐊᓇᖅ. ᐅᑕᖅᑭᒃᑲᓐᓂᐊᓪᓚᒋᑦ 
ᑭᐅᓂᐊᖅᑕᒃᓴᕆᕚᑎᑦ ᑭᖑᓂᐊᒍᑦ. ᐅᖃᐅᓯᒃᑯᑦ ᐊᐱᖅᑯᑎᑦ. ᖁᑦᑎᒃᑐᒧᑦ ᒪᓕᒐᓕᐅᖅᑎ ᐹᓇᐸᔅ. 
 
ᐊᐱᖅᑯᑦ 087 - 2(3): ᓱᒃᑯᐊᕿᖃᑦᑕᖅᑐᑦ ᐃᓕᓐᓂᐊᕐᕆᐊᖃᑦᑕᓚᐅᖅᓯᒪᔪᑦ ᖃᓰᓐᓇᕈᕆᐊᖅᑕᐅᓂᖏᑦ 

(ᐹᓇᐸᔅ) 
 
ᐹᓇᐹᔅ: (ᑐᓈᔨᒃᑯᑦ) ᖁᔭᓐᓇᒦᒃ, ᐅᖃᖅᑏ. ᐊᐱᕆᔪᒪᔪᖓ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᓐᓄᑦ ᑲᒪᔪᖅ 
ᑖᒃᑯᓄᖓ ᓄᓇᕗᑦ ᒐᕙᒪᒃᑯᖏᑕ ᓱᒃᑯᐊᕿᓕᕆᔨᒃᑯᖏᓐᓂᒃ.  
 
ᐱᓇᓱᐊᕈᓯᐅᓚᐅᖅᑐᒥ ᐅᖃᖅᑐᖃᓚᐅᕐᖓᑦ, ᑕᐃᒃᑯᐊ ᐊᖏᖅᑐᒥᓂᐅᒻᒪᑕ ᐃᓕᓐᓂᐊᕐᕆᐊᖃᑦᑕᓚᐅᖅᓯᒪᔪᑦ 
ᐱᑎᑕᐅᒍᓐᓇᓛᕐᓗᑎᒃ ᐃᓄᐃᑦ ᓄᓇᕗᒻᒥᐅᑕᐅᔪᑦ ᑖᒃᑯᓄᖓ ᐱᖃᑕᐅᒍᓐᓇᓛᕐᒥᒻᒪᑕ ᐊᒃᓱᕈᓐᓂᕆᓚᐅᖅᓯᒪᔭᒥᓄᑦ.  
 
ᐅᖃᖅᑏ, ᐊᒥᐊᓱᐊᓗᐃᓐ ᐃᓄᐃᑦ ᐊᒃᓱᕈᖃᑦᑕᓚᐅᖅᓯᒪᒻᒪᑕ ᐃᓅᓯᖏᓐᓂᓗ ᐊᒃᓱᕈᐃᓐᓇᖃᑦᑕᖅᖢᑎᒃ ᐃᓚᖏᑦ 
ᓱᒃᑯᐊᖀᕐᓇᕐᒧᑦ ᐃᑲᔪᖅᑕᐅᕙᑦᑐᓐ.(ᑐᓵᔨᒃᑯᑦ ᐃᓱᓕᑉᐳᖅ): ᑮᓇᐅᔭᖅᑖᕆᔭᐅᓂᐊᖅᑐᓐ ᕕᓐᖒᓂᒃᑯᑦ, ᓵᓚᒃᓴᓂᒃᑯᑦ 
ᐱᑦᔮᖏᒻᒪᑕ. ᓇᓗᓇᐃᕐᕈᒪᓪᓗᒍ ᑖᓐᓇ.  
 
(ᑐᓵᔨᒃᑯᑦ) ᐊᐱᖅᑯᑎᒋᔪᒪᔭᕋ ᐃᓄᐃᑦ ᑕᐃᒃᑯᐊ ᓱᒃᑯᐊᕿᕙᑦᑐᑦ ᓄᓇᕗᑦ ᒐᕙᒪᒃᑯᖏᓐᓂᑦ 
ᖃᔅᓰᓐᓇᕈᕆᐊᖃᑦᑕᕋᔭᖅᐹᑦ ᑕᐃᒃᑯᐊ ᑮᓇᐅᔭᖅᑖᖅᓯᒪᔪᒥᓂᐅᓕᖅᐸᑕ ᓱᒃᑯᐊᕿᖃᑦᑕᖅᑐᑦ 
ᐃᓕᓐᓂᐊᕐᕆᐊᖃᑦᑕᓚᐅᖅᓯᒪᔪᑦ. ᖁᔭᓐᓇᒦᒃ. 
 
ᐅᖃᖅᑎ: ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐱᓇᓱᐊᕈᓰᖅᑲᐃ ᒪᕐᕉᓕᖅᑑᒃ ᑕᒪᓐᓇ 
ᐊᐅᓚᔾᔭᒋᐊᖅᑕᐅᓯᒪᓕᕐᒪᑦ ᒐᕙᒪᑐᖃᒃᑯᓐᓂᑦ ᓇᓗᓇᐃᖅᑕᐅᑕᓯᓐᓇᓕᖅᑐᓂᒃ ᐊᒻᒪᓗ ᑕᐃᒃᑯᐊ 
ᐃᓕᓐᓂᐊᕆᐊᖃᑦᑕᓚᐅᖅᓯᒪᔪᑦ ᐋᖅᑮᓪᓗᑎᓪᓗ ᐊᑭᓕᐅᑎᒋᒐᔭᖅᑕᒥᓂᒃ ᑕᐃᒃᑯᓄᖓ 
ᐃᓕᓐᓂᐊᕆᐊᖃᑦᑕᓚᐅᖅᓯᒪᔪᓄᑦ.  
 
ᑖᓐᓇᓕ ᐱᓪᓗᒍ, ᐃᓚᖏᓪᓗ ᐃᑲᔪᖅᑕᐅᓚᐅᖅᓯᒪᔪᑦ ᐊᕐᕌᒎᖃᐃ ᒪᕐᕉᓕᖅᑑᒃ ᓄᓇᓕᓐᓂ ᑖᓐᓇ ᕿᒥᕐᕈᓚᐅᕐᒥᒐᒃᑯᑦ.  
 
ᐃᓛᒃᑯᖓᓗᒍ, ᑖᓐᓇ ᑕᐃᒫᑦᑕᐅᖅ ᕿᒥᕐᕈᒐᔭᕐᒥᔪᒍᑦ ᐱᑖᖅᐸᓪᓕᐊᓕᖃᑦᑕ ᓈᓚᒃᑐᒋᑦ. ᓱᓕ 
ᐊᑯᓂᖃᓪᓛᓂᐊᖅᑐᒋᔭᐅᒻᒪᑦ ᑖᒃᑯᐊ ᓴᖅᑭᓚᐅᖏᓐᓂᖏᓐᓂ ᑮᓇᐅᔭᓐ. ᖁᔭᓐᓇᒦᒃ.  
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᐹᓇᐸᔅ. 
 
ᐹᓇᐸᔅ: ᖁᔭᓐᓇᒦᒃ, ᐅᖃᖅᑎᑦᑎᔩ. (ᑐᓵᔨᒃᑯᑦ): ᒫᓐᓇᕈᓘᓚᐅᖅᑐᖅ ᒐᕙᒪᑐᖃᒃᑯᓐ ᑐᓴᖅᑎᑦᑎᕋᑖᓚᐅᕐᒪᑕ 
ᐆᒪᖅᑯᑎᓕᕆᓂᕐᒧᑦ. ᐆᒪᖅᑯᑎᓄᑦ ᑖᒃᑯᐊ ᐱᔭᐅᖃᑦᑕᕋᔭᕐᒥᒻᒪᑕ ᓱᕈᓯᐊᕿᕙᑦᑐᓄᑦ ᓄᓇᕗᒻᒥᐅᑕᐅᔪᑦ. ᑕᐃᒃᑯᐊ 
ᑮᓇᐅᔭᖅᑖᖅᓯᒪᔪᑦᑕᐅᖅ ᖃᑦᑏᓐᓇᕈᕆᐊᖅᑕᐅᒐᔭᕆᕙᓐ. 
 
ᐅᖃᖅᑎ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᐃᓚᖏᓐ ᑕᒪᒃᑯᓇᓂ ᓱᒃᑯᐊᕿᔨᐅᕙᑦᑐᓄ ᐃᓚᖏᓪᓗ 
ᑮᓇᐅᔭᓕᐊᖑᕙᑦᑐᓐ. ᐅᖃᐅᓯᖃᕋᑖᕐᖓᑦ ᕕᓐᖑᕈᓯᐊᖅᑐᓘᓐᓃᑦ ᑖᓐᓇ ᐊᑦᔨᒋᖏᒻᒪᒍ.  
 
ᐃᓛᒃᑰᕐᓗᒍ ᕿᒥᕐᕈᔭᕆᐊᖃᕐᓂᐊᖅᑕᕗᑦ. ᐊᒻᒪᓗ ᐊᓯᖏᓐᓂᑦᑕᐅᖅ ᒪᓕᒃᑲᔭᕆᕗᓐ ᑕᐃᒃᑯᓄᖓ 
ᐃᓕᓐᓂᐊᕐᕆᐊᖃᑦᑕᓚᐅᖅᓯᒪᔪᒥᓂᕐᓄᑦ ᐊᑭᓕᖅᑕᐅᑉᐸᑕ ᓂᕆᐅᑦᑐᖃᓛᓕᕐᖓᑦ ᒐᕙᒪᑐᖃᒃᑯᓐᓂᑦ.  
 
ᑕᒪᓐᓇ ᐊᓯᔾᔨᑐᐃᓐᓇᕆᐊᖃᕐᒥᔪᖅ ᖃᖓᐅᑎᒋᒐᔭᕐᒪᖔᑕ. ᐅᕙᒍᓪᓕ ᕿᒥᕐᕈᒋᐊᒃᑲᓐᓂᕋᔭᕐᒥᔭᕗᑦ ᑖᒃᑯᐊ ᖃᓄᖅ 
ᐊᐅᓚᑕᐅᒐᔭᕐᒪᖔᑕ ᑮᓇᐅᔭᑎᒍᓪᓗ. ᖁᔭᓐᓇᒦᒃ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑦ ᐊᐱᖅᑯᑎ, ᐹᓇᐸᔅ. 
 
ᐹᓇᐸᔅ (ᑐᓵᔨᒃᑯᑦ): ᒥᓂᔅᑕ ᐊᖏᕋᑖᓚᐅᕐᒥᒻᒪᑦ ᒪᓕᒐᓕᐅᖅᑎᑐᐃᓐᓇᕐᓂᒃ ᐊᒻᒪᓗ ᑕᒪᒃᑯᐊ ᑯᐊᐸᒃᑯᓐᓂᑦ 
ᐃᓚᒋᔭᐅᓪᔪᑎᐅᖃᑦᑕᖅᑐᑦ ᐅᑎᖅᕕᐅᒐᐃᒻᒪᑕ ᑕᐃᒪᐃᑦᑑᔮᖏᒻᒪᑕ ᓱᒃᑯᐊᕿᖏᓐᓂᒃ ᑕᒪᓐᓇ ᐃᓱᒪᒋᔭᐅᒋᕙ ᑕᐃᒫᒃ. 
ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐲᑯ. 

ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᐄ, ᓱᓕᔪᖅ, ᑕᐃᒪ ᐱᒋᐊᖅᑎᑦᑎᓚᐅᕐᕋᑦᑕ ᑕᐃᒃᓱᒪᓂ 
ᑮᓇᐅᔭᓂᒃ ᐊᑐᖅᑐᒃᓴᓕᕆᓪᓗᑕ ᑕᒪᒃᑯᐊ ᑯᐊᐸᒃᑯᓐᓂᑦ ᐅᑎᖅᕕᐅᔾᔪᓯᐊᖑᕙᑦᑐᑦ ᐲᖅᑕᐅᖃᓯᐅᔾᔭᐅᖃᑦᑕᔾᔮᖏᒻᒪᑕ 
ᓱᒃᑯᐊᕿᔭᖏᓐᓂᒃ.  
 
ᐊᒻᒪᓗ ᑕᐃᒪᐃᓂᐊᕐᒥᔪᒍᑦ, ᑕᐃᒃᑯᓄᖓ ᑲᓇᑕᐅᑉ ᒐᕙᒪᒃᑯᖏᓐᓃᖔᖅᑐᓄᑦ ᑕᐃᒃᑯᓄᖓ ᐅᖅᓱᐊᓗᓐᓄᑦ 
ᐊᑐᐃᓐᓇᐅᑐᐃᓐᓇᕆᐊᖃᑦᑐᓄᑦ ᐃᓐᓇᐅᓂᖅᓴᐅᔪᓄᑦ ᑮᓇᐅᔭᓕᐅᖏᓂᖅᓴᐅᔪᓄᑦ.  
 
ᑕᒪᓐᓇᑦᑕᐅᖅ ᑕᐃᒫᒃ ᐃᓱᒪᒋᒻᒥᔭᕗᑦ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎ: ᖁᔭᓐᓇᒦ. ᐅᖃᐅᓯᒃᑯᑦ ᐊᐱᖅᑯᑏᓐ. ᒪᓕᒐᓕᐅᖅᑎ ᐃᖃᓗᐃᓐ ᕿᑎᐊᓄᑦ, ᑐᑐ. 
 
ᐊᐱᖅᑯᑦ 088 - 2(3): ᓇᓗᓇᐃᖅᓯᓂᖅ ᓄᓇᑖᖃᑕᐅᓯᒪᔪᓄᑦ ᓯᕗᓪᓕᐅᔾᔭᐅᒋᐊᖃᖅᑕᓄᑦ 

ᐃᖅᑲᓇᐃᔭᖅᑎᑕᖑᖃᑦᑕᕐᓂᐊᖅᑐᓂᑦ (ᑐᑐ) 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᐊᐱᖅᑯᑎᒋᔪᒪᔭᕋ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ.  
 
ᐅᖃᖅᑎ ᒥᓂᔅᑕᐅᑉ ᐅᖃᐅᓯᖏᓐᓂ ᐅᓐᓄᓴ ᖃᖓᑭᐊᖅ ᖃᖓᐅᖅᑲᐅᔪᑭᐊᖅ, ᐅᓐᓄᓴᕋᑖᖅ ᐅᖃᖅᑲᐅᖕᒪᑦ 
ᑕᐃᒃᑯᓇᖓᑦ ᐃᖅᑲᓇᐃᔭᖅᑎᑕᖑᖃᑦᑕᕐᓂᐊᖅᑐᓂᒃ ᓯᕗᓪᓕᐅᔾᔭᐅᖃᑦᑕᕐᓂᐊᖅᑐᓂᒃ ᑕᐃᒃᑯᓄᖓ 
ᓇᓗᓇᐃᖅᓯᒪᓗᑎᒃ ᓯᕗᓪᓕᐅᔾᔭᐅᖃᓯᐅᔾᔭᐅᒋᐊᖃᖅᑕᕐᓂᖏᓐᓄᑦ. 
 
ᑕᐃᒪᓕ ᑖᒃᑯᐊ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᖃᓄᖅ ᓇᓗᓇᐃᖅᓯᔪᓐᓇᕋᔭᕐᓂᐊᖅᐸᑦ ᑕᕝᕗᖓ ᐱᔪᓐᓇᕋᔭᕐᒪᖔᑦ 
ᒪᓕᒐᕗᑦ ᐊᑐᐊᒐᖅ.  
 
ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᐃᖅᑲᓇᐃᔭᖅᑐᓕᓂᕐᒧᑦ ᐱᓕᕆᐊᓕᒃ. ᑕᐹᕐᔪᒃ. 
 
ᐊᖓᔪᖅᑳ ᓘᐃ ᑕᐹᖅᔪᒃ: ᐃᓛᒃ, ᓱᓕᔪᖅ ᑖᒃᑯᐊ ᑕᐃᒃᑯᐊ ᐃᖅᑲᓇᐃᔮᖅᑕᕋᓱᒃᑐᑦ ᑎᑎᖃᕋᑦᑕᕆᐊᖃᓚᐅᕐᒪᑕ 
ᐊᑎᖃᖃᑕᐅᖕᒪᖔᕐᒥᖕᓂ ᓄᓇᑖᕈᑎᒃᑯᑦ ᑭᓯᐊᓂ ᐊᑲᐃᓪᓕᐅᕈᑎᖃᓕᓚᐅᕋᑦᑕ ᑕᐃᒃᑯᐊ 
ᓇᓗᓇᐃᖅᓯᖃᑦᑕᕆᐊᖃᖅᑎᓪᓗᒋᑦ ᐃᓛᓐᓂ ᐳᐃᒍᖅᑕᐅᖃᑦᑕᓚᐅᕐᒪᑦ ᑕᐃᓐᓇ ᓇᓗᓇᐃᖅᓯᓯᒪᔭᕆᐊᖃᕐᓂᖅ 
ᓄᓇᑖᖃᑕᐅᓯᒪᕗᖓ ᓄᓇᑖᕈᑎᑎᒍᑦ ᐃᓚᐅᔾᔪᑎᓄᑦ.  
 
ᑕᐃᒪᓐᓇᐃᑦᑑᔾᔪᖓᓄᑦ ᑕᐃᒃᑯᐊᓗ ᑐᙵᕕᒃᑯᓐᓂ ᐊᑎᖁᑎᒋᔭᐅᔪᓂᒃ ᐱᓯᒪᓕᖅᖢᑕ ᐊᒻᒪᓗ ᐅᕙᒍᑦ ᑕᐃᒃᑯᐊ 
ᐃᖅᑲᓇᐃᔮᖅᑖᕋᓱᖔᖅᑐᑦ ᓇᓗᓇᐃᖃᑦᑕᖔᕐᓂᐊᖅᖢᑎᒍᑦ ᑕᐃᒃᑯᓂᖓ ᐊᑎᕐᓂᒃ ᐊᑎᖃᖃᑕᐅᖕᒪᖔᑕ 
ᓄᓇᑖᕈᑎᓂᒃ. ᐃᒪᓐᓇᐃᓕᖓᓚᐅᕋᓗᐊᕐᒪᑦ ᑖᓐᓇ ᐃᖅᑲᓇᐃᔮᖅᑕᕋᓱᖔᖅᑐᖅ ᓇᓗᓇᐃᖅᓯᔭᕆᐊᖃᖅᖢᓂ 
ᑭᓯᐊᓂᓗ ᐳᐃᒍᖅᐸᒃᖢᑎᒡᓗ. 
 
ᑕᐃᒪᓐᓇ ᐊᑲᐃᓪᓕᐅᕈᑎᐅᕌᕐᔪᓕᓚᐆᕐᒪᑦ ᐅᕙᒍᖔᕐᓕ ᐃᖅᑲᓇᐃᔭᖅᑖᕋᓱᒃᑐᓂᖔᖅ ᖃᐅᔨᓴᖃᑦᑕᕐᓂᐊᖅᐳᒍᑦ 
ᑖᒃᑯᓂᖓ ᐊᑎᖃᖃᑕᐅᖕᒪᖔᑕ ᓄᓇᑖᕈᑕᐅᓯᒪᔪᓂᒃ ᐊᑎᕐᓂᒃ ᑕᐃᒃᑯᓂᖓ ᐱᓯᒪᒐᑦᑕ. ᑖᓐᓇᖃᐃ ᑭᐅᒐᓗᐊᖅᐸᕋ 
ᐅᖃᖅᑎᑦᑎᔩ.  
 
ᐅᖃᖅᑎ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ. ᑐᑐ. 

ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᑐᑭᓯᑦᑎᐊᕈᒃᑯ ᑕᐃᒃᑯᐊ ᐱᓇᓱᐊᕈᑎᓂᒃ ᐱᑎᑕᐅᒐᐃᑉᐸᑕ ᑕᐃᒃᑯᓄᖓ 
ᐊᑎᖁᑎᖏᓐᓄᑦ ᖃᐅᔨᓴᖅᑕᐅᖃᑦᑕᓂᐊᖅᑐᑦ. 
 
ᖃᓄᕐᓕ ᑕᐃᒪ ᖃᓄᖅ ᖃᐅᔨᒪᓂᐊᕆᕙᑦ ᑖᒃᑯᐊ ᑕᒻᒪᖅᓯᒪᔪᖃᖏᒃᑲᓗᐊᕐᒪᖔᑕ. ᐃᓛᓐᓂᑯᑦ 
ᑕᒻᒪᖅᓯᒪᔪᖃᑲᐃᓐᓇᓲᖑᖕᒥᖕᒪᑕ ᑕᐃᒪᐃᑎᓪᓗᒋᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᑕᐹᖅᔪᒃ. 
 
ᐊᖓᔪᖅᑳ ᓘᐃ ᑕᐹᖅᔪᒃ: ᑕᐃᒃᑯᐊ ᐋᖅᑭᒃᓱᖅᑕᐅᕙᓪᓕᐊᖏᓐᓇᐅᔭᓲᖑᖕᒪᑕ ᑕᐃᒃᑯᐊᓗ ᐃᓚᔭᐅᕙᓪᓕᐊᔪᑦ ᒪᑯᐊ 
ᓄᓇᑖᕈᑎᒧᑦ ᐊᑎᖃᖃᑕᐅᔪᑦ ᑕᐃᒃᑯᐊ ᐱᓯᒪᒐᑦᑎᒍᑦ ᑕᐃᒃᑯᐊᓕ ᐃᖅᑲᓇᐃᔮᖅᑕᖅᑐᖃᕋᓱᖕᓂᐊᖅᐸᑦ ᐅᕙᒍᑦ 
ᐃᖅᑲᓇᐃᔭᖅᑐᓕᕆᔨᐅᔪᒍᑦ ᖃᐅᔨᓴᖔᖃᑦᑕᕐᓂᐊᓕᕋᑦᑕ ᑖᓐᓇ ᓄᓇᖃᖃᑕᐅᒐᓗᐊᕐᒪᖔᑦ ᓯᕗᓂᐊᒍᓪᓕ ᑖᓐᓇ 
ᐃᓄᒃ ᐃᖅᑲᓇᐃᔮᖅᑖᕋᓱᒃᑐᖅ ᓇᓗᓇᐃᖅᓯᓯᒪᖃᑦᑕᕆᐊᖃᓚᐅᕐᒪᑦ ᓄᓇᑖᖃᑕᐅᓯᒪᓂᕐᒥᓂ. 
 
ᑭᓯᐊᓂ ᐳᐃᒍᖅᑕᖃᕌᖓᑦ ᐊᑲᐃᓪᓕᐅᕈᑎᒋᓕᓚᐅᕋᑦᑎᒍᑦ ᑕᐃᒃᑯᐊᓕ ᑕᕝᕙ ᑲᒪᒋᖔᒻᒪᕆᖕᓂᐊᓕᖅᖢᑎᒍᑦ 
ᐃᖅᑲᓇᐃᔮᖅᑕᖅᕋᓱᒃᑐᓕᒫᑦ ᑎᑎᖃᖏᓐᓂ ᕿᒥᕐᕈᖃᑦᑕᕐᓂᐊᕋᑦᑕ ᑕᐃᓐᓇ ᓄᓇᑖᖃᑕᐅᓯᒪᖕᒪᖔᑦ ᑕᐃᒃᑯᓇᓂ 
ᐊᑎᕐᓂ ᑐᙵᕕᒃᑯᓐᓂ ᐱᓯᒪᔭᑦᑎᓐᓂ. ᐅᖃᖅᑎᑦᑎᔩ. 
 
ᐅᖃᖅᑎ: ᑐᒡᓕᐊᓂᒃ ᐃᓚᒋᐊᕈᑎ ᐊᐱᖅᑯᑎ ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ, ᑕᐃᒪᓕᑭᐊᖓᐃᑦ ᖃᓄᖅ ᖃᐅᔨᓇᓱᖃᑦᑕᕐᓂᐊᖅᐸᑦ. 
 
ᑐᑭᓯᐅᒪᒐᒪᓕ ᐊᓯᔾᔨᖅᑐᖃᒪᐅᖅᓯᒪᖕᒪᑦ ᑕᒪᒃᑯᐊ ᓄᓇᑖᖃᑕᐅᓯᒪᖏᑦᑐᑦ ᐃᑲᔪᖅᑕᐅᓇᓱᒡᓗᑎᑦᑕᐅᖅ ᖃᓄᕐᓕ 
ᐊᑐᖅᑕᐅᒐᔭᖅᐸ? 
 
ᑕᐃᒫᖃᐃ ᐃᓱᒪᒋᔭᐅᖃᑦᑕᕐᓂᐊᕆᕙᑦ ᑕᒫᓃᑦᑐᑐᖃᐃ ᓄᓇᖃᖅᑐᑐᖃᐃᑦ ᑕᒫᓂ ᓄᓇᑖᖃᑕᐅᓯᒪᖏᒃᑲᓗᐊᕐᓗᑎᒃ 
ᖃᓄᕐᓕ ᐊᖅᑭᒃᓯᒪᖃᑦᑕᕐᓂᐊᖅᐸᑦ ᐃᖅᑲᓇᐃᔮᒃᓴᒧᑦ ᐃᓱᒪᒋᔭᐅᖄᖃᑦᑕᕐᓂᐊᕐᒪᖔᑕ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᑕᐹᖅᔪᒃ. 
 
ᐊᖓᔪᖅᑳ ᓘᐃ ᑕᐹᖅᔪᒃ: ᑕᒃᑯᐊ ᓱᕐᓗ ᐃᒪᓐᓇ ᐋᖅᑭᒃᓯᒪᒻᒪᑕ. ᑖᒃᑯᐊ ᐃᒪᓐᓇ ᐋᖅᑭᒋᐊᖅᓯᒪᒐᑦᑎᒍ 
ᓯᕗᓪᓕᖅᐹᒥ ᕿᒥᕐᕈᖃᑦᑕᖅᐸᕗᑦ ᑖᒃᑯᐊ ᓄᓇᑖᖃᑕᐅᓯᒪᔪᑦ ᐃᖅᑲᓇᐃᔮᖅᑖᕋᓱᐊᖅᑐᑦ ᓇᓗᓇᐃᒃᑯᑕᖃᒻᒪᑕ.  
 
ᑭᖑᓂᑦᑎᐊᖓᓂ ᑕᐃᒎᓯᖃᕆᓪᓗᑕ ᓄᓇᕗᒻᒥᐅᑯᑖᒃ, ᐃᓛᒃ ᖃᓪᓗᓈᖑᒐᓗᐊᖅᐸᑦ, ᐃᓛᒃ ᑖᒃᑯᓇᓂ 
ᐊᑎᖃᖃᑕᐅᖏᑉᐸᑦ ᓄᓇᕗᒻᒥᐅᑕᐅᔪᖅ ᑖᓐᓇ ᕿᒥᕐᕈᒐᔭᕐᒥᒐᑦᑎᒍᑦ ᐃᖅᑲᓇᐃᔮᒃᓴᓂ. ᐅᓇ 
ᓄᓇᕗᒻᒥᐅᑕᐅᓂᕋᕋᔭᖅᑕᕗᑦ ᐊᕐᕌᒍᓕᒫᒥ ᓄᓇᕗᒻᒦᓕᖅᐸᓐ ᐊᒻᒪᓗ ᑕᐃᒃᑯᐊ ᐋᓐᓂᐊᖃᑦᑕᐃᓕᒪᔾᔪᑎᓄᑦ 
ᐊᐅᑦᑕᖅᑑᓂᕋᖅᑕᐅᔪᓄᑦ ᑕᐃᒪᓐᓇᐃᑦᑐᖃᑐᐊᖅᐸᑦ. ᑖᒃᑯᐊ ᓄᓇᕗᒻᒥᐅᖑᓂᕋᕋᔭᖅᑐᑎᒍᑦ ᐊᒻᒪᓗ ᑭᖑᓪᓕᖅᐹᓐ 
ᐊᓯᓕᒫᑦᑎᐊᖏᑦ ᑕᒪᒃᑯᐊ ᐃᖅᑲᓇᐃᔮᖅᑖᕋᓱᒃᑐᓐ.  
 
ᓲᕐ, ᐃᒪᓐᓇ ᐋᖅᑭᒃᓯᒪᓇᔭᖅᑐᖅ ᓄᓇᑖᖃᑕᐅᓯᒪᔪᑦ ᓯᕗᓪᓕᕐᒥ ᕿᒥᕐᕈᓇᔭᖅᑕᕗᑦ. ᑭᖑᓂᑦᑎᐊᖓᓂ 
ᓄᓇᕗᒻᒥᐅᖑᓂᕋᖅᑕᕗᑦ ᕿᒥᕐᕈᒐᔭᖅᑕᕗᑦ ᐊᒻᒪᓗ ᐱᖓᔪᖓᓐᓂ ᐊᓯᓕᒫᖏᑦ. ᑕᐃᒪᓐᓇ ᑕᕝᕙ ᐋᖅᑭᓯᒪᓂᐊᖅᑐᖅ 
ᐊᑐᐊᒐᖅᐳᓐ. ᐅᖃᖅᑎᑦᑎᔩ. 

ᐅᖃᖅᑎ: ᑭᖑᓪᓕᖅᐹᒥ ᐃᓚᒋᐊᕈᑦ ᐊᐱᖅᑯᑎ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦ, ᐅᖃᖅᑏ. ᑐᑭᓯᐅᒪᓂᕋ ᒪᓕᕐᖢᒍ, ᑖᒃᑯᐊ ᐱᖓᓱᐃᓕᖓᓂᖏᑦ ᑐᑭᓯᔭᕋᓗᐊᒃᑲ ᑭᓯᐊᓂ 
ᒥᓂᔅᑕ ᐅᖃᖅᑰᔨᒻᒪᑦ ᑕᐃᒃᑯᓂᖓ ᐊᑐᕈᑎᓂᒃ ᐊᑐᕐᓂᐊᕐᓂᕋᑦᑐᓂ ᒐᕙᒪᒃᑯᓃᖔᖅᑐᓂᒃ. ᐃᒻᒪᖃᓗ 
ᑭᑭᑦᑎᑕᐃᓐᓇᕆᐊᖃᑦᑐᓐ ᐃᓚᖏᓐᓂᒃ ᓄᓇᕗᒻᒥᐅᑕᓂᒃ. ᓯᕗᓪᓕᐅᔾᔭᐅᓯᒪᑦᑕᕐᒪᑕ ᒐᕙᒪᐅᔪᓄᑦ.  
 
ᑕᕝᕙᓃᑦᑐᖅᑕᖃᔮᖏᒻᒪᑦ ᖃᓄᖅ ᐊᑦᔨᒌᖏᑎᑕᐅᓂᐊᕐᒪᖔᖅ ᑕᐃᒃᑯᐊ ᑐᖏᓕᕆᔭᐅᔪᑦ ᐊᒻᒪᓗ ᐱᒐᔪᕆᔭᐅᔪᑦ. 
ᓄᓇᕗᒻᒥᐅᑕᐃᑦ ᐊᒻᒪᓗ ᐊᓯᖏᑦ. ᖃᓄᖅ ᑖᒃᑯᐊ ᓇᓗᓇᐃᒃᑯᑎᖅᑕᐅᖃᑦᑕᓂᐊᖅᐸᓐ. ᐃᒃᑯᐊ 
ᐃᖃᓇᐃᔮᖅᑖᕋᓱᒃᑐᓄᑦ ᑕᑕᑎᕆᐊᓖᓐ ᐃᒃᑯᐊ ᐃᓚᒋᐊᑐᓐᖏᑦᑐᑎᒃ ᐋᓐᓂᐊᕕᓕᐊᕈᓐᓇᐅᑎᓐ ᐊᐅᑦᑕᔫᓐ.  
 
ᑖᓐᓇ ᒥᓂᔅᑕᕆᔭᐅᔪᖅ ᐊᐱᕆᔪᒪᔭᕋ ᖃᓄᖅ ᓇᓗᓇᐃᖅᑕᐅᖃᑦᑕᓂᐊᕐᒪᖔᖅ ᑕᐃᒃᑯᐊ ᑐᖏᓕᐅᓂᕋᖅᑲᐅᔭᖏᑦ 
ᐊᒻᒪᓗ ᐱᖓᔪᓂᒃ ᐊᒻᒪᓗ ᓯᕗᓪᓖᑦ. ᑕᐃᒃᑯᐊ ᐃᓅᑦᑕᕐᒪᑕ, ᓄᓇᕗᒻᒥᐅᑕᑐᖃᐅᑦᑕᕐᒪᑕ ᐊᒻᒪᓗ ᐊᓯᖏᑦ ᖃᓄᕐᓕ 
ᑖᒃᑯᐊ ᒪᕐᕉᒃ, ᑐᖏᓕᖓ, ᐱᖓᔪᖓ ᓇᓗᓇᐃᖅᓯᔾᔪᑕᐅᖃᑦᑕᓂᐊᖅᐸᓐ. ᖃᓄᖅ ᒪᕐᕈᐃᓕᖓᔫᓐᓂᒃ ᐊᑐᕐᓂᐊᕐᒪᑦ. 
ᓲᕐᓗᖃᐃ ᓄᓇᕗᒻᒥᐅᑕᐅᒍᕕᑦ ᑖᓐᓇ ᓈᓴᐅᑏᓐ ᑕᕝᕗᓐᖓᕆᐊᖃᑉᐱᐅᒃ ᓄᓇᑖᖃᑕᐅᓂᕈᕕᓪᓘᓐᓃᑦ ᐅᕝᕙᓘᓐᓃᒃ 
ᐋᒡᒑ. ᖃᓄᖅ ᓇᓗᓇᐃᖅᓯᖃᑦᑕᓂᐊᖅᐸᑦ ᑕᐃᒃᑯᐊ ᒪᕐᕉᒃ ᑭᖑᓪᓖᒃ. ᑭᑭᑦᑎᖅᑰᓕᕋᑦᑕ. ᖁᔭᓐᓇᒦ, ᐅᖃᖅᑏ. 
 
ᐅᖃᖅᑎᑦ: ᑕᐹᖅᔪᒃ. 
 
ᐊᖓᔪᖅᑳ ᓗᐃ ᑕᐹᖅᔪᒃ: ᑖᒃᑯᐊ, ᐄ, ᐋᖅᑭᐸᓪᓕᐊᔾᔪᑎᒋᓪᓗᒍ ᓱᓕ, ᐊᑐᐊᒐᖅ ᐋᖅᑭᒋᐊᕈᑖᓂ ᑕᕝᕙᓂ 
ᓇᓗᓇᐃᖅᓯᒪᒻᒪᑦ ᓲᖃᐃᒻᒪ ᓯᕗᓪᓕᖅᐸᐅᑎᓐᓇᓱᓪᓚᕆᒃᑲᑦᑎᒍᑦ ᐃᖅᑲᓇᐃᔭᖅᑐᓕᕆᔨᐅᔪᑎᒍᑦ.  
 
ᑕᒪᒃᑯᐊ ᓄᓇᑖᖃᑕᐅᓯᒪᔪᑦ ᐃᖅᑲᓇᐃᔮᖅᑖᕐᓂᖏᓐᓂᒃ ᐱᓇᔪᒋᐊᖃᓪᓚᕆᒃᑲᓗᐊᕐᕋᑦᑎᒍ ᑕᕝᕙᓂ Article 23-ᒥ 
ᓇᓗᓇᐃᖅᓯᒪᔪᒥ. ᑖᒃᑯᐊ ᓯᕗᓪᓕᐅᔭᕆᐊᖃᑦᑕᖅᐳᑦ. ᐊᒻᒪᓗ ᑭᖑᓂᑦᑎᐊᖓᓂ, ᓄᓇᕗᒻᒥᐅᓐ 
ᖃᓪᓗᓈᖑᒐᓗᐊᖅᐸᓐ, ᐃᓅᒐᓗᐊᖅᐸᓪᓘᓐᓃᑦ ᓄᓇᑖᖃᑕᐅᓯᒪᖏᒃᑲᓗᐊᕐᕈᓂᓘᓐᓃᒃ ᑖᒃᑯᐊ ᓇᓗᓇᖃᑦᑕᖏᒻᒪᑦᑕ 
ᓄᓇᕗᒻᒥᐅᑕᐅᑯᑖᓐᓂᕋᖅᑕᕗᑦ. ᑖᒃᑯᐊ ᓇᓗᓇᖃᑦᑕᕋᔭᓐᖏᒻᒪᑕ ᐊᒻᒪ ᐊᓯᓕᒫᖏᑦ ᖃᓪᓗᓈᓐ 
ᓄᓇᖓᓐᓃᖔᖅᓯᒪᔪᑦ ᐆᑦᑐᖃᑕᐅᑉᐸᑕ ᑕᐃᒃᑯᐊᓕ ᑭᖑᓪᓕᐅᓪᓗᑎᒃ ᕿᒻᒥᕐᕈᓲᕆᒐᑦᑎᒍᑦ 
ᐃᖅᑲᓇᐃᔮᖅᑖᕋᓱᐊᖅᑐᓄᑦ. ᖃᓄᖅ ᑐᑭᓯᓇᑦᑎᐊᓯᕈᒪᓐᓇᐅᒐᓗᐊᖅ, ᐅᖃᖅᑎᑦᑎᔩ. ᑕᐃᒪᓐᓇ ᑭᓯᐊᓂ 
ᑭᐅᒍᓐᓇᕋᒃᑯ ᒫᓐᓇ ᐱᖓᓱᐃᓕᖓᓂᐊᕐᒪᑕ ᑕᐃᒃᑯᐊ ᐃᖅᑲᓇᐃᔮᖅᑖᕋᓱᒃᑎᓪᓗᒋᑦ ᓇᓗᓇᐃᒃᑯᑕᕆᖃᑦᑕᖅᑕᕗᑦ, 
ᐅᖃᖅᑎᑦᑎᔩ. 
 
ᐅᖃᖅᑎ: ᖁᔭᓐᓇᒦ. ᐅᖃᐅᓯᒃᑯᑦ ᐊᐱᖅᑯᑏ. ᓇᓄᓕᒃᒧᑦ ᒪᓕᒐᓕᐅᖅᑎ, ᓇᑦᓯᖅ. 
 
ᐊᐱᖅᑯᑦ 089 - 2(3): ᓯᓚᑦᑐᕐᓴᖅᕕᒻᒥ ᖃᐅᔨᓴᖅᑏᑦ (ᓇᑦᑎᖅ) 
 
ᓇᑦᑎᖅ: ᖁᔭᓐᓇᒦᒃ, ᐅᖃᖅᑏ. (ᑐᓵᔨᒃᑯᑦ): ᑖᓐᓇ ᐊᐱᖅᑯᑎᒋᓂᐊᖅᑕᕋ ᑐᕌᖅᑎᓂᐊᖅᑕᕋ ᐃᓕᓐᓂᐊᖅᑐᓕᕆᔨᒃᑯᑦ 
ᒥᓂᔅᑕᖓᓐᓄᑦ. ᐱᔾᔪᑎᒋᔭᕋ ᑕᐃᒃᑯᐊ ᓯᓚᑦᑐᕐᓴᖅᕕᒻᒥ ᖃᐅᔨᓴᖅᑏᑦ ᐃᖃᓗᓐᓂ ᐱᑕᖃᒻᒪᒡᒎᖅ ᐊᒻᒪᓗ ᐃᒡᓗᓕᒃᒥ. 
ᖃᑦᓯᓂᒃ ᐊᑐᖃᑦᑕᖅᐸᑦ ᓯᓚᑦᑐᕐᓴᖅᕖᑦ ᑖᒃᑯᓂᖓ ᒪᕐᕉᓐᓂᒃ ᖃᐅᔨᓵᖑᔪᐃᑦ ᑎᒥᖁᑎᖏᓐᓂᒃ ᐊᐅᓚᑦᑎᓪᓗᑎᒃ? 
ᖁᔭᓐᓇᒦᒃ, ᐅᖃᖅᑏ. 

ᐅᖃᖅᑎ: ᐃᓕᓐᓂᐊᖅᑐᓕᕆᓂᕐᒥᒃ ᐱᓕᕆᐊᕐᓕᒃ, ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᑐᑭᓯᐅᒪᓂᕋ ᐊᑐᖅᖢᒍ, ᑕᒪᕐᒥᑦᑎᐊᖅ ᑮᓇᐅᔭᓐ 
ᐊᑐᖅᑕᐅᔪᒃᓴᐅᑕᐅᔪᑦ ᑕᐃᒃᑯᓄᖓ ᖃᐅᔨᓴᖅᕕᓐᓄᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ ᐊᑐᖅᑐᔅᓴᑦ 
ᐃᓕᓐᓂᐊᖅᑐᓕᕆᔨᒃᑯᓐᓃᓐᖔᖃᑦᑕᖅᑐᑦ, ᑕᒪᒃᑯᓄᖓ ᐱᔨᑦᓯᕈᑎᓄᑦ. 
 
ᐊᐅᓚᔾᔪᑏᑦ ᒪᑭᒪᐅᑏᓪᓗ ᓈᓴᐅᑎᖏᑦ ᐱᓯᒪᓐᖏᓇᒃᑭᑦ ᒫᓐᓇ. ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ: ᓯᕗᓪᓕᖅᐹᖅ ᐃᓚᒋᐊᕈᑦ ᐊᐱᖅᑯᑎ, ᓇᑦᑎᖅ. 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᖃᖓ ᑕᐃᒃᑯᐊ ᓈᓴᐅᑏᑦ ᐱᓛᖅᐸᖏᑦ. ᖃᓄᐃᒻᒪᑦ ᒪᕐᕉᓐᓂᒃ 
ᖃᐅᔨᓴᕐᕖᓐᓂᒃ ᐱᑕᖃᕆᐊᖃᖅᐸ ᑕᒫᓂ ᓄᓇᕗᒻᒥ? ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐄ, ᑕᐃᒃᑯᐊ ᓈᓴᐅᑏ ᒪᓕᒐᓕᐅᖅᑎᒧᑦ 
ᑐᓂᖅᑯᑎᒋᔪᓐᓇᖅᑕᒃᑲ, ᖃᐅᑉᐸᖅᑲᐃ ᐅᓪᓛᒃᑯᑦ ᐅᕝᕙᓘᓐᓃᑦ ᐅᓐᓄᓴᒃᑯᑦ ᑲᑎᒪᑐᐃᓐᓇᓕᖅᑎᓪᓗᑕ ᑕᐃᒃᑯᐊ 
ᑐᓂᕐᕈᑎᒋᔪᓐᓇᕐᓂᐊᖅᑕᒃᑲ ᒪᓕᒐᓕᐅᖅᑎᒧᑦ. 
 
ᐊᒻᒪᓗ ᑕᐃᒃᑯᐊ ᒪᕐᕉᒻᒪᑎᒃ ᖃᐅᔨᓴᕐᕖᒃ ᒪᕐᕉᓐᓂᒃ ᐱᔾᔪᑎᖃᖅᑐᑎᒃ ᒪᑭᒪᒻᒪᑕ ᓈᔅᓴᐅᔨᕆᔭᐅᖃᑦᑕᖅᑐᑦ 
ᐊᓪᓚᕝᕕᓕᕆᔨᒋᔭᐅᓪᓗᑎᓪᓗ ᑖᒃᑯᓄᖓ ᓯᓚᑦᑐᓴᕐᕕᒻᒧᑦ. 
 
ᐊᒻᒪᓗ ᑕᐃᓐᓇ ᓄᓇᕗᒻᒥ ᖃᐅᔨᓴᕐᕕᒃ ᑕᒫᓂ ᐃᖃᓗᓐᓃᑦᑐᖅ ᑐᑦᑕᕐᕕᓪᓚᕆᒋᔭᐅᔪᖅ ᑕᒪᒃᑯᓄᖓ 
ᖃᐅᔨᒪᔭᕐᔪᐊᖑᓂᕋᖅᑕᐅᕙᑦᑐᓄᑦ. ᐊᒻᒪᓗ ᖃᐅᔨᓴᐃᖃᑦᑕᖅᑐᑎᒃ ᖃᓪᓗᓈᓪᓗ ᐊᐅᓪᓚᖅᑎᑕᐅᔭᕆᐊᓕᓐᓂᑦ 
ᐊᖅᑯᑕᕐᖑᖃᑦᑕᖅᑐᑎᕐ. ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᑯᑦ ᒪᑐᒻᒪᑦ. ᑭᖑᓪᓕᖅᐹᖓᑦ ᐃᓚᒋᐊᕈᑦ, ᓇᑦᑎᖅ. 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᑕᒪᒃᑮᒃ ᑕᐃᒃᑯᐊ ᖃᐅᔨᓴᕐᕖᒃ ᐱᑕᖃᕆᐊᖅᐹᒃ ᓄᓇᕗᒻᒥ? (ᑐᓵᔨᑎᒍᑦ 
ᓄᖅᑲᖅᐳᖅ) ᑐᑭᓯᔪᒪᓪᓚᕆᒃᑲᓗᐊᖅᑐᖓ ᖃᓄᖅ ᐊᑭᑐᑎᒋᔪᓂᑦ ᑮᓇᐅᔭᓕᐅᖃᑦᑕᕐᒪᖔᑕ ᐊᒻᒪᓗ ᒪᕐᕉᓐᓂᒃ 
ᐱᖃᕆᐊᖃᖅᐱᑖ? 
 
ᐊᔪᖅᓴᓪᓚᕆᖃᑦᑕᓕᖅᑎᓪᓗᑕ ᑕᒪᒃᑯᐊᓗ ᑮᓇᐅᔭᑭᔅᓴᖃᑦᑕᖅᑐᐃᑦ ᐱᔾᔪᑎᒋᓪᓗᒋᑦ. ᒪᕐᕉᓐᓂᒃ ᐱᖃᕆᐊᖃᖅᐸᖅᑲᐃ 
ᓄᓇᕗᒻᒥᐅᑕᐃᑦ? ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ: ᐲᑯ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᒫᓐᓇᐅᔪᖅ, ᐄ, ᐱᑕᖃᕆᐊᖃᓖᒃ. ᑖᒃᑯᐊ ᑕᑯᓐᓈᖅᑐᒋᒃ 
ᒪᕐᕉᒃ ᖃᐅᔨᓴᕐᕖᒃ ᑖᔅᓱᒪ ᒪᓕᒐᓕᐅᖅᑎᐅᑉ ᐅᖃᐅᓯᕆᔭᖏᒃ. 

ᐃᓱᒫᓘᑎᖃᖅᑐᒍᑦ ᐊᐅᓚᔾᔪᑏᑦ ᒪᑭᒪᐅᑏᓪᓗ ᑕᐃᒃᑯᐊ ᐊᑐᖅᑕᐅᖃᑦᑕᖅᑐᑦ ᓯᒪᑦᑐᓴᕐᕕᒻᒧᑦ ᐊᑐᕈᒫᕐᓂᐊᖅᑐᖁᑎᓂᑦ 
ᐊᑐᖅᑐᒋᑦ. 
 
ᑕᐃᒃᑯᐊ ᑮᓇᐅᔭᑦ ᑮᓇᐅᔭᖅᑐᕈᑎᓄᑦ ᐊᑐᖅᑕᐅᖃᑦᑕᖅᑐᑦ ᐊᒻᒪᓗ ᓴᓇᔪᓕᕆᔨᒃᑯᓐᓄᑦ ᑐᓂᖅᑯᑕᐅᕙᑦᑐᑎᒃ. 
ᑭᓯᐊᓂᑦᑕᐅᖅ ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᖅᑐᕈᑎᓂᒃ ᐊᑭᓕᖅᓱᐃᖃᑦᑕᕐᒪᑕ.  
 
ᐊᒻᒪᓗ ᑕᐃᒪᐃᑦᑑᒐᓗᐊᖅᑎᓪᓗᒍ ᒪᕐᕉᓐᓂᒃ ᑕᐃᒪᐃᑦᑐᑕᖃᖅᑎᓪᓗᒍ ᐱᐅᔪᖅ. ᑕᒪᓐᓇ 
ᐃᓱᒪᔅᓴᖅᓯᐅᕈᑎᒋᔭᐅᔭᕆᐊᓕᒃ ᑕᐃᒃᑯᓄᖓ ᓯᓚᑦᑐᓴᕐᕕᒃᑯᓐᓄᑦ ᑲᑎᒪᔨᒋᔭᐅᔪᓄᑦ. ᑕᐃᒃᑯᐊ ᑲᑎᒪᔩᑦ ᑲᑎᒪᓕᖅᐸᑕ 
ᑕᒪᓐᓇ ᑲᑎᒪᔾᔪᑎᔅᓴᕐᓅᖅᑕᐅᖃᑕᐅᓛᖅᑐᖅ. ᖁᔭᓐᓇᒦᒃ, ᐅᖃᖅᑏ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᐅᖃᐅᓯᒃᑯᑦ ᐊᐱᖅᓱᕐᓂᖅ ᐱᔭᕇᕐᒪᑦ. ᑲᑎᒪᔾᔪᑎᔅᓴᑦᑕ ᓈᓴᐅᑎᖓ 7. ᑲᑎᒪᔾᔪᑎᔅᓴᑦᑕ 
ᓈᓴᐅᑎᖓ 8. ᑲᑎᒪᔾᔪᑎᔅᓴᑦᑕ ᓈᓴᐅᑎᖓ 9. ᑲᑎᒪᔾᔪᑎᔅᓴᑦᑕ ᓈᓴᐅᑎᖓ 10. ᑲᑎᒪᔾᔪᑎᔅᓴᑦᑕ ᓈᓴᐅᑎᖓ 11. 
ᑲᑎᒪᔾᔪᑎᔅᓴᑦᑕ ᓈᓴᐅᑎᖓ 12.  
 
ᑲᑎᒪᔾᔪᑎᔅᓴᑦᑕ ᓈᓴᐅᑎᖓ 13, ᑎᑎᖅᑲᓂᑦ ᓴᖅᑭᑦᑎᓕᕌᖓᔅᓯ ᑕᑯᔅᓴᐅᑎᑦᑎᐊᖃᑦᑕᕐᓗᓯᒍ ᐊᐃᔭᐅᖃᑦᑕᕐᓂᐊᕐᒪᑕ 
ᐱᔨᑲᑖᓄᑦ. ᑎᑎᖅᑲᑦ ᓴᖅᑭᑕᐅᓂᖏᑦ. ᑕᒪᓐᓇ ᐱᓚᐊᖏᓐᓂᖏᓐᓂ ᑎᑎᖃᓂᒃ ᑕᑯᒃᓴᕈᖅᑎᑦᑎᐊᖃᑦᑕᕐᓗᓯᐅᒃ 
ᐊᐅᔭᐅᖃᑦᑕᕐᓂᐊᕐᒪᑕ ᐱᔨᑲᑖᓄᑦ. ᑎᑎᖃᑦ ᓴᖅᑭᑕᐅᓂᖏᑦ. ᑕᐹᖅᔪᒃ. 
 

ᑲᑎᒪᔾᔪᑎᒃᓴᖅ 13: ᓴᖅᑭᑕᐅᔪᑦ ᑎᑎᖅᑲᐃᑦ 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 036 - 2(3): ᓯᕗᓪᓕᐅᑎᑕᐅᔪᑦ ᐃᖅᑲᓇᐃᔮᓄᑦ ᐊᑐᐊᒐᖅ (ᑕᐹᖅᔪᒃ) 
 
ᐊᖓᔪᖅᑳ ᓗᐃ ᑕᐹᖅᔪᒃ: ᐅᖃᖅᑎᑦᑎᔩ ᐅᑯᐊ ᑎᑎᖃᑦ ᓴᖅᑭᑦᑐᒪᔭᒃᑲ ᐃᖅᑲᓇᐃᔭᕐᓂᕐᒧᑦ ᓯᕗᓪᓕᐅᔾᔭᐅᔭᕆᐊᓖᑦ 
ᐊᑐᐊᒐᐃᑦ. ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᑎᑎᖃᑦ ᓴᖅᑭᑕᐅᓂᖏᑦ. ᐊᒡᓘᒃᑲᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 037 - 2(3): ᐊᕐᕌᒍᑕᒫᑦ ᐅᓂᒃᑳᖅ ᐊᐅᓚᑦᑎᔨᒥᒃ ᓄᑕᕋᕐᓄᑦ ᖃᑕᓐᖑᑎᒌᓄᓪᓗ 

ᐱᔨᑦᑎᕋᐅᑎᓄᑦ, 2004-2005 (ᐊᒡᓘᒃᑲᖅ) 
 
ᐊᖓᔪᖅᑳ ᓕᐅᓇ ᐊᒡᓘᒃᑲᖅ: (ᑐᓵᔨᒃᑯᑦ) ᖁᔭᓐᓇᒦᒃ ᐅᖃᖅᑎ. ᑎᑎᖃᓂᒃ ᓴᖅᑭᑦᑎᔪᒪᔪᖓ ᐊᕐᕋᒍᑕᒫᖅᓯᐅᑎᓂᒃ 
ᐅᓂᒃᑳᕐᓂᒃ ᓱᕈᓯᓕᕆᓂᕐᒧᑦ ᑐᕌᖓᔪᑦ 2004 - 2005ᒥ ᐅᓂᒃᑳᓕᐊᕕᓃᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᑎᑎᖃᑦ ᓴᖅᑭᑕᐅᓂᖏᑦ. ᐳᕋᐅᓐ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 038 - 2(3): ᑲᓇᑕᒥ ᓯᕗᓕᐅᖅᑎᑦ ᑲᑎᒪᓂᖏᑦ (ᐳᕋᐅᓐ) 
ᓴᖅᑭᖅᑎᑕᐅᔪᖅ ᑎᑎᖅᑲᒃ 039 - 2(3): ᐊᑭᑦᑐᕋᐅᑎᓂᕐᒧᑦ ᐊᒻᒪ ᑳᓐᑐᕌᓄᑦ ᐅᓂᒃᑳᖅ, 2004-2005 

(ᐳᕋᐅᓐ) 

ᓴᖅᑭᖅᑎᑕᐅᔪᖅ ᑎᑎᖅᑲᒃ 040 - 2(3): ᓄᓇᕘᒥ ᒑᓯᐅᑉ ᐱᐅᓂᖓᓄᑦ ᐅᓂᒃᑳᖅ, 2004-2005 (ᐳᕋᐅᓐ) 
 
ᐊᖓᔪᖅᑳ ᓚᕕᓐᓂᐊ ᐳᕋᐅᓐ: ᖁᔭᓐᓇᒦᒃ ᐅᖃᖅᑎᑦᑎᔩ, ᓴᖅᑭᑦᓯᔪᒪᒐᒪ, ᓴᖅᑮᔪᒪᒐᒪ ᐱᖓᓱᓂᒃ. ᑖᓐᓇ 
ᓯᕗᓪᓕᐅᔪᖅ ᐅᖃᖅᑎᑦᑎᔩ ᑲᑎᒪᓂᕆᓚᐅᖅᑕᕗᑦ ᑕᐅᓇᓂ ᖃᑉᓗᓈᑦ ᓄᓇᖓᓂ ᐊᖓᔪᖅᑲᐅᑎᐅᔪᑦ ᑲᓇᑕᒥ 
ᒐᕙᒪᖃᕐᕕᐅᔪᑦ ᑲᑎᒪᓂᖏᑦ, ᐊᒻᒪ ᑖᓐᓇ ᐱᖃᑖ ᓴᖅᑭᑦᑐᒪᖕᒥᒪᔭᕋ ᐅᓂᒃᑳᒐᐃᑦ ᓄᓇᕗᑦ ᐅᖅᓱᐊᓗᓕᕆᓂᖅ 
ᖃᓄᐃᓚᐅᕐᒪᖔᑦ ᑕᕝᕙᓂ ᐅᑭᐅᒥ 2004 - 2005ᒥ ᖁᔭᓐᓇᒦᒃ ᐅᖃᖅᑎᑦᑎᔨ. ᐅᖃᖅᑎᑦᑎᔩ ᑖᓐᓇᑦᑕᐅᖅ 
ᓴᖅᑭᑦᑐᒪᔭᕋ ᑕᒪᒃᑯᐊ ᑲᓐᑐᕋᒃᓕᕆᓂᐅᑉ ᐅᓂᒃᑲᐅᓯᖏᑦ 2004 - 2005ᒧᓄᑦ ᖁᔭᓐᓇᒦᒃ ᐅᖃᖅᑎᑦᑎᔩ. 
 
ᐅᖃᖅᑎ: ᑎᑎᖃᑦ ᓴᖅᑭᑕᐅᓂᖏᑦ. ᕿᓚᕝᕙᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 041 - 2(3): ᓄᓇᕘᒥ ᓇᒻᒥᓂᖃᖅᑐᓄᑦ ᐊᑐᖅᑐᐊᖅᑎᑦᑎᓂᕐᒧᑦ ᑯᐊᐳᕇᓴᒃᑯᑦ 

(ᕿᓚᕝᕙᖅ) 
ᓴᖅᑭᖅᑎᑕᐅᔪᖅ ᑎᑎᖅᑲᒃ 042 - 2(3): ᓄᓇᕘᑦ ᒐᕙᒪᒃᑯᑦ ᑐᑭᓯᖃᑎᒌᒍᑎᖓᑦ ᓄᓇᕘᒥ 

ᐳᓚᕋᖅᑐᓕᕆᔨᒃᑯᓐᓂᑦ (ᕿᓚᕝᕙᖅ) 
ᓴᖅᑭᖅᑎᑕᐅᔪᖅ ᑎᑎᖅᑲᒃ 043 - 2(3): ᐊᑦᑕᓇᖅᑕᐃᓕᒪᑎᑕᐅᔪᑦ ᑭᓴᖅᓯᒪᕖᑦ - ᖃᓄᐃᓐᖏᓯᐊᖅᑐᑦ 

ᓄᓇᓖᑦ ᐊᒻᒪ ᒥᑦᑕᕐᕖᑦ ᓄᓇᕘᒥᐅᓄᑦ ᐊᒻᒪ ᒪᑭᒪᔾᔪᑎᖏᓐᓄᑦ (ᕿᓚᕝᕙᖅ) 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎ. ᐅᖃᖅᑏ ᓴᖅᑭᑦᑎᔪᒪᔪᖓ ᐅᑯᓂᖓ ᑎᑎᖃᓂᒃ 
ᓯᕗᓪᓕᖅᐹᖅ ᓄᓇᕗᒥ ᐱᓯᓂᓯᓕᕆᔨᒃᑯᑦ ᑯᐊᐳᕇᓴᒃᑯᑦ ᐊᑐᐊᒐᖓᑦ ᐊᒻᒪᓗ ᐅᖃᖅᑎ, ᓄᓇᕗᑦ ᖓᕙᒪᒃᑯᖏᓐᓂ 
ᑐᑭᓯᐅᒪᖃᑎᒌᖕᓂᕐᒧᑦ ᐳᓚᕋᑦᑐᓕᕆᕐᒥᒃ ᐱᔾᔪᑎᖃᖅᖢᑎᒃ ᐊᒻᒪᓗ ᑭᖑᓪᓕᖅ ᑐᓚᒃᑕᕐᕖᑦ ᐊᑦᑕᖏᔾᔭᐃᖅᓯᒪᔪᑦ 
ᒥᕝᕖᓪᓗ ᓄᓇᕗᒻᒥ ᐊᒻᒪᓗ ᑮᓇᐅᔭᓕᐅᕈᑎᖏᑦ. ᐊᒻᒪᓗ ᑖᓐᓇᐃᖃᐅᑎᓪᓗᒍ ᑐᓂᐅᖃᐃᖃᐅᖕᒥᔪᖓ 
ᓄᒃᑕᐅᑎᓕᕆᓂᕐᒧᑦ 2001ᒥ ᑖᒃᑯᓄᖓ ᒪᓕᒐᓕᐅᖅᑎᓄᑦ ᑐᓴᐅᒪᔾᔪᑎᒋᓂᐊᕐᒪᒋᑦ. ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᑎᑎᖃᑦ ᓴᖅᑭᑕᐅᓂᖏᑦ. ᐊᑭᓱᒃ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 044 - 2(3): ᑲᓇᑕᒥ ᓯᕗᓕᐅᖅᑎᑦ ᑲᑎᒪᓂᖏᑦ (ᐊᑭᓱᒃ) 
 
ᐊᖓᔪᖅᑳ ᐅᓛᔪᒃ ᐊᑭᓱᒃ (ᑐᓵᔨᒃᑯᑦ): ᖁᔭᓐᓇᒦᒃ ᐅᖃᖅᑎᑦᑎᔨ. ᓴᖅᑭᑦᑎᔪᒪᔪᖓ ᐅᑯᓂᖓ ᑲᓇᑕᐅᑉ ᒐᕙᒪᖏᑦ 
ᓄᓇᑦᓯᐊᕐᒥᐊᓪᓗ ᒥᓂᔅᑕᖏᑦᑕ ᑲᑎᒪᓂᕆᓚᐅᖅᑕᖏᓐᓂ ᖁᔭᓐᓇᒦᒃ ᐅᖃᖅᑎ. 
 
ᐅᖃᖅᑎ: ᑎᑎᖃᑦ ᓴᖅᑭᑕᐅᓂᖏᑦ. ᐅᑲᓕᖅ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 045 - 2(3): ᐊᖓᔪᖅᑳᑦ ᑐᖏᓕᖏᑦ ᐊᐅᓪᓚᖃᑦᑕᕐᓂᖏᑦ ᐊᕐᕌᒍ 2004-2005 

ᐊᒻᒪᓗ ᐊᖓᔪᖅᑳᑦ ᐊᐅᓪᓚᖃᑦᑕᕐᓂᖏᓐᓄᑦ ᐊᑭᓕᐅᑎᓄᑦ ᐅᓂᒃᑳᖅ 2004-2005 (ᐅᑲᓕᖅ) 

ᓯᕗᓕᖅᑎ ᐹᓪ ᐅᑲᓕᖅ: ᖁᔭᓐᓇᒦᖓᓯᑦ ᐅᖃᖅᑎᑦᑎᔨ. ᐅᑯᐊ ᑎᑎᕋᖅᓯᒪᔪᑦ ᓴᖅᑭᖅᑎᒍᒪᓕᕐᒥᔭᒃᑲ ᑖᒃᑯᐊ 
ᑐᖏᓕᓄᑦ ᐃᖏᕐᕋᔾᔪᑎᒥᓃᑦ ᐊᕐᕌᒍᓚᐅᖅᑐᒥ 2004 2005ᒧᑦ ᐊᐃᑉᐸᖏᓪᓗ ᑖᒃᑯᐊ ᒥᓂᔅᑕ ᐃᖏᕐᕋᔾᔪᑎᕕᓂᖏᑦ 
ᓇᐃᓪᓕᒋᐊᖅᓯᒪᔪᑦ ᐊᕐᕋᒍᓚᐅᖅᑐᒥ 2004 2005ᒧᑦ ᖁᔭᓐᓇᒦᒃ ᐅᖃᖅᑎᑦᑎᔨ. 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 046 - 2(3): ᐃᑦᑐᖅᓯᐅᑎᒃᓴᓄᑦ ᐊᐅᓚᑦᑎᓂᕐᒧᑦ ᐅᓂᒃᑳᖅ ᐊᕐᕌᒍᒧᑦ 

ᐃᓱᓕᒃᑐᖅ ᒫᔾᔨ 31, 2005ᒥ (ᐅᖃᖅᑎ) 
ᓴᖅᑭᖅᑎᑕᐅᔪᖅ ᑎᑎᖅᑲᒃ 047 - 2(3): ᖃᐅᔨᓴᖅᑕᐅᓯᒪᔪᑦ ᑮᓇᐅᔭᐃᑦ ᐅᓂᒃᑳᖏᑦ ᓄᖅᑲᕈᒪᓯᐊᓂᑦ 

ᑮᓇᐅᔭᖅᑖᕈᑎᓄᑦ ᑮᓇᐅᔭᖃᕐᕕᒻᒧᑦ ᐊᕐᕌᒍᒧᑦ ᐃᓱᓕᒃᑐᖅ ᒫᔾᔨ 31, 2005ᒥ (ᐅᖃᖅᑎ) 
 
ᐅᖃᖅᑎ: ᑎᑎᖃᑦ ᓴᖅᑭᑕᐅᓂᖏᑦ. ᒪᓕᒐᓕᐅᖅᑎᑦ. ᒪᓕᒐᓕᐅᖅᑎ ᐱᔭᒃᓴᖏᑦ 6ᖓᓂ ᐃᓗᓕᖏᓐᓃᑦᑐᖅ 
ᐱᖁᔭᕐᔪᐊᖅ ᓈᓴᐅᑎᓕᒃ 21(ᐱ)ᒪᓕᒃᓗᒍ ᐊᒻᒪᓗ ᓄᖅᑲᕈᒪᓯᐊᖅ ᐃᓚᒋᐊᕈᑎᖏᓐᓄᑦ ᐱᖁᔭᖅᔪᐊᖅ 
ᐃᓗᓕᖏᓐᓃᑦᑐᖅ ᓇᓴᐅᑎᓕᒃ 20(ᐅ), ᒪᓕᒃᓗᒍ ᐅᓪᓗᒥ ᓴᖅᑭᑦᑎᔪᒪᕗᖓ ᓄᖅᑲᕈᒪᓯᐊᑲᐃᓐᓇᖅᑐᕈᑎᖏᑕ 
ᐊᐅᓚᑕᐅᓂᖏᓐᓄᑦ ᐅᓂᒃᑳᓂᒃ. ᐊᖅᑭᒃᓱᖅᑕᐅᓯᒪᔪᑦ ᑮᓇᐅᔭᓂᒃ ᓄᖅᑲᕈᒪᓯᐊᓂᒃ ᐸᐸᑦᑎᔪᓂᒃ ᕼᐅᐃᕕᑦ 
Association-ᑯᓐᓄᑦ ᐊᑐᖅᑯᕕᓂᐅᓪᓗᑎᒃ ᒫᑦᓯ 31, 2005ᒥ ᐃᓱᖃᖅᑐᑦ.  
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 048 - 2(3): ᖃᐅᔨᓴᖅᑕᐅᓯᒪᔪᑦ ᑮᓇᐅᔭᐃᑦ ᐅᓂᒃᑳᖏᑦ ᐃᓚᒋᐊᕈᑎᑦ 

ᓄᖅᑲᕈᒪᓯᐊᓂᑦ ᑮᓇᐅᔭᖅᑖᕈᑎᓄᑦ ᑮᓇᐅᔭᖃᕐᕕᒻᒧᑦ ᐊᕐᕌᒍᒧᑦ ᐃᓱᓕᒃᑐᖅ ᒫᔾᔨ 31, 2005ᒥ (ᐅᖃᖅᑎ) 
 
ᓂᕈᐊᖅᑕᐅᓯᒪᖃᑎᒃᑲᐃ, ᒪᓕᒃᓗᒍ ᓇᓴᐅᑎᓕᒃ 21 bracket 1, bracket “B”, bracket “C”, ᒪᓕᒐᓕᐅᖅᑏᑦ 
ᐱᖁᔭᒥᓂᖏᑕ ᓄᖅᑲᕈᒪᓯᐊᖏᓐᓂᑦ ᐱᖁᔭᖅᔪᐊᖅ ᐅᓪᓗᒥ ᓴᖅᑭᑦᑎᔪᒪᕗᖓ ᑕᒻᒪᖅᓯᒪᔪᖅᓯᐊᖁᑎᐅᓂᕋᖅᑕᐅᔪᓂᒃ 
ᓄᖅᑲᕈᒪᓯᐊᒃᓴᑦ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂ ᐃᓱᓕᓪᓗᒍ ᒫᑦᓯ 31, 2005. 
 
ᑎᑎᖅᑲᐃᑦ ᓴᖅᑭᑕᐅᓂᖏᑦ. ᓂᕈᐊᖅᑕᐅᓯᒪᖃᑎᒃᑲᐃ, ᒪᓕᒃᓗᒍ ᓈᓴᐅᑎᖓ 20 (b) ᐃᓚᒋᐊᕈᑎᖃᖅᑐᖅ 
ᓄᖅᑲᕈᒪᓯᐊᒃᓴᓄᑦ ᐱᖁᔭᖅᔪᐊᖅ ᓴᖅᑭᑕᐅᓯᒪᔪᑦ ᐅᓪᓗᒥᒧᑦ ᐅᓪᓗᒥ ᑕᒻᒪᖅᓯᒪᔪᖅᓯᐅᖅᑎᓄᑦ ᓈᓴᖅᑕᐅᓯᒪᔪᓂᒃ 
ᑮᓇᐅᔭᓕᕆᔾᔪᑎᓄᑦ ᑎᑎᕋᖅᓯᒪᔪᑦ ᐃᓚᒋᐊᕈᑎᖃᖅᑐᑦ ᓄᖅᑲᕈᒪᓯᐊᒃᓴᑦ ᑮᓇᐅᔭᖁᑎᖏᓐᓂᑦ, ᐱᒋᐊᕐᓗᑎᒃ 
ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓄᑦ ᐃᓱᓕᓪᓗᒍ ᒫᑦᓯ 31, 2005. 
 
 
ᓴᖅᑭᖅᑎᑕᐅᔪᖅ ᑎᑎᖅᑲᒃ 049 - 2(3): ᐅᓂᒃᑳᖅ ᐊᑭᓕᐅᑎᓂᑦ ᒪᓕᒐᓕᐅᖅᑎᐅᔪᓄᑦ ᐊᑭᓕᐅᑎᓄᑦ, 

ᑮᓇᐅᔾᔭᓴᐅᑎᓄᑦ ᐊᑭᓕᐅᑎᖏᓐᓄᓪᓗ ᐊᕐᕌᒍᒧᑦ ᐃᓱᓕᒃᑐᖅ ᒫᔾᔨ 31, 2005ᒥ (ᐅᖃᖅᑎ) 
 
ᑎᑎᖅᑲᐃᑦ ᓴᖅᑭᑕᐅᓂᖏᑦ ᓂᕈᐊᖅᑕᐅᓯᒪᖃᑎᒃᑲᐃ, ᒪᓕᒃᓗᒍ ᓈᓴᐅᑎᖓ 36 ᒪᓕᒐᓕᐅᖅᑎᑦ ᑲᑎᒪᔨᖏᑕ ᐊᒻᒪ 
ᐊᐅᓚᑦᓯᔨᒃᑯᑦ ᑲᑎᒪᔨᖏᑕ ᐱᖁᔭᖅᔪᐊᖏᑦ, ᓴᖅᑭᑦᑎᔪᒪᕗᖓ ᐅᓂᒃᑳᓂᒃ ᑮᓇᐅᔭᒃᓵᖏᓐᓄᑦ ᐊᒻᒪ 
ᐊᑭᓕᖅᓱᖅᑕᐅᔾᔪᑎᖏᓐᓄᑦ ᐱᒋᐊᕐᓗᑎᒃ ᑮᓇᐅᔭᓕᕆᓐᓇᐅᑉ ᐊᕐᕌᒍᐊᓂᑦ ᐃᓱᓕᓪᓗᒍ ᒫᑦᓯ 31, 2005. 
 
ᑎᑎᖅᑲᐃᑦ ᓴᖅᑭᑕᐅᓂᖏᑦ ᑲᑎᒪᔾᔪᑎᒃᓴᑦᑎᓐᓄᑦ ᓈᓴᐅᑎᖓ 13, ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᑦ, 
ᕿᓚᕝᕙᖅ.  
 

ᑲᑎᒪᔾᔪᑎᒃᓴᖅ 14: ᖃᐅᔨᒃᑲᐃᓂᖅ ᐱᒋᐊᖅᑎᑕᒃᓴᓂᑦ 
 
ᐱᒋᐊᖅᑎᑕᖅ 002 - 2(3): ᓄᖅᑲᖓᑯᑖᕐᓂᖅ - ᖃᐅᔨᒃᑲᐃᒍᑦ (ᕿᓚᕝᕙᖅ) 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ) : ᖁᔭᓐᓇᒦᒃ ᐅᖃᖅᑏ. ᒪᕐᕉᖕᓂᒃ ᖃᐅᔨᒃᑲᐃᔾᔪᑎᒃᓴᖃᕋᒪ ᑕᕝᕙᓂ. 
ᐅᖃᖅᑏ ᖃᐅᔨᒃᑲᐃᕗᖓ ᐱᖓᑦᓯᕐᒥ ᓄᕕᕝᕙ 30 2005ᒥ ᐅᑯᓂᖓ ᐱᒋᐊᖅᑎᑦᑎᓂᐊᕋᒪ ᐱᖁᔨᕗᖔᓂᒃ. 
ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ ᐃᖃᓗᒃᑑᑦᑎᐊᒧᑦ ᒪᓕᒐᓕᐅᖅᑎᖓᓄᑦ ᐊᑐᓐᖏᑲᐃᓐᓇᕐᓗᒍ ᒪᓕᒐᖅ 4, 
ᐱᔭᕇᖅᐸᑕ ᑲᑎᒪᖅᔪᐊᕐᓂᕗᑦ ᐃᖃᓗᖕᓂᑦ ᓄᖅᑲᖔᕐᓂᐊᕐᓗᑕ ᐊᐃᑉᐱᖅ ᕕᑉᐳᐊᕆ 21, 2006 
ᑎᑭᓐᓇᓱᐊᕐᓂᖓᓂᑦ. ᖁᔭᓐᓇᒦᒃ ᐅᖃᖅᑏ. 

ᐱᒋᐊᖅᑎᑕᖅ 003 - 2(3): ᓄᖅᑲᖅᑎᑦᑎᓂᖅ ᐊᖏᕐᕋᕆᔭᓂ ᐋᓐᓂᖅᑎᕆᓂᕐᒥᒃ ᓄᓇᕘᒥ - ᖃᐅᔨᒃᑲᐃᒍᑦ 

(ᕿᓚᕝᕙᖅ) 
ᐊᒻᒪᓗ ᑕᐃᒪ ᐅᖃᖅᑏ ᖃᐅᔨᒃᑲᐃᕗᖓ ᐱᖓᑦᓯᕐᒥ ᓄᕕᕝᕙ 30ᖑᓕᖅᐸᑦ ᐅᑯᓂᖓ ᐱᖁᔨᕗᖔᕐᓂᐊᕋᒪ. 
ᑕᐃᒪᐃᒻᒪ ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᐃᖃᓗᐃᑦ ᕿᑎᖓᓄᑦ ᒪᓕᒐᓕᐅᖅᑎᒃᑯᑦ ᓇᓗᓇᐃᖅᓯᖁᓪᓗᒋᑦ 
ᐃᑲᔪᖅᓱᐃᓂᕆᔭᖏᓐᓂᑦ ᐊᑐᕐᓂᖅᓴᐅᖁᓪᓗᒋᑦ ᐃᓚᒌᑦ ᐋᓐᓂᖅᓯᖃᑦᑕᐅᑎᓂᕆᖃᑦᑕᖅᑕᖓᓂᑦ ᓄᓇᕘᒥ. 
ᐱᒋᐊᖅᑎᑦᑎᒃᑲᓐᓂᖅᐳᖓ ᒪᓕᒐᓕᐅᕐᕕᒃ ᑖᒃᑯᐊ ᓂᕈᐊᖅᑕᐅᓯᒪᔪᑦ ᓄᓇᓕᖕᓂᓗ ᒐᕙᒪᐅᔪᑦ ᐊᒡᒍᖅᑐᖅᓯᒪᓂᕐᒥ 
ᒪᓕᒐᓕᐅᖅᑎᒃᑯᑦ ᑲᑎᒪᔨᖏᓐᓂᑦ ᐃᓚᐅᖁᓪᓗᒋᑦ ᑖᔅᓱᒧᖓ ᐊᖏᕈᑎᒋᔭᐅᔪᒧᑦ.  
 
ᐱᒋᐊᖅᑎᑦᑎᒃᑲᓐᓂᖅᐳᖓ ᑲᑎᒪᔨᐅᖃᑕᐅᔪᑦ ᒪᓕᒐᓕᐅᕐᕕᖕᒥ ᓇᓗᓇᐃᖅᓯᓗᑎᒃ ᓯᕗᓕᖅᑎᐅᓂᕐᒧᑦ 
ᐃᓚᐅᑦᑎᐊᕐᓗᑎᒃ ᑖᖅᑲᒃᑯᐊ ᐃᓕᓐᓂᐊᖅᑎᑕᐅᓗᑎᒃ ᐊᒻᒪᓗ ᐊᒃᑳᖅᓯᓯᒪᓗᑎᒃ ᐋᓐᓂᖅᓯᕆᖃᑦᑕᕐᓂᕐᒧᑦ 
ᖃᓄᑐᐃᓐᓇᖅ ᐊᒻᒪᓗ ᓇᓚᒎᖅᑐᒃᑯᑦ ᐊᔾᔪᒥᒋᔭᐅᔪᓐᓇᕐᓗᑎᒃ. ᖁᔭᓐᓇᒦᒃ. 
 
>>ᐸᑦᑕᑐᖅᑐᑦ 
 
ᐅᖃᖅᑎ: ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ. ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 15. ᖃᐅᔨᒃᑲᐃᓂᖅ 
ᐱᖁᔨᕗᖔᕈᑎᒃᓴᓂᑦ. ᑐᑐ. 
 
ᐱᒋᐊᖅᑎᑕᖅ 004 - 2(3): ᓇᑦᑎᓕᒻᒧᑦ ᒪᓕᒐᓕᐅᖅᑎ ᐲᖅᑕᐅᖁᔭᐅᓂᖓ ᐊᐅᓚᑦᑎᔩᑦ ᑲᑎᒪᔨᖏᓐᓂᑦ 

ᓄᓇᕗᒻᒥ - ᖃᐅᔨᒃᑲᐃᒍᑦ (ᑐᑐ) 
 
ᑐᑐ (ᑐᓵᔨᑎᒍᑦ) : ᖁᔭᓐᓇᒦᒃ ᐅᖃᖅᑏ. ᐅᖃᖅᑏ ᖃᐅᔨᒃᑲᐃᕗᖓ ᓄᕕᕝᕙ 30, 2005ᒥ ᐅᑯᓂᖓ  
ᐱᖁᔨᕗᖔᕐᓂᐊᕋᒪ..  
 
ᐱᖁᔨᕗᖓ ᑕᐃᒪᐃᒻᒪᑦ ᐊᐃᑉᐱᖅᑕᐅᓪᓗᖓ ᖁᑦᑎᒃᑐᒧᑦ ᒪᓕᒐᓕᐅᖅᑎᒧ ᓇᑦᑎᓕᖕᒧᑦ ᐲᖅᑕᐅᖁᓪᓗᒍ 
ᐊᐅᓚᑦᑎᔩᑦ ᑲᑎᒪᔨᖏᓐᓂᒃ ᓄᓇᕗᒻᒥ. ᖁᔭᓐᓇᒦᒃ. 
 
ᐅᖃᖅᑎ: ᐱᖁᔨᕗᖔᕈᑎᒧᑦ ᖃᐅᔨᒃᑲᐃᔾᔪᑎ ᐊᐃᑉᐱᖅᑕᐅᓯᒪᕙ. ᑐᑐ. ᐱᔾᔪᑏᑦ ᐱᖁᔨᕗᖔᕈᑎᒃᓴᒧᑦ ᓈᒻᒪᖏᒻᒪᑦ. 
ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓄᑦ. ᑲᑎᒪᔾᔪᑎᒃᓴᑎᓐᓄᑦ ᓈᓴᐅᑎᖓ 15, ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᒧᑦ 
ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᓐ. ᖃᐅᔨᒃᑲᐃᓂᖅ ᐱᖁᔨᕗᖔᕈᑎᒃᓴᓂᒃ ᓯᕗᓪᓕᖅ̀ᐹᒥ 
ᐅᖃᓕᒫᖅᑕᐅᖁᓪᓗᒋᑦ ᐱᖁᔭᒃᓴᐃᓐ. ᑲᑎᒪᔾᔪᑎᒃᓴᑎᓐᓄᑦ ᓈᓴᐅᑎᖓ 16, ᐱᖁᔨᕗᖔᕈᑏᓐ. ᐱᖁᔨᕗᖔᕈᑏᓐ. 
ᑲᑎᒪᔾᔪᑎᒃᓴᑎᓄᑦ ᓈᓴᐅᑎᖓ 17, ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᓐ. ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 17: ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 
ᒪᓕᒐᒃᓴᖅ 02 - ᐃᓚᒋᐊᕈᑎᒃᓴᖅ ᑮᓇᐅᔭᖅᑐᕈᑎᒃᓴᓄᑦ (ᐊᑭᑐᔪᖅᑐᕈᑎᒃᓴᓄᒃ) ᒪᓕᒐᖅ ᓈᓴᐅᑎᖓ 2, 

2005-2006 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᐸᖕᓂᖅᑑᕐᒥᐅᑦ ᒪᓕᒐᓕᐅᖅᑎᖓᓄᑦ. ᒪᓕᒐᒃᓴᖅ 2, ᐃᓚᒋᐊᕈᑎᒃᓴᖅ ᑮᓇᐅᔭᖅᑐᕈᑎᒃᓴᓄᑦ, ᐊᑭᑐᔪᖅᑐᕈᑎᒃᓴᓄᒃ 
ᓈᓴᐅᑎᖓ 2, 2005-2006, ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᒋᐊᖅᑎᑕᐅᔪᖅ ᓈᒻᒪᑉᐳᖅ. ᓈᒻᒪᓴᖅᑐᓕᒫᑦ ᐃᓵᓕᑦ. ᓈᒻᒪᓴᖏᑦᑐᓐ. ᓂᕈᐊᖏᑦᑐᓐ. ᐱᖁᔭᒃᓴᖅ 2 
ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓯᒪᓕᖅᐳᖅ. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖓ ᐱᖁᔭᒃᓴᐃᑦ. ᓯᒪᐃᓚᒃ. 



ᓇᒡᒐᔾᔭᐅ, ᓄᕕᐱᕆ 28, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

ᒪᓕᒐᒃᓴᖅ 03 - ᐃᓚᒋᐊᕈᑎᒃᓴᖅ ᑮᓇᐅᔭᖅᑐᕈᑎᒃᓴᓄᑦ (ᐊᐅᓚᔾᔪᑎᒃᓴᓄᑦ) ᒪᓕᒐᖅ ᓈᓴᐅᑎᖓ 2, 2005-

2006 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᖓᓐᓄᑦ ᕿᑭᖅᑖᓘᑉ ᓂᒋᐊᓄᑦ ᒪᓕᒐᒃᓴᖅ 3, ᐃᓚᒋᐊᕈᑎᒃᓴᖅ ᑮᓇᐅᔭᖅᑐᕈᑎᒃᓴᓄᑦ ᐊᐅᓚᑦᔪᑎᓄᑦ 
ᐋᖅᑭᐅᒪᐃᓐᓇᕈᑎᓄᓪᓗ, ᓈᓴᐅᑎᖓ 2, 2005-2006 ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔭᒃᓴᖅ ᓈᓴᐅᑎᖓ 3. ᐱᒋᐊᖅᑎᑕᐅᔪᒧᑦ ᓈᒻᒪᓴᖅᑐᓕᒫᑦ ᐃᓵᓕᑦ. ᓈᒻᒪᓴᖏᑦᑐᑦ. ᓂᕈᐊᕐᖏᑦᑐᑦ. 
ᐱᖁᔭᒃᓴᖅ 3 ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓯᒪᓕᖅᐳᖅ. ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ ᐱᖁᔭᒃᓴᑦ. ᓯᒪᐃᓚᒃ. 
 
ᒪᓕᒐᒃᓴᖅ 04 - ᐃᓚᒋᐊᕈᑎᒃᓴᖅ ᑮᓇᐅᔭᖅᑐᕈᑎᒃᓴᓄᑦ (ᐊᐅᓚᔾᔪᑎᒃᓴᓄᑦ) ᒪᓕᒐᖅ ᓈᓴᐅᑎᖓ 4, 2004-

2005 - ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᔪᖓ, ᐊᐃᑉᐱᖅᑕᐅᓪᓗ 
ᓇᑦᑎᓕᕐᒧ ᒪᓕᒐᓕᐅᖅᑎᖓᓄᑦ ᐱᖁᔭᒃᓴᖅ 4, ᐃᓚᒋᐊᕈᑎᒃᓴᑦ ᑮᓇᐅᔭᖅᑐᕈᑎᒃᓴᓄᑦ, ᐊᐅᓚᑦᔪᑎᓄᑦ 
ᐋᖅᑭᐅᒪᐃᓐᓇᖁᑎᓄᓪᓗ ᓈᓴᐅᑎᖓ 4, 2004-2005-ᒧᑦ. ᓯᕗᓪᓕᖅᐹᒥ ᐅᖃᓕᒫᖅᑕᐅᖁᓪᓗᒍ. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐱᒋᐊᖅᑎᑕᐅᔪᖅ ᓈᒻᒪᑉᐳᖅ. ᓈᒻᒪᓴᖅᑐᓕᒫᓐ ᐃᓵᓪᓕᑦ. ᓈᒻᒪᓴᖏᑦᑐᑦ. ᓂᕈᐊᖏᑦᑐᑦ. ᐱᖁᔨᕗᖔᕈᑦ 
ᑲᔪᓯᕗᖅ. ᐱᖁᔭᒃᓴᖅ 4, ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓯᒪᓕᖅᐳᖅ. ᓯᕗᓪᓕᖅᐹᒥ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᓐ. 
ᕿᓚᕝᕙᖅ. 
 
ᒪᓕᒐᒃᓴᖅ 10 - ᒪᓕᒐᖅ ᐋᖅᑭᒋᐊᕆᔪᒃᓴᖅ ᓄᓇᕘᒥ ᓂᕈᐊᖅᑐᓕᕆᓂᕐᒧᑦ ᒪᓕᒐᕐᒥᒃ - ᓯᕗᓪᓕᖅᐹᒥᒃ 

ᐅᖃᓕᒫᖅᑕᐅᓂᖓ 
 

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᒪᓕᒐᓕᐅᖅᑎᖓᓄᑦ ᐃᖃᓗᒃᑑᑦᑎᐊᒻ. ᖁᔭᓐᓇᒦᒃ, ᒪᓕᒐᓕᐅᖅᑎᐅᖃᑏᒃ. ᐱᖁᔭᒃᓴᖅ 10, ᐋᖅᑭᒋᐊᕈᑎ ᓄᓇᕗᒻᒥ 
ᓂᕈᐊᖅᑐᓕᕆᓂᕐᒧᑦ ᐱᖁᔭᕐᔪᐊᕐᓂ ᓯᕗᓪᓕᖅᐹᒥᒃ ᐅᖃᓕᒫᖅᑕᐅᖁᓪᓗᒍ. 
 

ᐅᖃᖅᑎ: ᐱᒋᐊᖅᑎᑕᐅᔪᒧᑦ ᓈᒻᒪᑉᐳᖅ. ᐱᒋᐊᖅᑎᑕᐅᔪᒧᑦ ᐃᓵᓪᓕᑦ. ᓈᒻᒪᓴᖏᑦᑐᑦ. ᓂᕈᐊᖏᑦᑐᑦ. 
ᐱᒋᐊᖅᑎᑕᐅᔪᖅ ᑲᔪᓯᕗᖅ. ᐱᖁᔭᒃᓴᖅ 10 ᓯᕗᓪᓕᖅᐹᒥᒃ ᐅᖃᓕᒫᖅᑕᐅᓯᒪᓕᖅᐳᖅ. ᓯᕗᓕᖅᐹᒥ ᐅᖃᓕᒫᖅᑕᐅᔪᑦ 
ᐱᖁᔭᒃᓴᐃᓐ. ᑲᑎᒪᔾᔪᑎᒃᓴᑎᓐᓄᑦ ᓈᓴᐅᑎᖓ 18, ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᓐ. ᓯᒪᐃᓚᒃ. 
 

ᑲᑎᒪᔾᔪᑎᒃᓴᖅ 18: ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 
 

ᒪᓕᒐᒃᓴᖅ 02 - ᐃᓚᒋᐊᕈᑎᒃᓴᖅ ᑮᓇᐅᔭᖅᑐᕈᑎᒃᓴᓄᑦ (ᐊᑭᑐᔪᖅᑐᕈᑎᒃᓴᓄᒃ) ᒪᓕᒐᖅ ᓈᓴᐅᑎᖓ 2, 
2005-2006 - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 

 

ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ ᐊᐃᑉᐱᖅᑕᐅᓪᓗᖓ 
ᐸᓐᓂᖅᑑᕐᒥᐅᓄᑦ ᒪᓕᒐᓕᐅᖅᑎᖓᓐᓄᑦ ᐱᖁᔭᔅᓴᖅ 2, ᐃᓚᒋᐊᕈᑎ ᑮᓇᐅᔭᖅᑐᕈᑎᔅᓴᖅ ᐊᑭᑐᕈᑎᓄᑦ ᓈᓴᐅᑎᖓ 
2, 2005-2006-ᒧᑦ ᓯᕗᓪᓕᖅᐹᒥᑦ ᐅᖃᓕᒫᖅᑕᐅᖁᓪᓗᒍ.  
 

ᐅᖃᖅᑏ, ᑖᒃᑯᐊ ᐃᓚᒋᐊᕈᑎᔅᓴᐃᓪᓗ ᑮᓇᐅᔭᖅᑐᕈᑎᔅᓴᖏᓐᓄᑦ ᓄᓇᕗᑦ ᒐᕙᒪᒃᑯᖏᑦ ᐊᑭᓖᔪᓐᓇᕐᓂᐊᕐᒪᑕ 
ᐊᑭᑐᔪᖅᑐᕈᑎᔅᓴᖏᓐᓄᑦ ᐃᓱᓕᓪᓗᒍ ᒫᔅᓯ 31, 2006-ᒧᑦ. ᖁᔭᓐᓇᒦᒃ, ᐅᖃᖅᑏ. 
 

ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕐᒧᑦ ᐅᖃᐅᓯᒃᓴᑦ. ᐅᖃᐅᓯᔅᓴᖃᖅᑐᖃᓐᖏᒻᒪᑦ. ᐊᖏᖅᑐᑦ ᐃᓵᓪᓕᑦ 
ᓂᕈᐊᕈᒻᒧᑦ. ᓈᒻᒪᔅᓴᖏᑦᑐᑦ. ᓂᕈᐊᓐᖏᑦᑐᑦ. 

ᐱᖁᔨᕗᖔᕈᑦ ᑲᔪᓯᕗᖅ. ᐱᖁᔭᔅᓴᖅ 2 ᑐᒡᓕᐊᓂ ᐅᖃᓕᒫᖅᑕᐅᓯᓂᐊᓕᖅᐳᖅ. ᑐᓂᔭᐅᔪᓐᓇᖅᓯᕗᖅ 
ᑲᑎᒪᑐᐃᓐᓇᖅᑐᓄᑦ. 
 
ᑐᒡᓕᐊᓂ ᐅᖃᓕᒫᕐᓂᖏᑦ ᐱᖁᔭᒃᓴᐃᑦ. ᓯᒪᐃᓚᒃ. 
 
ᒪᓕᒐᒃᓴᖅ 03 - ᐃᓚᒋᐊᕈᑎᒃᓴᖅ ᑮᓇᐅᔭᖅᑐᕈᑎᒃᓴᓄᑦ (ᐊᐅᓚᔾᔪᑎᒃᓴᓄᑦ) ᒪᓕᒐᖅ ᓈᓴᐅᑎᖓ 2, 2005-

2006 - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᐱᒋᐊᖅᑎᑦᑎᕗᖓ 
ᐊᐃᑉᐱᖅᑕᐅᓪᓗᖓ ᒪᓕᒐᓕᐅᖅᑎᖓᓄᑦ ᕿᑭᖅᑖᓘᑉ ᓂᒋᐊᓄᑦ ᐱᖁᔭᔅᓴᖅ 3, ᐃᓚᒋᐊᖁᑎ ᑮᓇᐅᔭᖅᑐᕈᑎᔅᓴᓄᑦ 
ᐊᐅᓚᔾᔪᑎᓄᓪᓗ ᐋᖅᑭᐅᒪᐃᓐᓇᕈᑎᓄᓪᓗ ᓈᓴᐅᑎᖓ 2, 2005-2006-ᒧᑦ ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ.  
 
ᐅᖃᖅᑏ, ᐃᓕᒋᐊᖁᑎᔅᓴᕆᓂᐊᖅᑕᖏᑦ ᑮᓇᐅᔭᖅᑐᕈᑎᔅᓴᓄᑦ ᓄᓇᕗᒻᒥ ᒐᕙᒪᒃᑯᖏᓐᓄᑦ ᐊᑭᓕᖅᑕᐅᖁᓪᓗᒋᑦ 
ᐊᐅᓚᑦᑎᔾᔪᑎᖏ ᐊᒻᒪᓗ ᐋᖅᑭᐅᒪᐃᓐᓇᕈᑎᖏᓐᓄᑦ ᒐᕙᒪᒃᑯᑦ ᐃᓱᓕᕝᕕᒋᓗᒍ ᒫᔅᓯ 31, 2006. ᖁᔭᓐᓇᒦᒃ, 
ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ ᐅᖃᐅᓯᔅᓴᐃᑦ. ᓂᕈᐊᕈᒪᒻᒪᑕ ᓂᕈᐊᒐᔅᓴᖅ 2000. 
ᓈᒻᒪᔅᓴᖏᑦᑐᑦ. ᓂᕈᐊᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᕗᖅ. ᐱᖁᔭᒃᓴᖅ 3 ᑐᒡᓕᐊᓂ ᐅᖃᓕᒫᖅᑕᐅᓯᒪᓕᖅᑐᖅ ᐊᒻᒪᓗ 
ᑐᓂᔭᐅᔪᓐᓇᖅᓯᓪᓗᓂ ᑲᑎᒪᑐᐃᓐᓇᖅᑐᓄᑦ. 
 
ᑐᒡᓕᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ. ᓯᒪᐃᓚᒃ. 
 
ᒪᓕᒐᒃᓴᖅ 04 - ᐃᓚᒋᐊᕈᑎᒃᓴᖅ ᑮᓇᐅᔭᖅᑐᕈᑎᒃᓴᓄᑦ (ᐊᐅᓚᔾᔪᑎᒃᓴᓄᑦ) ᒪᓕᒐᖅ ᓈᓴᐅᑎᖓ 4, 2004-

2005 - ᐊᐃᑉᐹᓂᒃ ᐅᖃᓕᒫᖅᑕᐅᓂᖓ 
 
ᐊᖓᔪᖅᑳ ᑕᐃᕕᑦ ᓯᒪᐃᓚᒃ (ᑐᓵᔨᑎᒍᑦ): ᖁᔭᓐᓇᒦᒃ, ᐅᖃᖅᑏ. ᐱᖁᔨᕗᖓ ᐊᐃᑉᐱᖅᑕᐅᓪᓗᖓ ᓇᑦᑎᓕᒧᑦ 
ᒪᓕᒐᓕᐅᖅᑎᖓᓄᑦ ᐱᖁᔭᒃᓴᖅ 4, ᐃᓚᒋᐊᖁᑎ ᑮᓇᐅᔭᖅᑐᕈᑎᒃᓴᖏᓐᓄᑦ ᐊᐅᓚᑦᑎᓂᕐᒧᑦ ᐊᒻᒪᓗ 
ᐋᖅᑭᐅᒪᐃᓐᓇᕈᑎᓄᑦ ᓈᓴᐅᑎᖓ 4, 2004-2005 ᑐᒡᓕᐊᓂ ᐅᖃᓕᒫᖅᑕᐅᖁᓪᓗᒍ.  
 
ᑖᒃᑯᐊ ᑮᓇᐅᔭᖅᑐᕈᑎᖃᕐᓂᐊᖅᑐᑦ ᓄᓇᕗᑦ ᒐᕙᒪᒃᑯᖏᑦ ᐊᑭᓖᔪᓐᓇᕐᓂᐊᕐᒪᑕ ᐋᖅᑭᐅᒪᐃᓐᓇᕈᑎᓄᑦ 
ᐊᐅᓚᔾᔪᑎᓄᓪᓗ ᐃᓱᓕᓪᓗᒍ ᑮᓇᐅᔭᓕᕆᓂᐅᑉ ᐊᕐᕌᒍᖓ ᒫᔅᓯ 31, 2004. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᐱᖁᔨᕗᖔᕈᑦ ᓈᒻᒪᒻᒪᑦ. ᐱᖁᔨᕗᖔᕈᒻᒧᑦ ᐅᖃᐅᓯᔅᓴᑦ. ᓂᕈᐊᕈᒪᒍᕕᑦ ᒪᓕᒐᔅᓴᖅ 2000. 
ᓈᒻᒪᔅᓴᖏᑦᑐᑦ. ᓂᕈᐊᓐᖏᑦᑐᑦ. ᐱᖁᔨᕗᖔᕈᑦ ᑲᔪᓯᔪᖅ. ᐱᖁᔭᔅᓴᖅ 4, ᑐᒡᓕᐊᓂ ᐅᖃᓕᒫᖅᑕᐅᓯᒪᓕᖅᐳᖅ. 
ᑐᓂᔭᐅᔪᓐᓇᖅᓯᓪᓗᓂ ᑲᑎᒪᑐᐃᓐᓇᖅᑐᓄᑦ. ᑐᒡᓕᐊᓂᑦ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦᑎ. 
 
ᑲᑎᒪᔾᔪᑎᔅᓴᑦᑕ ᓈᓴᐅᑎᖓ 19, ᑲᑎᒪᑐᐃᓐᓇᕐᓂᖅ ᐱᖁᔭᔅᓴᓂᑦ ᐊᑭᓯᓐᓂᓪᓗ ᑲᑎᒪᔾᔪᑎᖃᕐᓗᑎᒃ, ᐱᖁᔭᒃᓴᖅ 1, 
ᐱᖁᔭᒃᓴᖅ 2, ᐱᖁᔭᒃᓴᖅ 3, ᐱᖁᔭᒃᓴᖅ 4. ᑮᓇᐅᔭᖅᑐᕈᑎᔅᓴᐃᑦ ᐊᑭᑐᔪᖅᑐᕈᑎᔅᓴᓄᑦ 2006-2007-ᒧᑦ. ᓇᑦᑎᖅ 
ᐃᒃᓯᕙᐅᑕᐅᓂᐊᖅᑐᖅ. 
 
ᓄᖅᑲᖓᓚᐅᑲᓐᓂᐊᖅᑐᒍᑦ 4:15 ᐅᑎᕐᓂᐊᕆᕗᒍᑦ. 
 
ᐃᖅᓱᖅᑎ. 
 
>>ᓄᖅᑲᓚᐅᑲᓚᐅᖅᐳᖅ 15:53ᒥ ᐊᒻᒪ ᐅᑎᖅᑐᑎᑦ 16:25ᒥ 

ᑲᑎᒪᔾᔪᑎᒃᓴᖅ 19: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᒪᓕᒐᒃᓴᓂᑦ ᐊᓯᖏᓐᓂᓪᓗ 

 
ᐃᒃᓯᕙᐅᑕᖅ (ᓇᑦᑎᖅ): ᖁᔭᓐᓇᒦᒃ ᐅᑎᕋᑉᓯ. ᑲᑎᒪᓂᐊᖁᔨᓕᕋᒪ ᑖᒃᑯᐊ ᐱᖁᔭᒃᓴᐃᑦ 1, 2, 3 ᐊᒻᒪ 4 
ᐱᓕᕆᐊᕆᓂᐊᕋᑉᑎᒍᑦ ᐅᑉᓗᒥ ᖃᓄᐃᓕᐅᕈᒪᕕᓯ. ᒥᔅᑕ ᐋᕆᐊᒃ. 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᑕᐃᒪ ᑲᔪᓯᔪᒪᔪᒍᑦ ᕿᒥᕐᕈᓗᑕ ᐊᑭᑐᔪᖅᑐᕈᑎᒃᓴᓄᑦ 
ᐃᓕᓐᓂᐊᖅᑐᓕᔨᒃᑯᑦ ᐊᒻᒪᓗ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐋᕆᐊᒃ. ᒥᔅᑐ ᐲᑯ ᐊᑏ ᐃᖅᑲᓇᐃᔭᖅᑎᑎᓪᓗ ᐃᒡᕕᓪᓗ ᐅᓄᙵᓚᐅᕐᒥᒋᑦᑎ. 
 
(ᑐᓵᔨ ᓄᖅᑲᖅᐳᖅ) ᖁᔭᓐᓇᒦᒃ, ᑐᙵᓱᒋᑦᑎ ᑕᕝᕗᖓ. ᑭᓇᒃᑰᖕᒪᖔᑕ ᑖᒃᑯᐊ ᐃᖅᑲᓇᐃᔭᖅᑎᑎᑦ ᒥᔅᑐ ᐲᑯ 
ᐅᖃᐅᓯᕆᐊᓪᓚᒃᑭᑦ ᐱᒋᐊᓚᐅᖏᓐᓂᑎᓐᓂ. 
 
ᒪᓕᒐᒃᓴᖅ 01 - ᐃᓚᒋᐊᕈᑏᑦ ᐊᑐᖅᑐᒃᓴᓂ (ᐊᑭᑐᔫᑎᓄᑦ) ᒪᓕᒐᖅ 2006-2007 – ᐃᓕᓐᓂᐊᖅᑐᓕᕆᓂᖅ 

- ᐃᓱᒪᒃᓴᖅᓯᐅᖅᑕᐅᓂᖓ ᑲᑎᒪᔨᕋᓛᑎᒍᑦ 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᑖᒃᑯᐊ ᐱᖃᑎᒋᔭᒃᑲ ᐅᓪᓗᒥ ᓴᐅᒥᓐᓂ ᐊᑭᑐᔪᑎᓄᑦ 
ᐱᓕᕆᐊᓕᒃ ᒥᔅᓱ ᓗᐊᓐ ᓚᕕ ᐊᒻᒪᓗ ᐹᒻ ᕼᐊᐃᓐ, ᑖᓐᓇ ᑐᒡᓗᕋ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᕼᐊᐃᓐ ᐊᒻᒪ ᓚᕕ. ᑕᕝᕙᓃᑦᑐᒍ ᒪᒃᐱᒐᖅ ᔨ 8, ᑕᕝᕙᓂ ᐃᖕᓇ ᐊᓚᕋᓚᒃ 
ᐅᖃᓪᓚᖕᓂᐊᓚᐅᖅᑐᖅ ᑭᕙᓪᓕᕐᒧᑦ ᑕᖏᓕᖕᓄᑦ ᐱᖁᑎᕐᔪᐊᓄᑦ. ᑎᑎᖅᓯᒪᔪᑎᑦ ᐊᓚᕋᓛᒃ. 
 
ᐊᓚᕋᓚᒃ: ᖁᔭᓐᓇᒦᒃ ᐃᒃᓯᕙᐅᑕᖅ. ᓇᐅᒃ ᖁᔭᓈᓕᖅᑐᖓ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᓚᕋᓚᒃ. ᑰᓕ. 
 
ᑰᓕ (ᑐᓵᔨᒃᑯᑦ):  ᖁᔭᓐᓇᒦᒃ ᐃᒃᓯᕙᐅᑕᖅ. ᑕᐃᒪ ᐱᓇᓱᐊᕈᓯᐅᓚᐅᖅᑐᒥ ᑲᑎᒪᑎᓪᓗᑕ ᑖᒃᑯᓂᖓ ᐃᓱᒪᓚᐅᕋᒪ 
ᓱᕐᓗ ᑲᖏᖅᖠᓂᕐᒥ ᑕᐃᑲᓂ ᓯᓚᑦᑐᖅᓴᕐᕕᖕᒥ ᐃᓕᓐᓂᐊᕐᕕᖕᒥ ᑲᖏᖅᖠᓂᕐᒥᑐᐃᓐᓇᐅᖏᑦᑐᖅ ᑕᐅᕙᓂ ᑭᕙᓪᓕᕐᒥ 
ᓄᓇᓕᐅᔪᑦ ᐃᒪᓐᓇ ᐃᓱᒪᓕᖅᑎᑕᐅᓚᐅᖂᕐᒪᑕ ᓯᓚᑦᑐᖅᓴᕐᕕᒃᑯᑦ ᐃᓕᖓᑦ ᐊᔾᔨᒌᖏᑦᑐᓂᒃ ᓱᕐᓗ 
ᐃᓕᓐᓂᐊᕆᐊᕐᕕᐅᖕᒪᑦ ᓱᕐᓗ ᓄᓕᐊᓖᓪᓗ.  
 
ᐊᒻᒪᓗ ᓄᓕᐊᖃᖏᑦᑐᑦ ᑕᐃᑲᓂ ᐃᓂᖃᖅᑎᑕᐅᕙᑦ ᐊᒻᒪᓗ ᐃᓚᖃᐅᖅᑐᑦ ᑕᐃᑲᓃᖃᑦᑕᕆᓪᓗᑎᒃᑕᐅᖃᐃ 
ᑭᕙᓪᓕᕐᒥᖔᖅᑐᑦ ᑕᐃᑲᓃᖃᑦᑕᖅᐸᑦ? 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑐ ᑰᓕ. ᒥᔅᑐ ᒥᓂᔅᑐ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖ. ᑖᓐᓇ ᓱᓕᖏᑦᑐᖅ ᑖᒃᑯᐊ ᐃᒡᓗᒃᓴᖏᑦ ᑕᐃᑲᓂ 
ᑲᖏᖅᖠᓂᕐᒥ ᑕᐃᒃᑯᓄᖓ ᓄᓕᐊᖃᖏᑦᑐᓄᑦ ᐊᐃᑉᐸᖃᖏᑦᑐᓄᑦ ᓇᔪᕐᕕᐅᖃᑦᑕᖅᑐᑦ ᑕᐃᒪᓐᓇ ᐃᒡᓗᓂᒃ 
ᐱᑕᖃᐅᖅᖢᑕᓗ ᐊᑐᖅᑐᐊᖅᖢᑕ ᐃᒡᓗᓂᒃ ᑕᐃᒪ ᑲᑎᒪᔨᐅᔪᖅ ᐊᐱᖅᓱᖃᑦᑕᓚᐅᕐᒪᑦ ᑕᐃᒃᑯᐊ 
ᓯᓚᑦᑐᖅᓴᕐᕕᓕᕆᔨᒃᑯᑦ ᒫᓐᓇᑲᐅᑎᒋ ᐃᒪᓐᓇ ᐱᕙᓪᓕᐊᔪᑎᒍᑦ ᓴᖅᑭᑦᑎᖁᓚᐅᖅᑕᕗᑦ  

ᐃᒡᓗᒃᓴᕆᒐᔭᖅᑕᖏᓐᓂ ᑕᐃᑲᓂ ᐃᓕᓐᓂᐊᖃᑦᑕᖅᑐᑦ ᓯᓚᑦᑐᖅᓴᕐᕕᖕᒥ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᑰᓕ 
 
ᑰᓕ: ᐃ, ᖁᔭᓐᓇᒦᒃ ᐃ ᑖᓐᓇ ᑐᙵᓇᑦᑎᐊᖅᐳᖅ ᑕᐃᑲᓂ ᐃᓕᓐᓂᐊᖅᑐᓄᑦ ᓱᕐᓗ ᑕᐃᒃᑯᐊ ᑎᑭᖃᑦᑕᖅᑐᑦ 
ᐊᐃᑉᐸᕇᓄᑦ ᐃᓂᒃᓴᖅᑖᕆᐊᖃᖃᑦᑕᕐᒪᑕ ᐊᑕᐅᓯᐅᖏᑦᑐᒥᒃ ᐊᕐᕋᒍᒥ ᑕᐃᒪᓐᓇ ᐃᓕᓐᓂᐊᖅᑎᓪᓗᒋᑦ ᑲᖏᖅᖠᓂᕐᒥ 
ᑕᐃᒪᓐᓇ ᓄᓇᓕᖕᓂᖔᖅᑐᑦ.  
 
ᖁᔭᓐᓇᒦᕈᑎᒋᕙᕋ ᑕᒪᓐᓇ. ᑕᐃᒪᓐᓇᖃᐃ ᑐᓴᖅᑎᑦᑎᔾᔪᑎᒋᓂᐊᖅᐸᐃᑦ ᑲᖏᖅᖠᓂᐅᕐᒥᐅᓄᑦ. ᐊᔾᔨᖏᑦ ᐅᕙᓐᓄᑦ 
ᑐᓂᓗᒋᑦ. ᖃᐅᔨᒪᖏᓐᓇᒪ ᖃᔅᓯᓂᒃ ᐃᒡᓗᑖᖅᑎᑕᐅᓂᐊᕐᒪᖔᑕ. ᐅᖃᕈᒪᕗᖓ ᑕᒪᓐᓇ ᑐᙵᓇᒻᒪᕆᒃᐳᖅ 
ᑐᓴᕐᓂᒻᒪᕆᒃᐳᖅ ᐃᓗᓐᓂᐊᖅᑐᓄᑦ.  
 
ᐊᒻᒪᓗᒃᑕᐅᖅ ᑖᓐᓇ ᑭᖑᓪᓕᖅᐹᖅ ᐊᐱᖅᑯᑎᒋᓂᐊᖅᑕᕋ ᐱᑦᔪᑎᖃᑦᑐᖅ, $460,000. ᑖᒃᑯᐊ ᑮᓇᐅᔭᓐ 
ᐊᑐᖅᑐᒃᓴᐃᓐ ᐱᓇᓱᐊᕈᓯᐅᓚᐅᖅᑐᒥ ᑖᒃᑯᐊ ᐸᕐᓇᒍᑎᒃᓴᐅᓂᐊᖅᑑᔮᓚᐅᕐᒪᑕ ᐃᓂᒃᓴᕆᔭᐅᓂᐊᖅᑐᒧᑦ 
ᐃᓕᓐᓂᐊᖅᑐᑦ ᓲᕐᓗ ᐃᓪᓗᒃᓴᕆᓂᐊᖅᑕᖏᓐᓄᑦ. ᓴᓇᒋᐊᕈᑕᐅᔾᔮᖏᑦᑐᓄᑯᐊ ᐊᕐᕌᒍ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᑰᓕ. ᒥᔅᑕ. ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑕᐃᒪ ᐱᓇᓱᐊᕈᓯᐅᓚᐅᖅᑐᒥ ᐅᓂᒃᑳᓚᐅᕐᕋᒪ 
ᑖᒃᑯᐊ $460,000. ᑖᒃᑯᐊ ᐊᑐᖅᑕᐅᓂᐊᖅᑐᑦ ᑎᑎᕋᐅᔭᕈᑕᐅᓂᐊᖅᖢᑎᒃ ᐊᒻᒪᓗ ᐃᓪᓗᒃᓴᓕᐅᖅᕕᐅᓂᐊᖅᑐᒧᑦ 
ᐸᕐᓇᒍᑎᒃᓴᐃᑦ. ᑕᐃᒪᓐᓇᓗ ᐃᓂᒃᓴᕆᔭᐅᓂᐊᖅᑐᒥᒃ ᐃᓪᓗᖅᔪᐊᕐᒧᑦ ᓂᕈᐊᕐᓂᖅ ᑲᖏᖅᖠᓂᕐᒥ ᑕᕝᕙᐅᕗᑦ ᑖᒃᑯᐊ 
ᐊᑐᖅᑕᐅᓂᐊᖅᑐᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. (ᑐᓵᔨᒃᑯᑦ ᐃᓱᓕᑉᐳᖅ) ᐊᑎᓕᐅᖅᓯᒪᔪᖁᑎᖃᖏᓐᓇᒪ ᑕᕝᕙᓂ Tangible-
ᒧᑦ Assets. ᑭᕙᓪᓕᖅ Region. ᑲᑎᓪᓗᒋᑦ $̀2 ᒥᓕᐊᓐ 110 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ: ᕿᑎᕐᒥᐅᓂ ᑲᑎᓪᓗᒋᑦ ᕿᑎᕐᒥᐅᓄᑦ. ᒥᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᖅᑲᓇᐃᔭᖅᑎᓪᓗ, ᒥᓂᔅᑕᓗ ᖁᔭᓐᓇᒦᖅᐸᒃᑲ.  
 
ᐊᐱᖅᑯᑎᒃᓴᖃᓪᓚᕆᖏᒃᑲᓗᐊᖅᑐᖓ ᑖᓐᓇ ᐃᓕᓐᓂᐊᖅᕕᕋᓛᖅ ᐱᑦᔪᑎᒋᓪᓗᒍ ᑖᒃᑯᐊᓕ ᐊᓯᖏᑦ ᐊᑭᑐᔫᑎᓄᑦ 
ᐊᑐᕈᑕᐅᓂᐊᖅᑐᓂᓪᓕ ᐊᐱᖅᑯᑎᒃᓴᖃᕋᓗᐊᖅᑐᖓ. ᐱᓗᐊᖅᑐᒥᒃ ᑕᐃᑲᓂ ᐃᖃᓗᒃᑑᑦᑎᐊᕐᒥ ᓯᕗᓂᒃᓴᐅᓂᐊᖅᑐᒥᒃ 
ᓄᓇᕗᒻᒥ ᓯᓚᑦᑐᕐᓴᖅᕕᒃᑯᓐᓄᑦ ᐃᓂᒃᓴᕆᔭᐅᒐᔭᖅᑐᓐ, ᐃᓕᓐᓂᐊᖅᕕᐅᒐᔭᖅᑐᓐ.  
 
ᖃᐅᔨᒪᕙᓪᓚᐃᒻᒪᑕ ᑕᐃᒃᑯᐊ ᐱᖁᑏᓐ, ᓯᓚᑦᑐᕐᓴᖅᕕᒃᑯᑦ ᐱᖁᑎᖏᑦ 40 ᐅᖓᑖᓄᓪᓘᓐᓃᒃ ᐅᑭᐅᖃᒻᒪᑕ, 
ᐊᕐᕌᒍᖃᒻᒪᑕ  



ᓇᒡᒐᔾᔭᐅ, ᓄᕕᐱᕆ 28, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   
 

 

533

ᓄᑕᐅᓐᖏᑐᒻᒪᕆᐅᓕᖅᑐᑎᒃ. ᐃᓕᓐᓂᐊᕐᕕᑦᓴᐅᑦᑎᐊᕙᓐᖏᑦᑐᑎᒃ ᖃᐅᔨᒪᔪᖓ ᐱᑦᓯᐊᕋᓱᒃᓯᒪᒐᓗᐊᖅᑐᓯ ᑭᓯᐊᓂ 
ᓄᑕᐅᖏᓗᐊᕐᒪᑕ.  
 
ᒪᓕᒐᕐᓂᓪᓗ ᒪᓕᒃᑐᒃᓴᐅᖏᑦᑐᑎᒃ. ᑖᒃᑯᐊ ᐃᓕᓐᓂᐊᖅᕕᖏᑦ ᐃᖃᓗᒃᑑᑦᑎᐊᕐᒥ ᑕᐃᑲᓂ ᕿᑎᕐᒥᐅᓃᖔᖅᑐᓂᒃ 
ᐊᑐᖅᑕᐅᖃᑦᑕᕐᒪᑕ ᐃᓕᓐᓂᐊᖅᕖᓐ ᓇᑭᑐᐃᓐᓇᖅ ᓄᓇᕗᓕᒫᒥ. ᐃᓕᓐᓂᐊᕐᕆᐊᖃᑕᐅᖃᑦᑕᕐᒪᑕ ᑕᐃᑲᓂ. ᓄᑖᒥᒃ 
ᐃᓪᓗᓴᖅᑖᖅᑎᑕᐅᓚᐅᕐᒪᑕ ᐱᐅᔪᒻᒪᕆᐅᓪᓗᓂᓗ ᑖᒃᑯᐊ ᐊᕙᑎᓐ ᐃᓕᓐᓂᐊᖅᑐᓐ ᑕᐃᑲᓂ ᐃᓂᒃᓴᖃᑦᑎᑕᐅᒻᒪᑕ 
ᖁᕕᐊᓱᒃᑑᔮᖅᑐᓴᐅᒻᒪᑕ. ᑲᖏᖅᖠᓂᕐᒥᐅᑦ ᑕᐃᒪᐃᑦᑐᓂᒃ ᐱᑎᑕᐅᑉᐸᑕᑦᑕᐅᖅ ᓇᓗᓇᖏᑦᑐᖅ 
ᖁᕕᐊᓱᒐᔭᕐᒥᒪᑕᑦᑕᐅᖅ. 
 
ᑖᒃᑯᐊ ᓄᑖᑦ ᐃᓪᓗᕐᔪᐊᒃᓴᖏᑦ ᐃᒪᓐᓇ ᐊᑲᐅᓯᕚᓪᓕᕈᑎᒋᔭᐅᒻᒪᑦ ᑕᐃᒪᓐᓇ ᐃᓕᓐᓂᐊᕐᕕᓐᓂ. ᑖᒃᑯᐊ 
ᐃᓕᓐᓂᐊᖅᕕᖏᓪᓗ ᓄᑖᓐᖑᖅᑎᑕᐅᒋᐊᖃᑉᐳᑦ. ᒥᓂᔅᑕ ᐅᓂᒃᑳᕈᓐᓇᖅᐸᖃᐃ ᖃᓄᖅ ᐸᕐᓇᐅᑎᖃᖅᓯᒪᓕᕐᒪᖔᑦᓯ 
ᐊᕐᕌᒍᓂᒃ ᒪᕐᕉᓐᓂᒃ, ᐱᖓᓱᓂᓗ ᓄᑖᓂᒃ ᐃᓕᓐᓂᐊᕐᕕᑦᑖᕆᐊᖃᕐᓂᕐᒧᑦ ᓯᓚᑦᑐᕐᓴᖅᕕᒻᒥ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᒥᔅᑕ. ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᒃᓯᕙᐅᑖᖅ, ᔮᓄᐊᓕᒥᓗᑭᐊᖅ, 
ᕖᕝᕗᐊᓕᒥᓗᑭᐊᖅ ᒥᔅᑕ. ᓕᐊᕕ ᐊᒻᒪᓗ ᐃᖅᑲᓇᐃᔭᖅᑎᖏᑦ ᐃᖃᓗᒃᑑᑦᑎᐊᕐᓕᐊᕐᓂᐊᕐᒪᑕ. ᑕᐃᑲᓂ 
ᐃᓕᓐᓂᐊᕐᕕᓐᓂ ᑕᐃᓐᓇ ᕕᐅᓇ ᐸᑲᓐ-ᑯᐊᕆ ᑲᑎᒪᖃᑎᒋᔭᐅᓪᓗᓂ. ᑕᐃᓐᓇ ᑲᒪᔨᒋᔭᐅᔪᖅ ᓯᓚᑦᑐᕐᓴᖅᕕᓐᓄᑦ 
ᑕᐃᑲᓂ.  
 
ᑖᒃᑯᐊ ᖃᓄᖅ ᐱᖁᑎᑖᕆᐊᖃᕋᔭᕐᒪᖔᑕ ᑕᐃᒪᓐᓇ ᐃᓂᒃᓴᖃᑦᑎᐊᕐᓕᕐᒪᑕ ᐃᓪᓗᒃᓴᖃᑦᑎᐊᓕᕐᒪᑕ 
ᐃᖃᓗᒃᑑᑦᑎᐊᕐᒥ ᑕᐃᒃᑯᐊ ᓯᓚᑦᑐᕐᓴᖅᕕᒻᒥ ᐃᓕᓐᓂᐊᖃᑦᑕᖅᑐᓐ ᑖᒃᑯᐊ ᓯᓚᑦᑐᕐᓴᖅᕖᓐ ᐃᓕᓐᓂᐊᖅᕕᖏᑦ 
ᐋᖅᑭᓱᖅᑕᐅᒋᐊᖃᑦᑐᓐ. ᐱᕙᓪᓕᐊᔾᔪᑎᖃᕐᓂᐊᖅᐳᒍᑦ ᑖᒃᑯᐊ ᑲᑎᒪᔨᖏᑦ ᓯᓚᑦᑐᕐᓴᖅᕖᓐ ᒥᓂᔅᑕᐅᓪᓗᖓᓗ. 
ᑲᑐᔾᔨᒍᒪᒻᒪᑕ ᐊᑕᐅᓯᕐᒥᒃ ᐃᓂᖃᑦᑎᑕᐅᓕᕐᓗᑎᒃ ᐃᖃᓗᒃᑑᑦᑎᐊᕐᒥ  
 
ᐊᒻᒪᓗᒃᑕᐅᖅ ᐱᑦᔪᑎᖃᑦᑐᑎᒃ ᓯᓚᑦᑐᕐᓴᖅᕕᒻᒥ ᕿᒥᕐᕈᓂᐊᕐᒪᑕ ᑖᒃᑯᐊ ᓯᓚᑦᑐᓴᖅᕕᓕᕆᔨᒃᑯᑦ ᑮᓇᐅᔭᖁᑎᒥᓂᒃ 
ᐊᒻᒪᓗ ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᐸᕐᓇᒍᑎᓯᒪᔭᖏᓐᓄᑦ ᐃᓚᓕᐅᑎᓯᒪᓪᓗᑎᒃ.  
 
ᐃᖃᓗᒃᑑᑦᑎᐊᕐᒥ ᓲᕐᓗ ᐃᓂᒃᓴᖃᓕᕐᒪᑕ ᐃᓪᓗᒃᓴᖃᓕᕐᒪᑕ ᑖᒃᑯᐊ ᓄᑖᓐᖑᖅᑎᑕᐅᕙᓪᓕᐊᓂᐊᖅᑐᓐ 
ᑲᑎᑕᐅᕙᓪᓕᐊᓗᑎᓪᓗ ᐃᓕᓐᓂᐊᖅᕕᖏᑦ. ᐃᓕᓐᓂᐊᖅᕕᒋᖃᑦᑕᖅᑕᖏᓪᓗ, ᐃᓂᒋᖃᑦᑕᖅᑕᖏᓪᓗ. ᑖᓐᓇ 
ᑐᓴᖅᓯᒪᒐᑦᑎᒍ ᑕᒪᓐᓇ ᐱᑦᔪᑎᒋᓪᓗ ᑕᐃᒪ ᐱᒋᐊᕐᓂᐊᖅᐳᒍᑦ ᒫᓐᓇᕈᓗᓂᐊᖅᑐᒥ ᐊᕐᕌᒍ ᓄᑖᖑᓕᖅᐸᑦ. 
ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᐲᑯ. ᒥᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᖅᐳᖓ ᒥᓂᔅᑕᒧᑦ ᐊᒻᒪᓗᑦᑕᐅᖅ ᑕᐃᒪ ᑎᓕᓯᔪᒪᓪᓗᖓ ᑖᒃᑯᐊ ᓄᓇᓕᓐᓂᑦ 
ᕼᐋᒻᒪᓚᒃᑯᑦ ᑲᑎᒪᔨᒃᑯᖏᑦ ᐃᓚᐅᖃᑕᐅᑎᖁᒐᓗᐊᕐᓇᖅᐳᑦ, ᑕᐃᒪ ᓯᓂᑦᑕᕐᕕᔅᓴᐅᒐᔭᖅᑐᑦ ᐱᔾᔪᑎᖏᓪᓗᒋᑦ 
ᕼᐋᒻᒪᓚᒃᑯᓐᓂᑦ ᒪᐃᔭᖑᓪᓗᖓ.  

ᐱᑎᑦᑎᒍᓐᓇᓚᐅᖅᓯᒪᒐᑦᑕ ᐊᑐᖅᑐᐊᑎᑦᑎᓚᐅᖅᓯᒪᓪᓗᑕ ᓂᕈᐊᖅᓴᖅᑐᑕᓗ ᐃᓕᔭᐅᒐᔭᖅᑐᓂᑦ, ᑖᒃᑯᐊ ᕼᐋᒻᒪᓚᒃᑯᑦ 
ᑲᑎᒪᔨᖏᑦ ᐃᓚᐅᒍᓐᓇᑦᓯᐊᕐᒪᖔᑕ ᓇᓂ ᐃᓕᔭᐅᓂᐊᕐᒪᖔᖅ ᐃᓪᓗᔅᓴᖅ.  
 
ᐊᒻᒪᓗᑦᑕᐅᖅ ᑖᓐᓇ ᒥᑭᔫᒐᓗᐊᖅ ᐅᖃᐅᓯᕆᓂᐊᕐᓗᒍ. ᑕᐃᒪ ᑕᐃᒃᑯᐊ ᓄᑖᑦ ᐃᓂᖃᕐᓂᐊᓕᖅᑐᑦ ᑕᐃᑲᓂ 
ᖁᕕᐊᓱᑦᑐᒻᒪᕆᐊᓘᒻᒪᑕ ᓄᑖᓂᒃ ᐃᓪᓗᖃᖅᑎᑕᐅᓕᕋᒥᒃ. ᑭᓯᐊᓂ ᑕᐃᒃᑯᐊ ᑮᓇᐅᔭᐃᔭᕆᐊᖃᖃᑦᑕᕐᒪᑕ ᐊᓐᓄᕌᓂᒃ 
ᐅᐊᓴᕐᓂᐊᓕᕌᖓᒥ ᐃᕐᓂᕐᓂᐊᓕᕌᖓᒥᒃ.  
 
ᑲᑎᒪᔨᕋᓛᑦ ᑕᐃᑲᓃᑎᓪᓗᒋᑦ ᓱᒻᒪᑦ ᑕᐃᒪᓐᓇ ᑮᓇᐅᔭᐃᔭᕐᕕᐅᖃᑦᑕᖅᑐᓂᒃ ᐃᕐᓂᒍᑎᖃᖅᐱᑕᑭᐊᓚᓚᐅᕐᒪᑕ. 
ᐃᒪᓐᓇ ᓂᕿᓂᒃ ᓂᐅᕕᕐᓂᕐᒥᑦ ᐊᔪᖃᑦᑕᖅᑎᓪᓗᒋᑦ ᑕᐃᒪᓐᓇ ᐃᕐᓂᒍᑎᖏᑦ ᐊᑭᓖᖃᑦᑕᕆᐊᖃᖅᑐᑎᓪᓗ. 
ᐊᒻᒪᓗᑦᑕᐅᖅ ᑖᓐᓇ ᑐᒡᓕᐊ ᐊᐱᖅᑯᑎᒋᓂᐊᖅᑕᕋ ᕿᑎᕐᒥᐅᑦ ᐱᔾᔪᑎᒋᓪᓗᒋᑦ. ᑕᒪᓐᓇ ᐅᕙᑦᑎᓐᓃᓐᖔᖅᑐᖅ, 
ᑖᒃᑯᐊ ᐅᔭᕋᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᕐᓂᖅ ᓘᐱᓐᒥᑦ ᐱᕙᓪᓕᐊᑎᑕᐅᓂᖅᓴᐅᔪᓐᓇᖁᓪᓗᒋᑦ.  
 
ᑕᒪᓐᓇ ᐅᖃᐅᓯᕆᖃᑦᑕᖅᓯᒪᒐᑦᑎᒍ ᐊᕐᕌᒎᓯᒪᔪᒥᑦ ᑕᒪᓐᓇ ᐱᕙᓪᓕᐊᓂᖃᓕᕐᒪᑦ ᐱᐊᓚᔪᒃᑯᑦ. ᑭᓯᐊᓂ 
ᐱᐊᓚᒃᑲᓐᓂᕆᐊᖃᕋᓗᐊᕋᑦᑕ ᐱᐊᓂᓵᓚᐅᕐᒪᑕ ᖃᐅᔨᓴᕈᑎᒋᔭᕐᒥᓐᓂᒃ ᐱᖓᓲᓕᖓᔪᓂᑦ, ᑖᓐᓇ ᐱᖓᔪᒋᔭᖓᑦ 
ᐊᑲᐅᓛᖑᔫᔮᕐᒪᑦ ᐃᒻᒪᖃ $3-4-ᒥᓕᐊᓂᒃ ᐱᒋᐊᖃᕐᓂᐊᖅᑐᔅᓴᐅᔪᒍᑦ ᓂᐅᕕᕐᓂᐊᕐᓗᑕ ᐱᖁᑎᓂᑦ ᑕᐃᑲᓂ 
ᐅᔭᕋᓐᐊᓂᕐᕕᒻᒥ. 
 
ᐊᐱᖅᑯᑎᒋᔭᕋ ᑖᓐᓇ ᐊᖓᔪᖅᑳᕐᒧᑦ ᑲᒥᓴᓇ ᐅᖃᐅᓯᕐᖓᐅᑎᖃᖅᑎᓪᓗᒍ, $10-ᒥᓕᐊᖑᓚᐅᕐᒪᑕᒎᖅ ᑖᒃᑯᐊ 
ᓴᓇᒋᐅᖅᓴᓂᕐᒧᑦ ᐃᓕᓐᓂᐊᕐᕕᐅᒐᔭᖅᑐᒧᑦ. ᐃᒻᒪᖃ ᐊᑐᕐᕕᒋᔪᓐᓇᕋᔭᖅᐸᕗᖅᑲᐃ, ᐊᒻᒪᓗ ᓇᒻᒥᓂᖅ 
ᐱᓕᕆᕝᕕᖃᖅᑐᑦ ᑖᒃᑯᐊ ᓄᓇᕗᑦ ᒐᕙᒪᒃᑯᓪᓗ ᓲᕐᓗ ᓘᐸᓐ ᐅᔭᕋᓐᓂᐊᕐᕕᖓᓂ ᐱᖁᑎᐊᓗᐃᑦ ᑕᐃᒃᑯᐊ 
ᐱᔭᐅᔪᓐᓇᕋᔭᖅᐸᑕ ᐃᓕᓐᓂᐊᕈᑕᐅᔪᓐᓇᕋᔭᕐᓗᑎᒃ ᐃᓕᓐᓂᐊᖅᑎᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ . 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒫᓐᓇ ᑖᓐᓇ ᐱᔭᕆᐊᖃᑦᑎᐊᖅᓯᒪᔫᔮᕐᒪᑦ 
ᑲᑎᒪᔨᐅᔪᖅ ᑖᒃᑯᓂᖓᓗ ᐊᐱᖅᑯᑎᖃᐃᓐᓇᖃᑦᑕᖅᑐᓂᓗ.  
 
ᐱᒋᐊᕈᑎᒋᕙᓪᓕᐊᓕᖅᑕᕋᓗᐊᕗᑦ ᑐᓴᖅᑎᑦᑎᓚᐅᖃᑦᑕ ᐃᑉᐸᔅᓴᖅ ᐅᔭᕋᓐᓂᐊᕐᓂᕐᒧᑦ 
ᐃᓕᓐᓂᐊᖅᑎᑕᐅᖃᑦᑕᕐᓂᐊᕐᒪᑕ ᑖᒃᑯᐊ ᐃᓕᓐᓂᐊᖅᑐᑦ ᓄᓇᕗᒥ. ᑕᐃᒪ ᐱᔪᓐᓇᕐᓂᖃᕐᓂᐊᕐᒪᑕ ᕿᑎᕐᒥᐅᓂᑦ 
ᑕᒪᒃᑯᐊ development corporation-ᑯᑦ, ᕿᑎᕐᒥᐅᓂᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᓪᓗ ᑕᐃᑲᓂ ᓘᐸᓐ 
ᐅᔭᕋᓐᓂᐊᕐᕕᖓᓂ ᐊᐅᓚᑦᑎᒍᒪᒻᒪᑕ ᐃᓕᓐᓂᐊᖅᑎᑦᑎᔨᖃᕐᓗᑎᒃ ᐊᒻᒪᓗᑦᑕᐅᖅ ᐃᓕᓐᓂᐊᖅᑎᖃᖃᑦᑕᕐᓗᑎᓪᓗ 
ᑕᒪᒃᑯᓂᖓ ᐅᖁᒪᐃᑦᑐᓂᑦ ᐳᐊᕐᕆᑎᓕᕐᔪᐊᓂᑦ ᐊᖁᓐᓂᕐᒧᑦ. ᐊᒻᒪᓗ ᐅᕙᒍᑦ ᓂᐅᕕᕈᓐᓇᕐᓂᐊᕋᑦᑕ 
ᐃᓂᒃᓴᕆᒐᔭᖅᑕᑎᓐᓂᑦ ᐃᓕᓐᓂᐊᕆᐊᕈᑕᐅᔪᓐᓇᕋᔭᖅᑐᓂᑦ. 
 
ᑕᒪᓐᓇ ᑕᕝᕙ ᕿᒥᕐᕈᔪᓐᓇᕐᓂᐊᖅᐸᕗᑦ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᑦ  

ᐃᓚᒋᓗᒋᑦ ᐊᒻᒪᓗ ᑕᕝᕙᓐᖓᑦᑕᐅᖅ, ᓚᕕ, ᐃᖅᑲᓇᐃᔭᖅᑎᖏᓪᓗ ᐊᑭᑐᔫᑎᓕᕆᔨᒃᑯᑦ ᓘᐸᓐ ᐅᔭᕋᓐᓂᐊᕐᕕᒻ. 
ᑕᐃᒪᐃᒍᓐᓇᕐᓂᐊᖅᑰᕋᑦᑕ ᖁᕕᐊᓱᕝᕕᐅᕌᓂᑉᐸᑦ ᑕᒪᒃᑯᐊ ᑕᕝᕙ ᕿᒥᕐᕈᔭᖅᐳᑦ ᐅᓪᓗᐃᑦ. 
 
ᐊᒻᒪᓗ ᐅᖃᕈᒪᓪᓗᖓ ᑕᐃᒪᓐᓇ ᓇᓗᓇᐃᒃᑯᑕᖅᓯᒪᔪᖅ ᓲᕐᓗ ᐃᓕᓐᓂᐊᕐᕕᒋᓂᐊᖅᑕᐃᑦ ᓇᓗᓇᐃᒃᑯᑎᖃᑦᑎᐊᖅᐸᑦ 
ᒐᕙᒪᒃᑯᓐᓄᑦ ᓂᐅᕕᖅᑕᐅᔪᓐᓇᕋᔭᖅᑐᖅ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᖏᒃᑯᖏᓐᓂᑦ, ᑕᒪᓐᓇ 
ᐱᒋᐊᖅᐹᓪᓕᕈᑕᐅᔪᓐᓇᓂᐊᕐᒪᑦ. 
 
ᐊᒻᒪᓗ ᑐᒡᓕᐊᓂ ᐊᐱᖅᑯᑎᒋᔭᖓ ᐱᓪᓗᒍ ᑕᐃᓐᓇ ᐱᓕᕆᒋᐅᖅᓴᓂᕐᒧᑦ ᐃᓕᓐᓂᐊᕐᕕᐅᓂᐊᖅᑐᖅ, $10-
ᒥᓕᐊᖃᕋᑦᑕ ᐅᑭᐅᖅᑕᖅᑐᒧᑦ ᐊᑐᖅᑕᐅᔪᔅᓴᓂᑦ ᐃᖅᑲᓇᐃᔭᕆᐅᖅᓴᓂᕐᒧᑦ ᐱᓕᕆᒋᐅᖅᓴᓂᕐᒧᑦ ᐃᓕᓐᓂᐊᖅᑐᓄᑦ 
ᐊᑐᖅᑕᐅᓂᐊᖅᑐᓂᒃ.  
 
ᑕᒪᒃᑯᐊ ᑎᑎᖅᑲᓕᕆᓂᕐᒧᑦ ᐊᓯᖏᓐᓄᓪᓗ ᐊᑐᖅᑕᐅᒍᓐᓇᕋᔭᖅᑕᑎᓐᓂᑦ ᑕᐃᑲᓂ ᐃᒥᖅᑕᕐᕕᑐᖃᕐᒥᑦ 
ᑲᖏᖅᖠᓂᕐᒥ. ᑕᐃᒪ ᕿᑎᐊᓂ ᑎᓯᐱᕆ ᑕᒪᓐᓇ ᐱᒋᐊᕈᑎᖃᕐᓂᐊᕐᒪᑦ ᐊᐅᓚᑦᑎᔩᑦ ᑲᑎᒪᔨᒃᑯᖏᓪᓗ 
ᑲᑎᒪᖃᑎᒋᔪᓐᓇᕐᓂᐊᕋᑦᑎᒍᑦ ᖃᓄᖅ ᐱᔭᐅᔪᓐᓇᕋᔭᕐᒪᖓᑦ. 
 
ᑕᒪᓐᓇ ᐱᔾᔪᑎᒋᓪᓗᒍ ᑕᒡᕙᑕᒡᕙ ᐅᖃᐅᓯᕆᔪᓐᓇᖅᑕᒃᑲ ᒫᓐᓇᐅᓂᖓᓂ ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᖁᔭᓐᓇᒦᖅᐸᕋᑦᑕᐅᖅ ᒥᓂᔅᑐ. ᑐᑭᓯᒃᑲᓐᓂᕈᒥᓇᕋᓗᐊᖅᐳᖅ, 
ᐅᖃᖅᐲᑦ ᑕᐃᒃᑯᐊ 10 ᒥᓕᐊᓐᑖᓚᐃᑦ ᐊᑕᐅᓯᕐᒧᑦ ᐊᑐᖅᑕᐅᓂᐊᖅᑐᑦ ᐱᓕᕆᔨᐅᒃᓴᒧᑦ 
ᐃᓕᓐᓂᐊᕈᑕᐅᓂᐊᖅᖢᑏᒃ? ᐅᕝᕙᓘᓐᓃᑦ ᐊᓯᖏᓐᓄᑦ ᐊᑐᖅᑕᐅᒃᑲᓐᓂᕈᓐᓇᖅᐸᑦ ᑭᓱᓄᑦ ᐊᑐᖅᑕᐅᓂᐊᖅᐸᑦ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐲᑕᓴᓐ. ᒥᔅᑐ ᒥᓂᔅᑐ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃ, ᐃᒃᓯᕙᐅᑖᖅ ᒫᓐᓇ ᐅᖃᖅᑲᐅᒐᒪ ᓱᕐᓗ ᔪᓚᐃᒧᑦ 
ᐅᑎᕈᓐᓇᕋᑦᑕ ᐅᖃᐅᓯᕆᓯᒪᔭᓯ ᐅᖃᖃᑎᒋᓯᒪᒐᑦᑎᒍᑦ ᑖᓐᓇ ᒥᓂᔅᑐ ᐅᓇᑕᖅᑐᒃᓴᓕᕆᔨᒃᑯᓐᓄᑦ ᒥᓂᔅᑕᐅᑉ 
ᐊᒡᓚᔅᕕᖓᑎᒎᕐᓗᑕ ᑕᐃᒪᓐᓇ ᓴᖅᑭᑦᑎᔪᒪᒐᓗᐊᖅᑐᒍᑦ ᐅᓇᑕᖅᑐᒃᓴᐃᑦ ᐃᓂᕕᓂᖓᓂ ᑕᐃᑲᓂ ᑲᖏᖅᖠᓂᕐᒥ 
ᐊᕐᕕᐊᓂ ᑲᑎᒪᕐᔪᐊᓚᐅᖅᓯᒪᓪᓗᑕ ᓴᑉᑕᒻᒪᖑᓚᐅᖅᓯᒪᔪᒥ. 
 
ᑕᐃᒪᓐᓇ ᐃᖅᑲᓇᐃᔭᕐᓂᕐᒧᑦ ᐃᓕᓐᓂᐊᕐᕕᖕᒥᒃ ᓴᖅᑭᑎᑦᑎᔪᒪᒐᑦᑕ ᖃᐅᔨᓴᓚᐅᕐᓗᑕ ᐊᑭᑐᓗᐊᕐᓂᐊᖅᐸᑦ ᐊᒻᒪᓗ 
ᒪᓕᖁᔭᐅᓂᐊᕈᑦᑕ ᐊᒥᓱᒐᓚᖕᓂᑦ 10 ᒥᓕᐊᓐᑖᓚᓂᒃ ᐊᑐᕈᓐᓇᕐᓂᐊᖅᐳᒍᑦ ᓄᓇᕗᒥ ᐊᑐᖅᑕᐅᔪᓐᓇᕋᔭᖅᑐᒥ 
ᐃᓕᓐᓂᐊᕆᐊᖅᑐᓄᑦ. 
 
ᑕᐃᒪ ᐊᖏᖃᑎᒌᒃᓯᒪᔪᒍᑦ ᑲᖏᖅᖠᓂᕐᒦᒋᐊᖃᕐᒪᑕ ᐃᓕᓐᓂᐊᕈᑕᐅᓂᐊᖅᑐᑦ. ᑕᐃᑲᓂ ᐃᓂᒃᓴᖃᑦᑎᐊᕋᑦᑕ 
ᐊᒻᒪᓗᑦᑕᐅᖅ  

ᐅᔭᕋᖕᓂᐊᕐᕕᒃᑖᕈᓐᓇᕐᓂᐊᖅᖢᑎᒡᓗ ᐊᒻᒪᓗ ᐅᖃᓚᐅᕋᒪ ᕿᑎᕐᒥᐅᓂᑦᑕᐅᖅ ᓘᐱᓐ ᐅᔭᕋᖕᓂᐊᕐᕕᖏᓐᓂ 
ᐃᖅᑲᓇᐃᔭᕈᓐᓇᖅᑎᑕᐅᔪᓐᓇᕐᓂᐊᕐᒪᑕ ᓱᕐᓗ ᐃᓕᓐᓂᐊᖅᑎᑕᐅᓗᑎᒃ ᑕᐃᒪᓐᓇ ᑕᒡᕙ ᑕᐃᒪᐃᓐᓇᐃᑦᑐᕗᖅ.  
 
ᑕᐃᒪ ᐊᑲᐅᓂᖅᓴᐅᓇᔭᖅᑐᒍᑦ ᐅᓂᒃᑲᐅᓯᖃᕈᑦᑕ ᐅᓂᒃᑳᖅᑕᐅᓯᒪᔪᑦ ᐅᓇᑕᖅᑐᒃᓴᒃᑯᓐᓂ ᐱᐊᓂᒃᓯᒪᓕᖅᐸᑦ ᑎᓯᐱᕆ 
20-ᐅᓕᖅᐸᑦ ᐅᓂᒃᑳᕆᐊᕈᑎᒋᒐᔭᖅᑕᕗᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᐊᖓᔪᖅᑳ ᐲᑯ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᐃ ᐃᓱᒫᓗᒍᑎᒋᔭᕋ ᕿᑎᕐᒥᐅᓄᓪᓗ ᐃᓱᒫᓗᒍᑎᒋᔭᐅᔪᖅ ᑕᒪᒃᑯᐊ 
ᐅᔭᕋᖕᓂᐊᖅᑐᓕᕆᔨᒃᑯᑦ Kinross Gold-ᖑᓂᕋᖅᑕᐅᖅᑰᖅᑐᓂᒃᑯᐊ ᓴᓕᒻᒪᖅᓴᖅᑕᐅᓂᐊᖅᑎᓪᓗᒋᑦ ᑕᐃᑲᓂ ᓘᐱᓐ 
ᒪᐃᓐ ᐱᖁᔭᐅᓯᒪᖕᒪᑕ ᑕᐃᒪᓐᓇ ᐱᖁᑎᑖᕆᔭᐅᑦᑎᐊᕈᓐᓇᕋᓗᐊᕐᒪᑕ ᐅᕙᑦᑎᓐᓄᑦ, ᓇᖕᒥᓂᖅ ᐱᓕᕆᕝᕕᖃᖅᑐᓄᑦ 
ᐃᓛᒃ ᐸᕐᓇᐅᑎᖃᕈᓐᓇᕋᑦᑕ ᐅᕙᒍᑦ ᒫᓐᓇᐅᓂᖓᓂ ᑎᒍᓯᓇᓱᐊᕐᓗᑕ ᐱᖁᑎᖏᓐᓂᒃ ᑕᐃᑲᓂ ᓘᐱᓐ 
ᐅᔭᕋᖕᓂᐊᕐᕕᖓᓂ. ᑕᐃᑯᐊ Kinross-ᑯᑦ ᐲᔭᐃᓂᐊᕐᒪᑕ ᓴᓕᒻᒪᖅᓴᐃᓗᑎᒃ ᑕᐃᑲᓂ ᐅᔭᕋᕐᓂᐊᕐᕕᖓᑦᑕ 
ᐱᓕᕆᕝᕕᒋᓚᐅᖅᑕᖓᓂᒃ ᑕᐃᒪᓐᓇ ᔭᒐᐃᑐᐃᓐᓇᕆᐊᖃᕋᑦᑕ ᐱᓕᕆᖏᒃᑯᑦᑕ ᐱᑖᑲᐅᑎᒋᓇᓱᐊᖅᑕᐃᓕᒪᒍᑦᑕ.  
 
ᐱᐅᔪᒻᒪᕆᐊᓘᓪᓗᓂᓗ ᐃᓂᖓᓗ ᐱᐅᔪᒻᒪᕆᐅᓪᓗᓂ ᑎᑭᑕᐅᑲᐅᑎᒋᔪᓐᓇᖅᖢᓂ Tahera, Miramar ᑖᒃᑯᐊᓗ 
ᐊᓕᒎᔭᕐᓂᒃ ᓱᕐᓗ ᐅᔭᕋᕐᓂᐊᕐᕖᑦ Snap Lake. ᐊᓯᖏᓐᓂ ᓱᕐᓗ ᐅᔭᕋᖕᓂᐊᕐᕕᑦ ᐱᑕᖃᐅᕈᓘᔭᖅᑎᓪᓗᒋᑦ ᑕᐃᑲᓂ 
ᐃᓕᓐᓂᐊᕈᓐᓇᕋᔭᕋᑦᑕ. 
 
ᑕᐃᑲᓂ ᒪᑐᐃᖅᓯᒪᓕᑐᐊᖅᐸᑦ ᐊᖅᑯᑖ ᐊᑐᕆᐊᖓ ᑕᐃᑯᖓ ᑎᑭᑲᐅᑎᒋᔪᓐᓇᖅᖢᑕ ᔭᒐᐃᔪᒪᖏᓐᓇᑦᑎᒍᑦ ᑕᐃᓐᓇ 
ᓘᐱᓐ ᐅᔭᕋᖕᓂᐊᕐᕕᖓᓂ ᐊᑐᖅᑕᐅᔪᓐᓇᕋᔭᖅᑐᖅ ᐃᓕᓐᓂᐊᕐᕕᐅᔪᓐᓇᕋᔭᖅᑐᖅ ᑕᐃᒪᓐᓇ 
ᐃᑲᔪᖅᓯᖅᑕᐅᔪᒪᒐᓗᐊᕐᒪᑕ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᒃᑯᖏᑦ ᑕᐃᒪᓐᓇᐃᓕᐅᕈᓐᓇᖁᓪᓗᒋᑦ ᑕᐃᒪᓐᓇ 
ᐃᓕᓐᓂᐊᖁᑎᒋᔭᐅᔪᓐᓇᕋᔭᖅᑐᓂᒃ ᑕᒪᒃᑯᓂᖓ ᐊᓯᐅᔨᔪᒪᖏᓐᓇᑦᑕ ᐊᑐᕈᓐᓇᕋᔭᖅᑕᑦᑎᓐᓂᒃ ᐃᒪᓐᓇ 
ᐊᑭᑐᓗᐊᕌᓗᖕᓂᐊᖅᑐᒃᓴᐅᖏᒻᒪᑕ ᐱᑖᖅᑎᑕᐅᔪᒪᒐᓗᐊᖅᐳᒍᑦ ᑮᓇᐅᔭᓂᒃ. ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑐ ᐲᑯ ᑖᔅᓱᒧᖓ ᑭᐅᔪᓐᓇᖅᐱᑦ? 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ ᕿᒥᕐᕈᔪᓐᓇᖅᓯᓯᒪᔭᕗᑦ ᑖᒃᑯᐊ ᐅᓂᒃᑳᖑᔪᑦ ᒪᕐᕉᒃ 
ᓱᓕᔪᑦ ᐊᔾᔨᒌᖏᑦᑐᑦ ᒪᕐᕉᖕᒪᑎᒃ. ᑖᒃᑯᐊ ᐃᓄᖕᓄᑦ ᐃᖅᑲᓇᐃᔭᕆᐅᓴᓂᕐᒧᑦ ᐃᓕᓐᓂᐊᕈᑕᐅᔪᒃᓴᐅᔪᒃᑕᓂᑦ. 
ᐃᓪᓗᐃᓐᓇᐅᖏᒻᒪᑕ ᐊᒻᒪᓗ ᒥᕝᕕᖕᒧᑦ.  
 
ᑕᐃᓐᓇᓕ ᐊᔾᔨᐅᖏᑦᑐᖅ ᑖᓐᓇ ᐱᓇᓱᐊᕈᓯᖕᓄᑦ ᐱᖓᓱᓂᑦ ᑎᓴᒥᓂᒃᓘᓐᓃᑦ ᐊᔾᔨᑐᐃᓐᓇᕆᐸᓗᒋᒐᔭᕐᖓᒍ  

ᐅᔭᕋᖕᓂᐊᕐᕕᒥᓂᑐᖃᐅᓐᓂᖅᑲᑦ ᐃᖅᑲᓇᐃᔭᕆᐊᖅᑐᖃᕐᓗᓂ ᐅᖓᓯᒃᑐᒧᑦ ᑖᓐᓇᓗ ᑕᒪᓐᓇ ᑕᑯᓐᓈᖅᑐᒍ.  
 
ᑭᓯᐊᓂ ᑕᐃᑯᓐᖓᕈᓐᓇᖅᓯᓛᕐᒥᒐᑦᑕ ᐅᖃᒃᐸᒃᑲᓗᐊᖅᑐᒍᑦ ᑮᓇᐅᔭᖃᖏᒻᒥᒐᑦᑕᐃᓛᒃ ᑕᒪᒃᑯᓂᖓ ᓂᐅᕕᕐᓂᐊᕐᓗᓂ 
ᐱᖁᑎᐅᔪᓂᒃ ᕿᑎᕐᒥᐅᓂᑦ ᐱᕙᓪᓕᐊᔪᒪᒐᓗᐊᒧᑦ ᐸᕐᓇᒍᑎᒃᓴᒥᒃ ᓴᖅᑮᓐᓂᖅᑲᑕ ᐃᖅᑲᓇᐃᔭᕆᐅᖅᓴᓂᕐᒧᑦ. 
 
ᑖᒃᑯᐊ ᐃᓕᓐᓂᐊᖅᑐᓕᕆᔨᒃᑯᑦ ᑕᕝᕗᖓ ᐃᓚᐅᔪᒪᓂᖃᕋᔭᖅᑐᑦ. ᑖᒃᑯᓄᖓᓗ ᐃᓚᒋᔭᐅᓗᑕ ᑕᒫᓐᖓᑦ. ᖁᔭᓐᓇᒦᒃ 
ᐃᒃᓯᕙᐅᑖᖅ 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᑖᖅ ᒥᓂᔅᑕᓗ ᖁᔭᓐᓇᒦᖅᑕᕗᑦ. ᐊᖏᕈᓐᓇᖅᐳᖃᐃᑦ ᒥᓂᔅᑕ 
ᑐᓴᐅᒪᑎᑦᑎᖃᑦᑕᕐᓂᐊᖅᐳᖃᐃ ᐅᕙᓐᓂᒃ ᐱᕙᓪᓕᓂᖏᓐᓂᑦ ᖃᖓᑯᓪᓗ ᑕᐅᕗᓐᖓᕋᔭᕐᒪᖔ ᐃᖃᓗᒃᑑᑦᑎᐊᒧᑦ. 
ᑐᓴᐅᒪᑎᑦᑎᖃᑦᑕᕐᓗᓂ ᖃᓄᖅ ᐸᕐᓇᒍᑎᒋᓂᐊᖅᑕᖏᓐᓂᑦ ᑕᐅᕗᖓ ᓘᐱᓐᒧᑦ ᐱᖃᑕᐅᔪᓐᓇᕋᔭᕋᒪ. ᑖᒃᑯᐊ 
ᐅᖃᐅᓯᒃᓴᑐᐃᓐᓇᐃᑦ ᐊᐱᖅᑯᑎᐅᖏᑦᑐᑦ. ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᐲᑕᓴᓐ. ᒥᔅᑕ ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᒥᓂᔅᑕ ᐊᐱᕆᔪᒪᔭᕋ. 
 
ᑖᒃᑯᐊ ᐊᐅᓚᔾᔪᑎᓂᑦ ᒪᑭᒪᐃᓐᓇᕈᑎᓄᓪᓗ ᑕᖅᑳᖓᑦ ᓯᓚᑎᑦᑎᓐᓂᑦ ᐊᑭᓕᖅᑕᐅᒐᔭᕐᒥᔪᖅᑲᐃ ᐃᓕᓐᓂᐊᕐᓂᕐᒧᑦ 
ᐅᔭᕋᖕᓂᐊᖅᑐᓕᕆᔨᒃᑯᓐᓄᓪᓘᓐᓃᑦ.  
 
ᐄ, ᖃᐅᔨᒪᒐᓗᐊᖅᑐᖓ ᐊᑭᑐᔪᖅᑐᕈᑎᓃᒃᑲᑦᑕ ᑭᓯᐊᓂ ᐊᒃᑐᐊᓂᖃᓲᖑᖕᒪᑕ. ᒐᕙᒪᑐᖃᒃᑯᓐᓂᑦ ᓂᕆᐅᒍᓐᓇᖅᐱᑕ 
ᑮᓇᐅᔭᓂᒃ ᐱᑎᑕᐅᒃᑲᓐᓂᕈᓐᓇᕋᔭᕐᒪᖔᑦᑕ ᑕᒪᒃᑯᐊ ᓴᖅᑭᑉᐸᓪᓕᐊᓂᐊᖅᑎᓪᓗᒋᑦ 
ᐃᓕᓐᓂᐊᖅᑎᑦᓯᔾᔪᑕᐅᒋᐊᖃᕐᓂᐊᖅᑐᑦ ᐊᒥᓱᓪᓗ ᒪᓕᒐᓕᐅᖅᑎᐅᓪᓗᑕ ᐊᐱᖅᑯᑎᖃᖅᐸᒃᑲᑦᑕ ᐅᕝᕙᓘᓐᓃᑦ 
ᐅᕙᒍᑑᓗᑕ ᑲᒪᒋᓛᖅᑭᑎᒎᑦ.  
 
ᐃᒃᓯᕙᐅᑕᖅ : ᖁᔭᓐᓇᒦᒃ ᑯᓕ. ᒥᔅᑕ ᒥᓂᔅᑕ. 
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐱᖓᓲᕙᓪᓚᐃᔪᓂᒃᑯᐊ ᒪᕐᕉᒃᓗᑭᐊᖅ ᑮᓇᐅᔭᓂᒃ 
ᐊᑐᕐᕕᒋᕙᒃᑕᕗᑦ ᓄᓇᖃᖅᑳᓯᒪᔪᓂᑦ ᐃᖅᑲᓇᐃᔭᕆᐅᖅᓴᓂᕐᒧᑦ ᑐᓴᐅᒪᔭᒃᓴᕆᔭᓯ  

ᑕᒻᒪᒍᑎᐅᔪᒥᒃ ᑐᓂᓯᒐᑦᑕ ᓇᓗᓇᐃᔭᖅᓯᒪᓚᐅᖅᓯᒪᖕᒪᑦ ᑎᓴᒪᒋᔭᐅᓚᐅᖅᑐᓂᓗ. ᑕᐃᔅᓱᒪᓂᐅᑎᓪᓗᒍ 
ᐅᖃᖃᑎᒌᒍᑎᒋᖃᑦᑕᖅᑕᕗᑦ ᓱᓕ ᒫᓐᓇᐅᔪᖅ.  
 
ᐱᔾᔪᑎᒋᓪᓗᒍ ᑕᐃᒃᑯᐊ ᐱᕙᓪᓕᐊᓂᐅᖃᑦᑕᖅᓯᒪᔪᑦ ᑲᓇᑕᒥ ᐃᖅᑲᓇᐃᔭᕐᓂᕐᒧᑦᑕᐅᖅ ᐊᖏᖃᑎᒌᒍᑕᐅᔪᖅ. 
 
ᑕᐃᒪᑦᑕᐅᖅ ᐊᑎᓕᐅᕈᒫᕐᓂᐊᓕᕐᒥᔪᒍᑦᑕᐅᖅ ᑖᓐᓇ ᐅᖃᐅᓯᕆᔭᖓ 3 ᒥᓕᐊᓐ ᐅᖓᑎᑦᑎᐊᖓᓃᑦᑐᖅᑲᐃ (LMP) 
ᑖᓐᓇᑦᑕᐅ ᑲᔪᓯᓛᕐᒥᔪᖅ ᑕᕝᕙᓂ ᐃᓗᐊᓃᓪᓗᓂ ᐃᓕᓐᓂᐊᕐᓂᕐᒧᑦ. 
 
ᑕᒪᔾᔭ ᑕᒪᒃᑯᐊ ᐊᑐᐃᓐᓇᐅᔪᑦ ᓄᓇᕗᒻᒥᐅᓄᑦ ᓄᓇᕗᒻᒥᐅᓄᑦ. ᖁᔭᓐᓇᒦᒃ ᐃᒃᓯᕙᐅᑖᖅ  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᑰᓕ. ᐊᑎᓕᐅᖅᓯᒪᔪᖁᑎᖃᕈᓐᓃᕋᒪ ᕿᑎᕐᒥᐅᓃᑦᑐᒍᑦ 3 ᒥᓕᐊᓐ 
903-ᑕᐅᓴᓐ. ᐊᖏᖅᐱᓯᐅᒃ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᓪᓗᒋᑦ ᑕᖏᓖᑦ 19 ᒥᓕᐊᓐ 737ᑕᐅᓴᓐ. ᐊᖏᖅᐱᓯᐅᒃ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐅᑎᕐᓗᑕ G-4ᒧᑦ. ᐃᓕᓐᓂᐊᖅᑐᓕᕆᔨᒃᑯᑦ ᐊᑭᑐᔪᖅᑐᕈᑎᒃᓴᐃᑦ 19ᒥᓕᐊᓐ 737ᑕᐅᓴᓐ. 
ᐊᖏᖅᐱᓯᐅᒃ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐃᓕᓐᓂᐊᖅᑐᓕᕆᔨᒃᑯᑦ ᐱᔭᕇᖅᑐᑦ. ᐊᖏᖅᐱᓯᐅᒃ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᕈᒪᔭᕋ ᒥᓂᔅᑕᐅᔪᖅ ᐃᖅᑲᓇᐃᔭᖅᑎᖏᓪᓗ ᐅᕙᓃᒍᓐᓇᓚᐅᕐᒪᑕ 
ᐅᖃᐅᓯᒃᓴᖃᖅᑮᑦ ᐃᓕᓐᓂᐊᖅᑐᓕᕆᔨᒃᑯᑦ ᒥᓂᔅᑕᖓᑦ.   
 
ᐊᖓᔪᖅᑳ ᐃᐊᑦ ᐲᑯ (ᑐᓵᔨᒃᑯᑦ): ᐄ, ᖁᔭᓐᓇᒦᒃ, ᐃᒃᓯᕙᐅᑖᖅ. ᐱᔭᕆᐊᑐᔪᑲᓪᓚᐅᖃᑦᑕᖅᓯᒪᔫᒐᓗᐊᖅ. 
ᐱᓕᕆᑦᑎᐊᖃᑦᑕᕋᑦᓯ, ᐃᕝᕕᓪᓗ ᕿᑎᖅᑰᒻᒥ ᑐᓂᓯᓚᐅᕐᕋᕕᓐ ᐱᐅᔫᓚᐅᖅᑐᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᐊᑏ. 
 
>>ᐃᓪᓚᖅᑐᑦ 

ᖁᔭᓐᓇᒦᒃ. (ᑐᓵᔨ ᓄᖅᑲᖅᐳᖅ) Economic Development & Tourism ᐱᓕᕆᐊᕐᕆᓂᐊᕐᓕᕐᒥᒐᑦᑎᒍ, 
Transportation, rather. ᒥᓂᔅᑕᖃᐃ ᐃᖏᕐᕋᔪᓕᕆᓂᕐᒧᑦ, comments-ᖃᕐᓂᕈᕕᑦ ᑐᓴᕈᒪᒐᓗᐊᖅᑐᒍᑦ. ᒥᔅᑕ. 
ᒥᓂᔅᑕ. 
 
ᒪᓕᒐᒃᓴᖅ 01 - ᐃᓚᒋᐊᕈᑏᑦ ᐊᑐᖅᑐᒃᓴᓂ (ᐊᑭᑐᔫᑎᓄᑦ) ᒪᓕᒐᖅ 2006-2007 – 

ᐱᕈᖅᐸᓪᓕᐊᔪᓕᕆᓂᕐᒧᑦ ᐊᒻᒪ ᐃᖏᕐᕋᔪᓕᕆᓂᕐᒧᑦ - ᐃᓱᒪᒃᓴᖅᓯᐅᖅᑕᐅᓂᖓ ᑲᑎᒪᔨᕋᓛᑎᒍᑦ 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᒥᔅᑕ. chairman ᐊᒻᒪ ᐅᓐᓄᓴᒃᑯᑦ, Mr. Chairman. ᑖᒃᑯᐊ 
ᑕᒫᓃᒍᑎᒋᑲᐃᓐᓇᕐᓂᐊᕐᓕᕐᒥᒐᒃᑭᑦ ᓴᖅᑭᔮᖅᑎᒍᒪᓪᓗᒋᑦ ᐱᓕᕆᒃᕕᑦᑕ ᐊᑭᑐᔪᖅᑐᕈᑎᖏᑦ ᐸᕐᓇᐅᓯᐊᕆᓯᒪᔭᕗᑦ 
ᐊᕐᕌᒍᓄᒃ 2006-2007. ᑖᒃᑯᓄᖓ ᑲᑎᒪᔨᕋᓛᓄᑦ, ᒪᒥᐊᓇᖅ, ᑲᑎᒪᔨᓄᑦ. 
 
ᑖᓐᓇ ᐱᓕᕆᕝᕕᒋᔭᕗᑦ ᐱᕙᓪᓕᐊᔪᓕᕆᓂᕐᒧᑦ, ᐃᖏᕐᕋᔪᓕᕆᓂᕐᒧᓪᓗ, ᒫᓐᓇ ᐊᖏᕋᔅᓴᓕᐅᖅᓯᒪᒐᑦᑕ $7.95 
ᒥᓕᐊᓐ ᑖᓚᔅ, ᐊᑭᑐᔫᑎᓄᑦ ᐸᕐᓇᐅᓯᐊᕆᓯᒪᓪᓗᒍᑦ ᐊᕐᕌᒍᖓᓄᑦ 2006-2007. (ᑐᓵᔨᒃᑯᑦ) ᑕᐃᒃᑯᐊ 
ᐊᑭᑐᔪᖅᑐᕈᑎᐅᔪᑦ ᐃᑉᐱᒍᓱᓪᓗᐊᑕᖅᑐᓐ ᐃᖏᕐᕋᔪᓕᕆᓂᕐᒧᑦ, $7.86 ᒥᓕᐊᓐ ᑐᕌᖓᔪᑦ ᐃᖏᕐᕋᔪᓕᕆᓂᕐᒧᑦ 
ᑖᒃᑯᐊ ᐱᓕᕆᕕᒋᔭᕗᑦ ᑕᒪᒃᑯᐊ ᐃᖏᕐᕋᔾᔪᑎᒋᖃᑦᑕᖅᑕᕗᑦ ᐱᑐᖃᕈᑉᐸᓪᓕᐊᑎᓪᓗᒋᑦ ᐊᒻᒪᓗ ᓄᑖᒥᒃ 
ᖃᖓᑕᓲᒃᑯᕕᓕᐅᓂᕐᒥᒃ ᐃᒃᐱᐊᕐᔪᒻᒥ.  
 
ᐊᒥᓲᓂᖅᓴᐅᔪᑦ ᐱᓕᕆᕕᐅᔪᑦ ᐊᑭᑐᔪᖅᑐᕈᑎᖏᑦ ᑐᕌᖓᔪᑦ ᓇᓗᓇᐃᖅᑕᐅᓯᒪᔪᓄᑦ ᑕᒫᓂ ᓄᓇᓕᓐᓂ ᓄᓇᕗᒻᒥ. 
ᐊᒥᓱᑦ ᖃᖓᑕᓲᒃᑯᕕᐅᔪᑦ ᐅᓯᓕᖅᓱᐃᑎᓂᒃ, ᓴᓕᒎᑎᓂᒃ, ᐊᐳᑏᔭᐃᔾᔪᑎᓂᒃ ᐱᑕᖃᕆᐊᖃᓐᖓᑕ ᖃᖓᑕᓲᒃᑯᕕᓐᓂ 
ᑕᐃᒪᓕ $1.19 ᒥᓕᐊᓐ ᑕᕝᕙᖓ ᐱᔭᐅᒍᒪᓯᒪᕗᑦ ᐊᕐᕌᒍᓄᑦ ᐊᑭᑐᔪᖅᑐᕈᑎᓄᑦ 2006-2007 ᓂᐅᕕᕈᑕᐅᓂᐊᕐᓗᓂ 
ᑕᐃᒪᐃᑦᑐᓂᒃ. 
 
ᐱᓕᕆᕕᐅᓪᓗᑕ ᑲᒪᒋᔭᖃᕐᒥᒐᑦᑕ ᑕᒪᒃᑯᓂᖓ ᖃᖓᑕᓲᒃᑯᕕᓐᓂᒃ, ᐃᓪᓗᖁᑎᖏᓐᓂᓪᓗ. ᒪᓕᖃᑦᑕᒥᒻᒪᑕ ᒥᒃᕕᖏᑦ 
ᖃᓄᐃᑦᑑᓂᖏᑦ ᐊᒻᒪᓗ ᖃᓄᑎᒋ ᐊᑯᓂᐅᓂᐊᕐᒪᖔᑕ.  
 
ᐊᑭᑐᔪᖅᑐᕈᑎᒃᓴᐅᔪᖅ ᐊᕐᕌᒍᒧᑦ 2006-2007 $400 ᑕᐅᓴᓐ ᑲᔪᓯᓂᐊᕐᓗᑎᒃ ᒥᑦᑕᖅᕕᐅᔪᒥᒃ ᓴᓇᕕᖓᓂᒃ 
ᐊᐅᓱᐃᑦᑐᒥ. ᑖᓐᓇ ᐊᕐᕌᒍᓄᒃ ᐊᒥᓱᓄᑦ ᐊᑐᕐᓂᐊᖅᑐᑦ $925 ᑕᐅᓴᓐ ᐊᕐᕌᒍᓂᒃ ᐱᖓᓱᓂᒃ.  
 
ᑕᐃᒪᑦᑕᐅᖅ ᑭᒻᒥᕈᒻᒥ ᖃᖓᑕᓲᒃᑯᕕᐅᔪᖅ $125 ᑕᐅᓴᓐ ᐱᓂᐊᖅᑐᑦ ᓯᕗᓪᓕᖅᐹᖓᓂ ᐊᕐᕌᒍᒥ. ᐊᕐᕌᒍᓄᒃ 
ᐱᖓᓱᓄᑦ ᐱᓕᕆᐊᖑᓂᐊᕐᓗᓂ ᑲᑎᓪᓗᒍ $1.37 ᒥᓕᐊᓐ. ᑕᓗᕐᔪᐊᕐᒥᑦᑕᐅᖅ $450 ᑕᐅᓴᓂᒃ ᐱᓂᐊᕐᒥᔪᑦ 
ᐱᓕᕆᕕᐅᓗᓂ 2006-2007-ᒥ. ᐊᕐᕌᒍᓂᒃ ᐱᖓᓱᓄᑦ $2 ᒥᓕᐊᓐᖑᓂᐊᖅᑐᒋᔭᐅᔪᑦ.  
 
ᐊᒻᒪᓗ ᐱᓕᕆᕕᒋᔭᕗᑦ ᑐᒃᓯᕋᒃᑲᓂᕐᒥᔪᒍᑦ ᐊᑭᑐᔪᖅᑐᕈᑎᒃᓴᓂᒃ 2006-2007 ᐅᑯᓄᖓ 
ᐱᓕᕆᐊᖑᓕᒫᓐᓂᐊᖅᑐᓄᑦ. ᐊᕐᕌᒍᓄᑦ ᐱᖓᓱᓄᑦ ᐱᓕᕆᐊᖑᓂᐊᖅᑐᑦ $16.4 ᒥᓕᐊᓐ ᖃᖓᑕᓲᒃᑯᕕᒻᒥᑦ 
ᓴᓇᓗᑎᒃ ᐃᒃᐱᐊᕐᔪᒻᒥ. ᑕᐃᓐᓇ ᒪᑐᔭᐅᓚᐅᖅᓯᒪᒻᒪᑦ ᓇᓂᓯᕕᒻᒥ ᐅᔭᕋᕐᓂᐊᖅᕕᒃ ᐊᒻᒪᓗ $4 ᒥᓕᐊᓐ ᑕᕝᕗᖓ 
ᑐᕌᖓᑎᑕᐅᔪᖅ ᐊᕐᕌᒍᒥ 2006-2007-ᒥ ᐊᒻᒪᓗ ᐱᓕᕆᕕᒋᔭᕗᑦ ᓇᓗᓇᐃᖅᓯᓯᒪᔪᑦ ᑲᑎᑦᑐᒋᑦ $1 ᒥᓕᐊᓐᑖᓚᔅ 
ᐃᖃᓗᓐᓂ ᖃᖓᑕᓲᒃᑯᕕᒻᒥ ᐊᒻᒪᓗ ᑕᒫᓂ 2006-2007, ᐊᒻᒪᓗ ᑲᔪᓯᑦᑎᐊᕐᓂᖃᓚᐅᕐᒥᔪᖅ ᐱᔪᓐᓇᓚᐅᕐᕋᑦᑕ 
$10.7 ᒥᓕᐊᓐᓂᒃ ᒐᕙᒪᑐᖃᒃᑯᓐᓂᓐ. ᐊᒻᒪᓗ ᑖᒃᑯᐊ ᓄᓇᕗᑦ ᒐᕙᒪᒃᑯᓐᓂᒃ ᐃᑲᔪᕆᐊᖃᕐᒥᒻᒪᑕ $1.9 ᒥᓕᐊᓐ 
ᐊᕐᕌᒍᓄᑦ ᐱᖓᓱᓂᒃ. 

ᐊᒻᒪ ᐱᓕᕆᕕᒋᔭᕗᑦ ᐊᒥᓱᕈᔅᓯᑲᓐᓂᕆᐊᖃᑦᑐᓐ ᓄᓇᓕᓐᓂ ᓯᓚᑖᓄᑦ ᐊᑐᕆᐊᓕᓐᓂᒃ $150 ᑕᐅᓴᓂᒃ 500-
ᑕᐅᓴᒧᑦ ᐱᒋᐊᕐᓗᒍ 2006-2007 ᐊᒥᓱᕈᕆᐊᑦᑐᓐ $350 ᑕᐅᓴᓂᒃ.  
 
ᐃᒃᓯᕙᐅᑖᖅ, ᓄᓇᓕᓐᓂ ᑭᒃᑯᑐᐃᓐᓇᕐᓄᑦ ᐊᑐᖅᑕᐅᒍᓐᓇᕐᒪᑕ ᑕᕝᕙᓂ ᓄᓇᓕᓐᓃᑦᑐᑦ, ᓄᓇᓖᓪᓗ ᒪᑯᐊ 
ᑎᑎᖃᑦᑕᕈᓐᓇᖅᑕᖏᑦ ᑐᐱᕐᕕᐅᔪᑦ, ᑕᒪᒃᑯᓂᖓᓕ ᐊᑐᐃᓐᓇᖃᕆᐊᖃᕐᒪᑕ ᓄᓇᓕᐅᔪᑦ, ᐃᒥᕐᒧᑦ, 
ᐃᖃᓗᒐᓱᓐᓂᕐᒧᑦ, ᐊᖑᓇᓱᓐᓂᕐᒧᑦ ᐅᕝᕙᓘᓐᓃᑦ ᐳᓚᕋᖅᑎᓄᓪᓗ. 
 
ᑕᒪᓐᓇ ᒪᓕᒻᒪᑦ ᐅᕙᖓ ᐱᓕᕆᕕᒋᔭᒪ ᐊᖏᖅᓯᒪᓂᕆᔭᖓ ᐋᖅᑭᔅᓱᐃᒋᐊᕐᓂᕐᒧᑦ ᑕᒫᓂ ᓄᓇᕗᒻᒥ, 
ᑮᓇᐅᔭᓕᐅᕈᑕᐅᒃᑲᓐᓂᕈᓐᓇᕋᔭᖅᑐᓂᓗ ᑕᒫᓂ ᓄᓇᓕᓐᓂ. 
 
$100-ᑕᐅᓴᓐᑕᐅᖅ ᐊᖏᖅᑕᐅᓯᒪᒻᒥᔪᖅ ᐊᑭᑐᔪᖅᑐᕈᑎᓄᑦ 2006-2007 ᕿᖓᐅᒻᒥᑦ ᐊᑐᕆᐊᓕᐅᕐᓂᕐᒧᑦ 
ᐱᓕᕆᐊᒧᑦ.  ᓄᓇᕗᑦ ᒐᕙᒪᒃᑯᖏᑦ ᐃᑲᔪᕈᑎᒋᔭᖏᑦ ᖃᐅᔨᓴᕐᓂᐊᖅᑐᑦ ᐊᒻᒪᓗ ᐊᕙᑎᓂᑦ ᖃᐅᔨᓴᕐᓗᑎᒃ 
ᓴᓇᒍᓐᓇᕋᔭᕐᒪᖔᑕ ᑐᓚᑦᑕᕐᕕᐅᔪᒥᑦ ᕿᖓᐅᒻᒥᑦ ᐊᒻᒪᓗ ᐃᓱᒪᓪᓗᑎᒃ 29ᑦ ᑭᓛᒥᑐᒥᑦ ᐊᑐᕆᐊᖑᒐᔭᖅᑐᒥᑦ 
ᑕᕝᕙᓐᖓᑦ ᐅᔭᕋᓐᓂᐊᕐᕕᒻᒥᑦ ᐊᐃᔮᒃ ᐊᒻᒪᓗ ᐊᑐᖅᑕᐅᖃᑦᑕᕋᔭᕆᓪᓗᓂ ᓄᓇᕗᒻᒥ ᐅᔭᕋᓐᓂᐊᕐᕕᐅᔪᒥᑦ, 
ᓄᓇᑦᓯᐊᕐᒥᓗ. 
 
ᐃᒃᓯᕙᐅᑖᖅ, 39.7 ᑭᓛᒥᑐᓂᒃ ᐃᑉᐱᐊᕐᔪᒻᒥᑦ ᓇᓂᓯᕕᒻᒧᑦ ᑕᐃᓐᓇ ᐊᑐᕆᐊᖓ ᑲᓱᖅᑕᕈᑎᑑᒻᒪᑦ ᑖᒃᑯᓇᓐᖓᑦ 
ᐃᑉᐱᐊᕐᔪᒻᒥᑦ ᓇᓂᓯᕕᒻᒥᓗ ᐊᒻᒪᓗ ᖃᖓᑕᓲᒃᑯᕕᖓᓐᓂᑦ. ᑕᐃᓐᓇ ᐱᑕᖃᕆᐊᖃᕐᒪᑦ ᐱᔭᕇᖅᑕᐅᓚᐅᓐᖏᓐᓂᖓᓂ 
ᓴᓗᒻᒪᓴᖅᑕᐅᓂᖓ ᐊᒻᒪᓗ ᓄᑖᒥᑦ ᖃᖓᑕᓲᒃᑯᕕᓕᐅᕐᓗᑎᒃ ᐃᑉᐱᐊᕐᔪᒻᒥᑦ. 
 
ᑖᓐᓇ ᐊᑐᕆᐊᑯᑖᖑᔪᖅ ᓱᕋᑉᐸᓪᓕᐊᖃᑦᑕᖅᓯᒪᓕᕐᒪᑦ ᐊᒻᒪᓗ ᐊᑐᖅᐸᑦᑐᐃᑦ ᐃᓱᒫᓗᑉᐸᒻᒪᑕ ᐊᑦᑕᓇᕐᓂᖓᓂ, 
ᓄᓇᓯᐅᑎᓄᓪᓗ ᓱᕋᑦᑎᕆᑦᑕᐃᓕᒪᓂᕐᒧᑦ. 
 
ᖃᐅᔨᓴᕐᓂᐅᕋᑖᓚᐅᖅᓯᒪᔪᖅ ᖃᓄᐃᓕᐅᕐᓂᕐᒪᖔᑦ ᑕᒪᒃᑯᐊ ᐃᓚᖏᑦ ᑰᕝᕕᐅᔪᑦ ᐃᓚᖏᓪᓗ 
ᑯᕝᕕᕕᖃᑦᑎᐊᓐᖏᓗᐊᖅᑐᑦ ᐱᑐᖃᐅᓕᕐᓂᖓᓄᑦ. ᑕᐃᒪᓕ $100-ᑕᐅᓴᓂᒃ ᐃᓱᒪᒻᒪᑕ ᐊᑭᑐᔪᖅᑐᕈᑎᔅᓴᓄᑦ 
2006-2007 ᑮᓇᐅᔭᖃᖅᑎᑕᐅᓂᐊᕐᓗᓂ ᐱᓕᕆᐊᖑᐃᓐᓇᕆᐊᖃᖃᑦᑕᕐᓂᖓ ᑖᓐᓇ ᐊᖅᑯᑎᑯᑖᖑᔪᖅ, ᑕᐃᒃᑯᐊ 
ᐱᑐᖃᐅᓗᐊᓕᕐᓂᖓᓄᑦ ᐱᓗᐊᖅᑐᒧᑦ. 
 
ᐃᒃᓯᕙᐅᑖᖅ, ᐱᒋᐊᓕᕋᑖᖅᑐᖓ ᐅᖃᖅᑲᐅᒐᒪ ᐊᒥᓲᓂᖅᓴᐅᔪᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᓕᔨᒃᑯᑦ 
ᐊᑭᑐᔪᖅᑐᕈᑎᔅᓴᖏᑦ ᐃᖏᕐᕋᔪᓕᕆᓂᕐᒧᑦ ᑐᕌᖓᒻᒪᑕ, ᑭᓯᐊᓂ ᐱᖓᓱᓄᑦ ᑐᕌᖓᓗᐊᖅᑐᖅ. 
 
$10-ᑕᐅᓴᓂᒃ ᓄᓇᕗᒻᒧᑦ ᑕᑯᔅᓴᐅᑎᑦᑎᓂᕐᒧᑦ ᓴᓇᐅᒐᐅᔪᓂᑦ ᓂᐅᕕᖃᑦᑕᕐᓗᑕ ᓴᓇᐅᒐᐅᔪᓂᑦ ᓴᓇᓐᖑᐊᖅᑎᐅᔪᑦ 
ᓄᓇᕗᒻᒥ ᑕᑯᔅᓴᐅᑎᑕᐅᖃᑦᑕᓂᐊᖅᑐᓂᑦ ᓄᓇᕗᒻᒥ ᒐᕙᒪᒃᑯᑦ ᐊᓪᓚᕝᕕᖁᑎᖏᓐᓂᑦ. 
 
ᐊᒻᒪᓗ ᐳᓚᕋᖅᐸᑦᑐᓄᑦ ᑐᑭᓯᒋᐊᕐᕕᐅᕙᑦᑐᖅ ᐱᒻᒪᕆᐅᒻᒪᑕ ᐳᓚᕋᖅᑎᓄᑦ ᐃᑲᔪᓲᖑᒻᒪᑕ ᓄᓇᓕᓐᓂ 
ᑭᓯᐊᓂᑦᑕᐅᖅ ᐃᑲᔪᖅᑐᐃᑦᑎᐊᕐᒥᒻᒪᑕ  

ᓄᓇᓕᓐᓂᑦ ᖃᓄᐃᓕᐅᕐᓂᐅᕙᑦᑐᓂᒃ. $50-ᑕᐅᓴᓐ ᓴᓂᕐᕙᖅᑕᐅᓯᒪᕗᑦ ᐊᕐᕌᒍᒧᑦ 2006-2007 ᓄᓇᕗᒻᒧᑦ 
ᐳᓚᕋᖅᑎᓄᑦ ᑐᑭᓯᒋᐊᕐᕕᐅᕙᑦᑐᒧᑦ. 
 
ᑭᖑᓪᓕᖅᐹᖅ $25-ᑕᐅᓴ ᓴᓂᕐᕙᖅᑕᐅᓯᒪᔪᑦ ᑕᒪᒃᑯᓄᖓ ᓴᓇᒋᐊᖅᑕᐅᓂᖏᓐᓄᑦ ᐳᓚᕋᖅᑎᓄᑦ 
ᑐᑭᓯᒋᐊᕐᕕᐅᕙᑦᑐᓂᑦ. ᐃᒃᓯᕙᐅᑖᖅ, ᑕᒪᒃᑯᐊ ᐸᕐᓇᒍᑎᒋᔭᕗᑦ ᐃᒫᒃ ᐃᑲᔪᖅᑐᐃᑦᑎᐊᕐᖓᑕ ᐊᑐᖅᑎᐊᕋᔭᖅᑐᑎᓪᓗ 
ᐱᕙᓪᓕᐊᔪᓕᕆᔨᒃᑯᑦ ᑐᕌᕋᓱᑦᑕᖏᓐᓄᑦ.  
 
ᐄ, ᖃᐅᔨᒪᒐᓗᐊᖅᑐᒍᑦ ᐱᓕᕆᒃᑲᓐᓂᕆᐊᖃᖅᑐᒍᑦ ᐱᕙᓪᓕᐊᔪᓕᕆᓂᕐᒥᑦ, ᑖᓐᓇ ᓯᕗᓪᓕᐅᑎᑕᐅᓂᐊᖅᐸᑦ. 
ᐊᖓᔪᖅᑳᖑᓪᓗᖓᓕ ᐊᔅᓱᕈᑦᑎᐊᕐᓂᐊᖅᐳᖓ ᑕᒪᒃᑯᐊ ᐱᓕᕆᖃᑎᒋᕙᑦᑕᕗᑦ ᐱᖃᓯᐅᑎᓗᒋᑦ ᒐᕙᒪᑐᖃᒃᑯᑦ 
ᖃᓄᖅᑑᑲᓐᓂᕋᓱᓪᓗᑕ ᑮᓇᐅᔭᖅᑖᕋᓱᓪᓗᑕ ᐱᕙᓪᓕᐊᓂᕆᔭᕗᑦ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 
ᐱᖁᑎᕐᔪᐊᓂᑦ ᐊᖏᓪᓕᕙᓪᓕᐊᑎᓪᓗᒍ ᐅᕙᑦᑎᓐᓄᑦ ᐊᑲᐅᓂᖅᓴᐅᓗᓂ.  
 
ᑖᒃᑯᓄᖓ ᑭᐅᖃᑦᑕᕈᓐᓇᓂᐊᕐᒥᔪᖓ ᐊᐱᖅᑯᑎᔅᓴᖃᖅᑲᑕ ᒪᓕᒐᓕᐅᖅᑎᐅᖃᑎᒃᑲ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ. ᑕᑲᓄᖓ ᓇᔅᓴᕈᒪᕖᑦ ᐃᖅᑲᓇᐃᔭᖅᑎᓂᑦ, ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ. ᑕᐃᒃᑯᐊ ᑕᐅᕙᓃᖃᑕᐅᓂᐊᖅᑐᑦ ᑕᐅᕗᓐᖓᖃᑕᐅᑉᐸᑕ ᖃᓄᐃᓐᖏᓛᖅ? 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑕᐃᒃᑯᐊ ᓴᖕᓃᖃᑕᐅᓂᐊᖅᑐᑦ ᑕᐅᓄᓐᖓᖃᑕᐅᒃᐸᑕ ᖃᓄᐃᒋᔭᐅᓐᖏᓛᑦ. 
ᑎᑎᕋᖅᑕᐅᓯᒪᓂᐊᕐᒪᑦ ᑖᒃᑯᐊ ᑕᐃᑲᓃᖃᑎᒋᔭᑎᖅᑲᐃ ᐊᑎᖏᑦ ᑕᐃᑲᐃᓐᓇᒃᑭᑦ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᕝᕙᓃᖃᑎᒋᔭᒃᑲᑦ ᓴᐅᒥᓐᓂᑦ ᑐᖏᓕᕋ ᐊᓚᒃᔅ 
ᑲᒻᐳᓪ ᐊᒻᒪᓗ ᓴᐅᒥᓐᓂᑦ ᒥᑐᒪᓕ ᑯᓄᒃ, ᒥᓂᔅᑕᐅᑉ ᑐᖏᓕᖓᑕ ᐃᑲᔪᖅᑎᐊ ᐃᖏᕐᕋᔾᔪᑎᓕᕆᓂᕐᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᒥᓂᔅᑖ. ᑖᓐᓇ ᐃᒃᓯᕙᐅᑕᕆᔭᐅᔪᖅ ᑲᑎᒪᔨᕋᓛᓄᑦ ᐱᖁᑎᖅᔪᐊᓄᑦ 
ᐃᒡᓗᓕᕆᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ ᓂᓪᓕᐅᑎᒃᓴᖃᖅᐹ. ᒥᔅᑕ ᑰᓕ. 
 
ᑰᓕ: ᖁᔭᓐᓇᒦᒃ Deputy Minister-ᖓ ᑖᓐᓇᓗ ADM-ᖓ ᑐᓐᖓᓱᑦᑎᐊᕆᔅᓯ ᐊᒻᒪᓗ ᓯᕗᓪᓕᖅᐹᒥ ᒥᓂᔅᑕ 
ᐅᖃᐅᑎᓚᐅᕋᓗᐊᑕᔅᓯ standing committee-ᓱᓕ ᓴᑉᑕᒻᐸᒥ. 
 
ᑐᓐᖓᓱᒋᑦ ᒥᓂᔅᑐᖑᑎᓪᓗᑎᑦ ᑖᑦᓱᒧᖓ ᐱᕙᓪᓕᐊᔪᓕᕆᔨᒃᑯᑦ department-ᖓᑦ ᑖᓐᓇ ᐱᓪᓚᕆᐊᓘᖕᒪᑦ 
ᓄᓇᕗᑦᒥ. ᖁᔭᓐᓇᒦᒃ. 
 
(ᑐᓵᔨᑎᒍᑦ) ᖁᔭᓐᓇᒦᒃ ᐃᒃᓯᕙᐅᑖᖅ ᐊᒻᒪᓗ ᑲᑎᒪᔨᕋᓛᕆᔭᐅᓪᓗᖓ ᐱᖁᑎᖅᔪᐊᓄᑦ, ᐃᒡᓗᓕᕆᓂᕐᒧᑦ 
ᑮᓇᐅᔭᓕᕆᓂᕐᒧᓪᓗ ᐊᒃᓱᐊᓗᒃ ᖁᕕᐊᓱᒃᑐᖓ ᒪᑐᐃᖅᓯᔾᔪᑎᒃᓴᓐᓂᑦ ᓂᓪᓕᐅᑎᖃᕈᓐᓇᕋᒪ ᕿᒥᕐᕈᓇᓯᒋᐊᖅᑎᓪᓗᑕ 
ᑖᒃᑯᓂᖓ 2006-2007 ᐊᑭᑐᔪᖅᑐᕈᑎᒃᓴᕆᔭᐅᔪᓂᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ. 

ᐃᒃᓯᕙᐅᑖᖅ, ᑖᒃᑯᐊ ᑲᑎᒪᔨᕋᓛᑦ ᒥᓂᔅᑕᒥ ᑲᑎᒪᖃᑎᖃᕈᓐᓇᖅᓯᓚᐅᖅᑐᑦ ᓴᑉᑕᒻᐸᖑᑎᓪᓗᒍ 
ᕿᒥᕐᕈᓇᓐᖑᐊᖅᑎᓪᓗᒋᑦ ᓯᕗᓪᓕᖅᐹᖅᓯᐅᑎᓂᒃ 2006-2007 ᐊᑭᑐᔪᖅᑐᕈᑎᒃᓴᖏᓐᓂᑦ.  
 
ᒫᓐᓇᕈᓘᓚᐅᖅᑐᑦ ᓴᖅᑭᑕᐅᓚᐅᖅᓯᒪᔪᖅ 2005 ᑮᓇᐅᔭᓕᐅᕋᓱᐊᕐᓂᕐᒧᑦ ᑐᕌᖓᔪᑦ ᐃᓱᒫᓘᑎᒃᓴᓕᐅᓚᐅᖅᑐᑦ 
ᑖᒃᑯᐊ ᓄᓇᕗᑦ ᒐᕙᒪᒃᑯᑦ ᒫᓐᓇᑦᓴᐅᑎᒋ ᑮᓇᐅᔭᓕᐅᕋᓱᐊᕐᓂᕐᒧᑦ ᑐᕌᒐᓕᐊᕆᔭᒥᖕᓂᑦ ᑎᑭᐅᑎᔪᓐᓇᖏᒻᒪᑦ ᐊᒻᒪᓗ 
ᓱᓕᔪᒥᒃ ᑐᓐᖓᕕᖃᕐᓗᑎᒃ ᓯᕗᓪᓕᐅᔾᔭᐅᓯᒪᔪᓂᒃ ᐋᖅᑭᒃᓱᐃᔭᕆᐊᓖᑦ ᐸᕐᓇᐅᑎᓂᒃ ᐊᒻᒪᓗ ᐅᒃᑑᑎᓂᒃ.  
 
ᑲᑎᒪᔨᕋᓛᑦ ᓂᓪᓕᐅᑎᖃᖃᑦᑕᓚᐅᖅᓯᒪᔪᑦ ᐊᑕᐅᓯᐅᖏᑦᑐᒥᒃ ᑮᓇᐅᔭᖃᖅᑎᑕᐅᖃᑦᑕᖅᑐᓂᒃ ᓄᓇᕗᑦ 
ᒐᕙᒪᒃᑯᖏᓐᓄᑦ. ᑖᒃᑯᐊ ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖏᕐᕋᔪᓕᕆᔨᒃᔪᒃᑯᓪᓗ ᑮᓇᐅᔭᖃᖅᑎᑦᓯᖃᑦᑕᖅᓯᒪᔪᑦ ᐊᒻᒪᓗ 
ᐅᕝᕙᓘᓐᓃᑦ ᓴᖅᑭᑦᑎᓯᒪᓪᓗᑎᒃ ᐅᓄᖅᑐᓂᒃ.  
 
ᐃᓚᖏᑦ ᑖᒃᑯᐊ ᐅᖃᐅᑎᕆᑐᐃᓐᓇᖅᖢᒋᑦ : 
 
ᒫᓐᓇ ᓈᒻᒪᒃᓯᕗᖅ - ᑕᑯᓐᓇᓐᖑᐊᖅᑐᑦ ᑐᑭᒧᐊᒍᑎᒋᔭᐅᔪᓪᓗ ᐳᓚᕋᖅᑐᓕᕆᓂᕐᒧᑦ ᓄᓇᕘᒻᒥ; 
ᓄᓇᕘᒥ ᑮᓇᐅᔭᓕᐅᕋᓱᐊᓂᕐᒧᑦ ᑐᑭᒧᐊᕈᑏᑦ;  
ᓄᓇᕘᒥ ᓄᒃᑕᐅᑎᓕᕆᓂᕐᒧᑦ ᑐᑭᒧᐊᕈᑏᑦ (2001); 
ᓄᓇᕗᒻᒥ ᖃᖓᑕᓲᓕᕆᓂᖅ : ᐊᑐᓕᖅᑎᑕᐅᕙᓪᓕᐊᓂᕐᒧᑦ ᓇᓖᕌᕈᑏᑦ; 
ᐃᖃᓗᐃᑦ ᒥᕝᕕᖅᔪᐊᖓᑦ ᐸᕐᓇᐅᑏᑦ;  
ᓄᓇᕘᒥ ᒥᖅᓱᒐᕐᓄᑦ ᓴᓇᓐᖑᐊᒐᕐᓄᓪᓗ ᑐᕌᖓᔪᑦ; 
ᐅᒃᑯᓯᒃᓴᓄᑦ ᐊᑐᖅᑐᑦ;  
ᓄᓇᓕᖕᓄᑦ ᑮᓇᐅᔭᓕᐅᕋᓱᐊᕐᓂᕐᒧᑦ ᑐᑭᒧᐊᕈᑏᑦ; 
ᓄᓇᕗᒻᒥ ᐅᔭᕋᖕᓂᐊᕐᓂᓕᕆᓂᖅ; 
ᓄᓇᕘᒥ ᒪᓂᑑᐸᒧᑦ ᐊᖅᑯᑦ ᓇᐅᒃᑯᕐᓂᐊᕐᒪᖔᑦ ᖃᐅᔨᓵᕆᔭᐅᓂᖓ; 
ᐊᑦᑕᕐᓇᔾᔭᐃᖅᓯᒪᔪᑦ ᑐᓚᒃᑕᕐᕖᑦ - ᓄᓇᓖᑦ ᒪᑭᒪᑦᑎᐊᖅᑐᑦ; 
ᓄᓇᕘᒥᐅᓄᑦ ᑐᕌᖓᔪᑦ ᒥᕝᕖᑦ ᐊᒻᒪ ᑮᓇᐅᔭᓕᐅᕈᑎᒃᓴᖏᓐᓄᑦ; ᐊᒻᒪᓗ 
ᐃᖃᓗᖕᓂ ᐃᑎᔪᒥᒃ ᑐᓚᕐᒃᑕᕐᕕᒃ ᑮᓇᐅᔭᖅᑐᕐᓂᐊᕐᒪᖔᖓᓂᑦ ᖃᐅᔨᓵᕆᔭᐅᔪᖅ 
 
ᑲᑎᒪᔨᕋᓛᑦ ᖁᔭᓐᓇᒦᓚᐅᖅᑐᑦ ᒥᓂᔅᑕ ᒫᓐᓇᕈᓘᓚᐅᖅᑐᖅ ᑎᑎᕋᓚᐅᕐᒪᑦ ᐅᓪᓗᒥᒧᓪᓗ ᐊᖑᒻᒪᑎᒋᐊᖅᑎᖢᓂᒋ 
ᖃᓄᐃᓕᖓᓕᕐᒪᖔᑕ ᑕᒪᒃᑯᐊ ᐱᒋᐊᖅᑎᑕᐅᓯᒪᔪᑦ ᐊᒻᒪᓗ ᓂᕆᐅᒃᐳᑦ ᑐᓴᐅᒪᔾᔪᑎᒃᑲᓐᓂᕐᓂᒃ ᑐᓂᔭᐅᓂᐊᕐᒪᖔᑦ 
ᓯᕗᒧᐊᒃᐸᓪᓕᐊᓂᖏᑦ ᒪᓕᒃᓗᒍ. ᐊᒻᒪᓗ ᐃᓕᓴᖅᓯᓯᒪᔪᒍᑦ. 
 
ᓄᓇᕗᑦ ᒐᕙᒪᒃᑯᑦ ᑮᓇᐅᔭᖏᑦ ᕿᓗᖅᑭᑕᐅᖕᒪᑕ ᑭᒡᓕᖃᖅᑎᑕᐅᓪᓗᑎᒃ ᐊᒻᒪᓗ ᑖᒃᑯᐊ 
ᐊᑐᓕᖅᑎᑕᐅᑲᐅᑎᒋᔪᓐᓇᔾᔮᖏᓐᓂᖏᓐᓂᑦ ᖃᐅᔨᒪᓪᓗᑎᒃ ᓇᓗᓇᖅᑐᖅ ᐅᐃᒪᓇᖅᖢᓂᓗ ᓇᓕᐊᒃ 
ᓯᕗᐅᔾᔭᐅᓯᒪᖕᒪᖔᑦ ᑖᒃᑯᓄᖓ ᐱᕙᓪᓕᐊᔪᓕᕆᔨᒃᑯᓐᓄᑦ ᐊᒻᒪᓗ ᓄᒃᑕᐅᑎᓕᕆᓂᕐᒧᑦ ᑐᕌᖓᔪᑦ. 
 
ᑲᑎᒪᔨᕋᓛ ᐊᔭᐅᕆᔪᑦ ᒥᓂᔅᑕᒥ ᒥᓂᔅᑕᐅᖃᑎᒥᓂᒃ ᐃᖅᑲᓇᐃᔭᖁᓪᓗᒋᑦ ᑖᒃᑯᐊ ᐱᔭᕇᖅᑕᐅᓂᐊᕐᒪᑕ 
ᐊᑐᓕᖅᑕᐅᕙᓪᓕᐊᓂᕐᓄᑦ ᐸᕐᓇᐅᑏᑦ ᓇᓗᓇᐃᖅᓯᓗᑎᒃᓗ ᑮᓇᐅᔭᓂᒃ ᑭᓱᓄᑦ ᐱᓕᕆᐊᖑᔪᓄᑦ ᐊᑐᕐᓂᐊᖅᑐᓂᒃ 
ᒪᑐᐃᖓᑦᑎᐊᕐᓂᖅ ᐱᔾᔪᑎᒋᓪᓗᒍ. 
 
ᖁᕕᐊᒋᓚᐅᖏᒻᒥᔭᕗᑦ ᐊᑐᑯᑖᖕᓂᐊᖅᑐᓂᒃ ᑮᓇᐅᔭᖅᑕᖃᖏᒻᒪᑦ ᐊᖏᔪᐊᓗᒃ ᑕᐃᖕᓇ ᐱᓕᕆᔭᐅᓂᐊᖅᑎᓪᓗᒍ 
ᕿᖓᐅᒻᒥ ᑐᓚᒃᑕᕐᕕᒃ ᐊᖅᑯᓯᐊᕆᔭᐅᔪᕐᓗ ᐊᒻᒪᓗ ᑭᕙᓪᓕᕐᒥ ᒫᓂᑑᐸᒧᑦ ᐊᖅᑯᓯᐊᕆᔭᐅᔪᖅ ᓇᓗᓇᖅᑐᖅ 
ᐊᑐᑯᑖᖕᓂᐊᖅᑐᑦ ᖃᓄᐃᑦᑐᑦ ᐸᕐᓇᐅᑏᑦ ᐋᖅᑭᒃᓱᖅᓯᒪᓂᐊᕐᒪᖔᑕ ᑖᒃᑯᓄᖓ ᐊᑐᕋᔭᖅᑐᓂᒃ. 

ᑲᑎᒪᔨᕋᓛᑦ ᐃᑲᔪᖅᓱᐃᔪᑦ ᐳᓚᕋᑦᑐᓕᕆᓂᕐᒥᑦ ᐃᓚᓕᐅᖢᒋᑦ ᓄᑖᕈᕆᐊᖅᑎᑕᐅᓂᐊᕐᓂᖏᑦ ᑕᑯᔭᒐᖃᕐᕖᑦ 
ᑕᐃᒪᐃᑦᑑᒐᓗᐊᖅᑎᓪᓗᒍ ᓱᓕ ᐃᓱᒫᓗᑎᖃᖅᑐᒍᑦ ᐳᓚᕋᑦᑐᓕᕆᓂᖅ ᐱᓕᕆᐊᕆᔭᐅᖏᓗᐊᕐᒪᑦ ᐊᒻᒪᓗ 
ᑮᓇᐅᔭᓕᐅᕋᓱᐊᕐᓂᕐᒧᑦ ᐃᖏᕐᕋᔪᓕᕆᔨᒃᑯᓪᓗ ᐱᔭᒃᓴᖅᑖᖅᑎᑕᐅᓯᒪᒐᓗᐊᖅᑎᓪᓗᒋᑦ ᐳᓚᕋᑦᑐᓕᕆᓂᕐᒥᑦ ᐊᒻᒪᓗ 
ᑕᑯᔭᒐᖃᕐᕕᓕᕆᓂᕐᒥᑦ ᐊᕙᓗᓕᕆᔨᒃᑯᑦ ᓱᓕ ᑎᒍᒥᐊᖅᑐᑦ ᒥᕐᖑᐃᖅᓯᕐᕕᓕᕆᓂᕐᒥᑦ. 
 
ᓇᓗᓇᖅᑐᖅ ᑖᒃᑯᐊ ᐱᓕᕆᕝᕖᒃ ᒪᕐᕉᒃ ᐃᖅᑲᓇᐃᔭᖃᑎᒌᒍᓐᓇᕐᒪᖔᑎᒃ ᑕᒪᒃᑯᓂᖓ ᐱᔭᒃᓴᖅᑖᖅᑎᑕᐅᓯᒪᑎᓪᓗᒋᒃ. 
 
ᐃᓱᒫᓗᑎᖃᐃᓐᓇᖅᑐᒍᑦ ᐃᒪᕐᒥ ᓱᓇᒃᑯᑖᑕᖃᐅᖏᓗᐊᕐᒪᑦ ᓄᓇᕗᑦ ᐃᓗᐊᓂ. ᐊᖑᓇᓱᒃᑏᑦ ᐅᒥᐊᖅᑐᕐᓗᑎᒃ 
ᑭᓯᐊᓂᐅᖃᑦᑕᖅᑐᑦ ᐊᐅᔭᓕᒫᖅ ᐊᒻᒪᓗ ᓄᓇᓖᑦ ᐅᓄᖅᑐᑦ ᑐᓚᒃᑕᕐᕕᖃᖏᑦᑐᑦ ᐊᒻᒪᓗ ᐅᒥᐊᑦ 
ᔭᒐᐃᔭᐅᖃᑦᑕᖅᖢᑎᒃ ᓱᒃᑯᑕᐅᑎᓪᓗᒋᑦ ᒪᓪᓕᖅᑎᓪᓗᒍ. ᐃᑲᔪᖅᓱᐃᔪᒍᑦ ᒥᓂᔅᑕᕆᔭᐅᔪᒥᒃ ᑮᓇᐅᔭᖅᑖᕋᓱᒃᑎᓪᓗᒍ 
ᒐᕙᒪᒃᑯᓐᓂᒃ ᑕᒪᒃᑯᓄᖓ ᐊᑐᕋᔭᖅᑐᓂᒃ ᐊᒻᒪᓗ ᓄᑖᓂᒃ ᑐᓴᖅᑎᑕᐅᖃᑦᑕᕈᒪᓂᐊᕆᓪᓗᑕ.  
 
ᐃᒃᓯᕙᐅᑖᖅ ᑲᑎᒪᔨᕋᓚᓄᑦ ᐊᑐᓕᖁᔭᐅᔪᑦ ᑖᒃᑯᐊ ᐱᕙᓪᓕᐊᔪᓕᕆᔩᒃ ᑐᓴᐅᒪᔾᔪᑎᓂᒃ ᓴᖅᑭᑦᑎᓗᑎᒃ 
ᒪᓕᒐᓕᐅᕐᕕᖕᒧᑦ ᖃᔅᓯᕋᕐᓂᐊᕐᒪᖔᑦ ᑐᑭᓯᔭᐅᒃᐸᑕ ᐊᑭᑐᔪᖅᑐᕈᑎᒃᓴᐃᑦ ᐃᓚᓕᐅᖢᒋᑦ ᖃᔅᓯᑦ ᐳᓇᓐ ᐃᓄᐃᑦ 
ᐃᖅᑲᓇᐃᔭᖅᑎᑕᐅᖕᒪᖔᖏᑦ ᐊᒻᒪᓗ ᖁᔭᓐᓇᒦᕈᓯᐊᖅᑖᖅᑎᖅᑕᐅᓐᓂᖅᐸᑕ ᐊᑭᓖᑎᑕᐅᓐᓂᖅᐸᑕᓘᓐᓃᑦ ᓄᓇᕗᒥ 
ᓇᖕᒥᓂᖃᖅᑐᓄᑦ ᐃᑲᔪᑎ ᐊᑐᖅᖢᒍ, ᑕᐃᒪᐃᑦᑐᑦ ᑐᓴᐅᒪᔾᔪᑏᑦ ᐃᑲᔪᑎᖃᖅᑐᒻᒪᕆᐊᓘᓂᐊᖅᑐᑦ 
ᒪᓕᒐᓕᐅᖅᑎᓕᒫᓄᑦ ᖃᐅᔨᓴᐃᓕᖅᐸᑕ ᓄᓇᕗᒥ ᓇᖕᒥᓂᖃᖅᑐᓄᑦ ᐃᑲᔪᑎᑦ ᐊᒻᒪᓗ 
ᒪᑐᐃᖓᑦᑎᐊᕐᓂᖅᓴᐅᓂᐊᖅᖢᑎᒃ ᖃᓄᖅ ᒐᕙᒪᒃᑯᖏᑦ ᐊᑐᕋᓗᐊᕐᒪᖔᑕ.  
 
ᑕᒪᒃᑯᐊᖑᕗᑦ ᐅᖃᐅᓯᒃᓴᒃᑲ 2006-2007 ᐊᑭᑐᔪᖅᑐᕈᑎᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᐃᖏᕐᕋᔪᓕᕆᔨᒃᑯᓐᓄᓪᓗ 
ᒪᓕᒐᓕᐅᖅᑎᐅᖃᑎᒃᑲ ᐊᐱᖅᑯᑎᒃᓴᖃᕐᓂᐊᖅᑐᒃᓴᐅᕗᑦ ᓂᓪᓕᕈᒪᓂᐊᖅᑐᒃᓴᐅᒋᓪᓗᑎᒡᓗ ᐱᕙᓪᓕᐊᓂᕗᑦ 
ᒪᓕᒡᓗᒋᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑐ ᑰᓕ. ᐱᒋᐊᓚᐅᖏᓐᓂᑎᓐᓂ ᐃᖅᑲᐃᑎᑦᑎᒋᐊᒃᑲᓐᓂᕈᒪᔪᖓ ᐅᑯᓂᖓ, 
77(1) ᐊᑐᕐᓗᒍ 10 ᒥᓂᑦ ᖃᖅᑐᓯ ᑕᒪᑐᒧᖓ ᑐᕌᖓᔪᓂᒃ ᐊᑐᕐᓗᓯ ᓂᓪᓕᕈᒪᒍᔅᓯ ᐊᒻᒪᓗ 77(2) 
ᐃᓱᒪᖅᓲᑎᒋᔭᐅᓗᓂ ᐃᒃᓯᕙᐅᑕᐅᔪᒧᑦ ᒪᓕᒐᓕᐅᖅᑎ ᐊᑕᐅᓯᐊᕐᓇᓂ ᐅᖃᓪᓚᒍᓐᓇᖅᑐᖅ ᑭᓯᐊᓂ ᐃᓚᓕᒫᖏᑦ 
ᓂᓪᓕᐊᓂᒃᓯᒪᓕᖅᑎᓪᓗᒋᑦ. ᖃᓄᖅᑑᕈᑎᒃᓴᑐᐃᓐᓇᖅ. ᐃᓗᓕᑯᓘᔭᖏᓐᓂᒃ ᐃᓪᓕᐅᑎᖃᕐᓂᐊᕈᕕᑦ ᒪᑯᐊ ᒪᒃᐱᒐᐃᑦ 
ᑲᒪᒋᔭᐅᓕᖅᐸᑦ ᓂᓪᓕᐅᑎᒋᖃᑦᑕᕐᓂᐊᖅᐸᓯ.  
 
ᑭᓱᑐᐃᓐᓇᓄᑦ ᑐᕌᖓᔪᓂᒃ ᓂᓪᓕᐅᑎᒃᓴᖃᖅᐱᓰ?  
 
ᐅᖃᐅᓯᒃᓴᖅᑕᖃᖏᒻᒪᑦ. ᐊᐱᖅᑯᑎᒃᓴᐃᑦ. ᒪᒃᐱᒐᖅ ᑲᐃ 6 ᐊᑭᑐᔪᖅᑐᕈᑎᒃᓴᔅᓯᓐᓂ. ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ ᑲᐃ 6 ᒪᒃᐱᒐᖓ ᐱᕙᓪᓕᐊᔪᓕᕆᔨᒃᑯᑦ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᐃᑲᔪᖅᑎᖏᑦ ᓵᑦᑎᓐᓃᑦᑐᓐᓇᕐᒪᑕ. ᐃᖕᓇᖃᐃ 
ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ ᖃᔅᓯᓂᒃ ᐊᐅᓪᓚᐅᔾᔨᖃᑦᑕᕐᓂᕐᒧᑦ ᑕᑯᔭᒐᖃᕐᕕᖕᓄᑦ 
ᑕᑯᔭᖅᑐᖅᑎᑦᑎᖃᑦᑕᓚᐅᕐᒪᑕ ᖃᔅᓯᐊᖅᑎᖃᑦᑕᕐᓂᖅᐸᑦ. 
 
ᐃᒃᓯᕙᐅᑕ (ᑐᓵᔨᒃᑯᑦ): ᖁᔭᓐᓇᒦᒃ ᐱᑐᓴᓐ. ᒥᔅᑐ ᒥᓂᔅᑐ. 

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑐᓴᖅᑎᑦᑎᖏᑦᑐᕕᓂᕈᓘᖃᐅᒐᒪ ᑕᐃᒃᑯᐊ 
ᑐᓴᐅᒪᔾᔪᑏᑦ ᓵᑦᑎᓐᓃᖏᑦᑑᒐᓗᐊᑦ ᑭᓯᐊᓂ ᑐᒃᓯᕌᕆᔪᓐᓇᖅᑕᕗᑦ ᑭᐅᔪᓐᓇᕐᓂᐊᕋᑦᑕ ᑖᔅᓱᒧᖓ ᒪᓕᒐᓕᐅᖅᑎᒧᑦ 
ᐊᐱᕆᖅᑲᐅᔪᒧᑦ. ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᒥᓂᔅᑐ. ᒥᔅᑕ ᐲᑐᓴᓐ. ᒪᑉᐱᒐᖅ K-6, ᐱᕙᓪᓕᐊᔪᓕᕆᔨᒃᑯᑦ 
ᐃᖏᕐᕋᔪᓕᕆᔨᒃᑯᓪᓗ. ᐃᓗᓕᑯᓘᔭᖏᑦ, ᑮᓇᐅᔭᖅᑖᓐ ᐊᒻᒪᓗ ᐃᑲᔪᕈᑏᓐ, ᐊᖓᔪᖅᑳᖃᕝᕕᒻᒥ ᑲᑎᓕᒫᕐᓗᒋᑦ 
$25,000. ᑖᓚᔅ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᑲᑎᑦᑐᒋᑦ ᑮᓇᐅᔭᖅᑖᓐ ᐊᒻᒪᓗ ᐃᑲᔪᕈᑕᐅᔪᑦ $25,000. ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᖅ K-7, ᑕᖏᓖᓐ, ᐊᖓᔪᖅᑳᖃᕝᕕᒻᒥ. ᑲᑎᓕᒫᕐᓗᒋᑦ $60,000 ᑕᐅᓴᓐ ᑖᓚᔅ. 
ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᐃᒪ ᐊᖓᔪᖅᑳᖃᕝᕕᒻᒥ ᐅᖃᐅᓯᖃᒻᒪᑕ ᐊᑦᔨᒌᖏᑦᑐᓂᒃ ᐊᒻᒪᓗ 
ᐳᓛᕆᐊᒃᕖᓐ. ᓇᒦᒪᑕᐅᑯᐊ, ᐅᕝᕙᓘᓐᓃᑦ ᓇᒧᓐᖓᐅᓂᐊᖅᐸᑕ ᖃᓄᐃᓕᐅᖅᑕᐅᓂᐊᖅᐸᓪᓗ. ᖁᔭᓐᓇᒦᒃ, 
ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᑐᑐ. ᒥᔅᑕ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᓵᓐᓃᑦᑐᖅ ᓇᓗᓇᐃᖅᓯᓯᒪᖏᑦᑐᓂᓗ, 
ᖃᑦᓯᐅᒪᖔᖏᑦ. ᐃᒃᓯᕙᐅᑖᖅ, ᑕᐃᒃᑯᐊ ᐳᓛᕆᐊᖅᕖᓐ, ᓵᓐᓃᒃᑑᒐᓗᐊᓐ ᑭᓯᐊᓂ ᓵᒃᓯᓐᓃᑎᓪᓗᖓ ᑕᐃᒃᑯᐊ 
ᐱᓂᐊᖅᐸᒃᑲ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᒥᓂᔅᑕ. ᒥᔅᑕ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᓇᒧᓐᖔᑎᖅᑕᐅᓂᐊᕐᒪᖔᓐ ᖃᐅᔨᒪᕖᓐ ᐊᒻᒪᓗ 
ᖃᓄᐃᓕᐅᖅᑕᐅᓂᐊᖅᐸᑦ ᑕᐃᒃᑯᐊ ᓄᑖᕈᕆᐊᖅᑕᐅᑉᐸᑕ ᐊᑭᑐᔪᖅᑐᕈᑎᒃᓴᐃᓄᑯᐊ ᒥᑭᓐᓂᓴᓅᖅᑕᐅᓯᒪᒻᒪᑕ 
ᑕᐃᒪᐃᑦᑐᓂᒃ ᑐᓴᖅᑎᑕᐅᔪᒪᔪᖓ ᐱᔪᒪᓪᓗᖓᓗ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᑐᑐ. ᒥᔅᑕ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᒪᑯᐊ ᓄᑖᕈᕆᐊᖅᑎᑕᐅᓂᖏᑦ 
ᑭᖑᕝᕕᑎᒃᓴᖏᓪᓘᓐᓃᑦ ᐅᕝᕙᓘᓐᓃᑦ ᐊᓪᓚᕝᕕᓕᕆᓂᕐᒧᑦ ᐊᐅᓚᑦᔪᑎᓕᕆᓂᕐᒧᑦ ᑐᕌᖓᔪᑦ ᑕᒪᒃᑯᓄᖓ 
ᐳᓛᕆᐊᖅᕕᓐᓄᑦ. ᒪᑯᐊᓗ ᑕᕐᕆᔭᐅᑏᓐ, ᓂᐱᓕᐅᕈᑏᓐ ᐊᓯᖏᓪᓗ ᕿᒥᕐᕈᓇᑦᑎᑦᑎᑎᓪᓗᒋᑦ ᐊᑐᖅᑕᐅᖃᑦᑕᕆᐊᓖ 
ᐅᐊᔭᓅᖅᑐᕈᔪᐃᓐ ᐊᓯᖏᓪᓗ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᒐᖅ K-7. ᐊᓯᖏᑦ ᐊᐱᖅᑯᑎᒃᓴᐃᓐ, ᒥᔅᑕ. ᑐᑐ. ᐊᖓᔪᖅᑳᖃᕝᕕᒻᒥ ᑲᑎᓕᒫᖅᑐᒋᑦ, 
ᐊᖓᔪᖅᑳᖃᕝᕕᒻᒥ $60,000 ᑖᓚᔅ. ᐊᖏᖅᐱᓯ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᕿᑭᖅᑖᓗᒻᒥ. ᑲᑎᓪᓗᒋᑦ ᕿᑭᖅᑖᓗᒻᒥ $40,000. ᒥᔅᑕ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᐅᔨᒪᔪᖓ ᓴᓂᑦᑎᐊᓃᑦᑐᕐᖏᓐᓇ ᑲᓐᖑᓇᖅᑐᖃᓚᐅᖅᓯᒪᖏᒻᒪᑦ. 
ᑕᒫᓂᕐᒥᐅᑕᐅᓱᖓᑦᓱᓂ ᐃᓱᒫᓘᑎᖃᖃᑦᑕᓚᐅᖅᓯᒪᓪᓗᓂᓗ ᓄᓇᓯᐅᑎᒐᓵᓗᐃᓐ ᐊᑭᑐᔪᖅᑐᕈᑎᒃᓴᐃᓐ 
ᐃᓗᓕᖏᓐᓅᖅᑕᐅᖃᑦᑕᖅᓯᒪᒻᒪᑕ ᑕᐃᓐᓇ ᐃᖅᑲᐅᒪᓪᓗᒍ ᐊᐱᕆᔪᒪᔪᖓ ᑖᒃᓱᒧᖓ. ᐃᓛᒃ ᐱᕙᓪᓕᐊᔪᓕᕆᔨᒃᑯᑦ 
ᓄᓇᓯᐅᑎᑖᓕᒑᒻᒪᑕᒎᖅ ᑭᓱᒧᑦ ᐊᑐᕐᓂᐊᕐᒪᑦ ᐊᒻᒪᓗ ᑭᒃᑯᓐᓄᑦ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᑐᑐ. ᒥᔅᑕ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐃᖅᑲᐃᕗᖓ. ᐃᒃᓯᕙᐅᑖᖅ, ᑕᐃᓐᓇ 
ᓄᓇᓯᐅᓐ ᐊᑭᑐᔪᖅᑐᕈᑎᒃᓴᓃᓚᐅᖅᓯᒪᔪᖅ ᐊᕐᕌᓂ. ᒫᓐᓇ ᐸᖕᓂᖅᑑᒻᒥ ᐊᕕᑦᑐᖅᓯᒪᔪᓂ ᑎᑎᕋᖅᕕᖓᓐᓃᓂᐊᖅᑐᖅ 
ᑕᐃᑲᓂ ᑰᑉ ᐃᑳᓂ, ᐊᑭᐊᓃᒻᒪᑦ. ᑖᒃᑯᓄᖓ ᐱᕙᓪᓕᐊᔪᓕᕆᓂᕐᑯᑦ ᑲᒪᔨᖓᓐᓄᑦ ᐊᑐᕐᓂᐊᖅᑐᖅ ᐸᖕᓂᖅᑑᒥ. 
ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐱᓱᑯᑖᓐᓇᖅᑐᐊᓘᒻᒪᑦ ᑕᑉᐹᓐᖓᑦ ᑲᑎᒪᕕᔾᔪᐊᖅᑎᓪᓗᑕ, ᑰᑉ 
ᐊᑭᐊᓂ ᐅᑎᖅᑕᕋᐅᔭᖃᑦᑕᓚᐅᖅᓯᒪᒐᑦᑕ ᑕᑉᐸᐅᖓ ᐃᓕᓐᓂᐊᕐᑯᒻᒧᑦ ᐅᕙᑎᓄᓪᓗ. ᑎᑎᕋᖅᑕᐅᓯᒪᓂᐊᕐᒪᖅᑲᐃ, 
ᓄᓇᓯᐅᑎᖃᓚᐅᖅᓯᒪᓐᖏᒻᒪᑖ, ᐱᔭᕆᐊᖃᕐᒪᑕᓘ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): $40-ᑕᐅᓴᓐᑐᕐᒪᑦ ᓄᑖᖑᓗᓂ ᑭᓯᐊᓂᐅᔭᕆᐊᖃᕐᓂᐊᖅᑐᖅ. ᒫᓐᓇ 
ᓄᓇᓯᐅᑎᖃᓐᖏᑦᑐᑦ ᐃᖅᑲᓇᐃᔭᖅᑎᓄᑦ ᐊᑐᐃᓐᓇᕈᖅᑎᑕᐅᓯᒪᔪᓂᑦ ᐱᑕᖃᓐᖏᑦᑐᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ. ᕿᑭᖅᑖᓗᒻᒥ $40-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓪᓗᒋᑦ ᑕᖏᓖᑦ. $100-ᑕᐅᓴᓐ. ᐊᖏᖅᐱᓰ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ K-8-ᒨᕐᓗᓯ. ᐃᖏᕐᕋᔾᔪᑎᓕᕆᓂᖅ. ᐃᖏᕐᕋᔪᓕᕆᓂᖅ ᐃᓚᖏᑦ 
ᓇᓗᓇᐃᖅᑕᐅᓯᒪᓂᖏᑦ.  

ᑮᓇᐅᔭᖅᑖᕐᓂᖅ ᐃᑲᔫᑏᑦ ᕿᑎᕐᒥᐅᓂ. ᑲᑎᑦᑐᒋᑦ ᕿᑎᕐᒥᐅᓄᑦ $100-ᑕᐅᓴᓐ. ᐊᖏᖅᐱᓰ? ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᕿᖓᐅᒻᒥᑦ ᑐᓚᑦᑕᕐᕕᒃ ᐊᒻᒪᓗ ᐊᖅᑯᑎᒥᑦ ᐱᓕᕆᐊᖅ ᑖᓐᓇ 
ᓇᓗᓇᐃᖅᑕᐅᒃᑲᓐᓂᕈᓐᓇᖅᐹ $100-ᑕᐅᓴᓐ ᑭᓱᒧᑦ ᐊᑐᖅᑕᐅᓂᐊᕐᒪᖔᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᐃᑲᔪᖅᑐᐃᔾᔪᑕᐅᔪᖅ ᖃᐅᔨᓴᐃᔾᔪᑕᐅᔪᒧᑦ 
ᑭᓐᖓᐅᒪᔭᐅᔪᑦ ᖃᐅᔨᓴᖅᑕᐅᑎᓪᓗᒋᑦ ᕿᖓᐅᒻᒥᑦ ᑐᓚᑦᑕᕐᕕᒻᒥ ᐊᖅᑯᑎᔅᓴᒧᓪᓗ ᖃᐅᔨᓴᖅᑕᐅᔪᒧᑦ 
ᐊᑲᐅᓐᖏᓕᐅᕈᑎᖃᓚᐅᕋᒪ ᐊᑎᖓ ᑖᔅᓱᒪ, ᑖᔅᓱᒧᖓ ᐃᑲᔪᖅᑐᐃᔾᔪᑎᐅᔪᖅ ᖃᐅᔨᓴᕈᑕᐅᔪᒧᑦ ᑖᔅᓱᒧᖓ 
ᐱᓕᕆᐊᒧᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ.  
 
ᑐᑐ (ᑐᓵᔨᑎᒍᑦ): ᐄ, ᐃᒃᑯᐊ ᓯᕗᓕᖏᑦ ᑕᐃᒋᐊᕈᓗᑐᐃᓐᓇᖏᑦ ᓇᓗᓕᐅᖅᑲᖃᑦᑕᕋᑦᑎᒍ ᐊᖅᑯᓯᐅᕐᓂᕐᒧᑦ 
ᑲᓇᑕᐅᑉ ᒐᕙᒪᒃᑯᖏᓐᓃᓐᖔᖅᑐᓃᓐᖔᖅᑐᓂᒃ ᑮᓇᐅᔭᑦ ᐱᔾᔪᑎᒋᓪᓗᒋᑦ ᑕᐃᒪᐃᓚᐅᕐᒥᒻᒪᑦ.  
 
ᒫᓐᓇ ᑕᐅᑐᑦᑕᕗᑦ $100-ᑕᐅᓴᓐ ᐊᖏᖅᑕᕗᑦ, ᑭᖑᓂᑦᑎᓐᓂᑦ ᐊᖏᕈᑕᐅᓚᐅᖅᓯᒪᒻᒥᒻᒪᑦ ᓴᓇᔪᒪᓪᓗᑎᒃ ᒐᕙᒪᒃᑯᑦ. 
ᑕᕝᕙ ᑖᓐᓇ ᐊᖏᕈᑎᒋᓚᐅᖅᓯᒪᔭᖔ ᓯᕗᓂᑦᑎᓐᓂ? ᖄᒃᑲᓐᓂᐊᒍᓪᓗ ᕿᒥᕐᕈᓇᓕᕆᕕᑖ? 
ᖃᐅᔨᓴᕈᑎᑐᐃᓐᓇᐃᓄᑯᐊ ᒫᓐᓇ ᖃᐅᔨᔪᓐᓇᖅᐲᑦ ᓯᕗᒧᑦ ᑲᔪᓯᔪᓐᓇᕐᒪᖔᓐ. ᑭᖑᕐᖓᒍᑦ ᑕᑯᓛᕆᕕᑖ 
ᓯᕗᓂᔅᓴᑦᑎᓐᓂᑦ ᑖᔅᓱᒧᖓ ᑐᕌᖓᔪᒥᑦ ᐃᓱᒪᓕᐅᕇᖅᓯᒪᓕᕈᑦᑕ ᑲᔪᓯᔪᓐᓇᕐᓂᐊᖅᐸᑦ ᑕᐃᓐᓇ ᑐᓚᑦᑕᕐᕕᒃ ᐊᒻᒪᓗ 
ᐊᖅᑯᑎᑯᑖᒃ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᓕᒐᓕᐅᖅᑎᐅᖃᑎᒐ ᖁᔭᓐᓇᒦᖅᐸᕋ 
ᐊᐱᕆᒻᒪᑦ ᑖᔅᓱᒥᖓ ᐸᕐᓇᐅᑎᑦᑎᓐᓂᑦ. ᐊᕐᕌᒍ 2006-2007 ᐊᓂᒍᖅᐸᑦ ᓇᓗᓇᐃᖅᓯᓯᒪᔪᒍᑦ ᒥᒃᓴᐅᓴᒃᓯᒪᓪᓗᑕᓗ 
ᓴᓂᕐᕙᐃᔭᕆᐊᖃᓛᕐᓂᑎᓐᓂ ᐸᕐᓇᐅᑎᓂᑦ $75-ᑕᐅᓴᒃᑲᓂᕐᓂᑦ ᑖᓐᓇ ᓯᕗᒧᐊᑉᐸᓪᓕᐊᔪᓐᓇᖁᓪᓗᒍ ᐅᖓᑖᒍᑦ 
ᓇᓗᓇᐃᖅᓯᒪᔪᖃᓐᖏᑦᑐᖅ ᑖᔅᓱᒧᖓ ᐊᑐᕈᒫᖅᑐᓄᑦ ᑭᖑᕐᖓᒍᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ. ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐃᑲᔪᖅᑕᐅᔭᕆᐊᖃᕐᓂᐊᖅᑐᖓ ᐃᒃᓯᕙᐅᑖᖅ ᐃᓕᓐᓄᑦ 
ᑲᑎᒪᑐᐃᓐᓇᖅᑎᓪᓗᑕ ᐅᓂᒃᑳᓚᐅᕋᕕᑦ ᓇᓗᓇᐃᖅᓯᓯᒪᓐᖏᑦᑐᑎᓪᓗ ᓇᒦᒻᒪᖔᑦ. ᐅᒥᐊᑦ ᒥᑭᔫᑏᑦ ᑕᐃᒃᑯᐊ 
ᑐᓚᑦᑕᔅᓴᕐᕕᒋᓂᐊᖅᑕᖏᑦ ᐅᐸᓗᖓᐃᔭᐃᑎᓂᑦ ᑮᓇᐅᔭᓂᒃ ᓴᓂᕐᕙᐃᓯᒪᓕᕋᔅᓯ ᐅᒥᐊᓄᑦ 
ᐅᖅᑰᓕᐅᕈᑕᐅᖃᑦᑕᕐᓂᐊᖅᑐᓄᑦ.  

ᑲᑎᒪᔨᕋᓛᑦ ᑲᑎᒪᑎᓪᓗᒋᑦ ᐅᖃᓚᐅᖅᓯᒪᒐᕕᑦ ᑕᐃᒃᑯᐊ ᑲᖏᖅᑐᒑᐱᒻᒥᑦ, ᐸᓐᓂᖅᑑᒥᑦ, ᒥᑦᑎᒪᑕᓕᒻᒥ, 
ᕿᑭᖅᑕᕐᔪᐊᓂ, ᐃᓪᓗᓕᒑᕐᔪᒻᒥ, ᓇᐅᔮᓂ ᐊᒻᒪᓗ ᑯᒑᕐᔪᒻᒥᓗ. ᑭᐅᔭᐅᓯᒪᓕᖅᐲᑦ ᑎᑎᖅᑲᑎᒍᑦ ᑲᓇᑕᐅᑉ 
ᒐᕙᒪᒃᑯᖏᓐᓂᑦ ᑕᒪᑐᒧᖓᓕᕆᓂᕐᒧᑦ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑰᓕ. ᒥᓂᔅᑐ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ, ᑕᐃᒃᑯᐊ ᑐᒃᓯᕋᐅᑎᒋᓯᒪᔭᕗᑦ 
ᓴᓇᒋᐊᕈᒪᔾᔪᑎᒋᓯᒪᕗᑦ ᓇᓗᓇᐃᖅᑐᖅᓯᒪᔭᕗᑦ ᐸᐃᑉᐹᒧᑦ ᐊᐱᖅᑯᑎᒋᔭᖓᓂ ᑕᐃᒃᑯᐊ 7-ᖑᖕᒪᑦ ᓄᓇᓖᑦ ᑖᓐᓇ 
ᑭᖑᓪᓕᖅᐹᒥ ᐅᖃᖃᑎᒌᖕᓂᖅᐳᑦ. 
 
ᐅᓪᓗᒥᒧᑦ ᑎᑭᓯᒪᔪᖅ ᐃᒪᕐᒥᐅᑕᓕᕆᔨᒃᑯᑦ ᐱᓕᕆᔨᖏᑦ ᐊᒻᒪᓗ ᐱᓕᕆᔨᕗᑦ ᑕᕝᕙᓂ ᓄᓇᕗᑦ ᒐᕙᒪᒃᑯᖏᓐᓂ 
ᑖᒃᑯᐊ ᒫᓐᓇ ᑭᖑᓪᓕᖅᐹᒥ ᑐᓴᖅᑎᑦᑎᔾᔪᑎᓕᐊᖑᓚᐅᖅᑐᑦ ᐊᔾᔨᖏᓐᓂ ᓂᕆᐅᒃᑲᑦᑕ ᒥᓂᔅᑐᒧᓪᓗ 
ᑐᓂᔭᐅᓂᐊᔪᒻᒪᑕ ᑖᒃᑯᐊ ᐊᒃᑳᖅᑕᐅᖕᒪᖔᑦᑕ ᐊᖏᖅᑕᐅᖕᒪᖔᑦᑕᓘᓐᓃᑦ ᓱᓕ ᒫᓐᓇ ᓇᓗᓇᐃᖅᓯᕕᐅᓯᒪᖏᑦᑐᒍᑦ 
ᕿᒥᕐᕈᔭᐅᓯᒪᓕᖅᑑᒍᓗᐊᑦ ᕿᒥᕐᕈᔭᐅᓂᖏᓐᓅᔪᒃᓴᐅᔪᖅ ᑭᐅᔭᐅᓯᒪᖏᑦᑐᒍᑦ ᐅᓪᓗᒥ. ᖁᔭᓐᓇᒦᒃ ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ. ᒥᔅᑐ ᑰᓕ. 
 
ᑰᓕ: ᖁᔭᓐᓇᒦᒃ ᒥᓂᔅᑐ ᑭᐅᔾᔪᑎᖓᓄᑦ ᑖᓐᓇ ᓂᕆᐊᖅᖠᓕᒑᔪᓄᑦ ᐃᒻᒪᖄᓗ ᐅᓐᓄᒃ ᑕᐃᒃᑯᐊ ᒐᕙᒪᒃᑯᑦ 
ᑲᑕᒃᑎᑕᐅᓂᐊᖅᑐᒃᓴᐅᔪᑦ, ᑭᓯᐊᓂ ᑐᓴᖅᓯᒪᔭᒃᑯᑦ ᑖᒃᑯᐊ ᐅᖃᖃᑎᒌᓐᓇᖅᓯᒪᖃᐅᔭᕋᓗᐊᓯ ᑕᒃᑯᐊ ᒥᒃᓵᓄᑦ ᐊᒻᒪ 
ᐅᖃᖃᑎᒌᓐᓇᕋᓱᖕᓂᐊᖅᐱᓯᐅᒃ ᓇᓪᓕᐊᒃ ᒐᕙᒪᙳᕐᓂᕋᓗᐊᖅᐸᑦ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ. ᒥᔅᑕ ᒥᓂᔅᑐ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐄ, ᑖᒃᑯᐊ ᐅᖃᖃᑎᒌᓐᓇᖅᓯᒪᔭᕗᑦ 
ᐱᓕᕆᔨᑦᑎᓐᓄᓗ ᐊᖑᒪᓇᓱᒃᑕᐅᓯᒪᐃᓐᓇᖅᑐᑦ ᐊᒻᒪᑦᑕᐅᖅ ᒥᓂᔅᑕᖓᒃ ᑎᐊᐳᑎ ᒥᓂᔅᑕᖓᓪᓗ 
ᐊᐱᕆᓯᒪᓚᐅᖃᓗᐊᕋᒃᑯ ᒫᓐᓇᕋᑖᑦᑎᐊᖅ ᑲᑎᖃᑎᒋᔪᒪᓂᕋᖅᑐᒋᑦ ᑐᐊᕕᕐᓇᕆᒐᑦᑎᒍᑦ ᑖᓐᓇ ᓄᓇᕘᕐᒥᐅᓄᑦ 
ᐱᕕᒡᔪᐊᖑᓂᖓ ᖃᐅᔨᒪᒐᑦᑎᒍᑦ ᑖᒃᑯᐊ ᐊᐱᕆᓯᒪᓚᐅᕋᓗᐊᕋᒃᑭᑦ ᑲᑎᖃᑎᒋᔪᒪᓂᕋᖅᑐᒋᑦ ᑎᓯᐱᕆ ᐱᒋᐊᓕᖃᑦ 
ᓇᒻᒥᓂᓪᓚᑦᑖᖅ ᓱᕐᓗ ᑕᑯᓐᓇᕐᓗᒋᑦ. 
 
ᑭᓯᐊᓂ ᒪᓕᒐᓕᐅᖅᑎᐅᖃᑎᒪ ᐅᖃᐅᓯᕆᑲᐃᓐᓇᒥᒻᒪᒍ ᑲᑕᒃᑎᑕᐅᓐᓂᖃᑕ ᑖᓐᓇ ᑲᔪᓯᓐᓂᖏᒻᒪᑦ ᐅᒡᒍᕆᔪᒫᖅᑕᕋ 
ᑭᓯᐊᓂ ᓄᖃᐅᑎᔾᔮᖏᑕᕗᑦ ᑖᓐᓇ ᓯᕗᕙᖅᑎᑕᐅᓯᒪᑎᑕᐅᑦᑎᐊᕐᖓᑦ ᑕᑲᓇᓂ ᒐᕙᒪᑐᖃᒃᑯᓐᓂ ᐊᒻᒪᓗ 
ᐱᓕᕆᔨᑦᑎᓐᓂ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᓂᔅᑐ. ᒫᓐᓇ ᐊᑎᓕᖅᓯᒪᔭᖃᕈᓐᓃᕋᒪ. ᑕᕝᕙᓃᑉᐳᒍᑦ grants and 
contributions. K-9. Kitikmeot Region. 100 ᑕᐅᓴᓐ ᑖᓚᔅ. ᐊᖏᖅᐱᓯᐅᒃ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 

ᐃᒃᓯᕙᐅᑕᖅ (ᑐᓵᔨᒃᑯᑦ): Yes. Page K. 10 Tangible Assets. Headquarters Region. ᒥᔅᑕ ᓇᑦᑎᖅ. 
 
ᓇᑦᑎᖅ: ᐅ, ᐅᑯᓇᓂᖔᖃᐃ ᐱᓚᒐᔪᖓ. ᒪᒥᐊᓇᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕙᓃᑉᐳᒍᑦ ᑕᖏᓕᖕᓂ ᐱᖁᑎᑦ ᐊᖓᔪᖅᑳᒃᑯᕕᖕᒥ ᑲᑎᖢᒋᑦ ᐊᖓᔪᖅᑳᒃᑯᕕᖕᒦᑦᑐᑦ 
500 ᑕᐅᓴᓐ.  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᐅᓄᖓᒃᑲᓐᓂᖅ. K-10. ᕿᑭᖅᑖᓗᖕᒥ. 11 ᐃᓚᒋᓪᓗᓂᐅᒃ ᑖᓐᓇ. ᒥᔅᑐ ᑐᑐ. 
ᐅᐊᑦᑎᐊᕈᐊᐃ. ᐅᑕᖅᑭᐊᓪᓚᒋᑦ. ᒥᔅᑐ ᓇᑦᑎᖅ. ᓯᕗᓪᓕᐅᖃᐅᖕᒪᑦ. 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᑎᑎᕋᖅᓯᒪᔭᖓ ᑭᕙᓪᓕᕐᒥ ᒥᑦᑕᕐᕖᑦ 
ᓴᓇᔭᐅᒋᐊᓂᐅᓇᔭᖅᑐᐃᓐ ᑕᐃᒪ ᐃᒡᓗᓕᒑᕐᔪᖕᒥ ᑭᒡᒐᖅᑐᐃᒐᒪ ᑕᐃᑲᓃᒃᑲᒪ ᐊᐅᔭᖅ ᐊᐅᔭᖓᖅ. ᒥᑦᑕᕐᕕᖓ 
ᓄᖑᑉᐸᓪᓕᐊᓂᕋᖅᑕᐅᔪᒻᒪᕆᐊᓘᒪᐅᕐᒪᑦ ᐊᒻᒪ ᐊᖏᔪᑎᒡᒍᑕᐅᓕᖅᓱᑎᒃ ᑕᒪᒃᑯᐊ… 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᒥᐊᓇᐅᒍᓗᐊᖅ ᓇᑦᑎᖅ ᑕᑉᕙᓃᒃᑲᑦᑕ ᕿᑭᖅᑖᓗᖕᒥ, ᑖᓐᓇ ᐊᖏᖅᑕᐅᔭᕇᖅᐸᑦ 
ᕿᑭᖅᑖᓗᖕᒨᖓᔪᖅ ᑭᕙᓪᓕᕐᒨᕐᓂᐊᒥᔪᒍᑦ. 
 
ᓇᑦᑎᖅ: ᔨᐊ, ᖃᐅᔨᒪᔪᖓ ᑭᖑᓪᓕᖅᒨᓚᖓᔪᒍᑦ ᑭᓯᐊᓂ ᑭᕙᓪᓕᕐᒨᕋᓗᐊᕈᑦᑕ ᒥᑦᑕᕐᕕᓕᕆᔾᔮᖏᑦᑎᐊᕐᒪᑦ 
ᑭᕙᓪᓕᕐᒥ. ᐃᒃᓯᕙᐅᑕᖅ ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᒪᒥᐊᓇᖅ. ᒥᔅᑕ ᓇᑦᓯᖅ. ᐊᑏ ᐱᒋᐊᒃᑲᓐᓂᕆᑦ. 
 
ᓇᑦᑎᖅ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. (ᑐᓵᔨᑎᒍᑦ ᓄᖅᑲᖅᑐᖅ) ᒥᑦᑕᕐᕖᑦ ᓴᓇᔭᐅᓂᖏᑦ 
ᐱᑕᖃᖏᑦᑎᐊᕐᒪᑕ ᑭᕙᓪᓕᕐᒥᒐᓚᒃ ᐃᒡᓗᓕᒑᖅᔪᒃᒥᒃᓗ ᑭᒡᒐᖅᑐᐃᓪᓗᖓ ᐅᖃᖅᑲᐅᒐᒪ. ᑐᐊᐸᖏᑦ 
ᐊᖏᔪᒡᒍᑎᐅᓕᕐᒪᑕ ᑕᐅᑲᓂ ᐃᒥᖅᑕᕐᕕᖓᓂᑦ ᐅᓗᕆᐊᒋᔭᐅᖃᑦᑕᓕᖅᖢᑎᒃ ᑕᐃᓐᓇᓗ ᐃᖅᑲᓇᐃᔭᖅᑎᖓ 
ᖃᐅᑕᒫᑦ ᓄᓇᓯᐅᑎᒃᑯᑦ ᑕᒪᒃᑯᓂᖓ ᐊᖑᔭᐅᑎᖏᓐᓂᑦ ᐲᔭᐃᖃᑦᑕᓕᕐᒪᑦ. ᐸᕐᓇᒃᑕᐅᔭᕆᐊᖃᓕᖅᖢᓂᓗ 
ᓇᓗᓇᕈᓐᓃᕐᒪᑦ.  
 
ᓱᒐᒥᑭᐊᖅ ᐅᖃᐅᔾᔭᐅᓯᒪᓐᖏᓗᐊᒧᓪᓗᑭᐊᖅ ᑖᒃᑯᐊ department-ᒋᔭᖏᑦ ᕿᓚᑉᐸᐅ ᑐᓴᐅᒪᓐᖏᓗᐊᖅᐸᐅᒃ. 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓇᑦᓯᖅ. ᒥᓂᔅᑕ ᕿᓚᑉᐸᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᑕᓕᖅᐱᓐᓃᑦᑐᖅ ᒥᔅᑕ ᑯᓄᒃ ᑖᔅᓱᓄᖓ 
ᓇᓗᓇᐃᖅᓯᑎᓐᓂᐊᕋᒃᑯᑦ ᖁᔭᓐᓇᒃᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ. ᒥᔅᑕ ᑯᓄᒃ.  
 
ᑯᓄᒃ: ᑖᓐᓇ ᐃᒡᓗᓕᒑᖅᔪᖕᒥ ᒫᓐᓇ ᐸᕐᓇᒃᓯᒪᔭᑦᑎᓐᓂᑦ ᖃᐅᔨᒋᐊᒃᑲᓐᓂᕐᓗᑎᒍᑦ ᑭᓯᐊᓂᐅᓂᐊᖅᑰᖅᑕᕗᑦ. 
ᖃᓄᐃᓕᖓᓪᓚᑦᑖᕐᓂᐊᕐᒪᖔᑦ ᒫᓐᓇ ᑭᐅᔪᓐᓇᓪᓚᕆᖏᓐᓇᒃᑯᑦ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑯᓄᒃ. ᒥᔅᑕ ᓇᑦᓯᖅ.  

ᓇᑦᑎᖅ: ᖁᔭᓐᓇᒦᒃ. ᐃᒻᒪᖄ ᐊᐅᔭᐅᓕᖅᐸᖅ ᑭᓯᐊᓂ ᐊᕐᕌᒍ ᑕᑯᒋᐊᕈᓐᓇᕈᒫᖅᑐᒃᓴᐅᓕᕐᒪᑕ 
ᑕᑯᓂᐊᖃᑎᒋᓛᕈᓐᓇᓛᑕᕗᑦ ᑖᒃᑯᐊ ᒥᓂᔅᑕᓘᓐᓃᑦ. ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᓇᑦᓯᖅ. ᑖᓐᓇ ᐊᐱᖅᑯᑎᐅᖏᒻᒪ. ᑕᑯᒋᐊᖃᑕᐅᓛᕐᒪᒡᒎᖅ. ᒥᔅᑕ ᑐᑐ.  
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃᒃᓯᕙᐅᑖᖅ ᐊᐱᖅᑯᑎᒐ ᑕᕝᕙᓃᑦᑐᓂᐅᖏᑦᑐᖅ ᑕᕝᕙᓃᖏᑦᑐᒥᒃ 
ᐅᖃᐅᓯᖃᕈᒪᔪᖓ ᐊᕐᕌᓂ 100ᑕᐅᓴᓐᑖᓚᓂᒃ ᐊᑭᑐᔪᖅᑐᕈᑎᒃᓴᓂᒃᑐᖃᓚᐅᖅᓯᒪᖕᒪᑦ ᐊᑐᖅᑕᐅᓂᐊᖅᑎᓪᓗᒍ 
ᐃᖃᓗᖕᒥᐅᑦ ᓯᑎᖏᑦ ᐃᑲᔪᖅᑕᐅᓂᐊᖅᑎᓪᓗᒋᑦ ᖃᐅᔨᓴᐃᓂᐊᖅᑎᓪᓗᒋᑦ ᐅᒥᐊᖅᔪᐊᓄᑦ ᑐᓚᒃᑕᕐᕕᓪᓚᑦᑖᓄᑦ 
ᐊᒻᒪᓗᑦᑕᐅᖅ ᐅᒥᐊᓄᑦ ᐅᖅᑯᐊᖃᕐᕕᒃᓴᐅᓂᐊᖅᑐᒧᑦ ᑐᓚᒃᑕᕐᕕᖕᒥ.  
 
ᑕᐃᒃᑯᐊ ᐅᓂᒃᑳᑦ ᖃᐅᔨᓴᖅᑕᐅᓯᒪᖕᒪᑕ. ᐃᓛᒃ ᐅᓂᒃᑳᖃᓕᖅᖢᑎᒃ ᐱᓕᕆᕕᓯᐅᒃ. ᑐᓂᔭᐅᓯᒪᖕᒪᖔᑕ 
ᐊᑭᓕᖅᑕᐅᓯᒪᔪᒥᒃ ᐊᖏᖅᓯᔪᒥᒃ ᑖᔅᓱᒧᖓ. ᖁᔭᓐᓇᒦᒃ ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᔅᑕ ᑯᓄᒃ. 
 
ᑯᓄᒃ: ᑖᓐᓇ ᐃᖃᓗᖕᓄᑦ ᖃᐅᔨᓴᐅᑕᐅᓚᐅᖅᑐᖅ ᓯᑎᒃᑯᓐᓄᑦ ᐃᑲᔪᓚᐅᖅᑕᕗᑦ 100 ᑕᐅᓴᓐᑖᓚᔅᓂᒃ. ᒫᓐᓇ 
ᑕᐃᒃᑯᐊ ᐅᓂᒃᑳᓕᐊᖑᓯᒪᔪᑦ ᐅᕙᑦᑎᓐᓄᐊᑦᑕᐅᓯᒪᓕᖅᑐᑦ ᐊᔾᔨᖏᑦ.  
 
ᓱᓕ ᑭᐅᓪᓚᕆᒃᓯᒪᖏᓐᓇᑦᑎᒍᑦ ᓯᑎᒃᑯᑦ ᖃᓄᐃᓕᖓᓪᓚᕆᖕᒪᖔᑦᑕ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᔅᑕ ᑯᓄᒃ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ. ᑕᐃᒪ ᒥᓂᔅᑕ ᖃᐅᔨᒪᕗᖃᐃ ᖃᓄᑭᐊᖅ ᐊᑯᓂᐅᑎᒋᔪᕐᖓᐃᑦ 
ᕿᒥᕐᕈᓇᑦᑕᐅᓂᐊᖅᐸᑦ ᑕᐃᒃᑯᐊ ᑭᐅᓂᐊᖅᐱᓯᐅᒃ ᓯᑎᒃᑯᓐᓅᓐᖓᐅᔪᑦ ᐱᓕᕕᔅᓯᓐᓄᑦ. ᖁᔭᓐᓇᒦᒃ.  
 
ᐃᒃᓯᕙᐅᑕᖅ: ᖁᔭᓐᓇᒦᒃ, ᒥᔅᑕ ᑐᑐ. ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ ᐃᒃᓯᕙᐅᑖᖅ. ᒫᓐᓇ ᑲᑎᖃᑎᒋᔪᓐᓇᖅᑕᕗᑦ ᓯᑎᒃᑯᑦ ᒫᓐᓇ 
ᖃᐅᔨᔭᑦᑕᑦᑎᓐᓂᑦ ᐅᐸᓗᖓᐃᔭᖅᓯᒪᓕᖅᑐᒍᑦ ᐅᖃᐅᓯᕆᔪᓐᓇᖅᓯᓂᐊᓕᕋᑦᑎᒍᑦ ᓈᒻᒪᒃᓯᒃᐸᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ ᒥᔅᑕ ᒥᓂᔅᑕ. ᒥᔅᑕ ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐄ ᖃᐅᔨᒪᒐᒪ ᒪᕐᕉᓕᖓᓚᐅᕐᒪᑎᒃ ᐱᖃᑖ ᑖᓐᓇ ᐱᔾᔪᑎᖃᖅᑐᖅ ᐄ 
ᒥᑭᔫᑎᓄᑦ ᐅᒥᐊᓄᑦ ᐊᒻᒪᓗ ᐃᑎᔪᒦᑦᑐᓄᑦ ᐅᒥᐊᓄᑦ. ᑖᓐᓇ ᐊᕐᕌᓂ ᐊᐃᑦᑖᖑᒐᓗᐊᖅᐳᖅ ᐊᑐᓚᐅᕋᑦᑕ ᑕᕝᕙᓂ 
ᐃᖃᓗᖕᓂᑦ ᑐᐊᕕᕐᓇᖅᑐᖃᓕᓚᐅᖅᓯᒪᖕᒪᑦ ᑕᐃᒃᑯᐊ ᑐᐊᕕᕐᓇᖅᑐᓕᕆᔨᒃᑯᑦ ᐱᓕᕆᔨᖏᑦ ᐃᒪᓅᓚᐅᖅᓯᒪᖕᒪᑕ 
ᐃᑲᔪᕋᓱᐊᖅᖢᑎᒃ ᐃᑲᔪᖅᑕᐅᒋᐊᖃᖅᑐᒥᒃ.  
 
ᐄ, ᑕᐃᒪ ᑕᒪᒃᑯᐊ ᐱᔾᔪᑎᒋᓪᓗᒋᑦ ᐅᓗᕆᐊᓇᖅᑐᒦᒍᑕᐅᓯᒪᕗᖅ ᑕᐃᒪᓐᓇ ᓲᕐᓗ ᐊᖅᑯᑏᑦ ᐃᓛ ᐱᑕᖃᕆᐊᖃᕐᒪᑦ 
ᓲᕐᓗ ᑎᓂᓐᓂᐅᖃᑦᑕᖅᑐᒥ ᐃᓕᓯᓗᑕ ᐅᑭᐅᖅᑕᖅᑐᒥᐅᑦ ᐅᓕᑦᑐᒻᒪᕆᐊᓗᓲᖑᖕᒪᑕ 
ᐊᑲᐅᖏᓕᐅᕈᑎᖃᖃᑦᑕᓕᓲᖑᒻᒪᑕ ᐅᓗᕆᐊᓇᖅᑐᖃᓕᕌᖓᓐ  

ᑕᐃᒪᓐᓇ ᐊᕐᕌᓂ ᑕᐃᒪᓐᓇᐃᑦᑐᖃᓚᐅᖅᓯᒪᒻᒪᑦ. ᑖᒃᑯᐊᖃᐃ ᐸᕐᓇᒃᓯᒪᕙᑦ department-ᑯᓐ ᑕᒪᓐᓇ 
ᑲᒪᒋᔭᐅᔪᓐᓇᖁᓪᓗᒍ ᐃᓱᒪᓗᒍᑎᒋᒃᑲᓐᓂᓚᐅᖏᓂᑦᑎᓐᓂ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᑐᑐ. ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖃᓪᓗᓈᑎᑐᑦ ᑖᒃᑯᐊ ᖃᓪᓗᓇᐅᔭᕈᓐᓇᐅᑎᒃᑲ 
ᐊᑦᔨᒌᑎᑦᓯᐊᕈᒪᓪᓗᒋᑦ ᑖᒃᓱᒧᖓ ᐊᐱᖅᑯᑎᒋᔭᐅᔪᒧᑦ. ᑖᓐᓇᖃᐃ ᐅᒥᐊᒻᒧᑦ ᓲᕐᓗ 
ᐊᔭᒋᐊᖅᕕᒃᑖᕈᒪᓚᐅᕐᓚᐅᒪᑖᓛᖅᑲᐅᔫᒐᓗᐊᕐᖑᓇ. ᑕᒪᓐᓇ ᑲᒪᒋᔭᐅᓯᒪᓕᖅᑐᖅ. ᑕᐃᑲᓂ ᑐᓚᒃᑕᖅᕕᑐᖃᕐᒥ. 
ᑕᐃᑯᖓ ᐃᓕᔭᐅᓯᒪᓕᖅᑐᖅ. ᑖᓐᓇ ᑭᐅᓂᐊᕐᓗᒍ ᑲᑎᒪᔨᐅᖃᑎᒋᔭᓐᓄᑦ. ᖁᔭᓐᓇᒦᒃ, ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᒥᓂᔅᑕ. ᒥᔅᑕ. ᑐᑐ. 
 
ᑐᑐ (ᑐᓵᔨᒃᑯᑦ): ᐄ, ᑖᓐᓇ ᑐᓴᕐᓂᖅᐳᖅ ᐊᒻᒪᓗ ᑕᐃᒪᓐᓇ ᐊᑐᖅᑕᐅᒋᐊᖃᑦᑎᐸᖏᑕᕋᓗᐊᖅᐳᓐ ᑭᓯᐊᓂ 
ᐊᑐᖅᑕᐅᒋᐊᖃᓪᓚᕆᑉᐸᑕ ᐱᑕᖃᕆᐊᖃᒻᒪᑕ.  
 
ᑖᒃᑯᐊ ᐃᑎᔪᒥ ᓲᕐᓗ ᑐᓚᑦᑕᖅᕕᖃᕐᓂᖅ ᐱᑦᔪᑎᒋᓪᓗᒍ ᐅᒥᐊᖅᔪᐊᖑᔪᓄᑦ ᐊᖏᓂᖅᓴᐅᔪᓄᑦ, ᒥᓂᔅᑑᑉ 
ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔫᓕᕆᓂᕐᒧᓪᓗ ᑖᒃᑯᐊ ᐱᖁᑎᔾᔪᐊᖅᑖᕈᑎᑦ ᑮᓇᐅᔭᐃᓐ ᐱᑦᔪᑎᒋᓪᓗᒋᑦ 
ᑐᓴᕈᑎᒋᔭᐅᓚᐅᖅᑐᓐ ᑲᓇᑕᐅᑉ ᒐᕙᒪᒃᑯᖏᓐᓂᑦ ᐅᓪᓗᒥ 6:30-ᒦᖔᖅᓯᒪᓕᖅᐸᑦ ᑕᐃᒃᑯᐊ 
ᒐᕙᒪᐅᖏᓐᓇᓂᐊᖅᑐᒃᓴᐅᔫᒐᓗᐊᑦ. ᐋᒻᒪᐃᓐ. ᑖᒃᑯᐊ ᑕᐃᒪᓐᓇᐃᑦᑐᒥᒃ ᐊᑐᕈᓐᓇᓂᐊᖅᐱᑖ. 
ᑮᓇᐅᔭᖅᑖᕋᓱᐊᕐᕕᒋᓂᐊᕐᓗᒋᑦ ᒐᕙᒪᑐᖃᒃᑯᓐ, ᑕᐃᒪᐃᑦᑐᓄᑦ ᐃᑎᔪᓄᑦ ᐊᑐᖅᑐᒃᓴᐅᒐᔭᖅᑐᓂᒃ ᐅᒥᐊᕐᔪᐊᕐᓄᑦ 
ᐊᖏᓂᖅᓴᐅᔪᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ. ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᓇᓗᓇᐃᖅᓯᒍᒪᔪᖓ ᓇᓕᐊᓐᓂᒃ 
ᐅᖃᐅᓯᖃᒻᒪᖔᖅ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᒥᓂᔅᑕ. ᒥᔅᑕ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ, ᑖᒃᑯᐊ ᐸᕐᓇᐅᑎᒋᔭᐅᓯᒪᔪᑦ ᒐᕙᒪᑐᖃᒃᑯᓐᓂᑦ ᓴᓇᒍᑕᐅᓂᐊᖅᑐᓐ 
ᐊᖏᔫᓄᑦ ᒥᓕᐊᓐᕌᓗᓐᓃᓂᐊᓂᕋᖅᑕᐅᓚᐅᖅᑐᓐ ᑖᒃᑯᐊ ᐸᕐᓇᒍᑕᐅᓂᐊᖅᑐᓐ ᐱᖁᑎᖅᔪᐊᖅᑖᓂᕐᒧᑦ 
ᑮᓇᐅᔾᔭᔅᓴᐅᑎᒋᔭᐅᓗᑎᒃ ᐅᑭᐅᖅᑕᖅᑐᒥᐅᓄᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᑐᑐ. ᒥᔅᑕ. ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑦᔨᓱᑦᑎᐊᕈᒪᔪᖓ ᐅᖃᐅᓯᕆᓂᐊᖅᑕᓐᓂᒃ 
ᑖᒃᑯᐊ ᐃᖅᑲᓇᐃᔭᖅᕕᑉᐳᑦ ᖃᐅᔨᒪᔪᑦ ᑖᒃᑯᓂᖓ ᐊᒻᒪᓗᒃᑕᐅᖅ ᐊᓯᖏᑦ ᓄᓇᓖᑦ ᐃᓱᒪᒋᒋᐊᖃᒻᒥᒐᑦᑎᒍ ᒫᓐᓇ 
ᑕᐃᒪ ᑐᓴᖅᑎᑦᑎᔾᔪᑎᖃᖅᓯᒪᖏᑦᑐᖅ ᒐᕙᒪᑐᖃᒃᑯᓐ. ᐃᓛᒃ ᐅᕙᑦᑎᓐᓂᓂᓛᒃ ᒐᕙᒪᒃᑯᓐᓂᑦ, ᐅᕙᒍᑦ 
ᑐᓴᓚᐅᖏᑦᑐᒍᑦ ᒐᕙᒪᑐᖃᒃᑯᓐᓂᑦ ᐃᑲᔪᖅᑕᐅᒋᐊᖃᒻᒪᖔᑦᑕ. ᑭᓯᐊᓂ ᑕᒻᒪᑐᐃᓐᓇᖅᓯᒪᒋᐊᖃᑦᑐᖓ ᑖᒃᑯᐊ 
ᐃᓱᒪᔅᓴᖅᓯᐅᕈᑕᐅᓯᒪᔫᒐᓗᐊᓐ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ. ᑐᑐ. 
 
ᑐᑐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ. ᐃᒃᓯᕙᐅᑖᖅ. ᐅᖃᖃᐅᑎᒋᔪᒪᖏᒃᑲᓗᐊᖅᑐᖓ ᒥᓂᔅᑕ ᐅᖃᓚᐅᕐᒪᑦ 
ᕿᒥᕐᕈᓗᑎᒃ ᑖᒃᑯᓂᖓ ᖃᐅᔨᓴᕈᑎᖃᑦᑐᑎᒃ  

ᐅᓂᒃᑳᓕᐅᖅᓯᒪᓂᐊᕐᒪᑕ ᑖᒃᑯᐊ ᐃᖅᑲᓇᐃᔭᖅᕕᖃᐃ ᐊᖏᕐᓂᐊᖅᐳᑦ. ᑕᐃᒪ ᐃᖅᑲᓇᐃᔭᖅᕕᐅᔪᑦ ᑖᓐᓇ 
ᓯᑎᒃᑯᓐᓂᑦ ᐃᖅᑲᓇᐃᔭᖃᑎᖃᕈᓐᓇᓂᐊᖅᐸᓐ ᑐᒃᓯᕋᕐᓗᑎᒃ ᒐᕙᒪᑐᖃᒃᑯᑦ ᐃᖏᕐᕋᔪᓕᕆᔨᒃᑯᖏᓐᓂᒃ 
ᐋᑐᕚᒦᓂᐊᖅᑐᓂᒃ ᑭᒃᑯᑐᐃᓐᓇᕐᓂᐊᕐᕋᓗᐊᖅᐸᑕ ᑮᓇᐅᔭᓂᒃ ᐱᓇᓱᐊᖁᓪᓗᒋᑦ. ᑕᐃᒪᓐᓇᐃᑦᑐᒧᑦ 
ᓴᓇᒍᑕᐅᒍᓐᓇᕋᔭᖅᑐᒥᒃ ᐅᕙᓂ ᐅᑭᐅᖅᑕᖅᑐᒥ ᑮᓇᐅᔭᑭᔅᓴᖃᑦᑕᕋᑦᑕ. ᑮᓇᐅᔭᓂᒃ ᐱᓇᓱᐊᖏᓐᓇᕋᓱᒋᐊᖃᕋᑦᑕ 
ᒐᕙᒪᑐᖃᒃᑯᓐᓂᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᑐᑐ. ᒥᔅᑕ. ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᐊᖏᖃᑎᒋᔭᕋ ᑖᓐᓇ ᑲᑎᒪᔨᐅᖃᑎᒋᔭᕋ 
ᐃᖅᑲᓇᐃᔭᕐᕕᖓ ᐃᑲᔪᖅᓱᐃᒍᒪᑦᑎᐊᕐᒪᑦ ᐱᖁᑎᕐᔪᐊᓕᐅᕈᑕᐅᒍᓐᓇᕋᔭᖅᑐᓂᑦ ᓄᓇᕗᒻᒥᐅᓄᑦ. ᐊᒻᒪᓗᑦᑕᐅᖅ 
ᐃᑲᔪᖅᓱᖅᑕᐅᒃᑲᓐᓂᕈᒪᔪᒍᑦ ᐊᖓᔪᖅᑳᖑᖃᑎᑦᑎᓐᓄᑦ.  
 
ᑕᐃᒪ ᑭᐅᓂᐊᕐᓗᒍ ᑲᑎᒪᔨᐅᖃᑎᒐ ᐄ, ᐃᑲᔪᖅᓱᖅᓱᐃᒍᓇᓂᐊᖅᑐᒍᑦ ᑕᐃᒪᓐᓇᐃᑦᑐᓂᑦ ᐊᖏᖅᑕᐅᓯᒪᔪᓂᑦ 
ᐅᕙᑦᑎᓐᓄᑦ ᒐᕙᒪᒃᑯᓐᓄᑦ, ᑮᓇᐅᔭᓂᒃ ᐱᒃᑲᓐᓂᕋᓱᐊᖃᑦᑕᕈᒪᓪᓗᑕ ᒐᕙᒪᒃᑯᓐᓂᑦ. ᐄ, ᐃᑲᔪᖅᓱᖅᑕᕗᑦ, ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑐᓵᑦᑎᐊᕋᓱᖅᑲᐅᒐᒪ ᐃᑲᔪᖅᓱᐃᓂᐊᕐᓂᕋᖅᑐᓂ ᐊᖏᖅᑕᐅᓯᒪᔪᓂᑦ 
ᒐᕙᒪᒃᑯᓐᓄᑦ. ᐄ, ᑕᐃᒪ ᓇᓗᓇᐃᖅᓯᒍᒪᔪᖓ ᑮᓇᐅᔭᖃᕋᓗᐊᕈᑦᑕ ᑮᓇᐅᔭᖃᓐᖏᒃᑲᓗᐊᕈᑦᑕᓘᓐᓃᑦ ᑖᒃᑯᐊ 
ᐃᖅᑲᓇᐃᔭᕐᕖᑦ ᐱᓕᕆᖃᑎᖃᕈᓐᓇᖅᐹᑦ ᓄᓇᓕᐸᐅᔭᐅᔪᓂᑦ ᑮᓇᐅᔭᓂᒃ ᐱᓇᓱᐊᕐᓗᑎᒃ ᑕᐃᒪᓐᓇᐃᑦᑐᒧᑦ 
ᐊᑐᖅᑕᐅᒍᓐᓇᕋᔭᖅᑐᒥᑦ ᐊᖏᖅᑕᐅᒐᓗᐊᖅᐸᓪᓘᓐᓃᑦ ᒐᕙᒪᒃᑯᓐᓄᑦ ᑖᓇᓐᖓᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᐊᖏᖅᐳᖓ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᐅᒐᓗᐊᖅ ᐃᓛᓐᓂᒃᑯᑦ ᐊᑕᐅᓯᑯᓗᒃ ᐅᖃᐅᓯᖅᑕᑯᓗᒃ ᑕᐃᒪᓐᓇ 
ᑕᒻᒪᐅᑕᐅᓲᖑᒻᒪᑦ, ᐅᑎᓲᖑᒻᒪᑦ ᐅᕙᑦᑎᓐᓄᑦ.  
 
ᐃᒃᓯᕙᐅᑖᖅ, ᑖᓐᓇ ᐊᐱᖅᑯᑎᒋᓂᐊᖅᑕᕋ ᑖᓐᓇ ᐅᖃᐅᓯᕆᖃᑦᑕᖅᓯᒪᕙᒌᖅᑕᕋ ᐱᔾᔪᑎᖃᖅᑐᖅ ᒥᑦᑕᕐᕕᒻᒥ ᑕᕝᕙᓂ 
ᐃᖃᓗᓐᓂ ᐊᒻᒪᓗ ᐅᓗᕆᐊᓇᔾᔭᐃᒃᑯᑎᒐᓚᖏᓐᓂᑦ. ᐸᕐᓇᐅᑎᒋᔭᐅᓚᐅᖅᑐᖅ ᑕᐃᔅᓱᒪᓂᐅᓚᐅᖅᑐᖅ 
ᐅᖃᖅᓯᒪᔪᖅᑕᖃᕐᒪᑦ ᑮᓇᐅᔭᓂᑦ ᑕᕝᕙᓂ ᐊᑐᖅᑕᐅᒐᔭᖅᑐᓂᑦ. ᑖᒃᑯᐊ ᖃᖓᑕᓲᓄᑦ ᓄᖅᑲᖅᑕᕐᕖᑦ ᐃᑲᔫᓯᐊᑦ 
ᑖᒃᑯᐊ ᐊᒥᓲᓐᖏᑦᑐᑯᓘᒻᒪᑕ ᒐᕙᒪᑐᖃᒃᑯᓐᓂᑦ ᐱᓂᐊᒃᑲᓂᖅᑐᔅᓴᐅᒐᓗᐊᕐᒥᔪᒍᑦᑕᐅᖅ. ᖃᑦᑎᕌᕐᓂᐊᖅᐸᑦ, 
ᖃᑦᑎᐅᓂᐊᖅᐸᓪᓗ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ.  

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇ ᑲᑎᒪᔨᐅᖃᑎᒋᔭᕋ ᓱᓕᑦᑎᐊᖅᑐᖅ. 
ᒐᕙᒪᑐᖃᒃᑯᓐᓂᑦ ᐱᓇᓱᐊᕐᓂᐊᖅᐳᒍᑦ ᑮᓇᐅᔭᓂᒃ. ᐊᕐᕌᒍᓂᑦ ᐱᖓᓲᓯᒪᓕᖅᑐᓂᑦ $10.7-ᒥᓕᐊᖑᒻᒪᑕ 
ᒐᕙᒪᑐᖃᒃᑯᓃᓐᖔᖅᓯᒪᔪᑦ ᐅᑭᐅᖅᑕᖅᑐᒥᑦ ᒥᑦᑕᕐᕕᓄᑦ ᐊᑐᖅᑐᔅᓴᐃᑦ.  ᐄ, ᑮᓇᐅᔭᖅᑖᖅᓯᒪᔪᒍᑦ ᒐᕙᒪᑐᖃᒃᑯᓐᓂᑦ 
ᐊᕐᕌᒍᓂᑦ ᐱᖓᓱᓂᑦ ᐱᕙᓪᓕᐊᕌᕐᔪᓂᐊᖅᑕᕗᑦ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ. ᑐᑐ. 
 
ᑐᑐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᕙᓂ ᐅᖃᐅᓯᕆᔪᒪᑐᐃᓐᓇᕐᒥᔭᕋᑦᑕᐅᖅ ᑲᑎᒪᔾᔪᑎᔅᓴᑎᓐᓄᑦ 
ᑎᑎᖅᑕᐅᓂᐊᕐᒪᑦ. ᐃᖃᓗᐃᑦ ᑖᒃᑯᐊ ᐊᐳᑕᐃᔭᐃᔾᔪᑕᐅᓂᕋᖅᑕᐅᔪᖅᑕᖃᕐᒪᑦ ᐃᖃᓗᓐᓄᑦ ᐅᕝᕙᓘᓐᓃᑦ ᒐᕙᒪᒃᑯᑦ 
ᐃᖅᑲᓇᐃᔭᕐᕕᖏᓐᓄᑦ ᐊᑐᖅᑐᔅᓴᐅᓂᐊᖅᐸ ᐊᐳᑕᐃᔭᐃᔾᔪᑦ? ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑐᑐ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᖃᓪᓚᑦᑖᕈᓐᓇᖅᑐᖓ ᑖᓐᓇ 
ᒥᑦᑕᕐᕕᒻᒧᐊᖅᑐᔅᓴᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ. ᑰᓕ. 
 
ᑰᓕ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᐃᒪᕐᒥᐅᑕᓕᕆᔨᒃᑯᓐᓃᑎᓪᓗᑕ, ᐃᒪᓕᕆᓂᕐᒧᑦ 
ᐱᔾᔪᑎᖃᖅᑎᓪᓗᑕ, ᓱᒻᒪᒃᑭᐊᖅ ᒐᕙᒪᒃᑯᑦ ᒪᑐᐃᖅᓯᕙᓪᓕᐊᓐᖏᓚᑦ ᑭᒃᑯᑐᐃᓐᓇᕐᓄᑦ ᐅᓯᖃᑦᑕᕋᔭᖅᑐᓄᑦ ᑕᐃᒪᓐᓇ 
ᑕᒪᒃᑯᐊ ᐊᑭᑭᓪᓕᕙᓪᓕᐊᔪᓐᓇᕋᔭᕐᒪᑕ. ᑭᒃᑯᑐᐃᓐᓇᐃᓪᓗ ᑕᖅᑳᓂᒥᐅᑕᐅᔪᑦ ᒐᕙᒪᒃᑯᑦ 
ᑳᓐᑐᕌᖏᑎᒎᑐᐃᓐᓇᖃᑦᑕᖏᓪᓗᑎᒃ, ᐃᓱᒪᖅᓱᕈᓐᓇᕐᓗᑎᒃ ᑖᒃᑯᐊ ᑭᒃᑯᐃᑐᓐᓇᐃᑦ. ᐊᔪᕐᓇᓐᖏᑉᐸᓪᓗ ᓱᒻᒪᑦ 
ᑕᐃᒪᓐᓇ ᐊᑕᐅᓰᓐᓇᕐᒥᑦ ᐅᓯᑲᑦᑕᖅᑎᖃᕋᓱᐊᖅᐱᑕ ᐅᒥᐊᕐᔪᐊᓂᑦ?  
 
ᑖᒃᑯᐊᓗᑦᑕᐅᖅ ᖃᐅᔨᓴᖅᑕᐅᓂᐊᕐᒪᑕᖃᐃ. ᑭᕙᓪᓕᐅᑉ ᐃᓗᐊᓂ ᑭᒃᑯᑐᐃᓐᓇᐃᑦ ᐊᒡᔭᖅᑐᐃᔪᓐᓇᕐᒪᑕ ᐅᓯᔪᓐᓇᕐᒪᑕ 
ᐃᒪᓐᓇ ᑲᓐᑐᕌᒃᖃᖏᓪᓗᑎᒃ ᐊᕐᕋᒍᓄᑦ ᒪᕐᕈᖕᓄᑦ ᐱᖓᓱᓄᓪᓘᓐᓃᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑐ ᑰᓕ. ᒪᒃᐱᒐᕐᒥ ᑲᐃ 11-ᒦᑦᑐᒍᑦ ᐊᑭᑐᔪᓄᑦ ᐊᑐᖅᑐᒃᓴᐃᑦ, 
ᐃᖏᕐᕋᔪᓕᕆᔨᒃᑯᑦ ᕿᑭᖅᑖᓗᖕᒥ. ᒥᔅᑕ ᒥᓂᔅᑐ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐃ ᐅᖃᕈᒪᓪᓗᖓ ᑕᒪᓐᓇ 
ᐅᖃᐅᓯᕆᔭᐅᕙᒌᖅᓯᒪᔪᖅ ᑕᕝᕙᓂ ᑲᑎᒪᑐᐃᓐᓇᖅᑎᓪᓗᑕ ᑕᐃᒪ ᑲᑎᒪᔨᐅᖃᑎᒐᑎᑐᑦ 
ᐃᓱᒪᓕᐅᕈᑎᒋᔪᓐᓇᖏᓐᓇᒃᑯ ᑕᒪᓐᓇ. 
 
ᑭᓯᐊᓂ ᒥᓂᔅᑕᐅᖃᑎᒃᑲ ᑮᓇᐅᔭᓕᕆᔨᒃᑯᓪᓗ ᐊᐅᓚᑦᑎᔨᖏᑦᑕ ᑲᑎᒪᔨᖏᑦ ᐱᖃᑎᒋᔭᐅᓗᑎᒃ ᑭᓯᐊᓂ, ᑕᒃᑯᐊ 
ᓯᐊᕈᐊᐃ, ᐃᖅᑲᓇᐃᔭᖅᑎᒃᑲ ᐅᕙᖓᓗ ᐊᑐᐃᓐᓇᐅᓂᐊᖅᑐᒍᑦ ᑕᒪᓐᓇ ᐱᔾᔪᑎᒋᓪᓗᒍ ᐅᖃᓪᓚᖃᑎᒋᔭᐅᔪᒪᒍᑦᑕ 
ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑐ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃ, ᑕᒪᓐᓇ ᐃᓱᒪᒃᓴᖅᓯᐅᖁᑎᒋᔭᐅᔭᕆᐊᖃᕐᒪᑦ ᐃ, ᑕᒪᒃᑯᐊ 
ᖁᔭᓈᑐᐃᓐᓇᖏᓪᓗᒋᑦ ᐃᓱᒪᒃᓴᖅᓯᐅᕈᑎᖃᕆᐊᖃᕋᑦᑕ ᖃᖓᑕᔫᖅᑎᑐᑐᑦ ᑕᐃᒪᓐᓇ  

ᒐᕙᒪᒃᑯᑦ ᐃᓚᒋᔭᐅᓚᐅᕐᒪᑕ ᑕᐃᒪᓐᓇ ᖃᖓᑕᔫᓕᕆᔨᒃᑯᑎᒍᑦ ᐊᑐᕈᓐᓃᕐᓗᑎᒃ ᑕᐃᒪᓐᓇ ᐃᑲᔪᖅᓱᐃᓂᖅᓴᐅᖕᒪᑕ 
ᑕᒪᒃᑯᐊ ᐊᑭᑦᑐᖅᐸᓪᓕᐊᑐᐃᓐᓇᕐᒪᑕ ᐅᓯᔭᐅᖃᑦᑕᖅᑐᐃᑦ ᓱᓇᑐᐃᓐᓇᐃᑦ.  
 
K-10ᒥ ᐅᖃᐅᓯᒃᓴᖃᕋᒪ ᑲᑎᒪᔨᕋᓛᑦ ᑲᑎᒪᔨᑎᓪᓗᒋᑦ ᒥᑦᑕᕐᕕᖕᓂ ᐅᖃᐅᓯᖃᖅᑎᓪᓗᑕ ᐸᕐᓇᐅᑎᒃᓴᐅᒐᔭᖅᑐᓂᑦ 
ᖁᔭᓐᓇᒦᕈᑎᒋᔭᖅᐳᑦ ᒐᕙᒪᑐᖃᒃᑯᓐᓂ ᑮᓇᐅᔭᖅᑖᕈᑎᒋᖃᑦᑕᖅᑕᕗᑦ ᓯᑎᐱᕆᒥ ᐅᖃᐅᑎᔭᐅᓚᐅᕋᑦᑕ 
ᑲᑎᒪᔨᕋᓛᖑᓪᓗᑕ ᑲᓇᑕᐅᑉ ᒐᕙᒪᒃᑯᖏᒡᒎᖅ 10.7 ᒥᓕᐊᓐᓂᒃ ᐃᖃᓗᖕᓄᑦ ᐃᑲᔪᕐᓂᐊᕐᒪᑕ ᒥᑦᑕᕐᕕᖓᓂᒃ 
ᐋᖅᑭᒃᓱᐃᓗᑎᒃ ᐊᒻᒪᓗ 1.1ᒥᓕᐊᓐ. 
 
ᓄᓇᕗᑦ ᒐᕙᒪᒃᑯᖏᑦ ᖃᐅᔨᓴᕈᑕᐅᓯᒪᔪᑦ ᐅᖃᖅᓯᒪᖕᒪᑕ ᐃᒻᒪᖃ 40 ᒥᓕᐊᓐᕌᕐᓂᐊᕐᒪᑕ, 
ᖃᔅᓯᕌᓪᓚᕆᐊᖕᓂᐊᕐᒪᖔᑦ ᖃᐅᔨᒪᕕᓰ? ᑕᐃᒪᓐᓇ ᐅᓗᕆᐊᓇᖅᑕᐃᓕᒪᒍᑎᐅᒐᔭᖅᑐᑦ ᖃᖓᑕᔫᖁᑎᕗᑦ 
ᐱᔾᔪᑎᒋᓪᓗᒋᑦ ᐃᒻᒪᖄᓗ ᒥᓂᔅᑐ ᐃᖅᑲᓇᐃᔭᖅᑎᖏᓪᓘᓐᓃᑦ ᐅᖃᖁᔭᕋᓗᐊᒃᑲ ᖃᔅᓯᕌᓪᓚᕆᖕᓂᐊᕐᒪᖔᑦ ᑕᒪᓐᓇ. 
ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑐ ᑰᓕ. ᒥᓂᔅᑐ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᒃᑯᐊ 40 ᒥᓕᐊᓐᑖᓚᐃᑦ ᐅᖃᐅᓯᕆᔭᐅᖃᐅᔪᑦ 
ᑖᒃᑯᐊᖑᓇᔭᖅᐳᑦ ᐊᒻᒪᓗ ᐃᒻᒪᖃ ᓇᓚᐅᑦᑖᕈᑎᒋᑦᑎᐊᖅᓯᒪᔭᕗᑦ ᐃᖅᑲᓇᐃᔭᕐᕕᐅᓪᓗᑕ ᐊᒻᒪᓗ 40 
ᒥᓕᐊᙳᒐᔭᖅᑐᖅ. ᓱᓕᔪᖅ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑐ. ᒥᔅᑕ ᑰᓕ. 
 
ᑰᓕ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᐃ, ᑕᐃᒪᓐᓇ ᑕᒡᕙ ᑎᑎᕋᖅᑕᐅᓯᒪᓕᖅᑎᓪᓗᒍ ᖃᐅᔨᔪᒪᓇᔭᖅᐳᒍᑦ 
ᓇᑭᒃᑲᓐᓂᖅ ᑮᓇᐅᔭᒃᑲᓐᓂᑦ ᐱᔭᐅᓂᐊᕐᒪᖔᑕ ᐊᑯᓂᐅᔪᒃᑯᑦ ᐊᖏᖃᑎᒌᒍᑎᖃᕋᔅᓰ 40 ᒥᓕᐊᓐᑖᓚᑖᕈᓐᓇᕐᓂᕐᒧᑦ 
ᒐᕙᒪᑐᖃᒃᑯᓐᓂ ᐅᕝᕙᓘᓐᓃᑦ ᑖᒃᑯᐊ ᓱᓕ ᐃᓱᒪᓕᐅᕈᑕᐅᓯᒪᖏᓚᑦᓱᓕ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᑰᓕ. ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑭᐅᔪᓐᓇᖅᑕᕋᖃᐃ ᐅᕘᓇ ᑖᒃᑯᐊ 
ᐅᖃᖃᑎᒌᒍᑕᐅᔪᑦ ᓱᓕ ᒫᓐᓇ ᐅᖃᖃᑎᒌᒍᑎᐅᖕᒪᑕ ᐊᔪᕐᓇᕈᔪᒃᑐᓂᓗ ᑮᓇᐅᔭᓂᒃ ᐱᑕᖃᕐᒪᖔᑦ 
ᓇᓗᓇᐃᖅᓯᔪᓐᓇᕐᒪᖔᑦ ᒫᓐᓇᐅᔪᕐᓕ ᓱᓕ ᐅᖃᖃᑎᒌᒍᑎᒋᖃᑦᑕᖅᑕᕗᑦ ᒐᕙᒪᑐᖃᒃᑯᓪᓗ. ᖁᔭᓐᓇᒦᒃ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ. ᑰᓕ. 
 
ᑰᓕ (ᑐᓵᔨᒃᑯᑦ): ᐊᒻᒪᓗ ᑖᒃᑯᐊ ᕿᒥᕐᕈᓪᓗᑎᒍᑦ ᑲᑎᒪᔨᕋᓛᓂᓛᒃ ᑕᐃᒃᓱᒧᖓ ᐃᑉᐱᐊᕐᔪᒻᒧᑦ ᑕᐃᓐᓇ 
ᓴᓇᔭᐅᒃᑲᓂᕐᓗᓂ ᓄᑖᒥᒃ ᓴᓇᑦᑎᐊᕐᒪᕆᓪᓗᓂ ᑕᐃᒫᑦᓴᐃᓐᓇᕈᔪᖅ ᐊᑭᖃᕐᓂᐊᕐᓚᐅᕐᒪᑕ $4 ᒥᓕᐊᓐᓂᒃ ᐊᕐᕌᒍ 
ᓯᕗᓪᓕᖅᐹᖅ, $16 ᒥᓕᐊᓐᕈᔫᕙᓪᓚᐃᓚᐅᖅᓯᒪᔪᑦ.  

ᑕᐃᒃᑯᐊᓕ ᓄᓇᓕᐅᔪᑦ ᐋᖅᑭᒃᓯᓯᒪᕙᓐ ᑕᐃᒫᑦᓴᐃᓐᓇᕈᔪᒃ ᐊᑭᖃᕐᓂᐊᕐᑐᒃᓴᐅᒻᒪᑕ ᑭᓯᐊᓂ ᒪᑭᒪᔾᔪᑎᖏᓐᓄᑦ 
ᐅᕝᕙᓘᓐᓃᑦ ᓱᐱᔪᓐᓄᑦ ᑎᑭᑕᐅᖃᑦᑕᕈᓐᓇᓛᕐᒪᖔᓐ ᑕᕝᕗᖓ ᖃᓂᕐᓂᖅᓴᐅᓗᓂ ᓄᓇᓕᓐᓄᑦ? 
 
ᑖᒃᑯᐊ ᐊᖏᖃᑎᒌᒃᓯᒪᕕᓰ ᓇᓕᐊᓐᓄᑦ ᐱᓗᐊᖑᐊᕐᕋᔭᕐᒪᖔᑕ ᑕᕝᕙᓂ ᓄᓇᓕᓐᓂ? ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑐᑭᓯᐅᒪᔪᒍᓪᓕ ᓴᓇᔭᐅᒐᔭᕐᖓᑦ ᑕᒫᓂ 
ᖃᓂᒋᔭᖓᓂ ᐃᑉᐱᐊᕐᔫᑉ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒪᑉᐱᖅᐳᒍᑦ K-11, ᐱᕙᓪᓕᐅᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ. ᑕᖏᓖᑦ ᑲᑎᑦᑐᒋᑦ 
ᕿᑭᖅᑖᓗᒃ. $6 ᒥᓕᐊᓐ 21 ᑕᐅᓴᓐ. ᐊᖏᖅᐱᓰ?  
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): K-11, Kivalliq region. Mr. Tootoo. 
 
ᑐᑐ (ᑐᓵᔨᒃᑯᑦ): ᑕᕝᕙᓂ A and E, ᐊᐳᑕᐃᔭᐃᑦ ᖃᖓᑕᓲᒃᑯᕕᒻᒨᕐᒥᔪᖑᓈ. ᐊᑐᕆᐊᒧᓪᓘᓐᓃᒃ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᑐᑐ. ᒥᓂᔅᑕ. ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᐄ, ᑕᒪᒃᑯᐊ ᖃᖓᑕᓲᑯᕕᓐᓄᑦ ᑐᕌᖓᔪᐃᓐᓇᐃᓐ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ. ᑐᑐ. ᒥᔅᑕ. ᓇᑦᓯᖅ. 
 
ᓇᑦᑎᖅ: ᖁᔭᓐᓇᒦᒃ, ᑐᑭᓯᒍᒪᑐᐃᓐᓇᖅᓱᒍ ᑕᕝᕙᓂ ᑭᕙᓪᓕᕐᒥ ᑲᖏᖅᖠᓂᕐᒥ ᐊᐳᑕᐃᔭᐃᔾᔪᑎᑖᓂᐅᔭᖅᑐᑎᐅᒻᒪᑕ 
ᑕᕝᕙᓂ ᐊᖏᕐᕋᑖᑦᑎᐊᑕᑦᑎᓐᓂ, ᐊᐳᑕᐃᔭᐃᔾᔫᓪᓗᓂ A&E Packer ᖃᓪᓗᓈᑎᑐᓐ.  
 
ᓇᓕᐊᑭᐊᑦᑕᐃᒪ ᓱᓕᓂᖅᓴᐅᕙ. ᐊᐳᑕᐃᔭᐃᔾᔪᑦ A&E Packer ᑕᕝᕙᓂ ᕿᑭᖅᑖᓗᒃ region ᐊᒻᒪᓗ ᑭᕙᓪᓕᕐᒥ 
ᐊᐳᑕᐃᔭᐃᔾᔪᑦ A&E Plough Truck. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦ, ᓇᑦᑎᖅ. ᒥᓂᔅᑕ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖ. ᐊᐱᖅᑯᑎᑦᑎᐊᕙᒃ. ᖃᐅᔨᒪᓗᐊᖏᓇᒃᑭᓐ ᑖᒃᑯᐊ 
ᖃᓄᖅ ᐊᑦᔨᒌᖏᒻᒪᖔᑎᒃ. ᐊᐳᑕᐃᔭᐃᔾᔪᑦ ᖃᐅᔨᒪᔭᕋᓗᐊᕐᕋ.  
 
>>ᐃᓪᓚᖅᑐᑦ 

ᑖᓐᓇ ᑐᖏᓕᕆᔭᕋ ᑭᐅᑦᑐᐊᕐᓂᐊᕐᖓᓐ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ. ᑯᓄᒃ. 
 
ᑯᓄᒃ (ᑐᓵᔨᒃᑯᑦ): ᐄ, ᐃᒃᓯᕙᐅᑖᖅ. A-E, ᓇᕿᑎᔾᔪᑏᓐ ᐊᒃᓴᓗᐊᖃᑦᑐᑎᒃ ᖃᖓᑕᓲᒥᒃ ᑖᓐᓇᓕ ᓴᓕᒎᑎᖃᑦᑐᓂ 
ᓴᕗᕌᓂ ᐊᐃᑉᐸᖓ Plow truck. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᒥᔅᑕ. ᓇᑦᓯᖅ. 
 
ᓇᑦᑎᖅ: ᐄ, ᖃᐅᔨᒪᕙᓪᓚᐅᔪᖓ A and E packer ᐊᒻᒪᓗ plough truck (ᑐᓵᔨᒃᑯᑦ ᐃᓱᓕᑉᐳᖅ): 
ᐊᐳᑕᐃᔭᐃᔾᔪᑦ. ᐊᐳᑕᐃᔭᐃᔾᔪᑎᐅᒍᓐᓇᕐᒥᒻᒪᑕ ᑕᒪᒃᑯᐊ ᓯᑯᑦᑎᔅᕈᑕᐅᓂᕋᑦᑕᐅᖃᑦᑕᖅᑐᓂᓛᒃ.  
 
ᑕᒻᒪᖅᓯᒪᕙᓪᓚᐃᒻᒪᑦ ᑖᓐᓇ ᐋᖅᑭᒋᐊᕆᐊᖃᓚᖓᔪᖅ. ᐃᒃᓯᕙᐅᑖᖅ, ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ. ᓇᑦᓯᖅ. ᒥᔅᑕ. ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ: ᖁᔭᓐᓇᒦᒃ, ᐃᒃᓯᕙᐅᑖᖅ. ᒪᒥᐊᓇᖅ ᐃᔅᓯᕙᐅᑖᖅ ᑕᒪᓐᓇ ᒪᓕᒐᓕᐅᖅᑎᐅᖃᑎᒻᒪ 
ᓇᓗᓇᐃᖅᑕᖓ ᑎᑎᕋᖅᓯᒪᓂᖓ ᐋᖅᑭᒋᐊᒃᑲᓂᕐᓂᐊᖅᐸᕗᑦ. ᖁᔭᓐᓇᒦᒃ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ. ᐅᕙᓃᑉᐳᒍᑦ K-11 ᑭᕙᓪᓕᕐᒧᑦ. ᑲᑎᑦᑐᒋᑦ ᑭᕙᓪᓕᕐᒧᑦ. $575-
ᑕᐅᓴᓐ. 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᑐᑦ. 
  
ᐃᒃᓯᕙᐅᑕᖅ (ᑐᓵᔨᑎᒍᑦ): ᑕᕝᕙᓂ K-12. ᑕᖏᓖᑦ. ᕿᑎᕐᒥᐅᓄᑦ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐅᑯᐊᖃᐃ ᕿᑎᕐᒥᐅᑦ ᓯᕗᓪᓕᐅᖃᑦᑕᖅᑲᑕ 
ᑭᖑᓪᓕᖅᐹᖑᐃᓐᓇᖅᑐᐊᓘᒐᒪ. ᖃᓄᐃᒻᒪᒃᑭᐊᖅ ᑭᖑᓪᓕᖅᐹᖑᑎᑕᐅᖏᓐᓇᖅᑐᒍᑦ. 
 
ᐊᖓᔪᖅᑳᒧᑦ, ᐊᕐᕌᒍᑦ ᐊᒥᓲᓗᐊᓐᖏᑦᑐᑦ ᖃᐅᔨᓴᖅᑐᓚᐅᖅᓯᒪᒻᒪᑦ 2001-ᒥ ᐅᓂᒃᑳᓕᐅᖅᑐᑦ ᑕᐃᒃᑯᐊ 
ᑎᑎᕋᓚᐅᖅᑐᑦ ᑕᒪᒃᑯᐊ ᖁᓚᐅᑦᑐᑦ ᐊᒥᓲᖃᑦᑕᕐᒪᑕ ᓄᓇᕗᒻᒧᑦ ᖁᓚᐅᑦᑐᑦ. ᐊᒻᒪᓗ ᖃᖓᑕᓲᓕᕆᔨᒃᑯᑦ $1-
ᑕᐅᓴᕌᕆᓪᓗᑎᒃ ᐊᒻᒪᓗ ᐅᖃᓚᐅᖅᑐᑎᒃ ᖃᐅᔨᓴᕐᓂᖃᖅᑎᓪᓗᒋᑦ ᓄᓇᕗᖅᑲᐃ ᒐᕙᒪᒃᑯᖏᑦ 
ᐊᑭᓖᑎᑕᐅᖃᑦᑕᕈᓐᓇᕋᔭᕐᒪᖔᑕ ᐃᑲᔪᕈᓐᓇᕐᓂᐊᕐᒪᑕ.  
 
ᑖᓐᓇᖃᐃ ᒥᓂᔅᑕᐅᔪᖅ ᐅᓂᒃᑳᕆᐊᕈᓐᓇᖅᐳᖅ ᑖᒃᑯᐊ ᐱᕙᓪᓕᐊᔪᓕᕆᔨᒃᑯᑦ ᐃᓚᒋᔭᐅᖃᑦᑕᐃᕐᒪᖔᑕ 
ᐅᖃᖃᑎᒌᑎᓪᓗᒋᑦ ᐋᔩᖃᑎᒌᑦᑎᓪᓗᒋᑦ ᑖᒃᑯᓂᖓ ᖃᖓᓲᓕᕆᔨᒃᑯᓐᓂᑦ ᑲᓇᑕᒥ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ ᕿᓚᕝᕙᖅ. 

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᐄ, ᑖᓐᓇ ᐅᖃᖃᑎᒌᒍᑎᒋᔪᓐᓇᕐᒥᔭᕗᑦ 
ᖃᖓᑕᓲᓕᕆᔨᒃᑯᓐᓂ ᑲᓇᑕᒥ. ᑯᓄᒃ ᐅᖃᖅᑎᒋᐊᒃᑲᓂᕐᓂᐊᖅᑲᕋ ᑐᑭᓯᓇᑦᑎᐊᖅᑎᑲᓂᕐᓂᐊᕐᖓᑦ. ᖁᔭᓐᓇᒦᒃ, 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐊᖓᔪᖅᑳ. ᑯᓄᒃ. 
 
ᑯᓄᒃ: ᖁᔭᓐᓇᒦᒃ, ᐃᒃᓯᕙᐅᑖᖅ. ᑕᕝᕙᓂ ᑕᐃᒃᑯᐊ ᐃᖏᕐᕋᔪᓕᕆᔨᒃᑯᑦ ᑲᓇᑕᒥ ᐱᓕᕆᖃᑎᒋᓚᐅᖅᐸᕗᑦ ᑕᐃᒃᑯᐊ 
ᖃᖓᑕᓲᓕᕆᔨᒃᑯᓐᓂᑦ ᐱᓕᕆᖃᑎᖃᕋᔭᕐᒪᑕ ᑮᓇᐅᔭᖅᑖᕈᓐᓇᕐᒪᖔᑕ ᑕᕝᕗᓇ ᐊᑐᖁᔭᐅᓗᐊᕋᑕ. ᐄ, ᑕᐃᒃᑯᐊ 
ᐱᓕᕆᖃᑎᒋᓐᖑᓱᑦᑕᕗᑦ ᐃᖏᕐᕋᖃᑦᑕᖅᑐᓕᕆᔨᒃᑯᑦ ᑲᓇᑕᒥ ᑖᔅᓱᒪ ᒥᔅᓵᓄᑦ.  
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᑯᓄᒃ. ᐲᑕᓴᓐ. 
 
ᐲᑕᓴᓐ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᖁᔭᓐᓇᒦᖅᐸᕋ ᑐᖏᓕᖓᓗ ᐱᒻᒪᕆᐅᔫᑎᒋᒐᒃᑯ ᓱᖅᑯᐃᓱᑦᑎᐊᕈᒪ 
ᖃᐅᔨᓴᕐᓂᐅᔪᒥᑦ $40-ᒥᓕᐊᕈᔫᕙᓪᓚᐃᓚᐅᖅᓯᒪᔪᑦ ᑕᒪᒃᑯᓇᓐᖓᑦ ᖁᓚᐅᑦᑐᓂᑦ $3-ᒥᓕᐊᓪᓘᓐᓃᑦ 
ᐱᕚᓪᓕᕈᑕᐅᒍᓐᓇᕕᐅᑎᒃᑲᓗᐊᕐᖓᑕ ᓄᓇᕗᒻᒥ ᖃᖓᑕᓲᒃᑯᕕᐅᔪᓂᑦ ᐊᒻᒪᓗ ᓄᓇᕗᑦ 
ᐱᐅᓯᕚᓪᓕᖅᑎᑕᐅᒃᑲᓐᓂᕆᐊᖃᕋᓗᐊᕐᖓᑕ ᑕᒪᒃᑯᐊ ᐃᓱᒪᒋᓪᓗᒍ.  
 
ᑖᒃᑯᐊ ᕼᐋᒻᒪᓚᒃᑯᑦ ᑲᑎᒪᔨᖏᑦ ᓄᓇᕗᑦ ᒐᕙᒪᒃᑯᖏᓐᓂᑦ ᒥᑦᑕᕐᕕᐅᔪᑦ ᑕᑭᓪᓕᒋᐊᖅᑕᐅᓂᖏᓐᓄᑦ, 2000-
ᒥᐅᕙᓪᓚᐃᔪᖅ ᐅᓂᒃᑳᓕᐅᖅᓯᒪᔪᖃᓚᐅᕐᖓᑦ 900 ᐃᓯᒐᓐᓂᑦ ᑕᑭᓂᖃᖅᑐᓂᒃ ᐃᖃᓗᑦᑑᑦᑎᐊᕐᒥ 
ᐅᐃᒍᓯᒋᐊᕐᓂᐊᓚᐅᖅᓯᒪᒻᒪᑕ. ᑭᓯᐊᓂ ᑖᓐᓇ ᑲᔪᓯᓚᐅᖅᓯᒪᓐᖏᒻᒪᑦ. 
 
ᐊᖓᔪᖅᑳᖃᐃ ᐃᖅᑲᓇᐃᔭᖅᑎᖏᓪᓘᓐᓃᑦ ᑐᓴᖅᑎᑦᑎᒋᐊᒃᑲᓐᓂᕈᓐᓇᖅᑲᑦ ᑕᒪᓐᓇ ᓱᓕ 
ᐃᓱᒪᒋᔭᐅᓪᓚᕆᒃᑲᓗᐊᕐᒪᖔᖅ ᑕᑭᓪᓕᒋᐊᖅᑕᐅᓂᖓᓄᑦ ᒥᑦᑕᕐᕕᐅᔪᖅ ᐃᖃᓗᑦᑑᑦᑎᐊᑉ, ᒥᕝᕕᖓᓄᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐲᑕᓴᓐ. ᐊᖓᔪᖅᑳ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᒃᑯᐊᓕ ᓇᓗᓇᐃᖅᓯᒪᔪᓂᑦ 
ᐅᐃᒍᔭᐅᒋᐊᕐᓂᖓᓄᑦ ᐃᖃᓗᑦᑑᑦᑎᐊᕐᒥ ᒥᑦᑕᕐᕕᖓ ᓱᕐᕋᓗᐊᖅᓯᒪᖏᑦᑐᖅ ᑖᓐᓇ ᐅᖃᕋᑖᕐᒪᑦ 
ᒪᓕᒐᓕᐅᖅᑎᐅᖃᑎᒐ.  
 
ᕿᒥᕐᕈᒐᓗᐊᖅᑐᒍ ᐃᖃᓗᒃᑑᑦᑎᐊᑐᐊᖑᖏᑦᑐᖅ, ᑭᓯᐊᓂᓕ ᓄᓇᓖᑦ ᐊᔾᔨᒌᖏᑦᑐᑦ.  
 
ᑕᕝᕗᖓ ᐅᖃᕈᓐᓇᖅᐳᖓ ᐅᕙᓂ ᒪᓕᒐᓕᐅᕐᕕᖕᒥ ᑕᒪᓐᓇ ᐱᓕᕆᐊᕇᓐᓇᖅᑕᕗᑦ ᓇᓗᓇᐃᖅᑐᐃᕙᓪᓕᐊᓂᕐᒧᑦ 
ᓄᓇᓕᖁᑎᑦᑎᓐᓄᑦ ᐊᒻᒪᓗ ᑕᐃᑯᖓ ᐃᖃᓗᒃᑑᑦᑎᐊᕐᒧᑦ ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ: ᖁᔭᓐᓇᒦᒃ ᒥᓂᔅᑐ. ᒥᔅᑕ ᐲᑕᓴᓐ. 

ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᖅᑐᒍ ᒥᓂᔅᑐ ᑭᐅᖕᒪᑦ. ᑕᕝᕙᓂᑦᓴᐃᓐᓇᖅ 
ᐃᖏᕐᕋᔪᓕᕆᓂᕐᒥ 2001ᒥ ᑎᑎᕋᐅᓚᐅᖅᑐᑦ ᐅᖃᖅᓯᒪᓚᐅᖅᓯᒪᖕᒪᑕ ᐃᖃᓗᒃᑑᑦᑎᐊᖅ ᑎᓴᒪᑦ ᑕᓪᓕᒪᒋᔭᐅᓪᓗᓂ 
ᖃᖓᑕᓲᒃᑯᕕᒋᔭᖓ ᕿᒥᕐᕈᔭᐅᑦᑎᐊᕆᐊᖃᕐᒪᑦ ᐊᒻᒪᓗ ᐅᐃᒍᑕᐅᒋᐊᖃᖅᑐᒋᔭᐅᓪᓗᓂ ᒥᑦᑕᕐᕕᖓ ᐊᕐᕌᒍᑦ ᑕᓪᓕᒪᑦ 
6 ᐊᓂᒍᓕᖅᑐᑦ ᑕᐃᓐᓇ ᓄᓇᒋᔭᕗᑦ ᐊᖅᑯᓵᒐᒻᒪᕆᐊᓘᓕᕐᒪᑦ ᐅᐸᒃᑕᐅᕙᓪᓕᐊᓪᓗᓂᓗ ᓄᓇᕗᒻᒥ ᑕᒪᒃᑯᐊᓗ 
ᐅᔭᕋᖕᓂᐊᖅᑐᓕᕆᓂᕐᒨᖓᔪᑦ. 
 
ᑖᓐᓇ 5,000 ᐃᓯᒐᑐᐃᓐᓇᕐᓂᑦ ᑕᑭᓂᖃᕐᒪᑦ ᓱᐱᔪᒃᑯᑦ ᑕᐃᑯᖓ ᒥᓚᐅᖅᓯᒪᒍᔅᓯ ᐃᒫᒃ 
ᓄᖅᑲᑳᓪᓚᓇᖅᑐᒻᒪᕆᐊᓘᒻᒪᑦ ᐃᓚᖏᑦ ᐋᓐᓂᕐᓂᐊᖅᑐᒋᓲᒻᒪᕆᐅᒻᒪᑕ ᓱᖅᑲᖅᓴᕋᐃᒋᐊᖃᕐᓂᖓᓄᑦ ᑕᐃᓐᓇ 
ᒥᑦᑕᕐᕕᖓ ᓇᐅᓗᐊᕐᓂᖓᓄᑦ, ᑕᐃᒪᐃᖏᓐᓇᖁᖏᒃᑲᓗᐊᕐᒥᒐᑦᑎᒍᑦ ᐊᒻᒪᓗ ᑕᐃᒪᓐᓇ ᒪᓕᓲᖑᖕᒥᖕᒪᑕ. 
 
ᐅᑕᖅᑭᕕᒋᔭᖏᑦ ᒥᑦᑕᕐᕕᐅᑉ ᑕᑭᔫᓂᕆᔭᖓᓂᑦ 737ᓂᒃ ᐱᔪᓐᓇᖅᑑᒐᓗᐊᖅ 727 ᐊᑲᐅᓂᖅᓴᐅᖕᒪᒋᑦ ᐊᒻᒪᓗ 
ᐅᓯᒍᓐᓇᓂᖅᐹᖑᓪᓗᑎᒃ ᐊᑭᑭᓪᓕᒋᐊᒃᑲᓐᓂᐊᕐᔪᒃᑭᓪᓗᓂ. 
 
ᐊᖅᑯᓵᕐᕕᓪᓗᐊᑕᐅᕙᖕᒪᑦ ᐊᓯᖏᓐᓄᑦ ᓄᓇᓕᖕᓄᑦ ᐊᖏᖅᑕᐅᔪᒪᕗᖓᓕ ᒥᓂᔅᑕᒧᑦ ᑖᒃᑯᐊ ᐱᓕᕆᖃᑎᖃᕐᓂᐊᕐᒪᑕ 
ᕼᐊᒪᓚᒃᑯᑦ ᐃᖃᓗᒃᑑᑦᑎᐊᕐᒥ ᐅᐃᒍᔭᐅᒋᐊᖃᕐᓂᖓᓄᑦ ᐃᖃᓗᒃᑑᑦᑎᐊᕐᒥ ᒥᑦᑕᕐᕕᖓ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ) ᖁᔭᓐᓇᒦᒃ ᐲᑐᓴᓐ. ᒥᓂᔅᑐ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ. ᑖᓐᓇ ᐅᖃᐅᑎᔪᓐᓇᖅᑕᕋ ᕿᒥᕐᕈᓇᓱᒃᓯᒪᔭᕗᑦ 
ᑖᒃᑯᐊ ᐃᖃᓗᒃᑑᑦᑎᐊᑉ ᒥᒃᓵᓄᖓᔪᑦ ᐋᖅᑭᒃᓯᒪᓂᖏᓐᓄᑦ. 
 
ᑖᓐᓇᓕ ᑕᑭᓂᖓ ᑕᓐᓇᓗ ᒪᓕᒐᓕᐅᖅᑎᐅᖃᑎᒪ ᖃᐅᔨᒪᓪᓗᓂᐅᒃ ᓯᓕᒃᓯᑎᑕᐅᒋᐊᕐᓗᓂᓗᖃᐃ 
ᐅᖃᐅᑎᖃᐅᓪᓗᒍᓗ ᑕᒪᓐᓇ ᐱᓕᕆᐊᕇᓐᓇᕋᑦᑎᒍᑦ ᐃᑲᔪᕋᓱᖕᓂᐊᕐᓗᒋᑦ ᓄᓇᓕᖕᓂ ᖃᖓᑕᓲᒃᑯᕕᐅᔪᓄᑦ ᑕᐃᑲᓂ 
ᐃᖃᓗᒃᑑᑦᑎᐊᕐᒥ ᕿᒥᕐᕈᒃᑲᓐᓂᓪᓚᕆᓛᖅᑕᕗᑦ ᑖᓐᓇ ᐊᒻᒪᓗ ᐅᖃᖃᑎᒋᓗᒋᑦ ᑕᐃᒃᑯᐊ ᕼᐊᒪᓚᒃᑯᑦ ᑲᑎᒪᔨᖏᑦ 
ᐅᖃᕐᕕᒋᓗᒋᑦ ᖃᓄᐃᓕᖓᓕᕐᒪᖔᑕ ᑕᐃᒫᒃ ᑐᑭᓯᐅᒪᖃᑎᒌᑦᑎᐊᕐᓂᖅᓴᐅᒐᔭᕋᑦᑕ 
ᖃᓄᐃᓕᐅᖅᐸᓪᓕᐊᓇᓱᖕᒪᖔᑦᑕ ᑕᐃᑲᓂ ᐃᖃᓗᒃᑑᑦᑎᐊᕐᒥ. ᖁᔭᓐᓇᒦᒃ ᐃᒃᓯᕙᐅᑕᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᓂᔅᑐ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ) ᖁᔭᓐᓇᒦᒃ ᐃᒃᓯᕙᐅᑕᖅ. ᖁᔭᓐᓇᒦᒃ ᒥᓂᔅᑐ ᑖᔅᓱᒥᖓ ᑭᐅᖕᒪᑦ ᑕᐃᒪᓕᖃᐃ 
ᐃᖃᓗᒃᑑᑦᑎᐊᕐᒥᖃᐃ ᐸᕐᓇᕕᒡᔪᐊᕈᑎᒋᓗᒍ  

ᐃᒃᐱᒍᓱᒃᑲᔭᕐᒪᖓᑕ ᖃᓄᐃᓕᐅᕐᓗᑎᒃ ᐃᓛᒃᑰᖔᕐᔪᖏᓪᓗᒍ ᐊᕐᕌᒍᒥ ᐃᒪᐃᓕᐅᑦᑕᖅᑯᑦ ᐃᒪᐃᓕᐅᑦᑕᓕᕆᕗᑦ 
ᑖᓐᓇ ᐅᐃᒍᔭᐅᒋᐊᖃᕐᓂᖓ ᒥᑦᑕᕐᕕᐅᔪᖅ ᐃᓚ ᑕᒪᓐᓇ ᐅᖃᐅᓯᕆᔭᐅᓯᒪᖃᑦᑕᕐᒪᑦ 2000ᒥᓂ. 
 
ᒥᓂᔅᑕᐅᖃᑦᑕᓚᐅᖅᓯᒪᔪᖅ ᐅᖃᓚᐅᖅᓯᒪᒐᓗᐊᕐᒥᖕᒪᑦ ᐊᕐᕋᒍ ᖃᐅᔨᓴᕐᓂᐊᓚᐅᖅᓯᒪᒐᓗᐊᕐᒪᑕ ᑕᐃᒪᐃᒻᒥᓇᓂ 
ᐊᑦᑕᓇᖅᓯᒻᒪᕆᓕᕐᒪᑦ.  
 
ᓄᖅᑲᖓᓂᐊᖅᑐᓪᓗ ᑕᐃᒃᑯᐊ ᓄᓇᓯᐅᑎᐅᔪᑦ ᓄᖅᑲᖓᔪᑦ ᐃᑳᕆᐊᖃᖃᑦᑕᓚᐅᕐᒪᑕ ᖄᖏᖅᑐᒍ 
ᐅᖅᓱᖃᐅᑎᖃᕐᕖᑦ ᐊᑦᑕᓇᖅᑑᔮᒻᒪᕆᖕᒪᓂᓛᒃ, ᐃᒫᒃ ᐊᐅᒃᓯᖅᑐᓪᓗ ᑎᑭᓵᕕᓂᕐᒥᓂ ᖃᖓᑕᓲᒃᑯᑦ ᑕᒪᒃᑯᐊᓗ 
ᓄᓇᓯᐅᑎᒐᓴᐃᑦ ᓴᓂᖅᑯᖃᑦᑕᖅᑐᑦ ᑕᒪᐅᓇ ᐊᐅᓪᓚᕐᓂᐊᖅᑐᑦ ᑎᑭᑦᑐᓪᓘᓐᓃᑦ ᑕᕝᕘᓇᑦᑕᐅᖅ ᓄᖅᑲᖔᕐᕕᒃᑯᑦ 
ᓄᓇᓯᐅᑎᓄᑦ ᑕᕝᕙᓃᒃᑭᓪᓗᓂ.  
 
ᐃᒫᒃ ᐱᓂᕐᓗᒃᑐᖃᑐᐃᓐᓇᕆᐊᖃᓕᕐᒪᑦ ᒥᓂᔅᑕᐅᔪᖃᐃ ᐅᖃᕈᓐᓇᖅᐳᖅ ᐊᖏᕐᓂᐊᕐᒪᑕ. ᖃᖓᑕᓲᒃᑯᕕᖓᑕ 
ᓄᓇᓯᐅᑎᓄᑦ ᓄᖃᖔᕐᕕᖓ ᐋᖅᑭᒃᑕᐅᑦᑎᐊᒃᑲᓐᓂᕆᐊᖃᕐᒪᑦ ᐃᑳᖅᑕᖃᑦᑕᕐᒪᑕ ᖃᖓᑕᓲᒃᑯᕕᐅᖃᑦᑕᖅᑐᖅ 
ᐊᑭᑐᓗᐊᕌᓗᒃᑲᔭᖅᐸᓪᓚᐃᖏᒻᒪᑦ ᐊᐅᓚᒋᐊᑐᐃᓐᓇᕐᓗᒍᒐᔭᕐᒪᑦ.  
 
ᐃᒫᒃ ᐅᖄᓚᐅᑎᒋᒋᐊᑐᐃᓐᓇᕐᓗᒍ ᕿᑎᖓᓃᑦᑐᖅ. ᑕᐃᒪᐃᒍᒪᓐᓂᕈᕕᑦ. ᖁᔭᓐᓇᒦᒃ ᐃᒃᓯᕙᐅᑕᖅ.  
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐲᑐᓴᓐ. ᑐᑭᓯᔮᓗᒋᕕᐅᒃ ᒥᔅᑕ ᒥᓂᔅᑐ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᐄᑦᑎᐊᒻᒪᕆᒃ. ᑕᐃᒪ ᐃᒪᐃᓕᐅᑐᐃᓐᓇᕐᓗᖓ ᐊᖓᒃᑯᒪᐅᒻᒪᕆᒡᓗᒍ 
ᑖᒃᑯᐊ ᐅᖃᓪᓚᖃᑎᒋᓚᐅᕐᓗᒋᑦ ᐋᖅᑭᑦᑕᐅᑎᒋᔪᓐᓇᒻᒪᕆᒃᐸᓪᓚᐃᔭᕗᑦ ᑕᐃᒃᑯᐊ ᐃᖅᑲᓇᐃᔭᖅᑎᓄᑦ ᐅᑐᐱᕆᒥ 
ᑕᐅᕗᖓᐅᑎᓚᐅᖅᓯᒪᒐᑦᑎᒍᑦ ᐊᒻᒪᓗ ᑮᓇᐅᔭᖏᑦ ᓇᓗᓇᐃᖅᓯᓯᒪᓕᖅᖢᑕ ᑕᐃᒃᑯᐊ ᐃᖅᑲᓇᐃᔮᕆᔭᕆᐊᖃᖅᑕᕗᑦ 
ᐃᖅᑲᓇᐃᔭᕆᓂᐊᕋᑦᑎᒍᑦ. ᖁᔭᓐᓇᒦᒃ ᐃᒃᓯᕙᐅᑖᖅ, ᑕᐃᒪᐃᒐᔪᖏᒻᒪᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᒥᓂᔅᑐ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᐊᖓᔪᒃᑯᖅᑕᐃᓐᓄᒋᖃᐅᒐᖕᓂ ᑕᐃᖕᓇ, 
ᐃᓱᒪᓐᓂᖑᓇ ᑕᑯᓐᓇᕐᓂᕋᖃᑦᑕᕐᒪᓄᓇ ᑕᒪᓐᓇ ᐅᓗᕆᐊᓇᖅᑐᕈᓘᒐᓗᐊᖅ, ᑭᓯᐊᓂ ᖁᕕᐊᓱᒃᐳᒍᑦ ᑕᐃᒪᓐᓇ 
ᐱᔪᓐᓴᕋᔅᓯ.  
 
ᐊᐱᖅᑯᑎᖃᐅᕆᓪᓗᖓ ᕿᑎᕐᒥᐅᓂ ᐊᑕᐅᓯᑯᓗᖕᒥᑦ ᒥᕝᕕᖕᒥᑦ ᓴᓇᔭᐅᔪᖃᒃᑲᓐᓂᓚᐅᖅᓯᒪᖕᒪᑦ ᕿᑎᕐᒥᐅᓂ ᒥᕝᕖᑦ 
ᐊᓯᖏᑦ ᖃᓄᐃᓕᖓᕙᑦ ᐊᒻᒪᓗ ᓇᓪᓕᐊᑦ ᓴᓇᔭᐅᒋᐊᕐᓂᐊᖅᓯᒪᕙᑦ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᐲᑐᓴᓐ. ᒥᓂᔅᑐ ᕿᓚᕝᕙᖅ. 

ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᐋᒪᐃ ᒪᑯᐊ ᐊᑐᐃᓐᓇᐅᖕᒪᖔᑕ ᓇᓗᔭᒃᑲ 
ᐊᓯᖏᑦ ᒥᕝᕖᑦ ᑐᑭᓯᑦᑎᐊᕈᒪ ᓄᓇᓖᑦ ᐊᓯᖏᑦ ᓯᕗᓂᒃᓴᑦᑎᓐᓂᐅᔭᕆᐊᖃᕐᓂᐊᖅᑐᒃᓴᐅᔪᑦ ᐃᒃᓯᕙᐅᑖᖅ ᑭᓯᐊᓂ 
ᑕᒪᒃᑯᓂᖓ ᑐᓴᐅᒪᔭᖏᓐᓂᒃ ᑐᓴᖅᑎᓐᓂᐊᖅᐸᕋ ᖁᔭᓐᓇᒦᒃ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᒥᓂᔅᑐ. ᒥᔅᑕ ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑕᖅ ᐊᒻᒪᓗ ᖁᔭᓐᓇᒦᒃ ᒥᔅᑕ ᒥᓂᔅᑐ, ᐃ ᑕᓐᓇ ᐱᔪᓐᓇᕈᒃᑭᑦ 
ᓯᕗᓂᒃᓴᑦᑎᓐᓂ ᐱᔪᒪᑐᐃᓐᓇᖅᑕᒃᑲ ᑖᓐᓇᖃᐃ ᒥᓂᔅᑕᕆᔭᐅᔪᖅ ᓇᓗᓇᐃᖅᓯᔪᓐᓇᖅᐸ ᑖᒃᑯᐊ ᒐᕙᒪᒃᑯᑦ 
ᐱᓕᕆᕝᕕᖏᑦ ᖃᓄᖅ ᖃᐅᔨᓴᖃᑦᑕᕐᒪᖔᖏᑦ ᒥᕝᕕᖕᓂᑦ ᓄᑖᕈᕆᐊᖅᑎᑕᐅᔭᕆᐊᖃᕐᓂᐊᖅᑐᓂᒃ ᖁᔭᓐᓇᒦᒃ 
ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ ᒥᔅᑕ ᐲᑐᓴᓐ. ᒥᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᖁᔭᓐᓇᒦᒃ ᐃᒃᓯᕙᐅᑖᖅ. ᑕᐃᒃᑯᐊ ᐃᖅᑲᕋᓱᒃᑲᒃᑭᑦ ᒫᓐᓇᕈᓘᓚᐅᖅᑐᖅ 
ᐅᖃᐅᓯᕆᓚᐅᖅᑕᕗᑦ ᑲᑎᒪᑎᓪᓗᑕ ᑕᒪᓐᓇ ᑲᑎᒪᔾᔪᑎᒋᓚᐅᖅᑎᒪᒐᑦᑎᒃᑯᑦ ᒥᕝᕖᑦ 
ᖃᐅᔨᓴᖅᑕᐅᖃᑦᑕᕆᐊᖃᕐᓂᐊᕐᓂᕆᔭᖏᑦ, ᐄ, ᐅᖃᕈᓐᓇᖅᑐᖓ ᕿᒥᕐᕈᓇᖅᑕᐅᓚᐅᖅᑐᑦ, ᖃᐅᔨᓵᕆᔭᐅᓚᐅᖅᑐᓐ 
ᐊᒻᒪᓗ ᐅᓂᒃᑳᒃ ᕿᒥᕐᕈᓇᒃᑕᐅᑲᓐᓂᓲᖑᓪᓗᑎᒃ ᐃᖏᕐᕋᔪᓕᕆᔨᒃᑯᓐᓄᑦ. ᐄ, ᖃᐅᔨᓴᐃᖃᑦᑕᖅᑐᒍᑦ ᒥᒃᕕᓐᓂᒃ 
ᓇᒥᓕᒫᖅ. ᖁᔭᓐᓇᒦᒃ, ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᓂᔅᑕ. ᒥᔅᑕ. ᐲᑕᓴᓐ. 
 
ᐲᑕᓴᓐ (ᑐᓵᔨᒃᑯᑦ): ᖁᔭᓐᓇᒦᒃ, ᐃᒃᓯᕙᐅᑖᖅ. ᑖᓐᓇᖃᐃ ᒥᓂᔅᑕᕆᔭᐅᔪᖅ ᑐᓴᖅᑎᑦᑎᓛᖅᐳᖅ ᑖᒃᑯᐊ 
ᒥᒃᓵᓄᖓᔪᓂᒃ. ᐊᐱᖅᑯᑎᒃᓴᖃᒃᑲᓐᓂᕈᓐᓃᖅᑐᖓ ᐃᒃᓯᕙᐅᑖᖅ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᐲᑕᓴᓐ. (ᑐᓵᔨᒃᑯᑦ ᐃᓱᓕᑉᐳᖅ) ᑕᕝᕙᓃᑉᐳᒍᑦ.  
 
K-12. (ᑐᓵᔨᒃᑯᑦ) ᕿᑎᕐᒥᐅᓂᒃ ᑲᑎᓕᒫᖅᑐᒋᑦ $450 ᑕᐅᓴᓐ ᑖᓚᔅ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᑲᑎᓕᒫᕐᓗᒋᑦ ᑕᖏᓖᑦ $7 ᒥᓕᐊᓐ 726 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᒪᑉᐱᒐᖅ 3-4-ᒧᑦ ᐅᑎᕐᓗᑕ. ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓐᓗ 
ᓇᐃᓈᖅᓯᒪᔪᓐ ᑮᓇᐅᔭᖅᑐᕈᑏᓐ ᐃᓗᓕᖏᑦ ᐊᑭᑐᔪᖅᑐᕈᑎᒃᓴᐃᑦ ᑲᑎᑦᑐᒋᑦ $7 ᒥᓕᐊᓐ 951 ᑕᐅᓴᓐ. ᐊᖏᖅᐱᓯ? 
 
ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᐊᖏᖅᐱᓯ ᐱᕙᓪᓕᐊᔪᓕᕆᔨᒃᑯᑦ ᐊᒻᒪᓗ ᐃᖏᕐᕋᔾᔪᑎᓕᕆᔨᒃᑯᑦ ᐱᔭᕇᖅᑕᐅᒻᒪᑕ? 

ᐃᓚᖏᑦ ᒪᓕᒐᓕᐅᖅᑏᑦ: ᐊᖏᖅᐳᒍᑦ. 
 
ᐃᒃᓯᕙᐅᑕᖅ (ᑐᓵᔨᑎᒍᑦ): ᖁᔭᓐᓇᒦᒃ, ᐃᖅᑲᓇᐃᔭᖅᑏᓐ ᐊᒻᒪᓗ ᒥᔅᑕ. ᒥᓂᔅᑕ. ᒪᑐᔾᔪᑎᓄᑦ ᐅᖃᐅᓯᒃᓴᖃᑉᐲᓐ, 
ᒥᓂᔅᑕ ᕿᓚᕝᕙᖅ. 
 
ᐊᖓᔪᖅᑳ ᐲᑕ ᕿᓚᕝᕙᖅ (ᑐᓵᔨᒃᑯᑦ): ᓇᐃᓈᕐᓗᒍ ᐃᒃᓯᕙᐅᑖᖅ, ᖁᔭᓐᓇᒦᕕᔾᔪᐊᕐᕌᓗᒃ. ᐃᒃᓯᕙᐅᑖᖅ. 
 
>>ᐸᑦᑕᑐᖅᑐᑦ 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ. ᒥᔅᑕ. ᐹᓇᐸᔅ. 
 
ᐹᓇᐸᔅ: ᐅᐊᑦᓯ ᑕᑯᓪᓗᒍ ᑲᑎᒪᓂᖅᐳᓐ ᓈᒻᒪᓯᒻᒪᑦ Report Progress-ᒍᒪᓪᓗᖓ motion-ᑐᖓ. 
 
ᐃᒃᓯᕙᐅᑕᖅ (ᑐᓵᔨᒃᑯᑦ): ᖁᔭᓐᓇᒦᒃ, ᒥᔅᑕ. ᐹᓇᐸᔅ. ᐱᖁᔨᕗᖔᖅᑕᖃᒻᒪᑦ. ᑲᑎᒪᔾᔪᑕᐅᒍᓐᓇᖏᑦᑐᖅ. ᐊᖏᖅᑐᐃᓐ 
ᐃᓵᓕᑦ. ᖁᔭᓐᓇᒦᒃ. ᓇᖏᖅᓯᓂᐊᕐᓕᕋᒪ. ᓄᖅᑲᐸᓪᓕᐊᓂᐊᕐᓕᕋᑦᑕ.  
 
ᐅᖃᖅᑎ: ᑲᑎᒪᔾᔪᑎᒃᓴᑎᓐᓄᑦ ᐅᑎᕐᓗᑕ ᓈᓴᐅᑎᖓ 20. ᐅᓂᒃᑳᓕᐊᖏᑦ ᑲᑎᒪᑐᐃᓐᓇᓚᐅᖅᑎᓪᓗᒋᑦ 
ᐃᒃᓯᕙᐅᑕᐅᕋᑖᖅᑐᖅ, ᐋᕆᐊᒃ. 
 

ᑲᑎᒪᔾᔪᑎᒃᓴᖅ 20: ᑲᑎᒪᔨᕋᓛᑦ ᑲᑎᒪᑐᐃᓐᓇᑎᓪᓗᒋᑦ ᐅᓂᒃᑳᖓᑦ 
 
ᐋᕆᐊᒃ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᐅᖃᖅᑏ, ᑲᑎᒪᔨᕋᓚᑦᓯ ᐃᓱᒪᔅᓴᖅᓯᐅᕈᑎᖃᖅᑲᐅᔪᓐ ᐱᖁᔭᒃᓴᖅ 1 
ᐊᒻᒪᓗ ᐊᑭᑐᔪᖅᑐᕈᑎᒃᓴᓂᒃ ᐊᒻᒪᓗ ᓄᖅᑲᕈᒪᓕᖅᖢᑎᒃ ᐊᒻᒪᓗ ᐅᖃᖅᑏ, ᐱᒋᐊᖅᑎᑦᑎᕗᖓ ᑖᒃᑯᐊ 
ᑲᑎᒪᑐᐃᓐᓇᓂᒃᑯᑦ ᐅᓂᒃᑳᓐ ᐊᖏᖅᑕᐅᖁᓪᓗᒋᑦ. ᖁᔭᓐᓇᒦᒃ, ᐅᖃᖅᑏ. 
 
ᐅᖃᖅᑎ: ᑭᓇᐅᑉ ᐊᐃᑉᐱᖅᐸᐅᒃ, ᓇᑦᓯᖅ. ᐱᖁᔨᕗᖔᕈᑦ ᓈᒻᒪᑦᑐᖅ. ᓈᒻᒪᓴᖅᑐᑦ ᐃᓵᓪᓕᑦ. ᓈᒻᒪᓴᖏᑦᑐᑦ. 
ᓂᕈᐊᖏᑦᑐᓐ. ᐱᖁᔨᕗᖔᕈᑦ ᑲᔪᓯᔪᖅ. ᑲᑎᒪᔾᔪᑎᒃᓴᑎᓐᓄᑦ ᓈᓴᐅᑎᖓ 21. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ 
ᐱᖁᔭᒃᓴᑦ. ᐱᖓᔪᐊᓂ ᐅᖃᓕᒫᖅᑕᐅᓂᖏᑦ ᐱᖁᔭᒃᓴᐃᑦ.  
 
ᑲᑎᒪᔾᔪᑎᒃᓴᑦᑕ ᓈᓴᐅᑎᖓ 22, ᑲᑎᒪᓪᔪᑎᒃᓴᐃᑦ. ᑎᑎᕋᖅᑏ. 
 

ᑲᑎᒪᔾᔪᑎᒃᓴᖅ 22: ᑲᑎᒪᔾᔪᑎᒃᓴᐃᑦ 
 
ᑎᑎᕋᖅᑎ (ᑐᓵᔨᒃᑯᑦ): ᖁᔭᓐᓇᒦᒃ, ᐅᖃᖅᑏ. ᖃᐅᑉᐸᓐ 9:00-ᒧᐊᖅᐸᓐ ᓇᓄᕐᒥ ᑲᑎᒪᔪᖅᑕᖃᕐᓂᐊᖅᑐᖅ. 10:30-
ᒨᖅᑲᑦ ᑐᒃᑐ ᑲᑎᕕᐊᓂ.  
 
ᑲᑎᒪᔾᔪᑎᒃᓴᐃᑦ ᓄᕕᐱᕆ 29ᒧᑦ: 
 
1. ᑐᒃᓯᐊᕐᓂᖅ 

2. ᒥᓂᔅᑕᐃᑦ ᐅᖃᐅᓯᖏᑦ 

3. ᒪᓕᒐᓕᐅᖅᑏᑦ ᐅᖃᐅᓯᖏᑦ 



ᓇᒡᒐᔾᔭᐅ, ᓄᕕᐱᕆ 28, 2005 ᓄᓇᕗᒥ ᒪᓕᒐᓕᐅᕐᕕᖕᒧᑦ ᑲᑎᒪᔾᔪᑏᑦ   

4. ᑭᐅᔾᔪᑎᒃ ᐅᖃᐅᓯᒃᑯᑦ ᐊᐱᖅᑯᑎᓄᑦ 

5. ᐃᓕᑕᖅᓯᓂᖅ ᐳᓛᖅᑎᓂᑦ 

6. ᐅᖃᐅᓯᒃᑯᑦ ᐊᐱᖅᑯᑎᑦ 

7. ᑎᑎᖅᑲᒃᑯᑦ ᐊᐱᖅᑯᑎᑦ 

8. ᑭᐅᔾᔪᑎᑦ ᑎᑎᖅᑲᒃᑯᑦ ᐊᐱᖅᑯᑎᓄᑦ 

9. ᑭᐅᔾᔪᑎᑦ ᒪᑐᐃᕈᑎᒧᑦ 

10. ᐊᑎᓕᐅᕈᑕᐅᓯᒪᔪᑦ 

11. ᑲᑎᒪᔨᕋᓛᓂᑦ ᐅᓂᒃᑳᑦ 

12. ᑲᑎᒪᔨᕋᓛᑦ ᒪᓕᒐᒃᓴᓂᑦ ᕿᒥᕐᕈᔩᑦ ᐅᓂᒃᑳᖓᑦ 

13. ᑎᑎᖅᑲᓂᑦ ᓴᖅᑭᑎᕆᓂᖅ 

14. ᖃᐅᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ 

15. ᖃᐃᔨᒃᑲᐃᒍᑎᑦ ᐱᒋᐊᖅᑎᑕᒃᓴᓂᑦ ᒪᓕᒐᒃᓴᐃᑦ ᐅᖃᓕᒫᕐᓂᒃᓴᒥᒃ ᓯᕗᓪᓕᖅᐹᖓᓐᓂᒃ 

16. ᐱᒋᐊᖅᑎᑕᐃᑦ 

17. ᓯᕗᓪᓕᖅᐹᒥᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

18. ᐊᐃᑉᐹᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

• ᒪᓕᒐᒃᓴᖅ 10 

19. ᑲᑎᒪᔨᕋᓛᑦ ᑕᒪᐃᓐᓄᑦ ᒪᓕᒐᒃᓴᓄᑦ ᐊᓯᖏᓐᓂᓪᓗ ᐃᓱᒪᖅᓴᖅᓯᐅᕐᓂᖏᑦ 

• ᒪᓕᒐᒃᓴᖅ 1 

• ᒪᓕᒐᒃᓴᖅ 2 

• ᒪᓕᒐᒃᓴᖅ 3 

• ᒪᓕᒐᒃᓴᖅ 4 

20. ᑲᑎᒪᔨᕋᓛ ᑕᒪᐃᓐᓄᑦ ᐅᓂᒃᑳᖓᑦ 

21. ᐱᖓᔪᐊᓐᓂᒃ ᐅᖃᓕᒫᕐᓂᖅ ᒪᓕᒐᒃᓴᓂᑦ 

22. ᑲᑎᒪᔾᔪᑎᒃᓴᐃᑦ 

 
ᖁᔭᓐᓇᒦᒃ. 
 
ᐅᖃᖅᑎ: ᖃᐅᑉᐸᑦ ᑲᑎᒪᒃᑲᓂᕐᓂᐊᖅᑐᑕ ᓄᕕᐱᕆ 29, 2005, 1:30-ᒧᖅᐸᓐ ᐅᓐᓄᓴᒃᑯᑦ. 
 
ᐃᖅᓱᕐᑎ. 
 
>>ᑲᑎᒪᓂᖅ ᓄᖅᑲᖅᑐᖅ 18:10ᒥ



 

 

 


